
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; 
ᒥᓂᔅᑕᐅᓚᐅᑲᒃᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᑕᒑᖅ ᑰᓕ 

(ᑲᖏᕐᖠᓂᐅᑉ ᐅᐊᓐᓇᖓ)      
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓯᑎᐱᕆ 11, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ 
ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, 
ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᕼᐊᓐᓇ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᑕᐃᒪ ᐱᒋᐊᕐᓂᐊᖅᑎᓪᓗᑕ ᐊᐱᕆᔪᒪᔭᕋ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᒥᔅᑕ ᓯᒪᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ ᐊᒻᒪᓗᑦᑕᐅᖅ ᓄᓇᕗᒻᒥᐅᑦ. ᑲᑎᒪᔾᔪᑎᒃᓴᑦᑎᓐᓂᑦ 2, 
ᐊᐃᑉᐹᓂ, ᒥᓂᔅᑕᐃᑦ ᐅᖃᕐᕕᖏᑦ, ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 209 - 2(4): ᓄᓇᓯᐅᑎᒥᓃᑦ ᓴᕕᕋᔭᒥᓃᓪᓗ ᐊᐅᓪᓚᖅᑎᑕᐅᓂᖏᑦ ᐃᖃᓗᓐᓂᒃ 

(ᐊᑭᓱᒃ) 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ, ᑲᑎᒪᔩᑦ ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᒃᑯᑦ 
ᓄᖅᑲᖅᑐᖅ) ᐊᒻᒪᓗ ᑕᐃᒃᑯᐊ ᑭᓐᖓᕐᓃᑦᑐᑦ ᐊᒻᒪ ᑭᒻᒥᕈᕐᒦᑦᑐᑦ ᑕᕝᕚᐅᕗᑏ, ᓄᓕᐊᕋᓗ ᓇᒡᓕᒋᕙᕋ.  
 
(ᑐᓵᔨᑎᒍᑦ) ᖁᕕᐊᓱᒃᐳᖓ ᑖᓐᓇ ᓯᕗᓪᓕᖅᐸᐅᔪᖅ ᑕᐃᒃᑯᐊ ᓄᓇᓯᐅᑎᒥᓃᑦ ᐊᑐᕈᓐᓇᐃᓪᓕᔪᑦ ᓴᕕᕋᔭᒥᓃᓪᓗ 
ᓄᓇᕗᒻᒥ ᐱᔭᕇᖅᐸᓪᓕᐊᓕᕐᖓᑕ ᑕᒫᓂ ᐊᕐᕌᒍᒻᒥ. ᐊᒻᒪᓗ ᑲᔪᓯᑦᑎᐊᕈᓐᓇᕐᖓᑦ ᑕᒫᓂ ᐊᑐᕆᐊᖏᓐᓂᑦ 
ᐃᖃᓗᓐᓂᑦ ᑕᑯᒃᓴᐅᓪᓗᓂ 200-ᖑᓗᐊᖅᑐᑦ ᐊᑐᕈᓐᓇᐃᓪᓗᔪᑦ ᐊᒻᒪᓗ ᓯᑭᑑᒥᓃᑦ, ᐱᓲᑎᒥᓃᑦ, ᓴᕕᕋᔭᒥᓃᓪᓗ 
ᓄᐊᑕᐅᓯᒪᓕᕐᒪᑕ ᐊᐅᓪᓚᖅᑎᑕᐅᔪᒫᓂᐊᖅᑐᑎᑦ ᐊᑐᒃᑲᓐᓂᕈᓐᓇᖅᑐᓄᑦ ᑲᒪᔨᐅᔪᓄᑦ ᑯᐸᐃᒃᒥᑦ.  
 
ᐱᕕᑭᒃᓴᓗᐊᕐᓂᑎᓐᓂ ᑕᒪᓐᓇ ᑲᒪᒋᓇᓱᓪᓗᒍ ᐊᒻᒪᓗ ᐊᒥᓱᐊᓘᓪᓗᑎᑦ ᓴᕕᕋᔭᒥᓂᐅᔪᑦ, ᐱᔭᕇᕈᓐᓇᐅᖏᓇᑦᑎᒍᑦ 
ᐊᑕᐅᓯᕐᒥᑦ ᐊᐅᔭᐅᔪᒥᑦ. ᐱᔭᕇᕈᒫᓂᐊᖅᑕᕗᑦ ᑕᒪᓐᓇ ᐃᖃᓗᓐᓂ ᐊᐅᔭᐅᓛᖅᑐᖅ.  
 
ᑖᒃᑯᐊᓕ ᐊᕙᑎᓕᕆᔨᒃᑯᑦ ᐅᔾᔨᓱᕐᓂᐊᖅᑯᑦ ᓄᐊᑦᑎᕙᓪᓕᐊᓇᓱᓪᓗᑎᑦ ᑕᒪᒃᑯᓂᖓ ᐱᓕᕆᐊᖑᔪᒥᑦ. 
ᖃᐅᔨᓴᑦᑎᐊᕐᓗᑎᑦ, ᐃᓕᒍᒪᑦᑎᐊᕋᓗᐊᕋᑦᑕ ᐊᔪᖏᓂᑦᑎᒋᒍᑦ ᖃᓄᐃᓘᕆᐊᖃᓪᓚᕆᒻᒪᖔᑕ ᐊᑭᖏᑦ, ᒪᓕᒐᑎᒍᓪᓗ 
ᒪᓕᒋᐊᓖᑦ ᓄᓇᕗᓕᒫᒧᑦ ᐊᓯᖏᓐᓂᑦ ᓄᓇᓕᓐᓂᑦ ᐊᑐᖅᑕᐅᖃᑦᑕᓂᐊᕐᖓᑦ. ᐃᓕᓚᐅᖅᑐᒍᓪᓕ ᐃᖃᓗᓐᓂ 
ᐱᓕᕆᐊᕆᔭᑦᑎᓐᓂᑦ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᑦ ᓴᖅᑮᔪᓐᓇᕋᑦᑕ ᓄᓇᕗᓕᒫᒧᑦ ᑐᕌᖓᒐᔭᖅᑐᒥᑦ 2009-
ᐅᖓᑖᓄᓪᓗ.  

ᑖᓐᓇ ᐃᑲᔪᖅᑐᖅᑕᐅᓚᐅᖅᑐᖅ ᐊᕙᑎᓕᕆᔨᒃᑯᓐᓂᑦ, ᐱᕙᓪᓕᐊᔪᓕᕆᔨᒃᑯᓐᓂ ᐊᒻᒪ ᐃᖏᕋᖃᑦᑕᖅᑐᓕᕆᔨᒃᑯᓐᓂᑦ, 
ᓄᓇᓕᓐᓂᓗ ᒐᕙᒃᑯᓐᓄ ᐱᔨᑦᑎᖅᑎᓂᒃ. ᓄᓇᓕᐸᐅᔭᒃᑯᓂᓪᓗ ᐃᖃᓗᓐᓂ. ᐊᒻᒪᓗ ᐅᐱᒋᑦᑎᐊᖅᑕᕗᑦ ᑕᒪᓐᓇ 
ᐊᓯᖏᓪᓗ ᓴᓗᒻᒪᖅᓴᐃᓂᕆᒐᓱᑉᐸᑦᑕᕗᑦ ᑕᒫᓂ ᓴᕕᕋᔭᒥᓂᐅᔪᓂᑦ, ᑕᒪᒃᑯᐊ ᑕᒫᓃᓯᒪᓕᖅᑎᓪᓗᒋᑦ 
ᐊᕐᕌᒍᒐᓴᒃᔪᐊᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᕐᕕᖓ. ᒥᓂᔅᑕ ᐹᓇᐸᔅ. 
 
ᐊᖓᔪᖅᑳᑉ ᐅᖃᐅᓯᖓ 210 – 2(4): ᓄᓇᕗᒥ ᖁᑦᑎᓂᖅᓴᖅ ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᕈᑎ ᑲᖏᕐᖠᓂᕐᒥ 

(ᐹᓇᐸᔅ) 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐊᖃᑎᒃᑲ ᐊᒻᒪᑦᑕᐅᖅ 
ᑕᕝᕙᐅᕗᑏᖅᐸᕋ ᓄᓕᐊᕋ, ᕿᑐᓐᖓᒃᑲᓗ ᐊᒻᒪ ᐃᕐᖑᑕᑯᓗᒐ. 
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐃᖅᑲᓇᐃᔭᖅᑐᓕᕆᔨᒃᑯᑦ ᑲᔪᓯᒍᑎᖃᖅᐸᓪᓕᐊᔪᑦ ᐃᖅᑲᓇᐃᔭᖅᑎᓂᒃ 
ᐃᓕᓐᓂᐊᖅᑎᑦᓯᕙᓪᓕᐊᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᓐᓄᑦ. 
  
ᖁᕕᐊᑦᑐᖓ ᐅᖃᐅᓯᖃᕈᓐᓇᕋᒪ ᑲᑐᔾᔨᖃᑎᖃᕋᑦᑕ ᓴᐃᓐᑦ ᒥᐅᕆ ᓯᓚᑦᑐᓴᕐᕕᔾᔪᐊᖓᓂᒃ ᐆᑦᑐᕋᐅᑎᖃᕐᓗᑕ 
ᐊᐅᓚᑦᓯᓂᐊᕐᓂᑎᓐᓂᒃ ᓄᓇᕗᒻᒥ ᖁᑦᑎᓂᖅᓴᒥᒃ ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᕈᑎᒥᒃ ᑲᖏᖅᖠᓂᕐᒥ 
ᓯᑎᐱᕆᐅᓂᐊᖅᑐᒥ. ᓯᕗᕐᖓᒍᑦ, ᑖᓐᓇ ᐃᓕᓐᓂᐊᕈᑎ ᐊᑐᐃᓐᓇᐅᖃᑦᑕᓚᐅᖅᑐᖅ ᐃᖃᓗᓐᓃᓐᓇᖅ. 
  
ᓄᓇᕗᒻᒥ ᖁᑦᑎᓂᖅᓴᖅ ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᕈᑎ ᐃᓚᒋᔭᖃᖅᑐᖅ ᖁᓕᓂᒃ ᐃᒻᒥᒃᑯᑦ ᐃᓕᓐᓂᐊᕈᑎᓂᒃ 
“ᐊᑑᑎᖃᓪᓚᑦᑖᕐᓗᑎᒃ” ᐃᓕᓐᓂᐊᕐᓗᑎᒃ. ᐃᓕᓴᐃᔩᑦ ᓴᐃᓐᑦ ᒥᐅᕆ ᓯᓚᑦᑐᓴᕐᕕᔾᔪᐊᖓᓂᒃ 
ᑲᖏᖅᖠᓂᕐᒨᖃᑦᑕᓂᐊᖅᑐᑦ ᐃᓕᓐᓂᐊᖅᑎᑦᓯᒋᐊᖅᑐᖃᑦᑕᕐᓗᑎᒃ. ᓄᓇᕗᑦ ᒐᕙᒪᒃᑯᖏᓐᓃᖔᖅᑐᑦ 
ᐃᓕᓐᓂᐊᖃᑕᐅᔪᑦ ᐱᓕᕆᖃᑕᐅᒋᐊᖃᕐᓂᐊᖅᑐᑦ ᑲᑐᔾᔨᓗᑎᒃ ᐊᒻᒪᓗ ᐃᒻᒥᒃᑯᑦ ᐃᓕᓐᓂᐊᕈᑎᓂᒃ 
ᐃᓕᒍᑎᖃᕐᓂᐊᕐᓗᑎᒃ ᐊᑐᑦᓴᐅᑎᒋᒍᓐᓇᖅᑕᖏᓐᓂᒃ ᐃᖅᑲᓇᐃᔭᕐᕕᖏᓐᓂ. 
  
ᐃᓕᓐᓂᐊᖃᑕᐅᔪᑦ ᐱᔭᕇᖅᑐᑦ ᐱᔪᓐᓇᖅᓯᓛᖅᑐᑦ ᓄᓇᕗᒻᒥ ᖁᑦᑎᓂᖅᓴᒥᒃ ᐊᐅᓚᑦᓯᔨᐅᓂᕐᒧᑦ ᐸᐃᑉᐹᒥᒃ ᓴᐃᓐᑦ 
ᒥᐅᕆ ᓯᓚᑦᑐᓴᕐᕕᔾᔪᐊᖓᓂᒃ. ᐃᓕᓐᓂᐊᕈᑕᐅᔪᑦ ᓯᓚᑦᑐᓴᕐᕕᔾᔪᐊᑎᒍᑦ ᐃᓕᓴᕆᔭᐅᓯᒪᙱᒃᑲᓗᐊᖅᑐᑎᒃ, ᓴᐃᓐᑦ 
ᒥᐅᕆ ᓯᓚᑦᑐᓴᕐᕕᔾᔪᐊᖓᑦ ᐃᓕᓴᖅᓯᓯᒪᓂᐊᖅᑐᖅ ᐱᔭᕇᖅᑐᑎᒃ ᐸᐃᑉᐹᖅᑖᖅᓯᒪᔪᓂᒃ ᐃᓯᕈᓐᓇᕐᓗᑎᒃ ᐃᓚᖏᓐᓄᑦ 
ᐊᐅᓚᑦᓯᔨᐅᓂᕐᒧᑦ ᐃᓕᓐᓂᐊᕈᑎᖏᓐᓄᑦ. 
  
ᐅᖃᖅᑎᑦᓯᔩ, ᑖᓐᓇ ᐱᒋᐊᖅᑎᑕᐅᓯᒪᔪᖅ ᓇᓗᓇᐃᖅᓯᒍᑎᐅᔪᖅ ᐊᑦᓱᕉᑎᖃᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ 
ᐃᓕᑉᐸᓪᓕᐊᖏᓐᓇᕐᓂᕐᒧ: ᐊᒻᒪᓗ ᐊᑐᐃᓐᓇᐅᑎᑦᓯᓂᕐᒧᑦ ᐊᐅᓚᑦᓯᔨᐅᓂᕐᒧᑦ ᐱᓕᒻᒪᑦᓴᒍᑎᓂᒃ ᓯᕗᓕᖅᑎᓄᑦ 
ᓇᒻᒥᓂᖅ ᓄᓇᖏᓐᓂ. ᑖᒃᑯᐊᓗ ᓯᕗᓂᐊᒍᑦᒃ ᐅᐱᒋᓯᒪᔮᓂᐊᖃᒃᑲ ᐱᔭᕇᓛᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᕐᕕᖓ. ᐱᖓᔪᐊᓅᕐᓗᑕ ᑲᑎᒪᔾᔪᑎᒃᓴᑦᑕ. ᒪᓕᒐᓕᐅᖅᑏᑦ ᐅᖃᖅᕕᖓ, ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 516 - 2(4): ᐃᓕᓴᕆᔭᐅᓂᖏᑦ ᐃᓄᐃᑦ ᐸᓖᓰᑦ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᑐᓴᖅᑎᑦᑎᒍᒪᓪᓗᖓ ᐃᖅᑯᓪᓕᖃᑦᑕᖅᓯᒪᔭᕋ 
ᐊᒥᓱᐊᖅᑎᖅᑐᒍ ᐊᕐᕌᒎᒌᓐᓂ ᒪᕐᕉᓐᓂᒃ. 
 
ᐅᖃᖅᑏ, ᑐᓴᖅᑎᑦᑎᖃᑦᑕᖅᓯᒪᒐᒪ ᑎᓴᒪᐅᒻᒪᑕ ᐃᖃᓗᑦᑑᑦᑎᐊᕐᒥ ᐸᓖᓯᒃᑯᓐᓄᑦ ᐃᑲᔪᖅᓯᐅᖃᑦᑕᓚᐅᖅᓯᒪᓱᒋᔭᕗᑦ.  
 
ᑭᓯᐊᓂᓕ ᐃᓕᓴᕆᔭᐅᓪᓚᑦᑖᓚᐅᖅᓯᒪᖏᒻᒪᑕ ᐱᔨᑦᑎᖅᓯᒪᓂᖏᓐᓄᑦ, ᐃᒫᒃ, ᐃᓕᓯᕕᐅᓚᐅᖅᓯᒪᖏᒻᒪᑕ 
ᐃᓕᓴᖅᓯᔾᔪᑎᓂᑦ ᐃᓗᕕᖏᓐᓄᑦ. 
 
ᐅᖃᖅᑏ, ᖁᕕᐊᓱᑦᑎᐊᖅᑯᖓ ᑖᒃᑯᐊ ᐱᖓᓲᔪᑦ ᓇᓗᓇᐃᖅᑕᐅᓯᒪᓪᓚᕆᓕᕐᒪᑕ ᐃᑲᔪᖅᑎᐅᕙᓚᐅᖅᑐᑦ.  
 
ᐅᖃᖅᑏ, ᐋᒡᒋᓯ 23, 2008, ᐃᓚᒌᑦ ᐱᖃᓐᓇᕆᔭᖏᓪᓗ ᐃᓗᕕᖃᕐᕕᐅᔪᒥᑦ ᐅᐱᒍᓱᓚᐅᕐᖓᑕ ᔮᓐ ᑐᓗᒐᕐᓈᕐᒥᑦ. 
ᐊᔅᓱᐊᓗᒃ ᑕᒪᓐᓇ ᐃᑉᐱᓐᓇᓚᐅᖅᑐᖅ ᓯᓚᖓᓗ ᓈᒻᒪᓈᖅᓯᒪᓪᓗᓂ ᐊᓂᕈᕙᑦᑐᓂ ᓯᓚᓗᑉᐸᑦᑐᓂᓗ, 
ᓯᕿᓐᓂᖅᑐᓂᓗ. ᑕᓪᓕᒪᐅᔪᓪᓗ ᐸᓖᓯᐅᔪᑦ ᐊᓐᓄᕌᖅᓯᒪᓪᓗᑎᒃ ᑕᐃᑲᓃᓚᐅᖅᑐᑦ ᐊᔅᓱᐊᓗᒃ ᖁᕕᐊᒋᓚᐅᖅᑕᕗᑦ.  
 
ᐅᖃᖅᑏ, ᐊᒻᒪᓗ ᑕᐃᒃᑯᐊ ᐃᓕᓴᕆᔭᐅᑦᑎᐊᓚᐅᖅᑐᑦ ᐸᓖᓯᒃᑯᑦ ᐃᑲᔪᖅᑎᐅᖃᑦᑕᓚᐅᖅᑐᑦ ᐸᓖᓯᐅᓚᐅᖅᓯᒪᔪᓪᓗ 
ᑕᐃᒃᑯᐊ. ᓄᓇᕗᒻᒥ ᓴᐳᔾᔨᓇᓱᐊᖃᑦᑕᖅᓯᒪᔪᑦ ᓄᓇᓕᓐᓂᑦ. ᑖᓐᓇ ᒪᒥᓴᕈᑕᐅᒃᑲᓐᓂᕐᓂᐊᖅᑐᖅ ᐃᓚᒋᔭᖏᓐᓄᑦ 
ᐃᓕᓴᕆᔭᐅᔾᔪᑎᒋᓚᐅᖅᑕᖏᓂᑦ ᑕᐅᕙᓂ ᓄᓇᓕᖕᓂᑦ ᕿᑎᕐᒥᐅᓂᓪᓗ. 
 
ᐅᖃᖅᑏ, ᐃᑲᔪᖅᑎᐅᓚᐅᖅᑐᑦ; ᔨᒥ ᓇᕼᐅᒐᓗᐊᖅ, ᐃᓚᒋᔭᖏᑦ ᐃᖃᓗᑦᑑᑦᑎᐊᒦᓕᕐᖓᑦ ᐅᔭᕋᒃ 
ᐃᓕᓴᕆᔭᐅᔾᔪᑎᐅᔪᑦ.  
 
ᐅᖃᖅᑏ, ᐃᓚᒋᔭᖏᓪᓕ ᐋᓐᑐᕋᐃ ᐃᕚᓕᒃ ᓂᕆᐅᒻᒥᔪᖅᑕᐅᖅ ᐊᕐᕌᒍᓛᖅᑐᒥᑦ ᑕᐃᓐᓇ ᑎᑭᒻᒥᑉᐸ 
ᐃᓗᕕᑦᓴᖓᓃᑦᓱᑕ ᐅᖃᖃᑎᒋᓪᓗᒋᑦ ᐃᓚᒋᔭᖏᑦ ᐊᔅᓱᐊᓗᒃ ᖁᕕᐊᓱᑦᑐᑦ ᐃᓕᓴᕆᔭᐅᓂᖏᓐᓄᑦ ᐊᑖᑕᒋᔭᖏᑦ. 
 
ᐅᖃᖅᑏ, ᐊᔾᔨᓐᖑᐊᓂᓪᓗ ᓇᓂᓯᓯᒪᒻᒥᔪᒍᑦ ᑕᐃᔅᓱᒧᖓ ᑎᓴᒪᒋᔭᖓᓐᓄᑦ ᐃᑲᔪᓚᐅᖅᓯᒪᔪᒧᑦ. ᑖᒃᑯᐊ 
ᐸᓖᓯᒃᑯᓐᓃᑦᑐᑦ ᒫᓐᓇ ᕿᒥᕐᕈᓇᑦᑕᐅᓂᐊᕐᖓᑕ. ᑕᐃᒪᓕ ᑕᐃᒃᑯᐊ ᑕᐃᓐᓇᓪᓚᕆᐅᓂᖓᓂᒃ 
ᓇᓗᓇᐃᖅᑕᐅᓛᖅᑐᔅᓴᐅᕗᖅ.  
 
ᐅᖃᖅᑏ, ᐃᓚᒋᔭᐅᔪᑦ ᑕᐃᒃᑯᐊ ᐊᒥᓱᐊᓗᓐᓂᑦ ᖁᔭᒋᔭᖃᖅᑐᑦ ᓇᓗᓇᐃᖅᓯᑦᑎᐊᓚᐅᕐᖓᑕ ᐸᓖᓯᒃᑯᓐᓄᑦ 
ᐃᑲᔪᖅᑎᐅᓚᐅᖅᑐᓂᒃ. ᑕᐃᒫᓪᓗ ᓇᓪᓕᐅᓐᓂᖅᓯᐅᕈᑎᖃᖅᑐᑕ, ᐱᓗᐊᖅᑐᒥᒃ ᒥᔅ ᓲ ᑰᒐᓐ, ᐸᓖᓯᒃᑯᓐᓃᑦᑐᑦ 
ᐃᖃᓗᓐᓂᑦ ᐊᔅᓱᐊᓗᒃ ᐃᑲᔪᖅᓯᒪᒻᒪᑦ. ᐸᓖᓯᒃᑯᑦ ᐃᑦᑕᕐᓂᓴᖁᑎᖏᓐᓂᑦ ᑕᐅᕙᓂ ᐋᑐᕚᒥᑦ. 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑯᖓ ᐱᔭᕇᕈᒪᓪᓗᒍ ᐅᖃᐅᓯᔅᓴᕋ. 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᑖᒃᑯᐊ ᐅᖃᐅᓯᒃᓴᓂ ᐱᔭᕇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ 
ᑲᔪᓯᑐᐃᓐᓇᕆᑦ, ᒥᔅᑕ ᐲᑐᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  
 
ᐊᖓᔪᖅᑲᖑᔪᖅ ᓗᐃ ᔭᓐᕙᓐ ᐃᖃᓗᒃᑑᑎᐊᒻᒥᑦ ᐸᓖᓯᒃᑯᓐᓂᑦ ᐃᖅᑲᓇᐃᔭᕈᓐᓃᕋᒥ ᐅᐸᓗᖓᐃᔭᖃᑦᑕᓚᐅᕐᖓᑦ 
ᐊᒻᒪᓗ ᐸᓖᓯᐅᓚᐅᖅᓯᒪᒻᒥᔪᑦᑕᐅᖅ ᔮᓂ ᓚᐃᔪᓪ ᐃᖃᓗᑦᑑᑦᑎᐊᒥ ᐊᔅᓱᐊᓗᒃ ᐊᓱᕈᔅᓯᒪᒻᒪᕆᒻᒪᑦ ᐃᓕᓴᖅᓯᔪᒪᓪᓗᓂ 
ᑕᐃᒃᑯᓂᖓ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᐸᓖᓯᒃᑯᓐᓂᑦ ᐃᑲᔪᖅᑎᐅᓚᐅᖅᓯᒪᔪᓂᒃ ᐃᖃᓗᑦᑑᑦᑎᐊᒥᑦ, 
ᓄᓇᕗᒻᒥᓗ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᕐᕕᖓ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 517 - 2(4): ᐃᓐᓇᑐᖃᐃᑦ ᐅᖃᐅᔾᔨᐅᓯᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐆᒥᖓ ᓂᑉᓕᕈᑎᖃᕈᒪᖅᑲᐅᒐᒪ, ᐃᖅᑲᖅᓴᐅᑎᒃᓴᓂᒃ ᐃᓐᓇᕐᓂᑦ ᑐᓂᔭᐅᓲᖑᖃᑦᑕᕋᑦᑕ. 
ᐅᕙᓐᓄᑑᖓᓇᔭᕆᐊᖃᖅᑑᔮᓲᖑᖏᒻᒪᑕ ᑕᒪᒃᑯᐊ ᐱᐅᓂᖏᑦ. ᐅᖃᖅᑏ, ᑖᓐᓇ ᓂᑉᓕᕈᑎᒋᔪᒪᖅᑲᐅᒐᒃᑯᑦ. 
ᑎᑎᕋᐅᓯᕆᔪᓐᓇᖅᖢᒍᓘᓚᐅᖅᑕᕋᓗᐊᕋ ᐱᒋᐊᖅᓯᒪᓐᖏᓐᓇᒃᑯ. 
 
ᐅᖃᖅᑏ, ᐅᖃᓪᓚᖃᑎᖃᖅᑎᓪᓗᖓ ᐃᓐᓇᕐᒥᒃ, ᑕᐃᓐᓇ ᐃᒪᓐᓇ ᐃᖅᑲᐃᑎᑕᐅᕚᓪᓕᓚᐅᕐᒥᒐᒪ. ᓄᓇᕗᒻᒥᐅᓕᒫᓄᑦ 
ᓄᓇᓕᖕᓄᑦ ᑐᕌᖅᑰᖅᖢᓂ. ᑕᒪᒃᑯᐊᒎᖅ ᐃᓚᖏᑦ ᓄᓇᑦᑎᓐᓂᑦ ᑰᑦ, ᑕᒪᒃᑯᐊ ᑰᖑᔪᑦ ᒪᔪᕋᕐᕕᐅᓲᑦ ᐃᖃᓗᖕᓄᑦ, 
ᒫᓐᓇᐅᓕᖅᑎᓪᓗᒍᒎᖅ ᐊᔾᔨᒋᔪᓐᓃᑦᑎᐊᓕᕐᒪᒋᑦ.  
 
ᐃᓚᖏᒡᒎᖅ ᓄᓇᐅᑉ ᐊᐅᓚᖃᑦᑕᕐᓂᖓᓄᑦ ᑰᓗᐊᖅᑎᓪᓗᒍᓗ ᐅᐱᕐᖔᒃᑯᑦ ᐃᓚᖏᒡᒎᖅ ᒪᔪᕐᕕᐅᖃᑦᑕᖅᑐᕕᓃᑦ 
ᐊᒡᕕᐊᖅᑯᑎᖃᓗᐊᕐᓕᕐᓂᑯᒥᓄᑦ ᒪᔪᕐᕕᐅᔪᓐᓇᐃᓪᓕᔪᑦ ᓴᐳᔾᔭᐅᓯᒪᓕᕐᒪᑕ ᐅᔭᖅᑲᓄᑦ.  
 
ᑕᒪᓐᓇᒎᖅ ᐱᓪᓗᒍ, ᐃᖅᑲᓇᐃᔮᒐᒃᓴᓂᒃ ᐃᓱᒪᓂᐊᕐᓂᕈᑦᑕ ᒪᒃᑯᒃᑐᓄᓪᓗ ᐊᐅᔭᒃᑯᑦ ᐃᖃᓗᐃᓪᓗ 
ᐱᕈᖅᐸᓪᓕᐊᓂᐊᖅᐸᑕ, ᓂᕿᒃᓴᖃᖅᑎᑦᑎᖃᑦᑕᕐᓂᐊᕈᑦᑕ ᐃᖃᓗᖕᓂᒃ ᐃᓄᖕᓄᑦ. ᒪᑯᐊᒎᖅ ᑰᖁᑎᕗᑦ 
ᓴᓗᒻᒪᖅᑕᐅᒋᐊᓕᐅᒐᓗᐊᑦ.  
 
ᐋᖅᑭᒃᑕᐅᒋᐊᕆᐊᓕᐅᒐᓗᐊᑦ, ᑖᓐᓇ ᐅᖃᐅᑎᓚᐅᖅᓯᒪᔭᕋ ᑕᒪᓐᓇ ᐆᒪᔪᓕᕆᒃᑯᑦ ᐱᓕᕆᐊᕆᒐᒥᔾᔪᒃ 
ᐱᓕᕆᐊᔪᒃᓴᐅᒐᓗᐊᖅᐸᖓᑦ. ᐅᖃᖅᖢᓂ ᐊᑕᐅᓯᐅᓐᖏᒻᒪᕆᒃᑐᓂᒡᒎᖅ ᖃᓂᒋᔭᑦᑎᓐᓂᑦ ᑲᖏᖅᖠᓂᕐᒥᑦ  

ᑰᒃᑕᖃᓕᖅᑐᖅ ᑕᒪᒃᑯᐊ ᐃᖏᕐᕋᓂᖓ ᑰᑉ ᐱᓪᓗᒍ ᓴᐳᔾᔭᐅᓯᒪᓕᕐᒪᑕ ᐅᔭᖅᑲᓄᑦ ᐃᖅᑲᓇᐃᔭᒐᒃᓴᑦᑎᐊᕚᓗᖕᒪᑕᒎᖅ 
ᒪᒃᑯᒃᑐᓄᑦ. ᑕᒪᒃᑯᐊᒎᖅ ᐃᓱᒪᒋᔭᐅᖃᑦᑕᕋᔭᕐᒪᑕ ᒐᕙᒪᒃᑯᓐᓄᑦ.  
 
ᑕᕆᐅᕐᒥᐅᑕᓕᕆᔨᓪᓗ ᐱᓕᕆᖃᑎᖃᖅᑐᒃᓴᐅᔪᑦ ᑖᒃᑯᓂᖓ ᐆᒪᔪᓕᕆᔨᑦᑎᓐᓂᑦ ᐊᒻᒪᓗ ᐱᓗᐊᖅᑐᒥᒃ ᐃᓐᓇᕐᓂᑦ 
ᐱᓕᕆᖃᑎᖃᕐᓗᑎᒃ ᑲᑐᔾᔨᖃᑎᒌᑐᐃᓐᓇᐅᓐᖏᑦᑐᖅ. ᐃᓐᓇᐃᑦ ᖃᐅᔨᒪᓪᓚᕆᖕᒪᑕ ᓇᓕᐊᒃ ᑕᐃᒃᑯᐊ 
ᓴᓇᔭᐅᔭᕆᐊᖃᕐᒪᖔᑕ. ᑕᒪᒃᑯᐊ ᓂᕿᒃᓴᕗᑦ ᑕᒫᓃᖏᓐᓇᕐᓂᐊᖅᐸᑕ, ᑰᖁᑎᕗᑦ ᑲᒪᒋᑦᑎᐊᕆᐊᖃᕐᓂᐊᓕᖅᑕᕗᑦ. 
 
ᐅᖃᖅᑏ, ᑖᓐᓇ ᑐᓂᔾᔪᑎᒋᔪᒪᔭᕋ ᑖᒃᑯᓄᖓ ᐃᓱᒪᒃᓴᖅᓯᐅᖅᑎᓄᑦ ᒥᓂᔅᑕᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 518 - 2(4): ᐃᖅᑲᐃᒪᓪᓗᒍ ᔨᒥ ᐃᐅᓪᕙᔅ ᐃᖁ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᐃᖅᑲᐃᒪᓇᕐᖓᓂᓛᒃ ᑕᒪᒃᑯᓂᖓ 
ᐊᔅᓱᕈᕐᓇᖅᑐᖅᓯᐅᖃᑦᑕᖅᓯᒪᔪᓄᑦ ᑕᐃᔅᓱᒪᓂ 9-11ᖃᓚᐅᖅᑎᓪᓗᒍ.  
 
ᑕᒫᓂᑦᑕᐅᕐᖏᓛᖅ ᐃᖅᑲᐅᒪᓯᓐᓈᕐᒥᒐᒪ ᐃᓚᖃᖅᐸᓚᐅᕐᒥᒐᓗᐊᕋᑦᑕ ᑕᒫᓂ ᑲᑎᒪᐅᑎᑦᑎᓐᓂ 
ᐃᑲᔪᖅᑎᑯᓘᕙᓚᐅᖅᑐᖅ ᐅᕙᓂ ᑕᒫᓂ ᐅᐱᕐᖔᖅ. ᐅᐱᕐᖓᔅᓵᖅ ᑲᔪᓯᑲᓪᓚᔪᒻᒥᖕᒪᑦ ᑕᐃᓐᓇ 
ᖃᐅᔨᒪᔭᐅᑦᑎᐊᓚᐅᖅᑐᖅ ᔨᒥ ᐃᐅᓪᕕᔅ ᐃᖁ, ᐃᐅᒡᕕᔅᑯᓘᖃᑦᑕᓚᐅᖅᓯᒪᔪᖅ ᑭᒡᒐᑐᐃᓐᓇᓚᐅᕋᒃᑯ 
ᒪᒥᐊᓇᓚᐅᕐᒥᔪᖅ ᑲᔪᓯᑲᓪᓚᓚᐅᕐᖓᑦ ᐋᓐᓂᐊᓪᓗᓂ ᑕᐃᒃᑯᐊ ᐃᓚᑯᓗᖏᑦ ᐃᓕᓴᕆᓯᓐᓈᖅᑕᒃᑲ, ᐊᑭᕈᒃᑯᑦ, 
ᓄᓕᐊᑯᓗᐊ ᐊᒻᒪᓗ ᕿᑐᕐᖓᑯᓗᖏᑦ ᐊᒻᒪᓗ ᓇᔭᖃᓚᐅᕐᒥᖕᒪᑦ ᐃᓚᑯᓗᖏᑦ ᐃᖅᑲᐅᒪᑦᑎᐊᖅᑲᐅᕗᑦ. 
 
ᐊᒻᒪᓗ ᖁᔭᓐᓇᒦᖅᑐᒍ ᑕᕝᕙᓂ ᐃᖅᑲᓇᐃᔭᖃᑦᑕᓚᐅᕐᖓᑦ ᐃᑲᔪᖅᑐᓂ ᑲᑎᒪᑎᓪᓗᑕ ᐊᒻᒪᓗ ᑕᒫᓂ ᐃᖃᓗᓐᓂ 
ᓇᒥᑐᐃᓐᓇᖅ ᐃᖅᑲᓇᐃᔭᖅᐸᓚᐅᕐᒥᖕᒪᑦ ᑕᑯᔭᒐᖃᕐᕕᖕᒥ. ᐃᑲᔪᑦᑎᐊᕋᓱᐃᓐᓇᖅᐸᓚᐅᕐᒪᑦ ᐃᒫᒃ 
ᐃᓕᖅᑯᓯᑦᑎᓐᓂᑦᑕᐅᖅ ᓴᖅᑭᔮᖅᑎᑦᑎᑎᐊᕋᓱᒃᑐᓂ. ᖁᔭᓐᓇᒦᒻᒪᕆᒃᑕᕗᑦ ᔨᒥ ᐃᐅᓪᕕᔅ ᐃᖁ 
ᐃᑲᔪᐃᓐᓇᕋᓱᒃᐸᓚᐅᕐᖓᑦᑕᐅ. ᖁᔭᓐᓇᒦᖃᑎᒋᕙᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 519 - 2(4): ᓴᖅᑭᔮᑦᑎᐊᕋᓱᓐᓂᖅ ᐃᔨᖅᓯᒪᓂᕐᓘᓐᓃᑦ: ᓇᓕᕌᕈᓐᓇᖅᐳᒍᑦ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐃᓱᒪᖅᓱᕋᑦᑕ ᑕᑯᒃᓴᐅᑦᑎᐊᖁᓪᓗᑕ 
ᐃᔨᕋᖅᑐᕐᓗᑕᓘᓐᓃᑦ.  
 
ᐅᖃᖅᑏ, ᔫᓐ-ᖑᑎᓪᓗᒍ ᑕᒫᓂ ᐊᕐᕌᒍᒥ ᑎᑎᖅᑲᑎᒍᑦ ᐊᐱᕆᓚᐅᕐᒥᒐᒪ ᒐᕙᒪᒃᑯᓐᓄᑦ ᓴᖅᑮᖃᑦᑕᕐᓂᒧᑦ ᑖᑦᓱᒧᖓ 
ᐊᑕᖐᑦᑎᐊᕐᓂᕐᒧᑦ ᐱᖁᔭᕐᒥ 

ᖃᐅᔨᒪᔪᐃᓐᓇᐅᒻᒪᑕ ᐃᓚᖓᑦ 15 ᐱᖁᔭᒥ ᐅᖃᖅᓯᒪᖕᒪᑦ ᒪᓕᒃᑕᐅᔭᕆᐊᖃᖅᑐᓂ ᒪᓕᒐᓕᐅᖅᑎ 
ᒥᓂᔅᑕᐅᔪᕐᓘᓐᓃᑦ ᐅᒃᐱᕈᓱᖏᔾᔪᑎᖃᕈᓂ ᐊᑲᐅᓐᖏᓕᐅᕈᑎᖃᕆᐊᖓ ᑲᒪᒋᔭᐅᔪᒥ. 
 
ᐱᖁᔭᖅ ᐃᒪᐃᑦᑕᕆᐊᖃᖅᑎᑦᑎᒻᒪᑦ ᓴᖅᑭᑎᑦᑎᒋᐊᖃᖅᑐᑎᒃ ᐲᕐᓗᑎᓪᓘᓐᓃᑦ ᐱᖃᑕᐅᖏᓪᓗᑎᒃ ᒥᓂᔅᑕᐅᔪᑦ 
ᑲᑎᒪᑎᓪᓗᒋᑦ.  
 
ᐅᖃᖅᑏ, ᐱᔭᕆᐊᑭᑦᑐᑯᓗᒻᒥ ᐊᐱᕆᓚᐅᖅᑐᖓ ᖃᑦᑎᐊᖅᑎᑦᑐᑎᒃ ᑕᐃᒪᐃᓕᐅᖅᓯᒪᕙᑦ ᑕᐃᒪᓐᖓᑦ ᒫᑦᓯ 2004-
ᒥᓂᑦ? 
 
ᐅᖃᖅᑏ, ᒐᕙᒪᒃᑯᑦ ᑭᐅᓚᐅᖅᓯᒪᔪᑦ ᓴᖅᑭᑕᐅᓪᓗᓂ ᑕᒫᓂ ᐱᓇᓱᐊᕈᓯᕐᒥ, ᐊᐱᖅᑯᑎᔅᓴᓂᑦ 
ᓴᖅᑮᒃᑲᓐᓂᑐᐃᓐᓇᕐᖓᑦ ᑕᒪᒃᑯᐊᒎᖅ ᑐᓴᖅᑕᐅᔭᕆᐊᖃᓐᖏᒻᒪᑕ. ᐅᖃᖅᑏ, ᑭᓯᐊᓂᓕ, ᐊᐱᕆᖕᒥᒐᒪ ᐊᕐᕌᓂ 
ᐊᐱᖅᑯᑎᒋᒻᒥᒐᒪ ᖃᑦᑏᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ ᑲᑎᒪᓯᒪᓕᕐᒪᖔᑕ ᔫᓂᒥ ᓴᑉᑕᒻᐸᒥ ᑭᒃᑯᓪᓗ 
ᐃᓚᐅᓚᐅᕐᒪᖔᑕ. ᓈᓴᐅᑎᓂᒃ ᖃᐃᑦᑎᓚᐅᖅᑑᒐᓗᐊᑦ ᑭᓯᐊᓂᓕ ᐊᑎᖏᑦ ᐅᖃᐅᓯᕆᔭᐅᓚᐅᖏᑦᑐᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
ᑐᑐ (ᑐᓵᔨᑎᒍᑦ): ᐅᖃᖅᑏ, ᑕᒪᓐᓇᓕ ᐊᑑᑎᖃᓗᐊᖅᑑᑎᒋᓐᖏᓐᓇᒃᑯᑦ ᑕᐃᒪᐃᑦᑐᓂᒃ ᐃᔨᕋᖅᑐᕐᓗᑎᒃ ᐅᕙᑦᑎᓐᓄᑦ 
ᐊᑑᑎᖃᓗᐊᓐᖏᒻᒪᑦ ᐊᒻᒪᓗ ᑲᖐᑦᑕᑎᑦᑎᑐᐃᓐᓇᕐᖓᑦ ᑕᖅᑲᒃᑯᓐᓂᖓ ᓂᕈᐊᖅᑎᒋᓯᒪᔭᖏᓐᓂᑦ 
ᑕᐃᒪᐃᓯᓐᓇᐱᑦᑎᓪᓗᒋᑦ.  
 
ᐅᖃᖅᑏ, ᐊᓯᐊᒍᑦ ᐊᑲᐅᓂᖅᓴᒃᑯᑦ ᑲᒪᔪᓐᓇᕋᑦᑕ. ᐅᒃᑑᑎᒋᓗᒍ ᐅᖃᐅᓯᕆᔭᐅᔪᖅ ᐳᕆᑎᔅᑲᓚᒻᐱᐊᒥ 
ᐊᑲᐅᓐᖏᓕᐅᕈᑎᖃᕐᓂᖓᓄ ᐃᒻᒥᓄᑦ ᐱᖁᔭᖅ ᐱᔾᔪᑎᖃᖅᑐᖅ ᓴᖅᑮᓂᕐᒧᑦ ᐲᕆᐊᖃᕐᓂᒧᓪᓗ ᐊᓯᖏᓐᓂᒃ.  
 
ᑭᓯᐊᓂᓕ ᐊᕗᖓᒃᑲᓐᓂᕐᒥᖕᒪᑦ ᑎᑎᕋᖅᓯᒪᔪᓂᒃ ᐊᑐᐃᓐᓇᖃᖅᑎᑎᓪᓗᑎ ᑭᒃᑯᑐᐃᓐᓇᕐᓄᑦ. 
 
ᐅᖃᖅᑏ, ᓴᖅᑮᓂᖅᓴᐅᖃᑦᑕᖅᑲᑕ ᐊᑲᐅᓯᕚᓕᖅᑎᑎᒐᔭᖅᑐᖅ ᐅᒃᐱᕆᓂᖅᓴᕆᓕᕋᔭᖅᑕᕗᑦ ᓂᕈᐊᖅᓯᒪᔭᕗᑦ 
ᑕᐃᒪᐃᒋᐊᖃᖅᐸᓪᓚᐃᓕᖅᑐᒍᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᕐᕕᖓ, ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 520 - 2(4): ᒐᕙᒪᑐᖃᒃᑯᑦ ᓂᕈᐊᕐᓂᖓ ᑕᒪᒃᑭᐊᓗ ᑐᓚᒃᑕᕐᕕᖃᓐᖏᑦᑐᑦ 

ᓄᓇᓖᑦ ᓄᓇᕘᒥᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ ᑕᐃᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ ᐃᒡᓗᓕᖕᒥᓗ 
ᓴᓂᕋᔭᖕᒥᓗ, ᕼᐊᓘᖅᐸᒃᑲ. 
 

 



ᕿᑎᖅᑰ, ᓯᑎᐱᕆ 11, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4723

ᐅᓇᓕ ᐅᓐᓂᖅᓯᐅᕈᑎᒋᔪᒪᓪᓗᒍ ᐊᐅᔭᖅ ᑕᐃᒪ ᑐᓴᓚᐅᖅᑐᒃᓴᐅᒐᑦᑕᐃᓛᒃ ᓴᓂᕋᔭᖕᒥ ᐊᕐᕙᒐᓱᒃᑐᐊᓘᓚᐅᕐᒪᑕ 
ᐊᒻᒪᓗ ᐊᒐᔅᒥ ᕿᓚᒥᒻᒪᕆᑯᓗᒃ ᐊᕐᕙᓚᐅᖅᓯᒪᓪᓗᑎᒃ ᐊᖏᓂᖃᖅᑎᒋᔪᒥᒃ 44 ᒦᑕᔅ-ᖑᖂᖅᑐᒥᖏᓐᓇ.  
 
ᑕᒪᓐᓇ ᑕᐃᒃᑯᐊ ᐅᐱᔭᐅᑦᑎᐊᖁᓪᓗᒋᑦ, ᐃᓛᒃ ᐊᔪᖏᑦᑐᐊᓘᖕ̀ᒪᑕᐃᓛᒃ ᐃᓄᐃᑦ ᐊᖑᓇᓱᖕᓂᕐᒥᓂᒃ ᑕᒪᓐᓇᓗ 
ᐃᒪᖅ ᓲᕐᓗ ᐆᒪᓇᓱᐊᕐᓂᕐᒥᓄᑦ ᐊᑐᖅᑕᐅᕕᒡᔪᐊᖃᑦᑕᖅᑎᓪᓗᒍ. 
 
ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓂᕈᐊᕋᓱᖕᓂᐊᖅᐸᓕᑦᑎᓕᕐᒥᖕᒪᑕ ᑖᒃᑯᐊ 
ᓂᕈᐊᖅᑕᐅᓇᓱᖕᓂᐊᖅᑐᑦ ᐃᑲᔪᖅᑎᒋᔪᒪᒐᓗᐊᖅᐸᕗᑦ ᑕᒪᒃᑯᐊ ᓱᓕ ᐊᒥᓱᑲᓪᓚᐃᑦ ᓄᓇᓖᑦ ᑐᓚᒃᑕᕐᕕᖃᓐᖏᒻᒪᑕ 
ᑕᒪᒃᑯᓂᖓ ᐅᒥᐊᖃᕆᐊᖃᖅᑐᓂᒃ ᑲᓇᑕᐅᑉ ᐃᒪᕐᒥᐅᑕᓕᕆᔨᖏᓐᓄᑦ.  
 
ᑕᒪᓐᓇ ᐱᔭᐅᔭᕆᐊᖃᕐᒪᕆᖕᒪ ᐊᒻᒪᓗ ᓴᓂᕋᔭᖕᒥᑦ ᐱᓗᐊᖅᑐᒥᒃ ᐅᖅᑯᐃᕝᕕᖃᓐᖏᒻᒪᓪᓘᓐᓃᑦ. ᐳᒃᑕᓛᖅᑐᒥᒃ 
ᓂᐅᕋᐃᕝᕕᒃᓴᒥᒃ ᐃᓱᒪᔫᒐᓗᐊᑦ ᑭᓯᐊᓂ ᑕᒪᓐᓇ ᓂᐅᕋᐃᕝᕕᑐᐃᓐᓇᐅᓂᐊᕐᓂᖓ ᐱᔾᔪᑎᒋᓪᓗ, 
ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᑕᐃᒪ ᑕᒪᒃᑯᓂᖓ ᓄᓇᖃᖅᑐᑦ ᐊᒥᓲᖕᒥᖕᒪᑕ ᑖᔅᓱᒥᖓ ᑐᒃᓯᕋᐃᓐᓇᖅᖢᑎᒡᓗ 
ᓄᓇᓖᑦ ᑕᒪᒃᑯᐊ ᑐᓚᒃᑕᕐᕕᒃᑖᕆᐊᖃᕐᓂᖏᓐᓂᒃ ᒥᑭᓐᓂᖅᓴᐃᑦ.  
 
ᑖᓐᓇ ᓂᑯᕕᔾᔪᑎᒋᔭᕋ, ᐅᖃᖅᑎᑦᑎᔩ, ᑕᒪᓐᓇ ᓱᓕ ᐳᐃᒍᖅᑕᐅᔾᔮᓐᖏᒻᒪᑦ ᐊᒻᒪᓗ ᐃᓱᒪᒋᔭᐅᔪᑦ 
ᑲᔪᓯᑎᑕᐅᓇᓱᖕᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏ ᑕᒪᔅᓱᒧᖓ ᑐᓴᕆᐊᖃᕐᒪᑕ. ᖁᔭᓐᓇᒦ ᐅᖃᖅᑎᑦᑎᔩ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᕐᕕᖓ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 521 - 2(4): ᐱᓯᒪᑦᑏᓐᓇᕆᐊᖃᕐᓂᖅ ᐃᓅᖃᑎᒋᑦᑎᐊᕐᓂᕐᒥᒃ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᐅᓇ ᐅᖃᓚᐅᖅᓯᒪᓐᖏᓇᒃᑯ, ᐃᓚᒋᓚᐅᖅᑕᕗᑦ ᑕᑲᓇᓂ ᓴᓂᑭᓗᐊᕐᒥᑦ 
ᐊᕐᕌᒍᓂᑭᐊᖅ ᖃᑦᓯᓂᑦ ᐃᓅᒍᓐᓇᐃᑦᑑᒐᓗᐊᖅ ᑭᓯᐊᓂ ᐅᖃᐅᓯᖃᖅᐸᓚᐅᕐᒪᑦ ᐃᓅᖃᑎᒋᑦᓯᐊᖁᔨᑦᓱᓂ. ᑖᓐᓇ 
ᐃᓅᖃᑎᒌᑦᓯᐊᕐᓂᖅ ᐃᓄᐃᑦ ᑕᐃᒪᓐᖓᓂᐊᓗᒃ ᑎᒍᒥᐊᕐᒪᐅᒃ ᐱᒋᒻᒪᐅᒃ.  
 
ᑕᐃᒪᐃᑦᑑᖁᔨᕙᓚᐅᖅᑐᖅ ᐃᓚᒌᓂᒃ, ᓴᓂᑭᓗᐊᕐᒥᐅᓂᒃ, ᑎᒍᒥᐊᖃᑎᒌᑦᓯᐊᓗᑎᒃ ᐃᓅᖃᑎᒌᑦᓯᐊᓗᑎᒃ 
ᑲᒪᒋᐅᑎᑦᓯᐊᕐᓗᑎᒃ ᑕᐃᒪᐃᑦᑑᖁᔨᕙᓚᐅᖅᑐᖅ. ᑖᓐᓇ ᑕᐃᒪᐃᒻᒪᑦ ᐅᓇ ᐅᖃᐅᓯᕆᕙᓚᐅᖅᑕᖓᑕ ᐃᓚᖓᑦ, 
ᐃᓄᒻᒥᒃ ᑭᓇᑐᐃᓐᓇᕐᒥᒃ ᒥᑯᔫᒃᑲᐃᖏᓪᓗᑎᒃ, ᒥᑭᓪᓕᑎᕆᓐᖏᓗᑎᑦ. ᑕᐃᓐᓇ ᓚᕙᓚᐅᕐᒪᑦ, ᑭᓯᐊᓂ ᖃᐅᔨᒪᕙᑦᑕᕋ 
ᑕᑯᕙᑦᑕᕋᓗ ᑕᒫᓂ ᓄᓇᕘᕐᒥᑦ ᑕᒪᒃᑯᐊ ᐃᓄᐃᑦ ᐃᓚᖏᑦ ᒥᑭᓪᓕᑎᖅᑕᐅᕙᒻᒪᑕ. ᓄᓇᕘᕐᒥᐅᓕᒫᓄᑦ 
ᑕᑯᑦᓴᐅᓕᖅᓱᑎᒃ ᑐᓴᖅᓴᐅᓕᑦᓱᑎᒃ. ᑖᓐᓇ ᓯᕗᓕᕆᓚᐅᖅᑕᑕ ᐊᑐᖅᑕᐅᖁᕙᓚᐅᓐᖏᑕᖓ ᐃᓅᖃᑎᒥᓂᒃ 
ᒥᑭᓂᖅᓴᐅᑲᐃᓂᖅ. ᖃᐅᔨᒪᓕᖅᐳᒍᑦ ᓄᓇᕘᕐᒥᐅᑦ ᑐᓴᖅᐸᑐᑦ ᑖᓐᓇ ᐃᓚᕗᑦ ᐃᓅᖃᑎᕗᑦ ᖃᓄᑐᐃᓐᓈᓗᒃ  

ᐱᓕᕆᐊᕆᔭᐅᑎᓪᓗᒍ. ᑐᓴᕈᑎᒃᑯᑦ ᒫᓂᒐᓗ ᐅᕙᓂ ᐃᓪᓗᒥᑦ. ᑕᐃᒪᐃᓕᐅᕆᕙᑦᑐᒍᑦ ᐃᓄᖁᑎᑦᑎᓄᑦ ᐅᕝᕙᓘᓐᓃᑦ 
ᐃᓅᖃᑎᑦᑎᓂᑦ.  
 
ᑕᒐᓕ ᐅᖃᐅᑎᔭᐅᕙᓚᐅᖅᑯᒍᑦ ᐃᓄᒻᒥᑦ ᖃᓄᐃᑦᑐᑐᐃᓐᓇᒥᑦ ᑭᓇᑐᐃᓐᓇᐳᒐᓗᐊᖅᐸᑦ ᒥᑭᔫᒃᑲᐃᓂᐊᓐᖏᓚᑎᑦ 
ᐅᕝᕙᓗ ᒥᑭᓪᓕᑎᕆᓂᐊᓐᖏᓚᑎᑦ. ᑖᓐᓇ ᑎᒍᒥᐊᕆᐊᖃᓂᐊᖅᑕᕗᑦ ᑕᒫᓂ ᐃᓅᓂᑎᑦᑎᓂᑦ ᐃᓅᒐᑦᑕ. ᐃᓛᓐᓂᑯᑦ 
ᐅᕕᓂᒋᖃᑎᒋᓐᖏᑕᑦᑎᓄᑦ ᐃᓛᓐᓂᑯᑦ ᐊᑦᑐᐊᓗᐊᖅᑕᐅᕙᒻᒥᒐᑦᑕ ᑖᓐᓇ ᐃᓅᓪᓗᑕ ᑎᒍᒥᐊᕐᓂᐊᖅᐸᕗᑦ. ᓇᑯᕐᒦᒃ 
ᐅᖃᖅᑎᔅᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᒪᓕᒐᓕᐅᖅᑎᑦ ᐅᖃᕐᕕᖓ. ᒪᓕᒐᓕᐅᖅᑎᑦ ᐅᖃᕐᕕᖓ. ᐱᑕᖃᕈᓐᓃᖅᐸᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 630 - 2(4): ᑖᒃᓰᔭᐅᑎᓯᐅᑎᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖓᓯᑦ ᐅᖃᖅᑎᑦᑎᔩ. ᐃᑉᐸᔅᓴᖅ ᐊᐱᖅᓱᖅᑕᐅᓪᓗᖓ ᐃᖃᓗᐃᑦ 
ᐊᑯᓐᓂᖓᓂᒥᐅᑕᒧᑦ, ᑭᒡᒐᖅᑐᖅᑐᒧᑦ, ᑭᐅᑦᑎᐊᕋᓱᒃᑲᓗᐊᖅᑐᒐ ᑭᐅᑦᑎᐊᕐᓂᓚᐅᓐᖏᓐᓇᒪ. ᐱᓗᐊᖅᑐᒥᑦ ᑖᒃᑯᐊ 
Marine Service Fees ᑕᐃᔭᐅᕙᑦᑐᑦ ᖃᓪᓗᓈᑎᑐᑦ.  
 
(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑕᐃᒃᑯᐊ ᑕᕆᐅᒃᑯᑦ ᐅᒥᐊᕐᔪᐊᑦ ᐃᖏᕐᕋᓂᕆᖃᑦᑕᖅᑕᖏᑦ 
ᑕᒪᐅᓐᖓᕌᖓᑕ ᐊᐅᓚᑕᐅᖕᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᒫᓐᓇᐅᔪᖅ ᒐᕙᒪᒋᔭᕗᑦ ᐊᓯᔾᔨᖅᓯᓯᒪᓕᕐᒪᑕ 
ᒪᓕᒐᖏᓐᓂᒃ. ᐊᕐᕌᖑᓂᑦ ᐱᖓᓱᓂᑦ ᐊᑐᖅᑕᐅᔾᔮᕈᓐᓃᖅᑐᕈᖅ ᔫᓂᒥᑦ. ᑖᒃᑯᐊᒎᖅ ᐊᑭᓕᖅᑕᐅᖅᑳᕆᐊᖃᖃᑦᑕᖅᑐᑦ 
ᑕᒪᐅᖓ ᓄᓇᕘᒧᑦ ᑎᑭᓕᕌᖓᑕ ᐅᒥᐊᕐᔪᐊᒃᑯᑦ.  
 
ᐲᖅᑕᐅᖕᒪᑕ ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ ᐊᒻᒪᓗᑦᑕᐅᖅ ᐃᓕᓴᕆᓪᓗᒋᑦ ᐱᓕᕆᓇᓱᖃᑦᑕᖅᑕᑎᑦ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᓯᔾᔩᑎᑦᑎᓇᓱᒃᖢᑎᑦ. ᐅᐱᒋᔪᒪᔭᒃᑲ ᑕᐃᒃᑯᐊ ᒐᕙᒪᐅᔪᑦ ᑐᓵᖕᒪᑕ ᐅᕙᒍᑦ 
ᐃᓱᒫᓘᑎᒋᔭᖏᓐᓄᑦ. ᑕᐃᓐᓇ ᐱᓕᕆᔾᔪᑕᐅᖃᑦᑕᖅᑐᖅ ᐊᑭᓖᒃᑲᓐᓂᖅᑎᑕᐅᖃᑦᑕᖅᑐᖅ ᐲᖅᑕᐅᑎᐊᒻᒪᕆᓪᓗᓂ 
ᐊᕐᕌᒍᓄᑦ ᐱᖓᓱᑑᖏᑦᑐᖅ. ᒪᒥᐊᑉᐳᖓ ᒪᓕᒐᓕᐅᖅᑎᐅᖃᑎᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᓯᕗᓕᖅᑎ. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓᑦ 
ᑲᑎᒪᔾᔪᑎᒃᓴᑦᑎᓐᓂᑦ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ, ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ ᐃᓕᓴᖅᓯᔪᒪᔪᖓᑦ ᑕᒫᓃᑦᑐᓂᒃ.  

ᓱᕖᑕᓐ-ᒥ ᐱᖁᔭᓕᐅᖅᑎᕐᔪᐊᖑᔪᑦ ᑕᒫᓂ ᐳᓛᕆᐊᖅᓯᒪᖕᒪᑕ ᑖᒃᑯᐊ ᑲᑎᒪᔨᕋᓛᖑᔪᑦ ᑐᓐᖓᕕᒡᔪᐊᓕᕆᔨᐅᓪᓗᑎᒃ 
ᑐᓐᖓᕕᖕᒥᑦ ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᓂᒃ ᑕᐃᑲᓂ ᑲᒪᒋᔭᖃᖅᖢᑎᒃ ᐊᒻᒪᓗ ᐃᓚᒌᒃᑐᓕᕆᓂᕐᒧᑦ 
ᐱᖁᔭᓕᐅᕐᕕᒡᔪᐊᖓᓐᓂ. ᐃᓚᖓᑦ ᑕᒪᓃᖏᒻᒪᑦ Montreal Canadiens-ᑯᓐᓂᑦ ᐱᐅᒃᓴᖅᖢᓂ. ᑕᐃᓐᓇ 
ᑕᑯᔪᒪᓂᐊᖅᑕᕋ ᐊᓐᓄᕌᖅᓯᒪᑎᓪᓗᒍ.  
 
>>ᐃᓪᓚᖅᑐᑦ 
 
ᖁᕕᐊᓱᑦᑎᐊᖅᑐᖓ ᐃᓕᓴᖅᓯᔭᕆᐊᒃᓴᖅ ᐅᑯᓂᖓ: ᒥᔅ ᑎᐊᕋᑦ ᐊᑉᓄ, ᑖᓐᓇ ᑲᑎᒪᔨᕋᓛᓄᑦ ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᒥᔅ ᒪᒍᕇᑕ ᓴᑐᕕᐅᓪᑦ,  
 
>>ᐸᑦᑕᑐᖅᑐᑦ 
 
ᒥᔅ ᕼᐊᓚᓇ ᐲᑕᓴᓐ,  
 
>>ᐸᑦᑕᑐᖅᑐᑦ 
 
ᒥᔅᑕ ᐱᓕ ᒐᔅᑕᕝᓴᓐ,  
 
>>ᐸᑦᑕᑐᖅᑐᑦ 
 
ᒥᔅ ᒥᐊᕆᐋᓐ ᐴᒡ,  
 
>>ᐸᑦᑕᑐᖅᑐᑦ 
 
ᒥᔅ ᐱᐊ ᐊᓐᑐᓴᓐ,  
 
>>ᐸᑦᑕᑐᖅᑐᑦ 
 
ᒥᔅ ᐊᓂ ᔪᕼᐊᓐᓴᓐ,  
 
>>ᐸᑦᑕᑐᖅᑐᑦ 
 
ᒥᔅᑕ ᒪᐃᑯ ᔪᕼᐊᓐᓴᓐ,  
 
>>ᐸᑦᑕᑐᖅᑐᑦ 
 
ᒥᔅ ᐆᓯ ᒫᑦ,  
 
ᐊᒻᒪᓗᑦᑕᐅᖅ ᒥᔅᑕ ᒥᑭᐅᓪ ᐃᐊᕆᒃᓴᓐ. 
 
>>ᐸᑦᑕᑐᖅᑐᑦ 

ᑐᓐᖓᓱᒋᑦᑎ ᒪᓕᒐᓕᐅᕐᕕᑦᑎᓐᓄᑦ. 
 
ᐅᖃᖅᑎ (ᑐᓵᔨᑎᒍᑦ): ᑯᔭᓐᓇᒦᒃ ᓯᕗᓕᖅᑏ. ᑐᓐᖓᓱᒋᑦᑎ ᑕᕝᕗᖓ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪᑦᓇ, ᐅᖃᖅᑎᑦᓯᔩ. ᐃᓚᒃᑲᑦᑕᐅᖅ ᖃᒪᓂᑦᑐᐊᕐᒥᐅᑦ ᑐᓐᖓᓱᒃᑎᑕᐅᖁᓪᓗᒍ ᐅᖃᖅᑎᑦᓯᔩ 
ᑕᒡᕙᓃᑦᑕᖅᓯᒪᔫᒐᓗᐊᖅ ᓇᑦᓯᐊᕋ ᐃᕐᓂᕋ ᓄᑲᖅᖠᖅ ᓄᑲᖅᖠᐹᖑᓐᖏᓚᖅ ᓄᑲᖅᖡᓐᓇᐅᓕᖅᑐᖅ ᑯᕋᐃᒡ ᓯᒪᐃᓚᒃ 
ᖃᒪᓂᑦᑐᐊᕐᒥ. ᒫᓐᓇ ᕼᐊᒻᓚᒃᑯᓐᓂᑦ ᒪᐃᔭᖑᔫᑉ ᑐᖏᓕᕆᔭᖅ ᑲᑎᒪᔨᐅᖃᑕᐅᔪᖅ ᕼᐊᒻᓚᒃᑯᓐᓂᑦ ᖁᓪᓕᖅ 
ᑯᐊᐳᕋᐃᔭᒃᑯᓐᓂᓗ ᐃᖅᑲᓇᐃᔭᖅᑎᐅᔪᖅ ᑕᐃᑲᓂ ᖃᒪᓂᑦᑐᐊᕐᒥ ᑎᑎᕋᕐᕕᖓᓐᓂ. ᒪᑦᓇ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᖕᒧᑦ. ᐊᒻᒪ 6 
ᐅᖃᐅᓯᒃᑯᑦ ᐊᐱᖅᓱᕐᓂᖅ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 631 - 2(4): ᑲᓇᑕᒥᐅᓐᖏᑦᑐᖅ ᐅᒥᐊᕐᔪᐊᖁᑎᒋᔭᓄᑦ ᐊᑐᖅᑕᐅᓂᖏᑦ ᓄᓇᕘᒥᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᓄᓇᓕᖕᓂᑦ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑎᒃᑯᑦ. 
 
ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐱᓇᓱᐊᕈᓯᕆᔭᑦᑎᓐᓂᑦ ᐃᓱᒫᓘᑎᓂᒃ ᓴᖅᑭᑦᑎᓚᐅᕋᒪ ᑕᐃᒃᑯᓂᖓ 
ᐊᑐᖃᑦᑕᖅᑐᓂᒃ ᓄᓇᖅᑲᑎᒌᓐᖏᑦᑕᑦᑕ ᓴᐃᒻᒪᑎᖏᓐᓂᑦ ᐅᒥᐊᕐᔪᐊᑦ ᑕᐃᒃᑯᐊ ᐊᑐᖅᖢᑎᒃ ᐅᓯᑲᖅᑕᓚᐅᕐᒪᑕ 
ᑳᓐᑐᕌᖅᑕᐅᓯᒪᔪᓄᑦ ᓄᓇᕗᑦ ᒐᕙᒪᒃᑯᓐᖏᓄᑦ. ᑕᐃᒃᑯᐊ ᓄᓇᕗᒻᒥ ᑲᓇᖕᓇᒥᐅᑦ ᐅᓯᑲᖅᑕᖅᑎᐅᔪᑦ 
ᐃᓕᓴᕆᔭᐅᓯᒪᖕᒪᑕ ᐃᓄᖕᓄᑦ ᓇᖕᒥᓂᕆᔭᐅᔪᑦ ᓄᓇᕗᒻᒥ ᐊᒻᒪᓗᑦᑕᐅᖅ ᓄᓇᕕᖕᒥ ᑕᐃᒃᑯᐊ ᐃᓱᒫᓘᑎᖕᒥᖕᓂᑦ 
ᓴᖅᑭᑦᑎᓯᒪᓕᕐᒪᑕ ᑲᓇᑕᒥ ᓄᒃᑕᐅᓯᕆᔨᒃᑯᑦ ᐱᓕᕆᕝᕕᖓᑦ ᐱᔾᔪᑎᖃᖅᖢᑎᒃ ᐊᑐᖃᑦᑕᕐᓂᖏᓐᓄᑦ 
ᓄᓇᖅᑲᑎᒋᓐᖏᑕᑦᑕ ᐅᒥᐊᕐᔪᐊᖏᓐᓂᑦ ᑲᒻᐸᓂᖏᓐᓂᑦ ᐅᓯᑲᖅᑕᖅᑎᐅᓪᓗᑎᒃ ᐅᒥᐊᕐᔪᐊᒃᑯᑦ. 
 
ᓯᕗᓪᓕᖅᐹᖅ ᒥᓂᔅᑕᒧᑦ ᐊᐱᖅᑯᑎᒐ ᐅᓇ. ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᖃᖅᐸᑦ ᖃᓄᐃᑦᑐᓂᒃ ᐊᑐᖃᑦᑕᕐᓂᕐᒧᑦ 
ᓄᓇᖅᑲᑎᒋᓐᖏᑕᑦᑕ ᐅᒥᐊᕐᔪᐊᖏᓐᓂᑦ ᓴᐃᒻᒪᑎᖃᖅᖢᑎᒃ ᑲᓇᑕᒥᐅᑕᐅᖏᑦᑐᓂᒃ ᐅᓯᑲᖅᑕᖃᑦᑕᕐᓂᖏᑦ 
ᐅᒥᐊᕐᔪᐊᒃᑯᑦ ᑳᓐᑐᕌᖅᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᑯᔭᓐᓇᒦᒃ, ᒥᓂᔅᑕᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ, ᓚᕕᓐᓂᐊ ᐸᕋᐅᓐ. 
  
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᖃᑎᒐ ᐊᐱᖅᓱᖅᑐᖅ 
ᑕᒪᑐᒪ ᒥᒃᓵᓄᑦ. ᑖᓐᓇ ᖃᓄᐃᓪᓚᑦᑖᕐᒪᖔᑦ ᑐᑭᓯᐅᒪᓐᖏᓚᕋ ᐃᓛᓂᒃᑯᑦ ᑕᐃᒪᐃᓚᐅᖃᑦᑕᖅᑐᒃᓴᐅᔫᒐᓗᐃ 
ᖃᑯᑎᒃᑯᐊᓗᒃ.  
 
ᐅᓇᐅᓇᓱᒋᖦᖤᕋᓗᐊᖅᐸᕋ ᓇᓚᐅᑦᑖᕈᒪᖏᑦᑎᐊᓱᖓ ᑭᓯᐊᓂ ᐸᖕᓂᖅᑑᒥ ᑎᑭᕝᕕᐅᒋᐊᖃᓚᐅᕐᒪᑕ ᐃᑳᕐᕕᒃᓵᓗᖕᒥ.  

ᑕᐃᓐᓇ ᐃᑳᕐᕕᒃᓴᖅ 40 ᒦᑕᐅᓂᐊᓚᐅᕋᓗᐊᖅᖢᓂ, ᑕᐃᒪᓐᓇ ᐊᖏᑎᒋᓂᐊᓚᐅᕋᓗᐊᖅᑐᓂ 
ᒪᕐᕈᐃᖅᑎᒻᒪᕆᓕᒪᐅᕐᒪᑦ. ᑕᐃᓐᓇ ᐊᔾᔭᖅᑕᓇᓱᒋᑦᑕᖅᐸᕋ.  
 
ᑭᓯᐊᓂ ᐅᓇ ᓇᓚᐅᑦᑖᕈᒪᖏᒻᒧᑦ ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᒃᑲᓂᕐᓂᐊᖅᐸᕋ ᓴᓇᔨᑦᑎᓐᓄᑦ, ᓴᓇᔨᕗᑦ 
ᑐᓵᒻᒪᑕ ᐊᒻᒪ ᐅᑎᕐᕕᒋᔪᓐᓇᑦᓯᐊᕐᓂᐊᖅᑕᕋ ᑲᑎᒪᔨᐅᖃᑎᒐ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ, ᑖᓐᓇ ᐊᐱᖅᑯᑎᒋᔭᐃᑦ ᒫᓐᓇ, ᐅᐊᑦᑎᐊᕈᒎᖅ ᑭᐅᓛᕐᒪᒍ 
ᑐᓴᑐᐃᓐᓇᑲᐃᓐᓇᕐᒪᒍ. ᐅᖃᐅᓯᒃᑯᑦ ᐊᐱᖅᓱᕐᓂᖅ. (ᑐᓵᔨᑎᒍᑦ)ᒪᓕᒐᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 632 - 2(4): ᐅᓪᓗᖏᑦ ᓇᓗᓇᐃᖅᑕᐅᓯᒪᔪᑦ ᐋᔩᖃᑎᒌᓐᓂᕐᒧᑦ ᓯᐊᒻᒪᒃᑎᕆᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᓯᕗᓕᖅᑎᒧᑦ. ᑖᓐᓇ ᓴᖅᑭᑦᑎᓚᐅᕐᒪᑦ 
ᓄᓇᕗᒻᒥ ᐊᖏᖃᑎᒌᒐᓱᐊᓂᕐᒧᑦ ᑕᐃᒃᑯᐊ ᐱᓕᕆᔭᐅᓚᐅᕐᒪᑕ ᓯᕗᓕᖅᑎᑦ ᑐᓐᖓᕕᒃᑯᓪᓗ ᒐᕙᒪᒃᑯᓪᓗ 
ᐊᑎᓕᐅᓚᐅᕐᒪᑕ ᑖᓐᓇ ᐊᑯᓂᐅᓗᒃ ᐅᑕᖅᑭᒐᑦᑎᒍᑦ, ᖁᕕᐊᓇᖅ ᐱᔭᕇᖅᑕᐅᖕᒪᑦ. 
 
ᑕᐃᓐᓇ ᒥᓂᔅᑕᐃᑦ ᐅᖃᐅᓯᖏᑎᒍᑦ ᐅᖃᐅᓯᖃᓚᐅᕐᒪᑦ ᐃᑉᐸᒃᓴᖅ ᓯᕗᓕᖅᑎᒎᖅ ᐅᖃᓚᐅᕐᒪᑦ ᐊᑐᕆᐊᖃᕋᑦᑕᒎᖅ 
ᐅᕝᕙᓘᓐᓃᑦ ᐊᑐᖏᓪᓗᒍ ᐊᓯᐅᔨᓗᒍ. ᑖᓐᓇ ᐃᓱᒪᒋᓕᓚᐅᕋᒃᑯ, ᓇᓪᓕᐊᖕᓂᒪ ᐊᖏᔪᖅᑳᕐᔪᐊᕐᒥᑦ Prime 
Minister-ᒥᑦ ᐅᖃᐅᓯᖃᖅᑐᖅ. ᑕᐃᒃᑯᐊᓕ ᐊᒥᐊᓕᒃᑲᒥᐅᑦ ᑕᑉᐸᐅᓇ ᐅᑭᐅᑕᖅᑑᑉ ᓱᓪᓗᐊᒍᑦ ᐃᒫᒍᑦ 
ᐊᖅᑯᑎᖓᒎᖃᑦᑕᖅᖢᑐᑎᒃ. ᓄᓇᕗᒻᒥᐅᑦ, ᐊᒥᐊᓕᑲᐅᒐᓗᐊᖅᐸᑕ, ᐅᓛᓵᖑᒐᓗᐊᖅᐸᑕ.  
 
ᑐᓴᕈᒪᓪᓗᖓᓗ ᓯᕗᓕᖅᑎ ᐅᖃᖃᑎᖃᖃᑦᑕᕐᒪᑦ ᑲᓇᑕᐅᑉ ᐊᖏᔪᖅᑳᕐᔪᐊᖓᓂᑦ ᓇᓗᓇᐃᖅᓯᔪᓐᓇᖅᐹ 
ᒪᓕᒐᓕᐅᕐᕕᖕᒧᑦ ᖃᓄᖅ ᑐᑭᖃᖅᑎᑕᐅᓚᐅᖅᐸ ᐊᑐᓗᒍᓘᓐᓃᑦ ᐅᕝᕙᓘᓐᓃᑦ ᐊᓯᐅᔨᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᓇᓗᓇᐃᖅᓯᓯᒪᑦᑎᐊᖅᑐᖓ Prime Minister-ᒧᑦ 
ᑕᐃᒃᑯᐊ ᐊᑐᐃᓐᓇᐅᔭᕐᓂᑎᓐᓂᑦ, ᐊᑐᐃᓐᓇᐅᔭᕐᓂᐊᕋᑦᑎᒍᓪᓗ ᐊᑯᓂᐊᓗᒃ ᓯᕕᑐᔪᒧᑦ ᐊᖏᕐᕋᕆᒐᑦᑎᒍᑦ 
ᐅᑭᐅᑕᖅᑐᖅ. Prime Minister ᐅᖃᐅᓯᕆᓚᐅᖅᑕᖓ ᐅᓇᐅᖅᑰᖅᑐᖅ, ᑕᒫᓃᖏᒻᒪᑕᒎᖅ ᓄᓇᕗᒻᒥ, ᑕᐃᔅᓱᒥᖓ 
ᐅᖃᐅᓯᖃᖅᑰᖅᑐᖅ ᑕᒪᐅᓐᖓᖅᑎᑦᑎᓇᓱᒃᖢᓂ ᐅᓇᑕᖅᑐᒃᓴᐃᑦ ᐅᑭᐅᑕᖅᑐᒦᓐᓂᖅᓴᐅᖁᓪᓗᒋᑦ. 
 
ᓇᓗᓇᐃᖅᓯᓇᓱᒃᑐᑦ ᑲᓇᑕᒥᐅᑕᓄᑦ, ᓇᓗᓇᐃᖅᓯᓇᓱᒃᖢᓂ ᑲᓇᑕᒥᐅᑕᐃᑦ, ᐃᓛᒃ ᓄᓇᕗᒻᒥᐅᓂᖅᓴᐅᖁᓪᓗᒋᑦ 
ᐅᕙᒍᑦ ᓄᓇᕗᒥᐅᑕᑑᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᑦ ᑕᒫᓃᓐᓂᖅᓴᐅᓗᑎᑦ ᒪᑐᐃᖓᓪᓗᑎᒡᓗ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑎ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᓯᕗᓕᖅᑎ ᑖᔅᓱᒥᖓ ᓇᓗᓇᐃᖅᓯᖕᒪ ᑖᔅᓱᒧᖓ. 
ᑕᐃᒃᑯᐊ ᐃᖃᓗᒃᑑᑦᑎᐊᒨᕈᓂ ᓂᕈᐊᖅᑕᐅᓇᓱᒡᓗᓂ ᑖᓐᓇ ᖃᓄᖅ ᑐᑭᖃᓂᕐᒪᖔᖅ ᐊᐱᕆᔭᐅᔪᒫᖅᑐᒃᓴᐅᕗᖅ, 
ᑎᑭᓛᖅᑐᒃᓴᐅᔪᖅ ᐊᑯᓂᐅᖏᑦᑐᖅ. 
 
ᐅᖃᖅᑏ, ᐅᖃᓕᒫᓚᐅᕋᒃᑭᑦ ᑕᐃᒃᑯᐊ ᒪᓕᒐᐃᑦ ᓇᓗᓇᐃᖅᑕᐅᓚᐅᖅᑐᑦ ᐅᓪᓛᖅ, ᓇᓗᓇᐃᖅᓯᒪᖏᒻᒪᑕ ᖃᖓᒃᑯᑦ 
ᑭᒡᓕᓕᐅᖅᓯᒪᖏᒻᒪᑕ ᓯᐊᒻᒪᖅᑎᕆᓂᕐᒧᑦ ᐱᓕᕆᐊᒃᓴᓂᑦ ᐱᔭᕇᕈᒫᕐᒪᖔᑕ 2008 ᑖᓐᓇ ᐃᓱᐊ 
ᐃᓱᓕᕝᕕᒃᓴᐅᓪᓗᓂ ᐊᒻᒪᓗ 2010-ᒧᑦ ᑎᑭᖦᖢᒍ. 
 
ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐸ ᓯᐊᒻᒪᒃᑎᕆᓂᕐᒧᑦ ᐊᖏᖃᑎᒌᒍᑎᐅᔪᑦ ᐱᔭᕇᖅᓯᒪᓕᕐᒪᖔᑕ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᕌᒐᒃᓴᕆᔭᕗᑦ ᐱᒋᐊᓕᓵᖅᑎᓪᓗᑕ 
ᐅᖃᖃᑎᒌᒃᐸᓪᓕᐊᓕᖅᑎᓪᓗᑕ ᓯᐊᒻᒪᒃᑎᕆᓂᕐᒧᑦ ᐱᓕᕆᐊᒃᓴᓂᑦ, ᐊᖏᖃᑎᒌᒍᒪᓚᐅᖅᑐᒍᑦ 2008-ᒥᑦ, ᐊᕐᕌᒍᑦ 
ᑎᓴᒪᑦ ᐊᓂᒍᖅᑐᑦ. 
 
ᑭᓯᐊᓂ ᒪᒥᐊᓇᖅ ᒐᕙᒪᒃᑯᑦ ᐊᓯᔾᔨᖅᓯᒪᖕᒪᑕ ᓯᕗᓪᓕᐅᑎᓯᒪᔭᖏᓪᓗ, ᐊᔾᔨᒋᔪᓐᓃᖅᖢᓂᒋᑦ ᒐᕙᒪᐃᑦ ᐊᓯᔾᔨᕐᒪᑕ. 
ᒫᓐᓇ ᐊᖏᖃᑎᒌᒍᑏᑦ ᐊᑯᓂᐊᓗᒃ ᐊᖏᖃᑎᒌᒍᑕᐅᓇᓱᓚᐅᖅᑐᑦ. ᑐᓐᖓᕕᒃᓴᐅᓪᓗᓂ ᒪᓕᒐᒃᓴᐅᓪᓗᓂᓘᖕᒪᑦ 
ᑕᐃᒃᑯᓇᖓᑦ ᓄᑖᓂᑦ ᒐᕙᒪᒃᑯᓐᓂᑦ ᓂᕈᐊᕇᖅᐸᑕ ᐋᖅᑭᒃᓯᓚᐅᖅᑎᓪᓗᒋᑦ ᑎᓕᓯᔾᔪᑎᐅᔪᑦ ᑕᐃᒃᑯᐊ 
ᐃᓂᓪᓚᒃᑕᐅᔪᓐᓇᕐᓂᐊᕐᒪᑕ ᐱᒋᐊᕈᓐᓇᖅᓯᓂᐊᕋᑦᑕ ᑕᐃᑲᓂ ᐃᑲᔪᖅᓯᕙᓪᓕᐊᔪᓐᓇᕐᓂᐊᖅᑐᖅ ᖃᓄᖅ 
ᐊᑯᓂᐅᑎᒋᔪᖅ ᐱᓕᕆᐊᖑᓂᐊᕐᒪᖔᑦ. 
 
ᑭᓯᐊᓂ ᒫᓐᓇ ᑭᐅᑲᐅᑎᒋᔪᓐᓇᖏᑕᕋᓗᐊᕋ, ᓴᐅᓂᖏᑦ ᑕᖅᑲᒪᓃᓕᖅᑑᒐᓗᐊᑦ ᑭᓯᐊᓂ 
ᐃᓪᓗᓪᓕᖅᓱᖅᑕᐅᔭᕆᐊᖃᕐᒪᑕ ᖃᓄᕐᓗ ᐊᑯᓂᐅᑎᒋᔪᖅ ᐱᓕᕆᔭᐅᔭᕆᐊᖃᓂᐊᕐᒪᖔᑦ ᒫᓐᓇ ᐅᖃᕈᓐᓇᖏᑦᑐᖓ. 
ᐱᖓᓱᐃᑦ ᑕᐃᒃᑯᐊ Party-ᖑᔪᑦ ᐱᓕᕆᔭᕆᐊᖃᕐᒪᑕ, ᐊᑯᓂᐅᓂᐊᖅᑐᒃᓴᐅᕗᖅ ᑭᓯᐊᓂ ᒐᕙᒪᒃᑯᑦ ᐅᕙᒍᑑᖏᑦᑐᑦ 
ᓄᑖᓪᓗ ᑕᐃᒃᑯᐊ ᓂᕈᐊᖅᑕᐅᔪᑦ ᐊᖏᖃᑎᒌᒐᓱᐊᕐᓂᕐᒧᑦ ᐱᒋᐊᓛᕐᒪᑕ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐲᑐᓴᓐ, ᑐᒡᓕᐊᓂᑦ ᐊᐱᖅᑯᑏᑦ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᓯᕗᓕᖅᑎᓗ ᖁᔭᓐᓇᒦᖅᐸᕋ ᑐᓴᒐᒃᓴᒥᒃ ᖃᐃᑦᑎᖕᒪᑦ. ᖃᐅᔨᒪᓪᓗᖓᓗ 
ᓄᓇᑦᓯᐊᕐᒥᑦ, ᔫᑲᓐᒥᓪᓗ ᐊᑐᖅᑕᐅᖃᑦᑕᖅᓯᒪᔪᖅ ᒪᓕᒃᖢᒍ ᐊᑯᓂᐊᓗᒃ ᐱᓕᕆᔭᐅᓲᖑᖕᒪᑕ. ᐊᖏᖃᑎᒌᒐᓱᐊᕐᓂᖅ 
ᐱᔭᕇᖅᑕᐅᖁᓪᓗᒍ ᑕᐃᒪᓐᓇ ᐊᑯᓂᐊᓗᒃ ᐅᑕᖅᑭᖁᓇᓐᖏᑦᑑᒐᓗᐊᖅ. 
 
ᐃᓛᒃ, ᐅᑕᖅᑭᔪᒪᓐᓇᐅᖏᑦᑑᒐᓗᐊᖅ ᓈᒻᒪᒡᔫᒥᔪᒃᑰᖁᓇᐅᒐᓗᐊᖅ ᑭᓯᐊᓂ ᐅᖃᖅᑏ, ᒪᓕᒐᐃᑦ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑏᑦ ᐊᑐᓕᖅᑎᑕᐅᓗᑎᒡᓗ ᓯᐃᒻᒪᒃᑎᕆᓂᕐᒧᓪᓗ ᐊᖏᖃᑎᒌᒐᓱᐊᕐᓂᖅ. 
ᐊᐱᕆᓚᐅᖅᓯᒪᔭᕋᓗᐊᕋ ᑖᓐᓇ ᐊᐱᖅᑯᑎᒋᓚᐅᖅᓯᒪᔭᕋᓗᐊᕋᐃᓛᒃ ᑲᓇᑕᐅᑉ ᒐᕙᒪᒃᑯᖏᑦ ᐊᑐᐃᓐᓇᕈᕐᓂᐊᕐᒪᖔᑕ 
ᓯᐊᒻᒪᒃᑎᕆᓂᕐᒧᑦ ᐃᖅᑲᓇᐃᔮᒃᓴᓄᑦ ᐊᖏᕈᑎ ᐱᔭᕇᖅᐸᑦ ᑕᐃᓐᓇ ᐃᓛᒃ ᐃᖅᑲᓇᐃᖅᑕᐅᖅᐸᑦ.  

 



ᕿᑎᖅᑰ, ᓯᑎᐱᕆ 11, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4729

ᑲᓇᑕᐅᑉ ᒐᕙᒪᒃᑯᖏᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᑮᓇᐅᔭᖃᖅᑎᑦᑎᓂᐊᖅᐹᑦ ᓯᐊᒻᒪᒃᑎᕆᓂᖏᓐᓂᒃ 
ᐊᐅᓚᑦᑎᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): ᐄ, ᑐᕌᒐᒃᓴᕆᔭᕗᑦ ᑖᓐᓇ ᐱᔭᕇᖅᑕᐅᖁᓪᓗᒍ 
ᓄᓇᔅᓯᐊᕐᒥᐅᓂᒃ ᓱᒃᑲᓂᖅᓴᐅᖁᓪᓗᒍ, ᐊᕐᕌᒍᓄᑦ ᐊᕙᑎᓄᑦ ᐊᖏᖃᑎᒌᒐᓱᐊᓚᐅᕐᒪᑕ. ᑖᓐᓇ ᐊᑯᓂᐊᓘᕐᒪᓪᓕ 
ᐃᓱᒪᒋᔭᒃᑯᑦ. ᑭᓯᐊᓂᓕ ᔫᑲᒻᒥᐅᓪᓕ ᐊᑐᖅᑕᐅᓯᒪᔪᑦ ᐊᑐᕈᓐᓇᕋᑦᑎᒍᑦ. ᐃᓛᒃ, ᓱᒃᑲᓂᖅᓴᐅᓂᐊᖅᑐᒃᓴᐅᕗᒍᑦ 
ᐊᖏᖃᑎᒌᒐᓱᐊᖅᑎᓪᓗᑕ ᐃᓗᓕᖏᑎᒍᑦ. 
 
ᑕᕝᕙ ᒪᓕᒐᐃᑦ ᑕᐃᓚᐅᖅᐸᒃᑲ ᓇᓗᓇᐃᖅᓯᓯᒪᖕᒥᖕᒪᑕ ᓄᓇᕘᑉ ᒐᕙᒪᒃᑯᑦ, ᑐᓐᖓᕕᒃᑯᓪᓗ ᐃᓱᒪᖃᕐᒪᑕ 
ᓈᓴᐅᑎᖓ 23-ᒥᑦ, ᓄᓇᑖᕈᑎᓂᒃ ᒪᓕᒋᐊᖃᕐᒪᑕ ᐊᖏᖃᑎᒌᒐᓱᐊᕐᓂᒃᑯᑦ ᑕᐃᒪᓐᓇ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 
ᐱᑕᖃᖁᔨᕗᒍᑦ ᐊᖏᖃᑎᒌᒐᓱᐊᕐᓂᖏᓐᓂᒃ ᑕᐃᒪᓐᓇ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᖃᑦᑕᓛᕐᒪᑕ. ᑕᐃᒃᑯᐊ 
ᐱᓕᕆᐊᒃᓴᐃᑦ ᓄᓇᕘᑉ ᒐᕙᒪᒃᑯᖏᓐᓄᑦ ᓄᒃᑎᖅᑕᐅᒃᐸᑕ, ᓯᐊᒻᒪᒃᑎᑕᐅᖅᐸᑕ.  
 
ᑖᒃᑯᐊ ᐅᖃᐅᓯᕆᔭᐅᖏᓐᓇᖅᑐᑦ ᒫᓐᓇ, ᓱᓕ ᑐᓐᖓᕕᒃᑯᑎᒍᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐅᐃᒍᒋᐊᕈᑦ ᐊᐱᖅᑯᑏ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᒃᑕᐅᖅ ᓯᕗᓕᖅᑏ, ᑭᐅᒐᕕᑦ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇ 
ᐃᓕᓐᓂᐊᕈᑎᒃᓴᖃᖅᑎᑦᑎᖁᓇᐅᒐᓗᐊᖅ. ᐃᓕᓐᓂᐊᕆᐊᖃᕋᑦᑕ ᓄᓇᕘᒥᐅᑎᒍᑦ.  
 
ᐅᖃᖅᑏ, ᒥᓂᔅᑕᐅᑉ ᐅᖃᐅᓯᖏᑎᒍᑦ ᐃᑉᐸᒃᓴᖅ ᐅᓪᓗᒥᓗ, ᑭᐅᑎᓪᓗᒍ ᐊᐱᖅᑯᑎᒋᔭᓐᓄᑦ, ᐅᖃᓚᐅᕐᒪᑦ 
ᐅᓇᑕᖅᑐᒃᓴᐃᒡᒎᖅ ᐱᓕᒻᒪᒃᓴᖃᑦᑕᕐᓂᕆᔭᖏᑦ ᓴᓇᓇᓱᒃᖢᑎᒡᓗ ᐅᒥᐊᕐᔪᐊᕐᒧᓪᓗ ᑐᓚᒃᑕᕐᕕᐅᓂᐊᖅᑐᒧᑦ 
ᐊᒻᒪᓗᑦᑕᐅᖅ ᓯᑯᓯᐅᖅᑏᑦ ᑕᐃᓪᓗᓂᒋᑦ.  
 
ᑕᒪᒃᑯᐊ ᓇᓗᓇᐃᖅᓯᓇᓱᒃᑐᑦ ᑲᓇᑕᒥᐅᑦ ᑕᒫᓃᓐᓂᖏᓐᓂᒃ. ᓯᕗᓕᖅᑎᖃᐃ ᓇᓗᓇᐃᖅᓯᔪᓐᓇᖅᐸ ᑲᓇᑕᐅᑉ 
ᒐᕙᒪᒃᑯᖏᑦ ᐅᓇᑕᖅᑐᒃᓴᐃᑦ ᐱᖁᑎᕐᔪᐊᖏᓐᓂᒃ ᓴᓇᔪᒫᖅᐸᑦ, ᓲᕐᓗ ᐅᒥᐊᕐᔪᐊᓄᑦ ᑐᓚᒃᑕᕐᕕᖕᓂᑦ ᐊᖅᑯᑏᒃᓴᐃᓪᓗ 
ᓇᖕᒥᓂᖅ ᓲᕐᓗ ᐅᔭᕋᓐᓂᐊᕐᓂᕐᒧᑦ ᐱᕙᓪᓕᐊᑎᑦᑎᔾᔪᑎᒋᔪᓐᓇᖅᑕᑦᑎᓐᓄᑦ. ᖁᔭᓐᓇᒦ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ): ᓂᕈᐊᒐᒃᓴᐅᓐᖏᓐᓇᒪ, ᓇᓕᐊᖕᓄᑦ ᒐᕙᒪᒃᑯᓐᓄᑦ 
ᐅᕙᒍᑦ ᑭᓯᐊᓂ ᒐᕙᒪᒃᑯᑦ ᐱᔭᕐᓂᖏᑦᑐᑦ ᑭᐅᔭᕆᐊᒃᓴᖅ ᑕᒪᓐᓇ. ᐃᒻᒪᖄ, ᐊᐱᖅᓲᑎᑦᑎᐊᕙᐅᒐᔭᖅᑐᖅ ᑕᐃᒃᑯᓄᖓ 
ᓂᕈᐊᒐᒃᓴᐅᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᓄᑦ. 
 
ᑭᓯᐊᓂ ᐃᒪᓐᓇ ᐱᐅᓯᖃᐃᓐᓇᐅᔭᕋᑦᑕ. ᐃᑲᔪᖅᑕᐅᖏᓐᓇᐅᔭᕆᐊᖃᕋᑦᑕ ᑲᓇᑕᓕᒫᒥᑦ ᐱᖁᑎᕐᔪᐊᓂᑦ  

ᓴᓇᓂᐊᖅᑎᓪᓗᑕ ᐊᒻᒪᓗᑦᑕᐅᖅ ᐱᐅᓂᖅᓴᒃᑯᑦ ᐱᔨᔅᓯᖅᑯᓪᓗᑕ ᐃᓄᖁᑎᒋᔭᑦᑎᓐᓄᑦ. ᑖᒃᑯᐊ ᓂᕆᐅᑦᑎᐊᖅᐳᖓ 
ᐊᖏᕈᑕᐅᔪᒫᖅᑐᓂᒃ ᐃᓘᓐᓇᖏᓐᓄᑦ ᑖᔅᓱᒪᐅᑉ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 633 - 2(4): ᑭᐅᔾᔪᑎᓐ ᑎᑎᖅᑲᒃᑯᑦ ᐊᐱᖅᑯᑎᒧᑦ 15 - 2(4) (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᓯᕗᓕᖅᑎᒧᑦ. ᒪᓕᒐᓕᐅᖅᑎᐅᑉ 
ᐅᖃᐅᓯᖏᑎᒍᑦ ᑕᐃᓯᖅᑲᐅᓪᓗᖓ ᐅᖃᓪᓚᒃᑎᓪᓗᖓ. 
 
ᑭᒡᒍᓯᖓᓄᑦ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᑕᓐᓄᑦ ᓴᖅᑭᑦᑕᐅᓚᐅᖅᑐᒧᑦ. ᐊᐱᖅᑯᑎᒋᓚᐅᖅᑕᕋ, ᖃᔅᓯᑦ ᐃᓂᐅᔪᑦ 
ᒫᑦᓯ 2004-ᒥᑦ ᑎᑎᕋᖅᓯᒪᓚᐅᖅᐸᑦ? 15(1) ᓱᓕᑦᑎᐊᕐᓂᕐᒧᑦ ᒪᓕᒐᕐᔪᐊᖅ ᐊᑐᖅᖢᒍ, ᑭᒡᒍᓯᐊᑦ ᒪᓕᒃᖢᒍ 
ᓇᓗᓇᐃᖅᓯᓚᐅᕐᒪᑕ ᐊᐅᓚᑦᑎᔩᑦ ᑲᑎᒪᔨᖏᑕ ᑎᑎᕋᖏᑦ ᑲᓐᖑᓇᖅᑐᐃᓐᓈᓘᖕᒪᑕᒎᖅ.  
 
ᐅᖃᖅᑏ, ᑎᑎᕋᒥᒃ ᐱᔪᒪᓪᓗᖓ ᑐᒃᓯᕋᓚᐅᖏᑦᑐᖓ ᓇᐃᓴᐅᑎᒥᒃ ᐱᔪᒪᑐᐃᓐᓇᖅᖢᖓ. ᓯᕗᓕᖅᑎ 
ᓇᓗᓇᐃᖅᓯᔪᓐᓇᕐᒪᖔᑦ ᐅᐊᑦᑎᐊᖅ ᐊᐱᕆᑎᓪᓗᖓ ᖃᑦᓯᐊᖅᑎᑦ ᑲᑎᒪᓐᓂᕐᒪᖔᑕ ᓇᐃᓴᐅᑎᒥᒃ 
ᐱᑎᑕᐅᖤᖅᐳᖓ. ᒫᓐᓇ ᓇᐃᓴᐅᑎᒥᒃᓘᓐᓃᑦ ᖃᓄᐃᒻᒪᑦ ᖃᐃᑦᑎᔭᐅᓚᐅᓐᖏᓚᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᐊᐱᕆᔭᐅᓚᐅᖅᓯᒪᒐᒪ ᑖᒃᑯᐊᓗ 
ᑭᐅᔭᐅᓚᐅᖅᑐᖓ ᐅᖃᐅᔾᔭᐅᓚᐅᖅᑐᖓᐃᓛᒃ ᑖᒃᑯᐊᒎᖅ ᐃᓕᖅᑯᓯᐅᕙᒃᑐᑦ ᑲᑎᒪᓂᑦᑎᓐᓂᑦ 
ᑐᓴᖅᑕᐅᔭᕆᐊᖃᖏᑦᑐᑦ. ᓴᖅᑮᔪᓐᓇᓚᐅᖏᓐᓇᒪ ᑲᑎᒪᔾᔪᑎᒥᓂᑦᑎᓐᓂᑦ.  
 
ᑕᐃᒃᑯᐊᓕ ᑲᑎᒪᔾᔪᑎᒥᓂᐅᔪᑦ ᓴᐳᑎᔭᐅᓯᒪᖕᒪᑕ. ᑕᐃᒫᒃ ᐊᑐᐃᓐᓇᕈᕈᓐᓇᖏᓚᕿᓚᐅᖅᑲᖃ ᒪᓕᒐᓕᐅᖃᑎᓐᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᒥᒃ ᐊᐱᖅᑯᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔾᔪᑎᒥᓂᕐᓂᒃ ᐊᐱᕆᖏᑦᑐᖓ, ᐊᐱᖅᓱᕋᓱᑐᐃᓐᓇᖅᑐᖓᓕ 
ᖃᑦᑎᐊᖅᑎᖅᑐᓯ ᑕᐃᒪᐃᑦᑐᓂᒃ ᖃᖏᕐᕋᑦᑎᐊᖅᑎᑐᑎᒃ ᑕᐃᒪᐃᓕᖓᓱᓕᕐᒪᖔᑕ ᐊᑕᐅᓯᐊᖅᑐᑎᒃ ᖁᓖᕌᖅᑐᑎᒃ. 
ᐃᓗᓕᖏᓐᓂᑦ ᕿᓂᖏᑎᐊᖅᑐᖓ.  
 
ᐃᒫᒃ ᒪᓕᒐᖃᕆᐊᓕᐊᓘᔮᕋᑦᑕ ᒪᓕᒐᖃᕋᑦᑕᐃᓛᒃ ᐃᒫᒃ ᐊᑲᐅᓐᖏᓕᐅᕈᑎᖃᕐᓂᐊᖏᒃᑲᓗᐊᕐᒪᖔᑕ ᑕᒪᒃᑯᐊ 
ᐋᖅᑭᒃᑕᐅᓯᒪᔪᑦ ᑭᓯᐊᓂᓕ ᒪᓕᒃᐸᒃᑲᓗᐊᕐᒪᖔᑎᒍᑦ. ᑐᑭᓯᖏᓐᓇᒃᑯ ᓇᓗᓇᐃᖅᓯᖁᔭᕋ ᖃᓄᖅ ᑖᒃᑯᐊ ᓈᓴᐅᑎᑦ 
ᐃᓱᒪᒋᔭᐅᖕᒪᖔᑕ ᑎᑎᖅᑲᓄᑦ ᐃᓗᓕᖓᓂᑦ ᑲᑎᒪᔾᔪᑎᒥᓃᑦ ᑖᓐᓇ ᑐᑭᓯᖏᑦᑎᐊᒻᒪᕆᒃᑲᒃᑯ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ (ᑐᓵᔨᑎᒍᑦ): ᑕᐃᒪ ᒪᑐᐃᖓᑦᑎᐊᕋᓱᖃᑦᑕᖅᑐᖓ ᐊᔪᖏᓐᓂᓕᒫᑦᑎᐊᒃᑯᑦ ᑕᐃᒪᐃᓐᓂᐊᖅᑐᖓᓗ. 
ᒪᓕᒐᕐᓄᑦ ᒪᓕᒋᐊᓕᕗᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ ᑕᐃᒪᐃᓐᖏᓚᕿᕙᒃᑲᓗᐊᖅᑐᒍᑦ ᑭᓯᐊᓂ ᐱᔪᓐᓇᑐᐊᕈᒪ  

ᑕᐃᒪᐃᒐᓱᒃᑲᔭᖅᑐᖓ ᐃᒫᒃ ᑕᑯᒃᓴᑐᐃᓐᓇᐅᓗᖓ ᐱᓐᖑᐊᕋᓱᐊᖏᑦᑐᖓ ᑭᓯᐊᓂ ᒪᓕᒋᐊᖃᖅᑕᕗᑦ ᑕᒪᔾᔭᐅᖕᒪᑕ 
ᒪᓕᒐᕆᔭᕗᑦ ᑭᓱᓂᒃᓗ ᓴᖅᑮᖏᔾᔪᑎᒋᓕᕿᕙᒃᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐄ ᑐᑭᓯᔪᖓ ᐅᖃᐅᓯᕆᔭᖓᓂ. ᐃᒫᒃ ᑐᓴᖅᑕᐅᒋᐊᖃᖏᑦᑐᓂᒃ 
ᐊᐱᖅᓱᖏᑦᑐᖓ ᖃᓄᐃᓕᐅᓚᐅᕐᒪᖔᑕ. ᐊᐱᕆᓇᓱᒃᑐᖓᓕ ᑖᓐᓇ ᓈᓴᐅᑎᖓ ᐊᑐᖅᑕᐅᓚᐅᖅᓯᒪᕚ? ᐄᖑᖅᐸᑦ 
ᖃᑦᑎᐊᖅᑎᖅᑐᑎᒃ ᑕᐃᒪᐃᓚᐅᖅᓯᒪᕙᑦ?  
 
ᑖᓐᓇᓕᖃᐃ ᓯᕗᓕᖅᑎᐅᔪᖅ ᐅᖃᐅᔾᔭᐅᓯᒪᒃᐸᑦ, ᐅᖃᕈᓐᓇᖅᑲ ᑖᔅᓱᒥᖓ ᐅᖃᕆᐊᖃᖏᓐᓂᖔᒥᒃ 
ᕿᒥᕐᕈᒋᐊᒃᑲᓐᓂᕈᓐᓇᕋᔭᖅᑕᕗᖅᑲᐃ? ᐅᒃᐱᕈᓱᓕᓪᓚᕆᑕᐃᓐᓇᕋᔭᖅᑯᒍᖅᑲᐃ ᓱᓕᔭᕆᐊᖃᑲᖓᓂᑦ, ᑭᓯᐊᓂ 
ᒫᓐᓇᐅᔪᖅ ᖃᐅᔨᒪᔾᔪᑎᖃᖏᓐᓇᑦᑕ ᒪᓕᒐᐃᑦ ᑕᒪᔾᔭᐅᑎᓪᓗᒋᑦ. ᐃᒫᒃ ᑭᓱᒥᒃ ᖃᐅᔨᒪᔪᓐᓇᕆᐊᖃᖅᑑᔮᕐᓇᑕ 
ᓇᓕᐊᒃ ᓱᓕᔪᕐᓇᓪᓚᕆᒃᑲᓗᐊᕐᒪᖔᑕ ᐅᕙᑦᑎᓐᓂᑦ ᑐᓴᖅᑎᑦᑎᒍᓐᓇᖅᑳ ᑕᒪᔅᓱᒪ ᒥᒃᓵᓄᑦ 
ᕿᒥᕐᕈᒪᒍᓐᓇᓛᖅᑕᑦᑎᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ ᐅᖃᖅᑎᐅᑉ ᓴᖅᑭᓚᐅᖅᑕᖏᑦ ᐃᓚᒋᔭᐅᖃᑕᐅ-
ᐊᑐᓕᖅᑎᑦᑎᒋᐊᓚᐅᕐᒥᔪᖓ ᑕᒪᒃᑯᓂᖓ ᒪᓕᒐᕆᔭᑦᑎᓐᓂᑦ ᐃᒻᒥᓄᑦ ᐊᑲᐅᓐᖏᓕᐅᕈᑎᖃᕐᓂᐊᖅᑎᓪᓗᒋᑦ ᐃᒫᒃ 
ᐊᒃᓱᕈᑦᑎᐊᕋᓱᒃᑲᓗᐊᕋᑦᑕ ᒪᓕᒃᐸᒃᑲᓗᐊᕐᒪᖔᑕ ᒪᓕᒋᐊᓕᓐᓂᑦ ᐊᑐᓕᖅᑎᓪᓗᒋᓪᓗ ᑕᖅᑲᒃᑯᐊ 
ᓴᐳᑎᔭᐅᓯᒪᖁᓪᓗᒋᑦ ᖃᖓᑐᐃᓐᓇᒃᑯᓪᓗ ᑐᑭᓯᑎᑦᑎᒋᐊᖃᓕᕋᐃᒐᒪ ᐊᑐᐃᓐᓇᕈᐃᒐᓱᖃᑦᑕᖅᑐᖓ 
ᑕᐃᒪᐃᖏᓐᓇᕋᓱᖕᓂᐊᖅᑐᖓᓗ ᓱᓕᔪᕆᔭᐅᓂᐊᕌᒐᒪ ᒪᓕᒐᓕᐅᖅᑎᐅᖃᑎᓐᓂᑦ ᐃᓅᖃᑎᓐᓂᒃᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐱᖓᔪᐊᓐᓂᓗ ᐊᐱᖅᑯᒻᒥᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍ ᓯᕗᓕᖅᑎᕗᑦ. ᑕᒪᑐᒥᖓ ᐃᒫᒃ, ᖃᕿᐊᕆᓗᒎᖏᑦᑐᖅ 
ᑭᓯᐊᓂᓕ ᑐᓂᓯᒍᓐᓇᖅᑳ ᐊᔾᔨᖓᓂ ᐅᖃᐅᑎᐅᒌᖅᓯᒪᔪᓂᑦ ᐃᓱᒪᓕᐅᕈᑎᒋᓚᐅᖅᑕᖓᓂ ᑕᐃᒃᑯᐊ ᑎᑎᖅᑲᐅᔪᑦ 
ᓴᖅᑮᓂᐊᕐᓂᖅᑲᑕ ᓈᓴᐅᑎᖏᓐᓂ, ᒥᓂᔅᑕᐅᔪᖅ ᐱᔪᓐᓇᐅᑎᖏᓐᓂᒃ. ᒪᓕᒐᓕᐅᖅᑏᑦ ᕿᒥᕈᔪᓐᓇᓂᐊᕐᖓᑕ 
ᓯᓕᔪᖅᓴᓕᓪᓚᑖᕐᓗᑕ ᑕᑯᓗᑕ ᑖᔅᓱᒥᖓ, ᑕᐃᒃᑯᐊ ᓴᖅᑭᒋᐊᖃᒻᒪᖔᑕ ᓴᖅᑭᕆᐊᖃᓐᖏᒻᒪᖔᑕᓘᓐᓃᑦ, 
ᓯᖁᒥᑦᑎᓂᐅᒐᔭᕐᒪᖔᑦ ᑖᒃᑯᓂᖓ ᒥᓂᔅᑕᐅᔪᖅ ᒪᓕᒋᐊᖃᖅᑕᖓᓂᑦ.  
 
ᑭᓯᓂᖏᓛᖅ ᐊᑐᖅᐸᑦᑕᒥᓂᖏᑦ ᐃᓱᒪᓕᐅᕈᑎᒋᓂᐊᕐᓗᒋᑦ ᑕᒪᒃᑯᓄᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᑕᐃᒪ ᒪᓕᒐᑎᒍᑦ ᐱᓇᓱᒍᒪᓪᓗᓂ ᐅᖃᐅᔾᔭᐅᒍᒪᓪᓗᓂ ᐊᒻᒪᓗ 
ᐅᖃᐅᓯᕆᔭᐅᒋᐊᖃᖏᒻᒥᒻᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ 
 
ᐊᐱᖅᑯᑦ 634 - 2(4): ᖃᖓᑦᑕᐅᓯᓕᕆᕝᕕᒃ ᐋᓐᓂᐊᕐᕕᓕᐊᖅᑐᓄᑦ ᓅᑕᐅᓂᖓ ᐸᖕᓂᖅᑑᕐᒥᑦ ᐃᖃᓗᓐᓄᑦ 

(ᐊᕐᕚᕐᓗᒃ) 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᔪᒪᔭᕋ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
ᐊᑯᓂᐊᓗᒃ ᒥᓂᔅᑕᐅᖅᑰᓕᕐᒪᑦ ᐅᓪᓘᖕᓂ ᒪᕐᕉᖕᓂᐅᔪᒃᓴᐅᔪᖅ.  
 
>>ᐃᓪᓚᖅᑐᑦ 
 
ᒥᓂᔅᑕ ᐅᖃᓚᐅᖅᓯᒪᖕᒪᑦ ᐅᑭᐅᖅ, ᐊᕐᕌᓂ. ᑖᓐᓇ ᐊᐱᖅᓲᑎᒋᖃᑦᑕᖅᑕᕋ ᐅᖃᓕᒪᐅᖅᓯᒪᖕᒪᑦ ᑭᖑᓂᖓᒍᑦ 
ᔪᓚᐃᖑᓕᖅᐸᒡᒍᖅ ᐸᖕᓂᖅᑑᒥ ᐃᖏᕋᔾᔪᑎᓕᕆᔨᒃᑯᑦ ᑎᑎᕋᕐᕕᖓ ᐋᓐᓂᐊᕕᓕᐊᖅᓯᒪᔪᓄᑦ ᐃᖃᓗᖕᓄᑦ ᓅᓛᕐᒪᑦ 
ᔪᓚᐃᖑᓕᖅᐸᑦ. ᐅᖃᐅᔾᔭᐅᓚᐅᕋᒪ ᑭᓯᐊᓂ ᑕᐃᒪᓐᓇᐃᓕᕗᖓ. ᓱᓕ ᑕᐃᒪᐃᒃᓯᒪᖏᒻᒪᑦ. ᓲᖅ 
ᑕᐃᒪᐃᓕᓯᒪᖏᒻᒪᖔᖅ ᐊᐱᕆᓄᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᒫᓐᓇᒧᑦ ᑕᐃᒃᑯᐊ ᐱᓕᕆᐊᕆᔭᐅᕙᓪᓕᐊᖃᐅᒻᒪᑕ ᐅᓪᓛᖅ 
ᑲᑎᖃᑎᒋᒐᒃᑭᑦ ᐃᖅᑲᓇᐃᔭᖅᑎᒃᑲ, ᑕᐃᓐᓇ ᐊᐱᖅᑯᑎᒋᖅᑲᐅᒐᒃᑯ ᖃᓄᐃᓕᖓᒻᒪᖔᖅ ᑕᒫᓂ 
ᐋᖅᑭᑦᓱᐃᕙᓪᓕᐊᒐᓱᐊᖅᓯᒪᓂᕋᖅᑲᐅᒻᒪᑕ ᒫᓐᓇᒧᓄᑦ ᑖᒃᑯᐊ ᐊᐅᓪᓚᖃᑦᑕᐅᑎᐅᖃᑦᑕᖅᑐᐃᑦ ᑕᕝᕙᓐᖓᑦ 
ᐋᖅᑭᒋᐊᖅᒪᒃᑲᓐᓂᕈᓐᓇᕐᒪᖔᑕ ᐃᒻᒪᖃ ᐃᖅᑲᓇᐃᔭᖅᑎᒥᑦ ᐊᖏᔪᖅᑳᕆᔭᐅᒐᔭᖅᑐᒥᑦ ᑖᒃᑯᓄᖓ ᐊᐅᓪᓚᐸᑦᑐᓄᑦ 
ᖃᐅᔨᓴᖅᑎᐅᔪᒥᑦ ᑕᒪᓐᓇ ᐱᓕᕆᐊᕆᕙᓪᓕᐊᔭᖓ ᒫᓐᓇᒧᓄᑦ ᑕᐃᒃᑯᐊ ᐃᖅᑲᓇᐃᔭᖅᑎᑦᑕ.  
 
ᑭᓯᐊᓂ ᖃᖓᑯᑦ ᑕᐃᓐᓇ ᐱᒋᐊᓪᓚᕆᒐᔭᕐᒪᖔᖅ ᑲᒪᔨᐅᓂᕋᖅᑕᐅᔪᖅ ᐋᓐᓂᐊᕕᓕᐊᖅᑐᓄᑦ 
ᖃᖓᖅᑕᐅᑎᓕᕆᓂᕐᒧᑦ ᐱᓕᕆᐊᕆᕙᓪᓕᐊᕋᓱᐊᖅᑕᕋᓗᐊᕗᑦ ᖃᓄ ᑖᓐᓇ ᐊᑐᖅᑕᐅᑎᐊᒃᑲᓐᓂᑦᓯᐊᕈᓐᓇᕋᔭᕐᒪᖔᖅ 
ᐊᐅᓪᓚᖃᑦᑕᑦᑎᑦᓯᓂᐅᔪᖅ ᐋᓐᓂᐊᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᑖᔅᓱᒪ ᑭᐅᔭᖓᓄᑦ. ᐅᖃᐅᑎᔪᓐᓇᖅᐹᑎᒍᖅᑲᐃ ᑕᕝᕙᓂ 
ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ ᐱᐊᓂᒪᐅᖏᓐᓂᖏᓐᓂ ᑐᓴᖅᑎᑕᐅᓇᔭᕐᒪᖔᑦᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᑖᒃᑯᐊ ᐱᓕᕆᐊᕆᔭᐅᕙᓪᓕᐊᓂᕋᕋᑖᕋᒃᑯᑦ ᐊᒻᒪ ᖃᖓᒃᑯᑦ 
ᐱᒋᐊᕋᔭᕐᒪᖔᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᑐᓵᔪᑦᓴᐅᒻᒪᑕ ᑐᑭᓯᒋᐊᕐᕕᒋᓂᐊᕆᕙᒃᑲ ᖃᓄᑎᒋ ᑕᒪᓐᓇ 
ᐱᓕᕆᐊᕆᔭᐅᓂᐊᕐᒪᖔᑦ ᑭᓯᐊᓂ ᒫᓐᓇᒃᑯᑦ ᐅᖃᕈᓐᓇᖏᑦᑐᖓ ᑕᕝᕙᓂ ᑲᑎᒪᑎᓪᓗᑕ 
ᐅᖃᐅᓯᕆᒍᓐᓇᓂᐊᕐᒪᖔᒃᑯ ᑭᓯᐊᓂ ᑐᑭᓯᒋᐊᑦᓯᐊᕐᓂᐊᕆᕙᕋ ᑖᓐᓇ ᖃᓄᑎᒋ ᐱᓕᕆᐊᕆᔭᐅᓂᐊᕐᒪᖔᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓂᖁᐊᖅᑕᐅᓯᒪᔪᖅ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 

ᐊᐱᖅᑯᑦ 635 - 2(4): ᖃᓄᐃᓕᖓᓂᖓ ᓴᓗᒻᒪᖅᓴᖅᑕᐅᓂᖓᑦ ᐆᒻᒪᖅᑯᑎᓕᐅᕈᑎᕕᓂᐅᑉ ᐃᒡᓗᖁᑎᖓᑦ 

ᖃᒪᓂᑦᑐᐊᕐᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᒍᒪᔭᕋ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᕕᕗᐊᕆ 26-ᒥ ᑕᒫᓂ ᐊᐱᖅᓱᖃᑦᑕᒪᐅᕋᒪ ᒥᓂᔅᑕᐅᔪᒥᑦ ᐱᔾᔪᑎᖃᖅᑐᖅ ᓴᓗᒻᒪᓴᖅᑕᐅᓂᖓᓄᑦ ᖃᒪᓂ’ᑐᐊᑉ 
ᐆᒻᒪᖅᑯᑎᖃᕐᕕᒥᓂᑐᖃᖓᑕ. ᑭᐅᓚᐅᖅᓯᒪᒻᒪᑦ ᒥᓂᔅᑕᐅᔪᖅ ᑖᒃᑯᐊᒎᖅ ᐊᖏᖃᑎᒌᑉᐸᓪᓕᐊᓇᓱᐊᕐᓂᐊᕐᖓᑕ 
ᐊᐅᔭᖓᓂᑦ 2008. ᑕᐃᒪᓕ ᐊᐅᔭᐅᒍᓐᓃᕐᒪᑦ ᒥᓂᔅᑕᐅᔪᖅ ᑐᖅᓴᑎᑦᑎᒍᓐᓇᖅᑳ ᒪᓕᒐᓕᐅᖅᑎᓂᒃ ᐊᒻᒪᓗ 
ᖃᒪᓂᑦᑐᐊᕐᒥᓗ ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᔭᕋ ᐊᐱᖅᑯᑎᒋᔭᖓ. ᐊᕐᕌᒍᓂᑦ 
ᐊᒥᓱᑲᓪᓚᐅᔪᓂᑦ ᓴᓇᓚᐅᖅᓯᒪᒻᒪᑕ ᐆᒻᒪᖅᑯᑎᓕᕆᔨᒃᑯᓐᓂᑦ ᐊᒻᒪᓗ ᑕᐃᓐᓇ ᐱᑐᖃᐅᔪᖅ ᐱᒋᔭᐅᒍᓐᓃᕆᓪᓗᑎᒍ 
ᐱᔭᕇᕆᐊᑭᓪᓗᓂᓗ. ᖁᔭᓐᓇᒦᕈᒪᔭᒃᑲ ᕼᐋᒻᒪᓚᒃᑯᑦ ᖃᒪᓂᑦᑐᐊᒥᑦ ᑕᒪᔅᓱᒧᖓ ᐊᖑᒻᒪᑎᓯᒪᐃᓐᓇᕐᖓᑕ 
ᐃᑲᔪᑦᑎᐊᖅᐸᑦᑐᑎᓪᓗ. 
 
ᐊᒻᒪᓗ ᐊᑲᐅᓐᖏᓕᐅᕈᑕᐅᔪᒥᑦ ᓴᖅᑮᓚᐅᕐᒥᒻᒪᑦ ᒪᓕᒐᓕᐅᖅᑎᐅᔪᖅ ᕿᕐᓛᕐᓂᖓᓂᑦ ᑕᒪᐅᖓ 
ᓄᓇᒨᖅᐸᓪᓕᐊᓂᖓᓂᑦ ᐅᖅᓱᐊᓘᔪᖅ $500,000 ᐊᑭᖃᓚᐅᕐᒪᑦ ᐋᖅᑭᒐᓱᑦᑐᒍ ᑕᐃᓐᓇᑦᑕᐅᖅ ᑕᒫᓂ ᑲᔪᓯᒻᒥᔪᖅ 
ᑕᒫᓂ ᐊᕐᕌᒍᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓪᓗᑐᖃᐅᔪᕐᖏᓛᒃ ᐊᐅᓚᐅᑎᖃᕐᕕᒥᓂᖅ ᑕᐃᑲᓃᑦᑐᖅ 
ᐊᔅᓱᐊᓗᒃ ᑕᑯᒥᓇᓐᖏᑦᑐᖅ, ᑲᔾᔮᓇᓐᖏᑦᑐᕐᖏᓛᒃ, ᑎᐱᓕᐊᓘᓪᓗᓂ. ᒥᓂᔅᑕᐅᔪᖅ ᖃᐅᔨᒪᕚ ᖃᖓ ᑕᐃᓐᓇ 
ᐲᔭᖅᑕᐅᓛᕐᒪᖔᖅ ᓄᓇᖓᓗ ᐱᐅᓴᖅᑕᐅᓗᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᒻᒪᑎᒃ ᖃᒪᓂᖅᑐᐊᕐᒥ, ᐅᑎᖅᑎᑕᐅᒐᓱᓐᓂᖓᓗ 
ᐊᕐᕌᒎᓐᓂᒃ ᒪᕐᕉᓐᓂᒃ ᑮᓇᐅᔭᓂᒃ ᐊᒥᓱᓂᒃ ᐊᑐᖅᓯᒪᓕᖅᑐᒍᑦ ᕿᓪᓛᓚᐅᖅᑐᓂᓗ, ᑖᒃᑯᐊᓗ ᐃᓄᓕᕆᔨᑐᖃᒃᑯᑦ 
ᑲᒪᓪᓗᑎᒃ ᐊᑭᖏᓐᓂᑦ ᒪᓕᒐᑎᒍᑦ.  
 
ᑕᐃᒃᑯᐊᓕ ᐅᑎᖅᑎᕝᕕᒋᓴᓱᒃᑲᓗᐊᕋᑦᑎᒍ ᐊᐃᑉᐸᖓᓗ ᐅᑎᖅᑎᑕᐅᒐᓱᓐᓂᖓ ᐆᒻᒪᖅᑯᑎᖃᕐᕕᒥᓂᐅᔪᖅ, 
ᐊᐅᓚᐅᑎᖃᕐᕕᒥᓂᐅᔪᖅ, ᐃᓪᓗᒥᓂᐅᔪᖅ ᐲᑐᐃᓐᓇᖏᓪᓗᒍ ᑭᓯᐊᓂ ᑕᒪᓐᓇᓗ ᓄᓇᖓᓗ, ᐃᔾᔪᖓ 
ᐅᑎᖅᑎᒋᐊᖃᕐᒪ. ᐅᖃᖅᑲᐅᒐᒪ, ᑲᔪᓯᓂᐊᖅᑐᖅᓱᓕ ᑕᒪᓐᓇᓕ ᑐᑭᓯᐅᒪᔭᒃᑯᑦ. ᑖᓐᓇᓕ ᐃᓪᓗᓚᑦᑖᖓ 
ᐲᖅᑕᐅᔪᒫᕐᓂᐊᖅᑐᖅ ᑕᖅᑭᓂᒃ 12-ᓂᒃ, ᑭᓯᐊᓂ ᑕᒪᓐᓇ ᓄᓇᖓ ᐱᐅᓴᖅᑕᐅᔭᕆᐊᖃᕐᓂᐊᖅᑐᖅ. 

ᑕᒪᓐᓇᓗ ᐱᓕᕆᐊᕆᓯᒪᔭᕗᑦ ᑕᐃᓐᓇ ᕿᕐᓛᖅᑐᖃᓚᐅᖅᑎᓪᓗᒍ ᑕᐃᑲᓂ ᓄᓇᓕᒻᒥ. ᑭᓯᐊᓂ ᕼᐋᒻᒪᓚᒃᑯᑦ 
ᐊᔅᓱᐊᓗᒃ ᐃᑲᔪᑦᑎᐊᖃᑦᑕᖅᓯᒪᔪᑦ ᐅᕙᑦᑎᓐᓄᑦ ᐊᓪᓚᕕᒻᒥᓗ ᑲᒪᒋᒋᐊᓕᑎᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐸᖓᓂ ᐅᐃᒍᒋᐊᕈᑦ, ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᒥᓂᔅᑕ ᐅᖃᕋᑖᕐᒪᑦ ᒐᕙᒪᑐᖃᒃᑯᑦᑕᐅᖅ 
ᐃᓚᖓᓐᓂᑦ ᐊᑭᓖᒋᐊᖃᕐᒥᒻᒪᑕ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐅᖃᖃᑎᖃᖅᓯᒪᓕᕐᒪᖔᖅ ᐋᑐᕚᒥ 
ᐊᒻᒪᓗ ᖃᓄᐃᑦᑐᒥᑦ ᐊᖏᖅᑕᐅᓯᒪᓕᕐᒪᖔᖅ ᐃᓄᓕᕆᔨᑐᖃᒃᑯᓐᓂᑦ ᑲᓇᑕᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᑲᓪᓚᓐᓂᑦ ᑯᕕᔪᖃᓚᐅᖅᓯᒪᒻᒪᑦ ᑕᐃᑲᓂ 
ᐆᒻᒪᖅᑯᑎᓕᕆᔨᒃᑯᓐᓂᑦ, 1970-ᖏᓐᓂᑦ 1980-ᖏᓪᓗ. ᐳᖅᑐᓂᖓᓄᓪᓕ ᓄᓇᖓᑕ ᑕᐅᕙᓂ ᑕᒪᓐᓇ 
ᕿᕐᓛᓚᐅᕐᖓᑦ ᓄᓇᖓᓄᑦ ᐊᒻᒪᓗ ᑕᕝᕗᖓ ᓄᓇᓕᖏᓐᓄᑦ ᑎᑭᓪᓚᕆᓕᓚᐅᕐᖓᑦ ᑕᐃᒪᓕ ᐃᒪᒃᑯᑦ 
ᓄᖅᑲᖅᑕᕈᑎᒥᑦ ᐋᖅᑭᔅᓯᓚᐅᕋᓗᐊᖅᑐᒍᑦ. 
 
ᓇᓗᓇᐃᖅᓯᓯᒪᔪᒍᑦ ᒐᕙᒪᑐᖃᒃᑯᓐᓄᑦ ᑎᑎᖅᑲᑎᒍᑦ ᒐᕙᒪᑐᖃᒃᑯᑦ ᐊᑭᓖᔭᕆᐊᖃᕐᖓᑕ 
ᖃᓄᐃᓕᐅᕆᐊᖃᖅᑐᑎᓪᓗ, ᑭᓯᐊᓂᓕ ᓇᓗᓇᐃᖅᓯᓯᒪᔫᔭᓚᐅᕐᖓᑕ ᑕᐃᒃᑯᐊᒎᖅ ᐸᓯᔭᔅᓴᐅᓱᒋᓐᖏᒻᒪᑕ. ᑕᐃᒪᓕ 
ᑭᖑᓪᓕᕐᒥᑦ ᒪᓕᒐᑎᒍᑦ ᖃᓄᖅ ᑲᒪᒋᔭᐅᔪᓐᓇᕋᔭᕐᒪᖔᑦ ᐅᖃᖃᑎᒌᖃᑦᑕᕐᒥᔪᑦ ᐆᒻᒪᖅᑯᑎᓕᕆᔨᒃᑯᑦ, ᕼᐋᒻᒪᓚᒃᑯᑦ 
ᐊᒻᒪᓗ ᒐᕙᒪᑐᖃᒃᑯᑦ.  
 
ᑕᒪᓐᓇᐃᓛᒃ ᐃᖅᑲᖅᑐᐃᕕᒃᑯᑎᒎᓕᖅᑎᒍᒪᓐᖏᓇᒃᑯ ᐃᒻᒥᓃᓐᓇᖅ ᐋᖅᑭᒍᒪᒋᐊᖃᕋᓗᐊᕋᑦᑎᒍ ᒐᕙᒪᒃᑯᓐᓂᑦ, 
ᒐᕙᒪᒃᑯᓐᓄᑦ, ᕼᐋᒻᒪᓚᒃᑯᓐᓂᑦ, ᓄᓇᕗᓪᓗ ᒐᕙᒪᒃᑯᖏᑦ. ᑕᐃᒫᓪᓕ ᑎᓕᐅᕆᓯᒪᒐᓗᐊᕋᒪ ᑕᐃᒃᑯᓂᖓ 
ᐆᒻᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 
ᑲᑦᑐᒃ. 
 
ᐊᐱᖅᑯᑦ 636 - 2(4): ᑰᓐᓂᒃ ᓯᒥᒃᑐᐃᓂᕐᒥᒃ ᔭᐃᒻᔅ ᐸᐃ ᐃᓚᖓᓐᓄᑦ ᐊᕙᑎᖏᓐᓂᓪᓗ ᐊᒃᑐᐃᓂᐅᔪᑦ 

(ᑲᑦᑐᒃ) 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᐊᐱᕆᑲᐃᓐᓇᓂᐊᕋᒪ ᑖᑦᓱᒥᖓ ᓯᕗᓕᖅᑎᒥᒃ.  
 
ᖃᐅᔨᒪᒻᒪᑦ ᑕᒪᑦᓱᒧᖓ ᐊᕙᑎᓕᕆᓂᕐᒧᑦ ᐃᓱᒫᓘᑎᖃᕐᓂᑎᓐᓂᒃ. ᑕᒪᓐᓇ ᑕᐅᓇᓂ ᔭᐃᒻᔅ ᐸᐃ ᑰᖏᑦ 
ᐊᐅᓪᓚᑕᐅᓂᐊᖅᑎᓪᓗᒋᑦ. ᑖᓐᓇ, ᐃᓛᒃ ᑕᐃᒃᑯᐊ ᒐᕙᒪᑐᖃᒃᑯᑦ ᐊᕙᑎᓕᕆᓂᕐᒧᑦ ᕿᒥᕐᕈᔨᖏᑦ 
ᖃᐅᔨᓇᓱᐊᖅᑎᖏᑦ ᑕᒪᓐᓇ ᐊᐅᓚᓕᖅᐸᑦ ᓈᒻᒪᓈᕋᓗᐊᕐᒪᖔᑕ ᓈᒻᒪᓂᐊᕋᓗᐊᕐᒪᖔᑦ ᑕᒪᑦᓱᒧᖓ ᐊᕙᑎᒧᑦ 
ᑕᐃᓐᓇ section 34. 

ᑕᑲᒃᑯᐊ ᓴᓂᑭᓗᐊᕐᒥᐅᑦ ᐃᓱᒫᓘᒍᑎᒋᔭᖏᑦ ᐅᕝᕙᓘᓐᓃᑦ ᑕᐃᓐᓇ ᖃᐅᔨᓴᐅᑎ ᓈᒻᒪᓯᐊᕐᓂᐊᕋᓗᐊᕐᒪᖔᑦ 
ᒐᕙᒪᑐᖃᒃᑯᓐᓄᑦ ᑲᒪᒋᔭᐅᖁᔭᐅᓯᒪᕈᒃ ᐅᓪᓗᒥᒧᑦ ᑲᒪᒋᔭᐅᓯᒪᑦᔭᖏᒻᒪᑦ. 
 
ᑖᓐᓇ ᓯᕗᓕᖅᑎ ᐅᐱᕐᖔᖅ Prime Minister-ᒧᑦ ᐊᓪᓚᖁᓚᐅᕋᒃᑯ ᑕᐃᒃᑯᐊ ᑎᓕᔭᐅᖃᑦᑕᓚᐅᕋᒪ 
ᓂᕈᐊᖅᑎᒋᓯᒪᔭᓐᓄᑦ ᐊᒻᒪᓗ ᑕᐃᒃᑯᓄᖓ ᑲᑎᒪᔨᐊᓛᓄᑦ ᐊᕙᑎᓕᕆᓂᕐᒧᑦ. ᐅᕙᖓᒎᖅ ᑕᐃᑯᖓ ᐊᐃᓗᖓ 
ᑭᓯᐊᓂ, ᑕᒪᓐᓇ ᐃᖏᕐᕋᓯᓂᐊᖅᑰᓕᕐᒪᑦ ᑕᐃᒪᐃᓕᔭᐅᖃᑦᑕᓚᐅᕋᒪ ᑕᐃᓐᓇ ᐊᓪᓚᒍᑎᓯᒪᔭᖓ ᖃᓄᑭᐊᖅ 
ᑭᐅᔭᐅᓯᒪᓕᕐᒪᖔᑦ ᑖᓐᓇ ᑐᓴᕐᕕᒋᔪᒪᔭᕋᓗᐊᕋ ᓯᕗᓕᖅᑎᕗᑦ. ᓇᑯᕐᒦ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕘᒧᑦ ᐅᐱᓐᓇᖅᑐᖅ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ ᖁᔭᓐᓇᒦᖔᓯ ᐅᖃᖅᑎᑦᑎᔩ. ᐄ, ᑖᓐᓇ ᑲᒪᒋᓇᓱᐃᓐᓇᖅᑕᕗᑦ ᑖᓐᓇ ᐊᕙᑎᓕᕆᓂᕐᒧᑦ 
ᒐᕙᒪᑐᖃᒃᑯᓐᓄᑦ ᒥᓂᔅᑑᔪᖅ, ᑎᑎᕋᕐᕕᒋᔪᒻᒥᔭᕋ ᑎᓕᓪᓗᒍ ᑖᔅᓱᒥᖓ ᑭᒡᒐᖅᑐᖅᑐᑯᓗᒻᒥᑦ ᑲᑎᓯᖁᓪᓗᒍ 
ᐸᕐᓇᖃᑎᒋᖁᓪᓗᒍ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ. ᐅᓪᓗᒥᒧᑦ ᓱᓕ ᑭᐅᔭᐅᓚᐅᓐᖏᑦᑐᖓ. ᑕᒪᓐᓇ 
ᐊᔭᐅᖏᓐᓇᕋᓱᑦᑕᕗᓂᓛᒃ. ᐃᓱᒫᓘᒋᓪᓗᒋᑦ ᓴᓂᑭᓗᐊᕐᒥᐅᑕᑯᓗᐃᑦ ᐃᓱᒫᓗᒋᔭᖏᑦ 
ᑲᒪᒋᔭᐅᑦᑎᐊᕆᐊᖃᕋᓗᐊᕐᖓᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᓇᑯᕐᒦᒃ ᐊᒻᒪ ᑭᐅᑦᓯᐊᕋᕕᑦ, ᑭᓯᐊᓂ ᑕᐃᒃᑯᐊ ᖃᓄᐃᓕᐅᕈᑎᒋᓯᒪᔭᑎᑦ 
ᐊᔾᔨᖏᓐᓂᖃᐃ ᐱᑎᒍᓐᓇᖅᐱᖓ ᐃᒻᒪᖄ, ᑕᒫᓐᖓᑦ ᑲᒪᒋᐊᕈᒪᓐᓂᕈᒃᑯᑦ ᑕᐃᒃᑯᐊ ᐅᖃᐅᓯᕆᓯᒪᔭᖏᑦ 
ᐱᓯᒪᑦᓯᐊᓂᐊᕋᒃᑭᑦ. ᓇᑯᕐᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑐᔪᖅᐸᓪᓕᐊᔪᔭᕋᓗᐊᕋ, ᑐᓂᒃᑲᓐᓂᕐᓂᐊᖅᑲᕋ ᐊᔾᔨᖏᓐᓂᒃ. 
ᒪᒥᐊᓇᐅᒐᓗᐊᖅ ᐱᓐᓂᖏᑉᐸᑦ. ᑭᓯᐊᓂ ᑲᒪᒋᓇᓱᐃᓐᓇᕐᓂᐊᖅᑕᕗᓂᓛᒃ ᐃᓱᒫᓗᒋᔭᖏᑦ ᐱᒻᒪᕆᐅᒻᒪᑕ ᐊᒻᒪᓗ 
ᑲᒪᒋᔭᐅᑦᑎᐊᖁᒐᑦᑎᒍ. ᐄ, ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ 
ᑰᓕ. 
 
ᐊᐱᖅᑯᑦ 637 - 2(4): ᐅᖅᓱᐊᓗᒃᑐᕐᓂᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᑦ ᑯᐊᐳᕇᓴᖏᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ. ᐱᔾᔪᑎᖃᖅᑐᖅ 
ᐅᖅᓱᐊᓗᒻᒧᑦ ᐊᑭᖏᓐᓄᑦ. ᑕᖅᑲᒃᑯᓄᖓ ᓂᐅᕕᖅᑐᓄᑦ ᐊᑐᐊᒐᑎᒍᑦ ᐊᑭᓖᑎᑦᑎᓂᐅᕙᒃᑐᖅ. ᖃᓄᑎᒋ 
ᓂᐅᕕᓚᐅᖅᑕᖏᓐᓂᒃ ᐅᒥᐊᕐᔪᐊᒃᑰᖅᑐᓂᒃ ᐅᖅᓱᐊᓗᒻᒥᑦ ᖁᓪᓕᒃᑯᓐᓂᒃ ᐊᒻᒪᓗ ᑕᖅᑲᒃᑯᓄᖓ 
ᐊᑭᓖᑎᑕᐅᒃᑲᓐᓂᖅᑐᑎᒃ ᑕᒫᓂ ᓄᓇᕘᒻᒥᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᐅᐃᑦ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᖓ ᐃᑉᐸᔅᓴᕐᖏᓛᒃ 
ᐊᐱᖅᓱᖃᑦᑕᖅᑎᓪᓗᒍ ᓈᓚᖃᑦᑕᕋᒃᑯ. ᑕᒪᓐᓇᐃᓛᒃ ᐊᐱᖅᑯᑎᖃᖅᑎᒋᖃᖅᑕᖅᓯᒪᒐᑦᑎᒍ ᐆᒻᒪᖅᑯᑎᓕᕆᔨᒃᑯᑦ 
ᒐᕙᒪᑯᓪᓗ.  
 
ᒐᕙᒪᒃᑯᑦ ᑮᓇᐅᔭᓕᐅᖅᐸᓐᖏᑦᑐᑦ ᐅᖅᓱᐊᓘᑉ ᒥᒃᓵᓄᑦ. ᓂᐅᕕᖅᐸᑦᑐᒍ ᓂᐅᕐᕈᑎᒋᓪᓗᒍ ᒪᓕᒐᑎᒍᑦ ᐊᒻᒪ 
ᖃᐅᔨᒪᒐᔅᓯ ᐅᖅᓱᐊᓗᓕᕆᔨᒃᑯᓐᓂᑦ ᑮᓇᐅᔭᖁᑎᖃᖅᑐᑕ, ᐃᒫᒃ ᐊᑭᓕᐅᑎᒋᓚᐅᖅᑕᑦᑎᓐᓂᒃ 
ᐅᑎᖅᑎᑦᑎᓇᓱᑐᐃᓐᓇᖅᐸᑦᑐᒍᑦ.  
 
ᐆᒻᒪᖅᑯᑎᓕᕆᔨᒃᑯᓪᓕ ᐊᑭᑦᑐᕆᐊᕆᒐᐃᒻᒪᑕ ᑕᐃᒃᑯᐊ ᖃᐅᒪᔾᔪᑎᓄᑦ ᑮᓇᐅᔭᒃᑯᓂᕐᓂᑦ ᑐᒃᓯᕋᕈᓐᓇᖏᓐᓇᑦᑕ 
ᑭᓯᐊᓂᓕ ᒪᓕᒐᖅᑎᒍᑦ ᑲᓴᑕᒥᐅᑕᑎᑐᑦ, ᐃᒫᒃ ᐊᓯᖏᓐᓄᑦ ᐊᖑᒻᒪᑎᔾᔪᑕᐅᓂᐊᖅᑐᓂᒃ ᐋᖅᑭᑦᑕᐅᓯᒪᔪᓂᒃ 
ᑕᐃᔅᓱᒪᓂᐅᑎᓪᓗᒍ. 
 
ᑖᓐᓇ ᒪᓕᒐᓕᐅᖅᑎᐅᔪᖅ ᐊᐱᖅᓱᖅᑲᑦ ᑖᒃᑯᐊ ᓂᐅᕕᕐᓂᐊᕐᒪᖔᑦᑕ ᖃᑦᑎᓂᒃ ᑕᐃᒃᑯᐊ ᐱᓯᒪᓐᖏᑕᒃᑲ ᓱᓕ 
ᓂᐅᕕᕇᖅᓯᒪᓐᖏᓐᓇᒪ, ᐅᖃᕇᖅᓯᒪᒐᓗᐊᕐᒥᔪᖓ. ᐊᕝᕙᓪᓗᐊᑐᐃᓐᓇᖏᓐᓂᖅᑲᐃ ᐅᖅᓱᐊᓗᔅᓴᕆᔭᑦᑎᓐᓂᑦ 
ᓂᐅᕕᖅᓯᒪᒐᑦᑕ ᒫᓐᓇᒧᑦ.  
 
ᐊᑐᐃᓐᓇᐅᓛᖅᑑᒐᓗᐊᑦ ᐱᓇᓱᐊᕈᑎᑦᑎᓐᓂᑦ ᕿᒥᕐᕈᔪᓐᓇᖅᓯᓛᖅᑐᒍᑦ ᐊᑭᑦᑐᕆᐊᒃᑲᓐᓂᓛᕐᒪᖔᑦ, 
ᐊᑭᑭᓪᓕᒋᐊᕋᔭᕐᒪᖔᕐᓘᓐᓃᑦ ᖃᐅᔨᒪᓕᖁᑦᑕ. ᑭᓯᐊᓂᓕ ᒫᓐᓇᐅᔪᖅ ᑕᒪᓐᓇ ᐅᖃᐅᓯᕆᓇᓱᒋᐊᖓ ᐊᔪᕐᓇᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᔭᖓ ᖁᕕᐊᒋᔭᕋ ᑭᓯᐊᓂᓕ ᑐᑭᓯᑦᑎᐊᒃᑲᓐᓂᕈᒪᒐᓗᐊᕐᖓᑕ 
ᓄᓇᕗᒻᒥᐅᑦ ᓯᕗᓪᓕᖅᐹᓗ ᖃᓄᑎᒋ ᐃᓚᖓ ᐊᑭᓕᖅᑕᐅᒃᑲᓐᓂᕆᐊᖃᖅᐸᑉᐸ ᑖᒃᑯᓇᓐᖓᑦ? ᑖᓐᓇ ᐃᓱᒪᖅᓱᖅᑳ 
ᒥᓂᔅᑕᐅᔪᖅ ᐊᑭᑦᑐᕆᐊᕆᒍᒪᑐᐃᓐᓇᕈᓂ? ᑕᐃᒪᓕ ᐊᑐᐊᒐᖅᑕᖃᖅᐹ ᓯᕗᓂᐊᒍᑦ ᐋᖅᑭᔅᓯᒪᔾᔪᑎᐅᒍᓐᓇᕋᔭᖅᑐᒥᑦ 
ᖃᓄᑎᒋ ᐊᑭᓕᖅᓱᐃᕙᑦᑐᑦ ᐊᑭᓕᖅᑐᐃᖃᑦᑕᓂᐊᕐᒪᑕ? 
 
ᑕᐃᒃᑯᓄᖓ ᐅᖅᓱᐊᓗᓐᓄᑦ ᐊᐱᖅᑯᑎᒋᔭᕋ ᖃᓄᑎᒋ ᐅᖅᓱᐊᓗᒃ ᖁᓪᓕᑯᓐᓂᑦ ᓂᐅᕕᖅᑕᐅᔪᖅ ᑕᒪᕐᒥᒃ, 
ᐃᓚᐃᓐᓇᖓᓘᓐᓃᑦ ᐊᑭᓕᖅᑕᐅᒃᑲᓐᓂᕆᐊᖃᓕᖅᐸᑉᐸ ᑕᖅᑲᒃᑯᓄᖓ ᐊᑐᖅᐸᑦᑐᓄᑦ ᑕᒫᓂ ᓄᓇᕗᓕᒫᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᑦᑎᐊᕐᓂᐊᖅᑕᕋ. ᑖᒃᑯᐊ ᐊᑭᒋᔭᖏᑦ 
ᐊᑭᓖᑎᑦᑎᔾᔪᑎᒋᕙᑦᑕᖏᑦ ᖃᐅᒻᒪᖅᑯᑎᓄᑦ ᐊᑎᖃᖅᑎᑕᐅᔪᑦ ᐊᑭᓖᔭᕆᐊᖃᖅᑐᑦ ᐋᖅᑭᑦᑕᐅᓯᒪᔪᑦ. 
ᖃᐅᔨᒪᔪᐃᓐᓇᐅᒐᑦᑕ, ᐃᒫᒃ ᑕᐃᒃᑯᐊᓗ ᐊᑭᓕᖅᓱᖅᑕᐅᓂᐊᖅᑐᑦ [urrc]-ᑯᓐᓄᑦ ᐊᕐᕌᒎᖅᑲᐃ ᒪᕐᕉᒃ, 
ᐱᖓᓱᑲᓴᐅᓕᖅᑐᑦ. 

ᑭᓯᐊᓂᓕ ᐅᖅᓱᐊᓗᐃᑦ ᐊᑭᑦᑐᕆᐊᕋᐃᒻᒪᑕ ᓯᓚᑖᒎᕐᒥᒻᒪᑦ ᐊᐅᓚᒍᓐᓇᑕᑦᑕ, ᐊᖑᒻᒪᒡᒍᑎᖏᓐᓂᑦ ᐱᔪᓐᓇᖅᑑᒐᓗᐊᑦ 
ᑭᓯᐊᓂᓕ ᐊᖑᒻᒪᑎᑦᑎᔾᔪᑎᒋᓂᐊᖅᑕᖓᓐᓂᑦ ᑕᐃᒃᑯᐊ ᑎᑎᕋᕆᐊᖃᕐᒥᒻᒪᑕ ᐆᒻᒪᖅᑯᑏᑦ ᐊᑭᖏᓐᓄᑦ 
ᕿᒥᕐᕈᔨᐅᒐᔭᖅᑐᒥᑦ ᐅᑎᕈᓐᓇᓯᒐᔭᕐᖓᑕ ᒪᓕᓪᓗᒋᑦ ᐊᑭᑦᑐᕆᐊᕈᑕᐅᓚᐅᖅᑐᑦ ᐅᖅᓱᐊᓗᒻᒧᑦ. ᑖᒃᑯᐊᓗᑦ 
ᐅᔾᔨᓱᕐᓂᐊᖅᑐᑦ ᐆᒻᒪᖅᑯᑎᓂᒃ ᐊᑭᓖᑎᑕᐅᒋᐊᖃᖅᐸᑦᑐᓂᒃ ᑕᕝᕗᖓ ᕿᒥᕐᕈᔭᐅᓚᐅᕐᓗᑎᒃ ᓂᐅᕕᖅᐸᑦᑐᓅᕐᓗᑎᒃ 
ᑕᑯᔅᓴᐅᑦᑎᐊᖅᑐᑎᓪᓗ ᑖᒃᑯᐊ. 
 
ᐊᒻᒪᓗᑦᑕᐅᖅ ᑖᔅᓱᒪ ᐊᐱᖅᑯᑎᒋᔭᖓ ᐱᐅᔪᒻᒪᕆᐅᔪᖅ. ᖃᓄᑎᒋ, ᖃᓄᖅ ᐊᑭᖃᕐᒪᖔᖅ ᑖᒃᑯᓂᖓ ᓄᓇᕗᑦ 
ᒐᕙᒪᒃᑯᖏᓐᓃᓐᖔᖅᑎᓪᓗᒍ ᐊᒻᒪᓗ ᐃᓗᐃᒃᑲᐅᓪᓗᒍ ᓂᐅᕕᖅᑕᐅᑎᓪᓗᒋᑦ ᖃᓄᖅ ᐊᑭᖃᖃᑦᑕᕐᓂᖏᓐᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᐅᓂ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᓇᓗᓇᓐᖏᒻᒪᑦ ᒪᓕᑦᑕᐅᖃᑦᑕᖅᑐᓂᒃ ᐋᖅᑭᔅᓯᓯᒪᓐᖏᒻᒪᑕ 
ᐊᑯᓖᔾᔪᑕᐅᓂᐊᖅᑐᒥᒃ. ᑕᐃᒪᓕ ᒪᓕᑦᑕᐅᔭᕆᐊᖃᖅᑐᒥᓂᓛᒃ ᐱᑕᖃᓐᖏᓚᖅ ᐃᓱᒪᒋᔭᐅᓯᒪᔪᑦ ᐊᑭᓕᒋᓪᓗᓂ.  
 
ᒥᓂᔅᑕᐅᔪᕐᓕ ᐃᓱᒪᔅᓴᖅᓯᐅᕆᐊᖃᖅᐳᖅ ᒪᓕᒐᔅᓴᐅᔪᓂᒃ ᓴᖅᑮᓗᓂ ᑕᐃᒃᑯᐊ ᖃᑦᑎᐅᔪᑦ ᐊᑭᓖᑎᑕᐅᒋᐊᖃᕐᒪᖔᑕ 
ᓄᓇᓕᐅᔪᓂ. ᑕᐃᒪᐃᓐᖏᑯᑦᑕ ᐃᒫᒃ ᖁᓚᕐᓇᖅᑐᒦᖏᓐᓇᖅᑑᔮᕐᓂᐊᕋᑦᑕ ᓴᖅᑮᓗᑎᒃ ᒪᓕᒐᐅᔪᓪᓘᓐᓃᑦ 
ᒪᓕᒐᔅᓴᐅᒐᔭᖅᑐᓂᒃ ᐃᖅᑲᓇᐃᔭᖅᑎᖏᓪᓗ ᐅᖃᐅᑎᓪᓗᒋᑦ ᓈᒻᒪᓈᖅᓯᒪᓂᖅᓴᐅᖁᓪᓗᒋᑦ ᓄᓇᕗᒻᒥᐅᓄᑦ.  
 
ᑖᒃᑯᐊ ᐃᓚᖏᑦ ᓂᐅᕕᖅᑎᑕᐅᑎᓪᓗᒋᑦ ᐊᑭᓖᑎᑕᐅᑎᓪᓗᒋᑦ ᐱᒐᐃᒻᒪᑕ ᐅᕝᕙᓘᓐᓃᑦ ᖁᓪᓕᒃᑯᓐᓂ ᐅᕝᕙᓘᓐᓃᑦ 
ᑕᖅᑲᒃᑯᓇᖓᑦ ᐊᑐᖅᑕᐅᕙᑦᑐᓂᒃ ᑭᒃᑯᑐᐃᓐᓇᖅᑐᓂ. ᒥᓂᑕᐅᔪᖅ ᐅᖃᕈᓐᓇᖅᐸᑦ ᓇᓗᓇᐃᖅᓯᒪᔪᓂᒃ ᑕᒪᒃᑯᓂᖓ 
ᐊᑐᐊᒐᐅᔪᓂᒃ ᖃᓄᖅ ᐊᑭᓕᖅᓱᐃᕙᒻᒪᖔᑕ ᓄᓇᕗᒻᒥᐅᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐃ, ᑕᐃᒪ ᑎᓴᒪᐅᓕᖓᔪᓂᒃ 
ᐃᓛᒃᑰᓕᖅᑎᒐᒃᓴᐅᖏᒻᒪᑕ ᑖᒃᑯᐊ,  
 
ᐃᒪᐃᓕᒐᓱᒃᑐᖓ, ᐄ ᒪᓕᒋᐊᓕᓐᓂ ᐱᑕᖃᖅᑐᖅ ᐆᒻᒪᖁᑎᓕᕆᔨᒃᑯᑦ ᐊᑭᓖᑎᑦᑎᒃᑲᓐᓂᕈᓐᓇᖏᑦᑐᑦ ᐃᓗᐊᓃᑦᑐᓂᒃ 
ᑖᒃᑯᐊ ᕿᒥᕐᕈᔭᐅᓯᒪᔪᓂ ᑖᒃᑯᐊ ᕿᒥᕐᕈᕙᑦᑐᑦ ᐊᑭᑦᑐᕆᐊᖅᐸᖏᑦᑐᑦ ᐊᕐᕌᒍᑦ ᐱᖓᓱᑲᓴᐅᓕᖅᑐ. 
 
ᑭᓯᐊᓂᓗ ᒫᓐᓇᐅᔪᖅ ᐆᒻᒪᖁᑎᓕᕆᔨᒃᑯᓪᓕ ᑕᕝᕙᖓᑦ ᓄᓇᕗᑦ ᒐᕙᒪᒃᑯᓐᓂᑦ ᐊᑭᑦᑐᕆᐊᓚᑦᑎᓂᐊᖅᑐᒥᓂᐅᑉᐸᑕ 
ᑕᐃᒪᐃᓐᓂᐊᖅᑐᒍᑦ ᑖᒃᑯᐊ ᐅᖅᓱᐊᓘᑉ ᐊᑭᑦᑐᑲᓐᓂᖅᓯᒪᓂᖓᓄᑦ.  
 

 



ᕿᑎᖅᑰ, ᓯᑎᐱᕆ 11, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4738

ᑕᐃᒃᑯᐊ ᐆᒻᒪᖁᑎᓕᕆᔨᒃᑯᑦ ᐅᑎᖅᑎᑦᑎᒋᐊᖃᕐᒥᒻᒪᑕ ᑕᐃᒃᑯᐊ ᒪᓕᒐᕐᒦᒻᒥᒻᒪᑕᓗ ᐆᒻᒪᖁᑎᓕᕆᔨᒃᑯᑦ ᑕᕝᕙᖓ 12 
cents-ᒦᑦᑐᖅ $100,000 ᐅᖓᑖᓅᕐᓂᖃᑦ ᑖᓐᓇ ᐅᑎᖅᑎᑕᐅᔭᕆᐊᖃᕋᔭᕐᒥᔪᖅ ᑕᖅᑲᒃᑯᓄᖓ ᐊᑭᓖᕙᑦᑐᓂ  
 
ᐊᒻᒪᓗᑦᑕᐅᖅ ᐊᐃᑉᐸᖓᓂ ᐅᖃᐅᓯᕆᔭᖓ ᖃᓄᖅ ᐊᑭᓕᖅᑕᐅᒋᐊᖃᓚᐅᕐᒪᖔᑦ ᐊᑭᓖᑎᑕᐅᓂᕆᕙᑦᑕᖓ, 
ᑮᓇᐅᔭᓕᐅᐸᖏᑦᑐᑦ ᓄᓇᕗᑦ ᒐᕙᒪᒃᑯᖏᑦ ᒑᓯᒧᑦ ᐅᖅᓱᐊᓗᒻᒧᑦ ᓂᐅᕕᖃᑦᑕᕐᖓᑕᓕ ᐃᓛᒃᑰᖅᑐᒋᑦ. 
ᑕᕝᕘᓈᖅᑎᑕᐅᑎᓪᓗᑎᒃ ᐅᖅᓱᐊᓗᓕᕆᔨᒃᑯᓐᓄᑦ ᑖᒃᑯᐊᓕ ᓄᓇᕗᒻᒥ ᐊᑭᓖᔾᔪᑕᐅᓂᐊᖅᑐᑦ ᐋᖅᑭᒃᑕᐅᕙᑦᑐᑦ ᑕᐃᒪ 
22¢ ᐊᑭᑦᑐᕆᐊᕈᑕᐅᓂᐊᖅᐸᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓂᐅᕕᓚᐅᕐᓂᖏᓐᓄᑦ ᐊᒻᒪᓗ ᐅᓯᔾᔪᑕᐅᔪᓄᑦ 
ᑕᐃᒃᑯᓄᖓ ᐅᖅᓱᐊᓗᒻᒧᑦ  
 
ᑖᓐᓇᓕ ᓂᐅᕕᖅᑕᐅᖃᑦᑕᓕᖅᑐᖅ ᐃᒫᒃ ᒑᓯᑖᕐᕕᐅᓂᐊᖅᑐᓄᑦ ᑖᓐᓇ ᒑᓯᑖᕐᕕᐅᔪᖅ ᐃᖅᑲᓇᐃᔭᖅᑎᖃᕐᒥᒻᒪᑕ 
ᐅᖄᓚᐅᑎᖏᓐᓄᑦ ᐊᑭᓕᖅᓱᐃᕕᐅᓪᓗ ᑮᓇᐅᔭᓕᐅᕆᐊᖃᓚᐅᕐᒪᑕ. 
 
ᑕᒪᒃᑯᐊᓕ ᐊᔾᔨᒋᖏᐊᔪᒻᒥᔭᖏᑦ ᑖᓐᓇ ᓇᓗᓇᐃᑦᑎᐊᒃᑲᓐᓂᖅᑕᔅᓴᕆᒐᓗᐊᖃᕋ ᒪᓕᒐᖅᑕᖃᐅᖅᑐᖅ ᐊᔾᔨᒌᖏᑦᑐᓂ 
ᒪᓕᑦᑕᐅᔭᕆᐊᖃᖅᑐᓂᒃ ᑐᑭᒧᐊᔾᔪᑎᒋᓂᐊᖅᑕᑎᓐᓂᒃ ᑕᒪᒃᓱᒧᖓ ᐅᖅᓱᐊᓗᐃᑦ ᐊᑭᖏᓐᓄᑦ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᒥᔅᑕ ᐲᑕᓴᓐ. 
 
ᐊᐱᖅᑯᑦ 638 - 2(4): ᐆᒪᔪᓕᕆᕐᒧᑦ ᒪᓕᒐᖓᑦ ᐊᑐᓕᖅᑎᑕᐅᓂᖓ/ᐊᒃᖤᐃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᐅᖃᖅᑎ, ᒥᓂᔅᑕᖏᓐᓄᑦ ᐊᕙᑎᓕᕆᔨᒃᑯᑦ.  
 
ᐅᖃᖅᑎ, ᐃᖃᓗᒃᑑᑦᑎᐊᕐᒥᑦ ᓂᕈᐊᖅᑕᐅᓯᒪᔭᓐᓂ ᐊᒃᖤᓂᒃ ᐃᓱᒫᓘᑎᖃᓕᕐᒪᑕ. ᐊᒃᖤᓂ ᑕᑯᖃᑦᑕᖅᓯᒪᓕᕐᒪᑕ 
ᐅᓄᖅᓯᕙᓪᓕᐊᑐᐃᓐᓇᖃᑦᑕᕐᒪᑕ ᐊᒃᖤᐃᑦ ᑕᑯᔭᐅᖃᑦᑕᖅᑐᑦ ᐱᓇᓱᐊᕈᓯᐅᑉ ᓄᕐᖑᐊᓂ ᐃᖅᑲᓇᐃᔭᖏᑦᑐᑦ 
ᐃᖅᑲᓇᐃᔭᕐᓇᐅᖏᑎᓪᓗᒍ ᑕᐃᒃᑯᐊ ᐊᒃᖤ ᐊᑎᖅᑕᖃᖅᖢᓂ ᐱᖓᓲᓚᐅᕐᒪᑕ ᑕᐃᒃᑯᐊ 20-ᓂᒡᓗ ᐃᓄᖃᖅᖢᑎᒃ 
ᐊᐅᓪᓛᕐᕕᐅᖃᑦᑕᖅᑐᖅ ᐃᒡᓗᕋᓛᓂᒃ ᑕᐃᒃᑯᐊ ᐸᒡᕕᓴᒃᑕᐅᓚᐅᕐᒪᑕ ᐊᒃᖤᓄᑦ. ᐅᖃᖅᑎ, ᑕᐃᒃᑯᐊᓗ 
ᐃᒡᓗᕋᓛᖁᑎᖏᑦ ᓱᕋᑦᑎᔭᐅᖃᑦᑕᓕᖅᖢᑎᒃ ᐅᓐᓄᒎᖅ ᐃᒡᓗᕋᓛᖓᑕ ᖄᖓᓄᐊᕐᓂᕐᒪᑦ ᐊᒃᖤ ᐃᒡᓘᑉ ᐃᓗᐊᓄᑦ 
ᑲᑕᖕᓂᖅᖢᓂ.  
 
ᑖᓐᓇ 74 ᐊᒻᒪ 97 ᑕᐃᒃᑯᐊ ᐊᑦᑕᕐᓇᖅᑐᑦ ᓂᕐᔪᑏᑦ ᐅᓗᕆᐊᓇᓕᕌᖓᑕ ᐱᖁᑎᒋᔭᐅᔪᓄᑦ ᐃᓄᖕᓄᓪᓘᓐᓃᑦ 
ᖃᓄᖅ ᐱᖁᔭᑎᒍᑦ ᐊᑐᕈᓐᓇᖅᑎᑕᐅᕙᑦ.  
 
ᐃᓚᖓᑦ ᓂᕈᐊᖅᑕᐅᓯᒪᔪᖅ ᐃᓚᖓᑦ ᐅᕙᓐᓄᑦ ᐅᖃᓚᐅᕐᒪᑦ ᖁᑭᕋᓗᐊᕈᓂᐅᒎᖅ ᐊᒃᖤ 
ᐃᖅᑲᖅᑐᒐᒃᓴᖑᖅᑎᑕᐅᓂᐊᕐᒪᑦ. ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹ ᑕᐃᒃᑯᐊ ᐆᒪᔪᕐᓂᐊᖅᑎᐅᔪᑦ ᓄᓇᓕᖕᓂ ᐃᓛᒃ  

ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᖃᓄᖅ ᒪᓕᒐᖃᖅᑎᑕᐅᖕᒪᑕ ᖃᓄᕐᓗ ᐊᑐᖅᑎᑕᐅᕙ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕙᑎᓕᕆᓂᕐᒧᑦ ᓂᕈᐊᖅᑕᐅᓯᒪᔪᖅ ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, (ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᐱᓇᓱᐊᕈᓯᑦᑎᓐᓂ 
ᑕᐃᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑕᒪᑦᓱᒪᖓᑦ ᑲᑎᒻᒪᒍᑎᖃᖃᓯᐅᑎᒻᒪᑕ ᖃᓄᖅ ᑖᒃᑯᐊ grizzly bears 
ᐱᓕᕆᐊᕆᔭᐅᒃᑲᓐᓂᕈᓐᓇᕐᓂᐊᕐᒪᖔᑕ. ᑖᒃᑯᐊ ᐊᑦᑕᓇᖅᑐᒦᖁᓇᒋᑦ ᐃᓄᐃᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖃᑎᖃᕈᓐᓇᑦᓯᐊᖁᕙᕗᑦ ᑕᐃᒃᑯᓇᓐᖓᑦ ᐃᓄᖕᓂᑦ ᐊᑦᓴᓂᑦ ᐱᑕᖃᐅᖅᑐᓂᒃ. ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑕᒪᑦᓱᒥᖓ ᐱᓕᕆᐊᖃᑦᓯᐊᕆᐊᓖᑦ. 
 
ᑖᒃᑯᐊ ᐃᓄᐃᑦ ᓯᕗᓪᓕᐅᑎᒋᐊᖃᕋᑦᑎᒍᑦ ᐊᑦᑕᓇᖅᑐᒦᖁᓇᒋᑦ ᐊᒻᒪᖃ ᑖᒃᑯᐊ ᑲᑎᒻᒪᐅᑎᒥᓃᑦ ᐱᓯᒪᓕᕈᑦᑎᒍᑦ 
ᑎᑎᕋᕐᕕᒋᒐᔭᖅᐸᒃᑲ ᑖᒃᑯᐊ ᖃᖓ ᐃᑲᔪᒃᑲᓐᓂᕈᓐᓇᕐᒫᑎᒍᑦ ᐊᒻᒪ ᑖᒃᑯᐊ ᒐᕙᒪᒋᔭᕗᑦ ᐃᖅᑲᓇᐃᔭᖅᑎᖏᑦ ᖃᓄᖅ 
ᐃᓚᐅᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐊᑦᑕᓇᖅᑐᒦᒐᔭᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᖕᒪ ᑐᓴᒐᒃᓴᓂᒃ ᑐᓂᓯᖕᒪᑦ. ᐃᒻᒪᖄ 
ᓯᕗᒧᐊᒃᑎᐊᕐᓂᐊᖁᓈᖅ ᑲᑎᒪᓂᕆᔭᖓᑦ ᐱᓇᓱᐊᕈᓯᕆᔭᑦᑎᓐᓂ. 
 
ᑕᐃᒃᑯᐊ ᐊᒃᖤᐃᑦ ᐸᒡᕕᓴᐃᖃᑦᑕᕐᓂᖓᑦ ᐅᖃᐅᓯᕆᔭᐅᓚᐅᕐᒪᑦ ᐃᖃᓗᒃᑑᑦᑎᐊᒥ ᕼᐊᒻᓚᒃᑯᑦ ᑲᑎᒪᔨᒋᔭᖏᓐᓄᑦ. 
ᐃᖃᓗᒃᑑᑦᑎᐊᕐᒥᐅᑦ ᐃᓱᒫᓘᑎᖃᓕᕐᒪᑕ ᑕᒪᑐᒥᖓ ᒥᓂᔅᑕ ᑎᑎᕋᖅᓯᒪᔪᓂᒃ ᐊᖏᕈᓐᓇᖅᐹ ᑎᑎᕋᖅᓯᒪᔪᓂᒃ 
ᑐᓂᓯᔪᓐᓇᕐᒪᖔᑕ ᕼᐊᒻᓚᒃᑯᓐᓄᑦ ᐱᓕᕆᕝᕕᖏᓐᓂᑦ ᐆᒪᔪᓕᕆᔨᒃᑯᑦ ᐅᓂᒃᑳᖁᓪᓗᒋᑦ ᕼᐊᒻᓚᒃᑯᓐᓄᑦ ᖃᓄᖅ 
ᑲᒪᒋᔭᐅᔪᓐᓇᕐᒪᖔᑕ ᓇᓄᐃᑦ ᐸᒡᕕᓴᐃᔪᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐄ ᑕᐃᒪᐃᓕᐅᕐᓂᐊᖅᐳᖓ. ᖁᔭᓐᓇᒥᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐊᕆᖅᑯᑎᑦ. ᒥᔅᑕ ᐲᑐᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᖁᔭᓐᓇᒦᒃᑕᐅᖅ ᒥᓂᔅᑕ ᐊᖏᕐᒪ ᐊᒻᒪᓗᑦᑕᐅᖅ ᐅᖃᖅᑏ ᐊᒃᖤᐃᑦ 
ᑕᑯᔭᐅᕙᓪᓕᐊᑐᐃᓐᓇᖃᑦᑕᓕᕐᒪᑕ ᐃᖃᓗᒃᑑᑦᑎᐊᕐᒥ. ᐅᖃᖅᑏ, ᐊᒃᖤᐃᑦ ᓄᖑᓐᓂᐊᖅᓱᒋᔭᐅᓕᕐᓗᑎᒃ 
ᓂᕐᔪᑎᐅᖏᒻᒪᑕ ᐅᓗᕆᐊᒋᔭᐅᓕᕐᓗᑎᒃ ᓄᖑᓐᓂᐊᕐᒪᖔᑕ ᓇᓄᖃᓲᖑᒐᓗᐊᕋᑦᑕ ᐊᒃᖤᖃᖅᐸᖏᒃᑲᓗᐊᕋᑦᑕᓕ. 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᕙᓐᓄᑦ ᐱᓕᕆᕝᕕᖓ ᐊᒃᖤᓂᒃ ᓈᓴᐃᓕᕐᒪᖔᑕ ᑕᐃᑲᓂ Victoria Island-ᒥ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒫᓐᓇ ᑎᑭᓪᓗᒍ ᓄᓇᕗᑦ ᒐᕙᒪᒃᑯᖏᑦ 
ᐊᖤᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᐸᕐᓇᐃᔾᔪᑎᒃᓴᓕᐅᖅᓯᒪᔪᑦ ᑭᓯᐊᓂ ᑐᓴᕈᑕᐅᓇᓱᐊᓚᐅᖏᑦᑐᑦ ᓄᓇᓕᖕᓄᑦ. ᑖᓐᓇ 
ᐱᔭᕇᖅᑕᐅᒃᐸᑦ ᑐᓴᕋᓱᐊᕐᕕᒋᔾᔪᑎᒋᓂᐊᖅᑕᕗᑦ ᓯᕗᓂᒃᓴᑦᑎᓐᓂᑦ. 

ᑕᐃᒃᑯᐊ ᐊᓯᖏᑦ ᒥᐊᓂᖅᓯᔨᐅᖃᑎᒋᔭᕗᑦ ᓇᐃᓴᐃᖃᑎᒋᔪᒪᒐᑦᑎᒍᑦ ᓇᓄᕐᓄᑦ. ᑕᐃᓐᓇ ᒥᐊᓂᖅᓯᓂᕐᒧᑦ 
ᐸᕐᓇᐅᑎᖓ ᓴᓇᔭᐅᔭᕇᖅᐸᑦ ᐱᔭᕇᖅᑕᐅᒃᐸᓪᓗ ᓇᐃᓴᐃᓛᖁᓪᓗᒋᑦ ᐊᒃᖤᓂᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖓᔪᖓ ᑭᖑᓪᓕᖅᐹᖅ ᐊᐱᖅᑯᑎ ᐅᖃᐅᓯᒃᑯᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᒃᓴᐅᓴᒃᑕᐅᓯᒪᖕᒪᑕ 20-ᖏᓐᓂᑦ 30-
ᖏᓐᓃᓐᓇᓱᒋᔭᐅᓪᓗᑎᒃ Victoria ᕿᑭᖅᑕᖓᓂ, ᖃᓂᒋᔮᓂ ᓄᓇᓖᑦ ᐊᒻᒪᓗᑦᑕᐅᖅ ᕼᐊᓐᓕ ᐸᐃ ᖃᓂᒋᔮᓃᑦᑐᑦ. 
ᒥᓂᔅᑕᖃᐅᓇᐃ ᐊᒃᖤᓄᑦ ᒥᐊᓂᖅᓯᓂᕐᒧᑦ ᐸᕐᓇᐅᔾᔪᑎᒃᓴᓂᒃ ᐱᓕᕆᔪᓐᓇᕐᒪᖔᑦ Victoria Island-ᒦᑦᑐᑦ 
ᕿᑭᖅᑕᐅᖏᑦᑐᒧᑦ ᓄᒃᑎᑕᐅᔪᓐᓇᕐᒪᖔ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᓄᓇᑐᖃᖏᓐᓄᑦ ᐅᑎᖅᑎᑕᐅᓗᑎᒃ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓲᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐃᖅᑲᓇᐃᔭᖃᑎᒋᑦᑎᐊᕆᐊᖃᕐᓂᐊᖅᑕᕗᑦ 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᓗᑕ ᐃᓱᒪᒋᔭᐅᔪᑦ ᐃᓱᒪᒃᑕᖅᓯᐅᕈᑕᐅᓂᐊᖅᑐᓂᑦ 
ᐊᖤᓕᕆᔾᔪᑕᐅᓂᐊᖅᑐᓂᒃ ᓯᕗᓂᒃᓴᑦᑎᓐᓂᑦ ᐊᒻᒪᓗᐃᓛᒃ ᐃᓱᒪᒃᓴᖅᓯᐅᖁᓪᓗᒋᑦ ᒥᐊᓂᖅᓯᔾᔪᑎᑦᑕ ᐸᕐᓇᐅᑎᖏᑕ 
ᐃᓗᐊᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ Hudson Bay-ᒃᑯᓐᓄᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 639 - 2(4): ᐃᖃᓗᐃᑦ ᓯᓚᑖᓃᑦᑐᑦ ᓄᓇᓯᐅᑎᕕᓃᑦ ᐲᔭᖅᑎᖅᑕᐅᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. 
 
ᒥᓂᔅᑕᐃ ᐅᖃᐅᓯᖏᓐᓂᑦ, ᐅᖃᖅᑲᐅᒻᒪᑦ ᑖᒃᑯᐊᒎᖅ ᓴᕕᕋᔭᕕᓃᑦ ᖃᓪᓗᓈᑦ ᓄᓇᖓᓄᑦ 
ᐊᐅᓪᓚᖅᑎᑕᐅᖃᑦᑕᕈᒪᖕᒪᑕ ᓄᓇᓕᖕᓂᑦ ᐊᒻᒪᓗ ᐅᖃᖅᓱᓂ, ᐃᖃᓗᐃᑦ ᐊᓯᖏᑦ ᓄᓇᓖᑦ ᑲᒪᒋᔭᐅᓂᐊᕐᒥᖕᒪᑕ. 
ᒥᓂᔅᑕᖃᐃ ᐅᖃᕈᓐᓇᖅᐸ, ᓄᓇᓖᑦ ᓇᓪᓕᐊᑦ ᐅᕝᕙᓘᓐᓃᑦ ᖃᓄᐃᑦᑐᐃᑦ ᐊᖏᓂᖅᓴᐃᑦ ᒥᑭᓐᓂᖅᓴᐃᑦ ᓇᓪᓕᐊᒃ 
ᑲᒪᒋᔭᐅᖅᑳᓂᐊᕐᒪᖔᑕᖃᐃ ᓄᓇᓕᓐᓂᑦ ᐅᖃᕈᓐᓇᖅᐸ? ᓇᑯᕐᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᐅᐱᓐᓇᖅᑐᖅ ᐅᓛᔪᒃ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᓱᓕ ᑎᑎᕋᖅᓯᒪᖏᓇᑦᑎᒍᑦ ᒫᓐᓇ ᓇᓪᓕᐊ ᓄᓇᓖᑦ 
ᐱᓕᕆᐊᕆᔭᐅᓂᐊᕐᒪᖔᑕ ᑭᓯᐊᓂ ᑕᐃᔅᓱᒪᓂ ᑕᒪᒃᑯᐊ ᖃᑦᑎᐅᔪᔪᒃᑭᐊᕐᖏᒃᑯᐊ ᓄᓇᓖᑦ, ᓴᕕᕋᔭᖁᑎᖏᓐᓂ 
ᓈᓴᐃᑎᑕᐅᔪᒻᒪᑕ ᐊᒻᒪ ᓇᓪᓕᐊ ᓇᒦᓐᓂᐊᕐᒪᖔᑕ ᑕᐃᒪᐃᓕᖓᐅᖅᑐᑦ.  
 
ᑕᐃᒃᑯᐊ ᐃᒻᒪᖃ ᓯᕗᓪᓕᐅᑎᒐᔭᖅᐳᑦ ᑭᓯᐊᓂ ᑖᒃᑯᐊ ᐅᖃᐅᓯᕆᖅᑲᐅᔭᓐᓃᕙᖓ ᖃᑦᓯᕌᓐᓂᐊᕐᒪᖔᑕ, 
ᖃᑦᓯᕌᕋᔭᕐᒪᖔᑕᓗ ᑕᐃᒫᒃ ᐱᓕᕆᓕᕋᔭᓐᓂᕈᑦᑕ ᐱᓕᕆᐊᕆᑦᓯᐊᕐᓂᐊᕋᑦᑎᒍᑦ ᑕᒪᓐᓇ ᑕᐃᒃᑯᐊ 
ᓇᓪᓕᐊᖑᓂᐊᕐᒪᖔᑕ ᓱᓕ ᒫᓐᓇᒧᓄᑦ ᑎᑎᕋᖅᓯᒪᖏᑕᕗᑦ ᓴᕕᕋᔭᖏᑦ ᐱᓕᕆᐊᕆᔭᐅᒐᔭᖅᑐᑦ ᑭᓯᐊᓂ ᑖᒃᑯᐊ 
ᓄᓇᓖᑦ ᓴᕕᕋᔭᖁᑎᖏᑦ ᕿᒥᕐᕈᔭᐅᑦᓯᐊᕆᐊᖃᕐᒥᒻᒪᑕ ᖃᓄᐃᓪᓗᐊᖅᑎᒋᒻᒪᖔᑕ ᐊᒻᒪ ᖃᖓᒃᑯᑦ? 
ᐱᓕᕆᐊᕆᒍᓐᓇᓂᐊᕐᒪᖔᑦᑎᒍᑦ ᑕᐃᓐᓇ ᐊᕐᕌᒍ ᐱᔭᕇᖅᐸᑦ, ᐱᔭᕇᖅᑕᐅᑉᐸᑦ ᑕᒫᓃᑦᑐᖅ 
ᑐᑭᓯᓇᖅᓯᔫᒥᓂᖅᓴᐅᒐᔭᖅᑐᑦ ᓇᓪᓕᐊ ᓄᓇᓖᑦ ᐱᓕᕆᔭᐅᑦᑕᐅᑎᒋᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᖃᖅᑎᑦᑎᔩ, ᓄᓇᓖᒎᖅ ᓴᕕᕋᔭᖁᑎᖏᑦ ᖃᐅᔨᖅᑳᓚᐅᕐᓗᒋᑦ ᑭᓯᐊᓂ 
ᑕᐃᒪᐃᓕᕋᑖᕐᒪᑦ. ᒥᓂᔅᑕᖃᐃ ᐅᖃᕈᓐᓇᐸ, ᑕᐃᒃᑯᐊ ᓴᕕᕋᔭᐃᑦ ᖃᓄᐃᓪᓗᐊᑐᒥᑭᐊᖅ ᐅᖁᒪᐃᓐᓂᖃᓕᕈᑎᒃ, 
ᐊᖏᓂᖃᓕᕈᑎᓪᓘᓐᓃᑦ ᑕᐃᒪ ᐊᐅᓪᓚᑐᑦᓴᒥᑦ ᑕᐃᔭᐅᔪᓐᓇᐸᑦ ᖃᓄᐃᓕᖓᓕᕈᑎᒃᑭᐊᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᐅᖃᖅᓯᒪᓪᓚᕆᖏᑦᑐᒍᑦ ᖃᓄᑎᒋ ᐅᖁᒪᐃᓐᓂᖃᕋᔭᕐᒪᖔᑕ 
ᑭᓯᐊᓂ ᑖᒃᑯᐊ ᓴᕕᕋᔭᑐᖃᐃᑦ ᓄᓇᓕᓐᓃᑦᑐᑦ ᐊᑯᓂᐊᓗᒃ, ᐃᓘᓇᑦᓯᐊᑎᑦ ᓯᕗᓂᒃᓴᑎᓐᓂ ᑕᐅᓄᖓ ᖃᓪᓗᓈᑦ 
ᓄᓇᖓᓄᑦ ᐊᐅᓪᓚᖅᑎᒍᒪᓯᒪᒐᑦᑎᒍᑦ. ᓄᓇᓕᓕᒫᑦᑎᐊᑦ ᐱᓕᕆᐊᕆᔪᒪᓂᐊᖅᑕᕗᑦ ᐊᕐᕌᒍᓂᑦ ᖃᐃᔪᓂᑦ. 
ᓴᕕᕋᔭᖁᑎᖏᑦ ᐊᐅᓪᓚᕈᓐᓇᖁᓪᓗᒋᑦ, ᖃᓄᐃᓪᓗᐊᕋᓗᐊᖅᐸᑕ ᐊᐅᓪᓚᕈᓐᓇᑐᐊᖅᐸᑕ ᐊᐅᓪᓚᖅᑎᒐᔭᕋᑦᑎᒍᑦ 
ᑕᐅᓄᖓ ᖃᓪᓗᓈᑦ ᓄᓇᖓᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᑦ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᑲᓂ ᓴᓂᑭᓗᐊᖅ ᕿᑭᖅᑕᖏᓐᓂ ᑕᐃᒃᑯᐊ ᐅᔭᕋᓐᓂᐊᑎᒃᑯᑦ 
ᕿᒪᕋᐃᖃᑦᑕᓯᒪᒻᒪᑕ ᐊᒥᓲᓗᐊᖏᑦᑑᒐᓗᐊᓂᑦ.  
 
ᑕᐃᒃᑯᐊ ᖃᑦᑕᐅᔭᐃᑦ ᐊᒻᒪ ᐃᑰᑕᕕᓃᑦ ᓱᓇᒐᓚᐃᑦ ᕿᒪᑦᑕᐅᓯᒪᒻᒪᑕ ᑕᑲᓇᓂ ᓄᓇᓕᓐᓃᖏᒃᑲᓗᐊᖅᑐᑎᑦ. 
ᑕᐃᒃᑯᐊᓕᑭᐊᖓᐃᑦ ᓄᓇᓖᑦ ᓯᓚᑖᓃᑦᑐᑦ ᐃᓱᒪᒋᔭᐅᓂᐊᕆᕙᑦ ᑕᐃᒃᑯᐊ? ᓇᑯᕐᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃ, ᑖᒃᑯᐊ ᒐᕙᒪᑐᖃᒃᑯᓐᓄᑦ ᐱᓕᕆᐊᕆᔭᐅᒐᔭᕐᒪᑕ 
ᑕᐃᒃᑯᐊ ᕿᒪᑦᑕᐅᓚᐅᖅᑐᕕᓃᑦ ᒥᐊᓕᒐᕐᓄᑦ. ᑐᑭᓯᒋᐊᑦᓯᐊᕆᐊᕋᔭᕆᕙᕗᑦ ᓇᓪᓕᐊᒃ ᑖᒃᑯᐊ 
ᖃᐅᔨᓴᖅᑕᐅᓯᒪᒻᒪᖔᑕ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ. ᑕᐃᒪᐃᓕᖓᒐᔭᓐᓂᖅᐸᑦ ᑖᓐᓇ ᑐᑭᓯᑎᒋᐊᑦᓯᐊᕈᓐᓇᕋᔭᖅᑕᕋ 
ᑕᒪᓐᓇ ᕿᒥᕈᔭᐅᒋᐊᖅᓯᒪᒻᒪᖔᖅ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐱᖓᔪᐊᑦ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓄᓇᓕᓕᒫᓂᐅᒍᓗᐊᖅ ᖃᐅᔨᒪᖏᑐᖓ ᑭᓯᐊᓂ ᑕᑲᓇᓂ 
ᓂᕈᐊᖅᑕᐅᒪᕕᒋᓯᒪᔭᕋᓂ ᑕᐃᒃᑯᐊ ᓴᕕᕋᔭᒥᓃᑦ, ᓴᐅᔭᐅᓯᒪᔪᐊᓘᒻᒥᒻᒪᑕ ᑕᐃᒃᑯᐊᓕᑭᐊᖅ. ᐃᓛᒃ 
ᐆᑦᑑᑎᖃᑐᐃᓐᓇᑐᖓ ᑕᐃᒃᑯᓂᖓ ᐸᓂᖅᓯᐅᑎᕕᓃᑦ, ᐃᕐᖏᐅᑎᕕᓃᑦ ᓱᓇᒐᓚᕕᓃᑦ ᓴᐅᓯᒪᒻᒪᑕ. ᑕᐃᒃᑯᐊᓕᑭᐊᖅ 
ᓴᐅᓯᒪᔪᐃᑦ ᖃᓄᕐᓕᑭᐊᖅ ᑲᒪᒋᔭᐅᓂᐊᖅᑲᖅ? ᓇᑯᕐᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᖃᐅᔨᒋᐊᑦᓯᐊᓂᐊᖅᑲᒃᑲ 
ᖃᓄᐃᓕᖓᔭᐅᒐᔭᕐᒪᖔᑕ ᓴᐅᒪᐅᒪᔪᐃᑦ ᐊᑐᐃᓐᓇᐅᒐᓚᒐᔭᓐᓂᖅᐸᑕ ᐃᓚᒍᑦᓯᐅᑎᑦᑕᐅᑉᐸᑕ ᐱᐅᓂᖅᓴᐅᒐᔭᖅᑐᖅ 
ᑕᐅᓄᖓ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᑎᑕᐅᒐᔭᓂᖅᐸᑕ ᑕᐃᒃᑯᐊ ᓴᐅᔭᕕᓂᐅᔪᐃᑦ. ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᑐᑭᓯᒋᐊᕐᕕᒋᓂᐊᖅᑲᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᑐᑭᓯᑎᒋᐊᕐᓗᒍ ᖃᓄᖅ 
ᑲᔪᓯᑎᑕᐅᑦᓯᐊᕋᔭᕐᒪᖔᑦ ᓴᐅᔭᐅᒪᔪᐃᑦ ᐱᓕᕆᐊᕆᔭᐅᒐᔭᓐᓂᖅᐸᑕ. ᖁᔭᓐᓇᒦᒃ. 
 

 



ᕿᑎᖅᑰ, ᓯᑎᐱᕆ 11, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4742

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 640 - 2(4): ᑭᐅᔾᔪᑎᓐ ᑎᑎᖅᑲᒃᑯᑦ ᐊᐱᖅᑯᑎᒧᑦ 15 - 2(4) (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᔪᖓᓐᓂ ᐊᐱᕆᔭᕇᕋᒪ, ᓱᕗᓕᖅᑎ ᑭᐅᑦᑎᐊᓗᐊᖅᖢᓂ 
ᑲᓐᖑᓇᖅᑑᓂᖏᓐᓂᑦ. ᖃᐅᔨᒪᓪᓗᐊᖅᑲᐅᒐᓗᐊᖅᑐᖓ.  
 
ᑭᓯᐊᓂ ᐅᖃᖅᑏ, ᐱᖁᔭᐃᑦ ᒪᓕᖅᖢᒋᑦ ᓴᖅᑭᑎᑦᑎᔪᓐᓇᖏᒻᒪᒡᒎᖅ ᓇᓗᓇᐃᖅᓯᔪᓐᓇᕐᒪᖔᖅ ᑐᓴᖅᑎᑦᑎᓗᓂ 
ᓇᓕᐊ ᐱᖁᔭᖅ ᓇᐃᓴᐅᑎᖓ ᑭᓱᑯᑦᑎᐊᓃᒻᒪᖔᖅ ᓇᓂᑎᓯᖓ ᐱᖁᔭᐅᑉ ᑕᐃᓐᓇ ᖃᐃᖅᑲᐅᔭᖓ, 
ᖃᐃᑦᑕᐅᔪᓐᓇᕐᒪᖔᖅ ᓇᐃᓴᐅᑎ ᑕᐃᓐᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᓄᓇᕗᒻᒥ, ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᐊᑯᓂᐊᓗᒃ ᐋᖅᑭᑦᑕᐅᓯᒪᓕᕐᒪᑦ 
ᐱᐅᓯᕆᔭᐅᓪᓗᓂ, ᐱᖁᔭᕆᔭᐅᓪᓗᓂᓗ ᐊᖏᕈᑕᐅᔪᖅ ᒥᓂᔅᑕᐃᑦ ᑲᑎᒪᔨᖏᑕ ᑲᑎᒪᔾᔪᑎᒋᔭᖏᑦ ᑲᓐᖑᓇᕐᒪᑕ 
ᑕᐃᒪᓐᓇᐃᓕᖓᑎᑕᐅᓪᓗᑎᒃ.  
 
ᐊᒻᒪᓗᑦᑕᐅᖅ ᓴᖅᑭᑎᑦᑎᔭᕆᐊᖃᓐᖏᑦᑐᑦ ᑐᓴᒐᒃᓴᕐᒥᑦ ᓇᓕᐊᖕᓂᑐᐃᓐᓇᖅ ᑕᐃᓐᓇ ᐱᖁᔭᖅ ᒪᓕᑦᑕᐅᓯᒪᖕᒪ. 
ᑕᐃᒪᓐᓇ ᐃᓱᒪᖅᓱᖅᑎᐊᕐᓗᑎᒃ ᓂᓪᓕᐅᑎᖃᖃᑦᑕᕈᓐᓇᕐᓂᐊᕐᒪᑕ ᓯᕘᕋᓐᖏᓪᓗᑎᒃ ᒥᓂᔅᑕᒥᒃ, ᒥᓂᔅᑕᐃᑦ 
ᑲᑎᒪᑎᓪᓗᒋᑦ ᖃᓄᐃᓕᐅᕐᓂᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᒃ. ᐅᐃᒻᒪᒐᓛᓕᖅᐳᖓ. ᐅᖃᖅᑲᐅᒐᕕᑦ ᐱᖁᔭᖅᑎᒍᒡᒎᖅ 
ᓂᓪᓕᖅᑎᑕᐅᔪᓐᓇᖏᓐᓇᕕᑦ, ᑐᓴᒐᒃᓴᓂᒃ ᖃᐃᑦᑎᔪᓐᓇᖏᓐᓇᕕᑦ ᒫᓐᓇ ᐱᐅᓯᑐᖃᕐᒥᒍᑦ ᐊᑐᑐᐃᓐᓇᓕᖅᑐᖅ.  
 
ᒫᓐᓇ ᓇᓗᓇᐃᕈᓐᓇᕐᒪᖔᒍ ᐱᖁᔭᖅᑎᒍᑦ ᓴᖅᑭᑦᑎᔪᓐᓇᓐᖏᑦᑎᑕᐅᕚᑦ ᓯᕗᓕᖅᑏ? ᑐᓴᒐᒃᓴᓂᒃ, 
ᖃᓄᐃᓕᓚᐅᕐᓂᖏᓐᓂᐅᓐᖏᑦᑐᖅ. ᑭᓯᐊᓂ ᐊᐱᖅᑯᑎᑐᐊᕋ ᐅᓇ, ᓇᐃᓴᐅᑎᒥᑦ ᐱᔪᒪᓪᓗᖓ ᓇᐃᓴᐅᑎᒥᒃ, 
ᑕᐃᓐᓇ ᐊᑐᖅᑕᐅᓚᐅᖅᓯᒪᖕᒪᖔᖅ ᐱᖁᔭᕐᓂᒃ ᑲᑎᒪᑎᓪᓗᒋᑦ ᑖᒃᑯᐊ ᐱᖁᔭᐃᑦ ᓇᓗᓇᐃᖅᑕᐅᓯᒪᖕᒪᑕ 
ᐅᕝᕙᓘᓐᓃᑦ ᐱᖁᔭᕐᔪᐊᑎᒍᑦ ᑕᐃᒪᓐᓇ ᐱᓐᖏᑎᑦᑎᓯᒪᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᐱᖁᔭᖅ ᐊᑐᖅᑕᐅᓯᒪᓕᖅᑐᖅ 
ᐃᓘᓐᓇᑦᑎᐊᖏᓐᓄᑦ ᒐᕙᒪᒃᑯᓐᓄᑦ ᐊᑐᖅᑕᐅᔪᖅ. ᑯᐃᓐ ᓄᓇᖓᓐᓃᓐᖔᖅᑐᓂᒃ ᐱᖅᑯᓯᑐᖃᕐᓂᒃ ᐱᖁᔭᕐᔪᐊᓂᑦ 
ᐊᑐᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑐᒡᓕᐊᓂ ᐊᐱᖅᑯᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ, ᐅᐱᒋᑦᑎᐊᖅᑕᒃᑲ ᑕᐃᒃᑯᐊ ᒪᓕᒐᓕᐅᖅᑏᑦ ᐱᖁᔭᖏᑦ 
ᓴᐳᒻᒥᒃᖠᕈᑕᐅᖕᒪᑕ ᒪᓕᒐᓕᐅᕐᕕᖕᒥ ᐱᓕᕆᐊᕆᔭᐅᔪᓂᒃ ᑲᑎᒪᔨᐅᖃᑕᐅᔪᓄᑦ. ᑭᓯᐊᓂ ᑐᑭᓯᔪᓐᓇᕋᑖᓐᖏᓐᓇᒪ  

ᖃᓄᖅ ᓇᐃᓴᐅᑎᒥᒃ ᑐᓂᓯᑐᐃᓐᓇᕐᓗᓂ ᓯᖁᒥᑦᑎᖕᒪᖔᖅ ᐱᖁᔭᕐᓂᒃ, ᑕᐃᒃᑯᓂᖓ ᓇᓗᓇᐃᖅᑕᐅᔪᓐᓇᕐᒪᖔᖅ 
ᓯᕗᓕᖅᑎᒧᑦ ᓇᐃᓴᐅᑎᒥᒃ ᑐᓂᓯᔪᓐᓇᕐᒪᖔᑦ, ᓯᖁᒥᑦᑎᖕᒪᖔᓪᓗ ᐱᖁᔭᕐᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑲᐅᒐᒪᐃᓛᒃ ᐃᓗᓕᖏᑦ ᑲᑎᒪᓂᐅᑉ 
ᐅᖃᐅᓯᐅᔪᑦ ᒥᓂᔅᑕᐃᑦ ᑲᑎᒪᓂᖏᓐᓂᑦ ᑕᐃᑲᓂ ᐊᓂᔾᔮᖏᒻᒪᑕ, ᑕᐃᑲᓂᓗ ᐊᓂᑕᐅᔾᔮᖏᖦᖢᑎᒃ ᓱᕐᕋᔾᔮᓇᓂᓗ 
ᐊᑐᖅᑕᐅᓂᕆᔭᖓ ᐱᖁᔭᕐᔪᐊᑉ. ᑕᐃᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᑲᑎᒪᓕᕌᖓᑎᒃ ᐅᓪᓗᒥ, ᖃᐅᒃᐸᓪᓘᓐᓃᑦ, 
ᓯᕗᓂᒃᓴᑦᑎᓐᓂᓪᓘᓐᓃᑦ ᒐᕙᒪᐅᓂᐊᖅᑐᓄᑦ ᑲᓐᖑᓇᖅᑐᒃᑯᑦ ᑲᑎᒪᖃᑦᑕᕐᓂᐊᕐᒪᑕ ᓴᐳᒻᒥᔭᐅᓗᑎᒡᓗ 
ᑲᑎᒪᓂᕆᔭᖏᑦ ᐅᖃᐅᓯᖃᕈᓐᓇᕐᓂᐊᕐᒪᑕ ᖃᓄᑐᐃᓐᓇᖅ ᐅᓗᕆᐊᓱᓐᖏᓪᓗᑎᒃ.  
 
ᑖᓐᓇ ᑕᕝᕙ ᐊᑐᐊᒐᖅᑎᒍᑦ ᐊᑐᖅᑕᐅᖏᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᑦᑎᐊᖅᑕᕋ ᓯᕗᓕᖅᑎ ᑕᒪᑐᒧᖓ, ᑭᓯᐊᓂ ᑕᑯᔪᓐᓇᖏᓐᓇ, 
ᐱᔪᒪᓐᖏᓐᓇᒪ ᐃᓗᓕᖏᓐᓂᑦ ᑲᑎᒪᓂᕆᔭᖏᑕ ᐱᔪᒪᓐᖏᖦᖢᖓᓗ ᐅᖃᐅᓯᕆᔭᐅᔪᕕᓂᕐᓂᒃ. ᑭᓯᐊᓂᓕ 
ᐊᐱᖅᑯᑎᒋᑐᐃᓐᓇᖅᑕᕋ ᖃᔅᓯᐊᖅᑎ ᓱᓕᑦᑎᐊᕐᓂᕐᒧᑦ ᐱᖁᔭᖓ ᓱᕋᑦᑎᖅᑕᐅᓐᓂᖅᐸ?  
 
ᓇᐃᓴᐅᑎᑐᐊᒥᑦ ᐱᔪᒪᔪᖓ. ᐊᒃᑐᐃᓂᖃᓐᖏᑦᑎᐊᖅᑐᖅ ᓇᓕᐊᑐᐃᓐᓇᕐᒥᑦ ᓂᓪᓕᖅᑐᕋᔭᕐᒪᖔᖅ 
ᓴᖅᑭᑦᑎᔪᖃᑲᓪᓚᒐᔭᕐᒪᖔᑦ ᑐᓴᒐᒃᓴᓂᒃ, ᐱᔪᒪᓐᖏᑕᒃᑲᓖᒃᑯᐊ, ᐊᐱᖅᓱᖏᓐᓇᒪᓕ ᑭᓇᐅᖕᒪᑦ, ᖃᓄᐃᒻᒪᑦ? 
ᑕᐃᒪᐃᓕᐅᓐᖏᓐᓇᒪ. ᐊᐱᖅᑯᑎᒐ ᖃᔅᓯᐊᖅᑎ ᓇᐃᓴᐅᑎᖓ ᑕᐃᓐᓇ ᐱᖁᔭᕐᔪᐊᓂᑦ ᓯᖁᒥᑕᐅᓯᒪᕙ?  
 
ᐅᕝᕙᓘᓐᓃᑦ ᐊᑐᖅᑕᐅᓯᒪᕙ? ᒥᓂᔅᑕᖃᐃ ᓇᓗᓇᐃᖅᓯᑦᑎᐊᕈᓐᓇᖅᑐᖅ ᐅᕙᓐᓄᓪᓗ ᒪᓕᒐᓕᐅᖅᑎᐅᖃᑎᓐᓄᓪᓗ 
ᖃᓄᖅ ᑐᓴᒐᒃᓴᓂᒃ ᓴᖅᑭᑦᑎᓂᖅ ᑲᓐᖑᓇᖅᑑᑎᑕᐅᖕᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᕈᓐᓇᖏᑦᑐᖓ ᖃᔅᓯᐊᖅᑎᐅᒻᒪᖔᑦ ᑭᓯᐊᓂ 
ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᑲᑎᒪᔨᐅᖃᑎᒃᑲ ᒥᒃᓴᐃᖃᑦᑕᓐᖏᑦᑎᐊᕐᒪᑕ ᓇᓗᓇᐃᖅᓯᑦᑎᐊᖅᖢᑎᒃ ᐊᒻᒪ 
ᐅᔾᔨᖅᓱᑦᑎᐊᖅᖢᑎᒃ. ᓴᖅᑭᑦᑎᔭᕆᐊᑐᓐᖏᒃᑲᓗᐊᖅᖢᑎᒃ ᓴᖅᑭᑦᑎᖃᑦᑕᕐᒪᑕ ᑐᓴᒐᔅᓴᓂᒃ. 
 
ᑕᐃᒪᓐᓇᐃᓕᐅᓐᖏᓐᓇᕐᓂᐊᖅᑐᖓ ᐅᓪᓗᒥᒧᑦ ᑎᑭᓪᓗᒍ ᐊᒻᒪ ᐃᑲᔪᖃᑎᒌᑦᑎᐊᖃᑦᑕᖅᓯᒪᓪᓗᑎᒃ ᑕᒪᒃᑯᐊ ᒪᓕᒐᐃᑦ 
ᒪᓕᒃᑕᐅᑦᑎᐊᖁᓪᓗᒋᑦ. ᑲᓐᖑᓇᖅᑐᓄᑦ ᐅᕝᕙᓘᓐᓃᑦ ᐃᒻᒥᒧᑦ ᐊᒡᕕᐊᕈᑎᓄᑦ ᐱᖁᓇᒋᑦ. ᐅᓪᓗᒥ ᑕᒪᓐᓇ 
ᐊᑐᐃᓐᓇᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ. 

ᐊᐱᖅᑯᑦ 641 - 2(4): ᖃᖓᒃᑯᑦ ᓂᐅᕕᕋᖅᑕᐅᓂᖏᑦ ᐅᖅᓱᐊᓗᐃᑦ ᐃᓱᖃᕐᓂᐊᕐᒪᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ, ᐆᒻᒪᖅᑯᑎᓕᕆᔨᖏᓐᓄᑦ 
ᐊᒻᒪᓗ ᓄᓇᓕᓐᓄᑦ ᒐᕙᒪᓕᕆᔨᒃᑯᑦ. ᑭᐅᔪᒪᒃᐸᑕ ᑖᔅᓱᒥᖓ ᑭᐅᔪᓐᓇᖅᑐᑦ. ᓂᓪᓕᐅᑎᒋᔭᐅᓚᐅᕐᒪᑦ ᒐᕙᒪᒃᑯᑦ 
ᐱᔭᕇᖅᓯᓯᒪᓐᖏᒻᒪᑕᒎᖅ ᓂᐅᕕᕐᓂᕐᒥᑦ ᐅᖅᓱᐊᓗᒻᒥᑦ. 
 
ᓇᓗᓇᐃᖅᓯᔪᓐᓇᖅᐹᓐ ᖃᖓᒃᑯᑦ ᓂᕆᐅᒻᒪᖔᑕ ᐅᖅᓱᐊᓗᐃᑦ ᑕᐃᒃᑯᐊ ᓂᐅᕕᖅᑕᐅᔭᕇᖅᑕᐅᓂᐊᕐᒪᖔᑕ 
ᐅᓯᑲᖅᑕᖅᑕᐅᓗᑎᓪᓗ ᐊᑐᖅᑕᐅᔪᒫᖅᑐᑦ ᐊᕐᕌᒍᒋᔭᑦᑎᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᔅᓯᖅᑎᒃᑯᑦ, ᓚᕖᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑏ, ᐊᒻᒪ ᖁᔭᓐᓇᒦᒃ ᐊᐱᕆᔪᖅ. ᐃᓐᓂᔅᓴᑯᓗᒐ. ᐃᓛᒃ, 
ᐊᖏᔪᒻᒪᕆᒻᒥᑦ ᑎᑭᓴᐃᖃᑦᑕᕐᒪᑕ ᑖᒃᑯᐊ PPD-ᑯᑦ, ᐊᒻᒪᓗ ᖃᐅᔨᒪᖅᑰᕐᒪᑦ ᑲᑎᒪᔨᐅᖃᑎᒐ ᑕᐃᔅᓱᒪᓂ 2006, 
ᐅᕙᓂ ᑲᑎᒪᓪᓗᐊᖅᑎᓪᓗᑕ, ᑎᓯᐱᕆ 7, ᓱᓕ ᑕᐅᓇᓂ ᑕᕆᐅᕐᒥ, ᐃᑯᒪᓕᒡᔪᐊᖅᑕᖃᓚᐅᖅᑐᖅ. ᐃᓛᒃ, 
ᐅᒥᐊᕐᔪᐊᖅᑕᖃᓚᐅᖅᑐᖅ, ᐊᒻᒪᓗ ᑕᐃᓐᓇ ᐅᒥᐊᕐᔪᐊᖅ ᓱᓕ ᐊᒡᔭᖅᑐᐃᓚᐅᖅᑐᖅ ᐅᖅᓱᐊᓗᔅᓴᒥᑦ. ᑕᐃᒪ, ᐃᒻᒪᖄ, 
ᓇᓚᐅᑦᑖᕈᒪᓐᖏᓚᖓ. ᓄᕕᐱᕆᒥᐅᓂᐊᖅᑐᒃᓴᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᖑᓂᑦᑎᓐᓂᑦ ᐃᖅᑲᐅᒪᔪᖓ ᓯᒃᑯᔾᔭᐅᔪᖃᓚᐅᕐᒪᑦ ᐅᒥᐊᕐᔪᐊᕐᒥᑦ. ᐊᕐᕌᒎᒃ 
ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᐊᒻᒪᓗᑕᐅᖅ ᑭᖑᓂᑦᑎᓐᓂᑦ ᐊᕐᕌᒎᔪᓂᑦ ᐃᖅᑲᓇᐃᒪᔪᖓ. ᐃᖅᑲᐅᒪᓐᖏᓐᓇᒪ 
ᓯᕗᓂᑦᑎᓐᓂᑦ ᑕᐃᒃᑯᐊ ᑕᐃᒪᓐᓈᓗᒃ ᐊᕐᕌᒍ ᐅᑭᐅᓕᖅᑎᓪᓗᒍ ᐅᓯᑲᖅᑕᖃᑦᑕᕐᓂᖏᓐᓂᒃ. ᖃᓄᐃᒻᒪᒃᑭᐊᕐᖓᐃᑦ 
ᐅᓯᑲᖅᑕᖃᑦᑕᕐᓂᖏᑦ ᐅᒥᐊᕐᔪᐊᑦ ᐅᖅᓱᐊᓗᓐᓂᑦ ᑭᖑᕙᖅᓯᒪᔪᐋᓘᓕᖅᐸᑦ? ᐅᑭᐅᒃᓴᕈᒻᒪᕆᓕᖅᑎᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ, ᐃᓛᒃ ᖃᐅᔨᒪᓗᒃᑖᕋᑦᑕ ᑕᐃᒪ ᓄᓇᓕᕗᑦ 
ᐊᖏᓕᖅᐸᓪᓕᐊᑐᐃᓐᓇᕐᒪᑕ. ᐊᒻᒪᓗ ᓯᑯᓇᓵᕐᓂᖅᓴᐅᖃᑦᑕᓕᖅᖢᓂ ᑕᐃᒪᓐᓇᐃᑦᑐᕆᔭᐅᒻᒪᑦ, ᑭᓯᐊᓂ ᐃᖃᓗᐃᑦ 
ᐊᔾᔨᐅᓐᖏᒻᒪᕆᒻᒪᑦ. 
 
ᑕᐃᒪ ᐃᖃᓗᓐᓄᑦ ᑭᖑᕙᕆᐊᒻᒪᕆᔅᓱᓂ ᑎᑭᓐᓇᓱᖃᑦᑕᖅᑐᖅ, ᑕᐃᒃᑯᓂᖓ ᖃᓂᐅᕐᕋᖅᑕᐅᖃᑦᑕᕐᒪᑦ Coast 
Guard-ᑯᓐᓄᑦ, ᑕᐃᒃᑯᐊ ᓯᑯᒥᑦ ᓯᖁᑦᑎᕆᔩᑦ. ᑕᐃᒪᓐᓇᒧᑦ ᐊᔪᓐᖏᓗᐊᖃᑦᑕᖅᑐᑦ ᑕᒡᕗᖓ ᑎᑭᔅᓴᕆᐊᒃᓴᖅ 
ᐃᖃᓗᓐᓄᑦ. ᑭᓯᐊᓂ ᖃᐅᔨᓚᐅᕋᑦᑕ ᓇᖏᐊᕐᓇᖅᑐᒥᑦ ᐊᕐᕌᓂ ᑲᖏᖅᖠᓂᕐᒥᑦ. 
 
ᑕᐃᖕᓇ ᐃᖅᑲᐅᒪᒐᒃᑯ ᓱᓕ, ᖁᒃᓴᓇᑦᓯᑦᑎᐊᓚᐅᕐᒪᑦ ᐊᒻᒪ ᑎᑎᕋᓚᐅᖅᑐᖓ ᓱᑲᔪᒃᑯᑦ ᒪᑯᐊ ᖃᕆᑕᐅᔭᒃᑯᓐ 
ᑎᑎᕋᓚᐅᖅᑐᖓ ᐃᑉᐸᔅᓴᖅ ᐊᐱᖅᓱᖅᑕᐅᓚᐅᖅᑎᓪᓗᖓ ᑕᒡᕙᓐᖓᑦ ᑲᑎᒪᔨᐅᖃᑎᑉᓯᓐᓂᑦ. ᑕᒪᑐᒪ ᒥᒃᓵᓄᑦ 
ᓇᖏᐊᕐᓇᒻᒪᕆᒻᒪᑦ ᑕᐃᒪᓐᓇ ᑭᖑᕙᓗᐊᖅᑎᓪᓗᕈ. ᖃᓄᒃᑲᓐᓂᖅ ᐃᑲᔪᕈᓐᓇᖅᐱᑕ ᐅᕙᒍᑦ ᒐᕙᒪᐅᓗᑕ? CGS-ᑯᑦ 
ᖃᓄᖅ ᖃᓂᐅᕆᒃᑲᓐᓂᕋᔭᖅᐸᓐ, ᑎᓕᐅᕆᒃᑲᓐᓂᕐᓗᑎᒃ ᒫᓂᔾᔫᒥ ᑎᑭᖃᑦᑕᕈᓗᒋᑦ ᑭᖑᕙᓯᓗᐋᕋᓗᖃᑦᑕᓐᖏᓪᓗᑎᒃ 
ᓇᖏᐊᕐᓇᓕᕐᒪᑦ ᓯᑯᔭᐅᕌᓗᒃᐸᑦ ᑭᕕᖦᖤᓛᕐᒪᑦ. ᖁᔭᓐᓇᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᑦ ᐊᐱᖅᑯᑏᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ, ᐄᓛᒃ ᑕᐃᔅᓱᒪᓂ ᐅᒥᐊᕐᔪᐊᖅ ᑎᑭᑎᓪᓗᒍ 
ᑎᓯᐱᕆᐅᑎᓪᓗᒍ ᑲᒻᐸᓂᐅᔪᑦ ᑕᐃᒃᑯᐊ ᐃᓄᖁᑎᖏᑦ ᑕᐃᓇᓂ ᓴᓇᔨᐅᔪᑦ ᓴᓇᔭᖅᑐᖃᓚᐅᖏᒻᒪᒡᒎᖅ 
ᐅᓗᕆᐊᓇᖅᓯᖕᒪᑦ ᐊᑦᑕᕐᓇᖅᓯᓪᓗᓂᓗ ᐅᖅᓱᐊᓘᑉ ᓱᓪᓗᖓᓂᒃ ᐅᖅᓴᒃᓴᐃᕕᖕᒥ. 
 
ᐅᖃᖅᑎ, ᖃᐅᔨᒪᔪᖓ ᑕᐃᒪᓐᓇᐃᕙᓪᓕᐊᑐᐃᓐᓇᕐᒪᑕ ᒫᓐᓇᕋᑖᖑᓚᐅᖅᑐᖅ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᑦ 
ᐃᒻᒪᖃ ᓄᑖᖅ ᑕᐃᓐᓇ ᑲᓐᑐᕌᒃ ᐱᓪᓗᒍᐃᑦ ᑕᐃᒪᐃᓚᕿᔪᓇᐃᑦ ᑲᓐᑐᕌᒃᒋᔭᐅᔪᖅ ᒐᕙᒪᒃᑯᓐᓂ ᓲᕐᓗ 
ᐅᖅᓴᒃᓴᐃᓂᕐᒧᑦ ᓄᓇᕗᒥ ᓄᓇᓕᖕᓂ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑎᖃᖅᐸ? ᑭᓲᕙᓪᓕ ᐱᔾᔪᑎᒋᔭᖏᑦ, 
ᐱᔾᔪᑕᐅᔪᑦ ᑕᐃᒪᓐᓇ ᐅᑭᐊᒃᓴᕈᒻᒪᕆᓕᖅᑎᓪᓗᒍ ᐅᑭᐅᒻᒪᕆᓕᖅᑎᓪᓗᒍ ᑎᑭᖃᑦᑕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐃᒻᒪᖄ ᒫᓐᓇ ᓄᓇᕘᑉ ᒐᕙᒪᒃᑯᖏᑦ 
ᕿᒥᕐᕈᓇᒡᓗᑎᒃ ᒪᓕᒐᕋᓛᖏᑦ ᓯᑯᓯᐅᖅᑎᒃᑯᑦ ᐱᔾᔪᑎᒋᓪᓗᒋᑦ ᖃᓄᐃᑦᑐᓂᒃ ᐊᑦᑕᓇᔾᔭᐃᖅᓯᒪᔾᔪᑎᖃᕐᒪᖔᑕ 
ᑕᐃᒪᓐᓇ ᑎᑭᖃᑦᑕᕐᒪᑕ ᑭᖑᕙᖅᑐᐊᓘᓪᓗᑎᒃ ᑕᒪᓐᓇᓗ ᐊᑦᑕᕐᓇᖅᑐᐊᓘᕙᓪᓕᐊᑐᓐᓇᓕᕐᒪᑦ. ᐊᒻᒪᓗᑦᑕᐅᖅ 
ᐅᖃᖃᑎᒋᔪᒪᔭᒃᑲ ᐃᖅᑲᓇᐃᔭᖅᑎᒃᑲ ᐊᖓᔪᖃᐅᑏᑦ ᖃᓄᖅ ᐱᓕᕆᔪᓐᓇᕐᒪᖔᑕ ᖃᓄᕐᓕ ᑕᒪᓐᓇ 
ᑭᐅᔪᓐᓇᕐᒪᖔᑦᑎᒍᑦ ᐱᔾᔪᑎᐅᔪᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᖅᐹᖅ ᐱᖓᔪᖓᓪᓗ ᐊᐱᖅᑯᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ, ᐃ, ᓂᕆᐅᑦᑎᐊᓕᖅᐳᖓ 
ᑐᓴᓛᕐᓂᐊᕐᓂᓐᓂᒃ ᑕᒪᑐᒧᖓ ᓴᖅᑭᑦᑎᓐᓂᖅᐸᑕ ᐊᒻᒪᓗᑦᑕᐅᖅ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓴᖅᑭᓯᒪᖕᒪᖔᑕ 
ᑖᒃᑯᐊ ᓄᑖᓂᒃ ᑲᓐᑐᕌᒃᓂᒃ ᑕᐃᒪᐃᓚᕿᓯᒪᕚᑦ ᐅᖅᓴᒃᓴᐃᖃᑦᑕᕐᓂᐊᕐᓗᑎᒃ ᑭᖑᕙᕐᓗᑎᒃ ᐊᒡᓚᒡᕕᐅᓪᓘᓐᓃᑦ 
ᐃᓗᐊᓂ ᐊᐅᓚᓂᕆᔭᖓ ᑕᐃᒪᐃᑎᑦᑎᕙ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐃ ᑲᑎᒪᔨᐅᑉ ᐊᐱᖅᑯᑎᖓ ᐱᐅᒋᑦᑎᐊᖅᑕᕋ.  
ᐃ, ᓇᐅᑦᑎᖅᓱᐃᔾᔪᑎᓂᒃ ᐃᖏᕐᕋᓂᕆᓂᐊᖅᑕᖓᓂᒃ ᐃᓕᓯᔭᕆᐊᖃᕋᔭᖅᑐᒍᑦ ᓇᐅᑦᑎᖅᓱᕐᔪᑕᐅᒐᔭᖅᑐᒥᒃ ᑕᒪᓐᓇ 
ᐃᓱᒫᓗᑎᐅᖕᒪᑦ ᐅᕙᑦᑎᓐᓄᑦ ᐅᓄᖅᖢᑕᐃᓛᒃ ᐅᖃᖅᑲᐅᒐᒪᐃᓛᒃ ᐊᔾᔨᒌᖏᑦᑐᓂᒃ ᑲᓐᑐᕌᒃᑐᓂᒃ ᑳᓐᑐᕌᒃᑕᐅᓯᒪᔪᓂᒃ 
ᐅᓯᑲᖅᑕᐃᖃᑦᑕᕐᒪᑕ ᐅᒥᐊᕐᔪᐊᒃᑯᑦ. ᐅᖃᐅᑎᖃᑦᑕᖏᓐᓇᑦᑎᒍᑦ ᖃᓄᖅ ᐅᓯᖃᑦᑕᕆᐊᖃᕐᒪᖔᕐᒪᑕ.  
 
ᑕᐃᒃᑯᐊ ᑲᒻᐸᓂᐅᖕᒪᑕ ᑎᑭᑦᑕᕐᓂᐊᕐᓂᕆᔭᖏᓪᓗ ᑲᒻᐸᓂᐅᔪᓄᑦ ᐋᖅᑭᒃᓱᖅᑕᐅᖃᑦᑕᖅᖢᑎᒃ. ᑖᒃᑯᐊ ᐃᓱᒫᓘᑏᑦ 
ᑐᓂᔪᓐᓇᕐᓂᐊᖅᑕᕗᑦ ᑲᒻᐸᓂᓄᑦ ᓴᖅᑭᑕᐅᓯᒪᓕᕐᒪᑕ ᒪᓕᒐᓕᐅᕐᕕᖕᒥ ᑕᕝᕙᓂ ᐃᓱᒫᓗᑕᐅᔪᓂ ᐊᒻᒪᓗᑦᑕᐅᖅ 
ᑐᓴᖅᑎᑕᐅᑦᑎᐊᕐᓂᐊᖅᐳᑦ ᐃᓱᒫᓗᑎᖏᓐᓂ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᔾᔨᕆᓚᐅᕐᒥᓯᐅᒃ ᐊᐱᖅᓱᕐᓇᖅ ᐃᓱᓕᓯᒪᓕᕐᒪᑦ. (ᑐᓵᔨᑎᒍᑦ) 7 ᑲᑎᒪᔾᔪᑎᒃᓴᓂ ᑎᑎᖃᑎᒍᑦ 
ᐊᐱᖅᑯᑎᑦ, ᑎᑎᖃᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᑦ, 8 ᑭᐅᔾᔪᑏᑦ ᑎᑎᖃᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᑦ, 9 ᑭᐅᔾᔪᑎᑦ ᐅᖃᐅᓯᕐᖓᐅᑎᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦ, 10 ᐊᑎᓕᐅᖅᓯᒪᔪᑦ ᑐᔅᓯᕋᐅᑎᑦ. 
ᑲᑎᒪᔾᔪᑎᒃᓴᑦ, 11 ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᑦ, 12 ᐅᓂᒃᑳᖑᔪᑦ 
ᑲᑎᒪᔨᕋᓛᖑᔪᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᑦ, 13 ᓴᖅᑭᑕᐅᓂᖏᑦ ᑎᑎᖃᐃᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᖅᑎᑕᐅᔪᖅ ᑎᑎᖅᑲᒃ 278 - 2(4): ᑐᕌᒐᓕᒃ ᑭᒡᒐᖅᑐᐃᓂᕐᒥ ᐃᓅᖃᑎᒌᑦ ᐱᔨᑦᓯᕐᓂᕐᒥᒃ ᒫᑦᓯ 31, 

2008-ᒥ ᐃᓱᖃᕐᖢᓂ (ᐹᓇᐸᔅ) 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔨ, (ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 
ᐆᒥᖓ ᑎᑎᖃᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑭᓪᓕᓯᓂᐊᖅᑕᐅᓯᒪᔪᑦ ᒫᑦᓯ 31, 2008ᒧᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓇ ᒪᐅᖓᖅᑕᐅᓚᐅᕐᓕ ᑎᑎᖃᖅ. ᖁᔭᓐᓇᒦᒃ.  
 
ᓴᖅᑭᑕᐅᓂᖏᑦ ᑎᑎᖃᐃᑦ. ᑲᑎᒪᔾᔪᑎᔅᓴᖅ 14, ᖃᐅᔨᑲᐃᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᖅ 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᖅ 16. 
ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᖅ 18. 
ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖓᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᓇᓄᓕᒻᒧᑦ, 
ᐱᖁᔭᒃᓴᖅ 40 ᐋᖅᑭᒋᐊᕈᑎᒃᓴᐅᔪᑦ ᑮᓇᐅᔭᑦ ᐅᑎᖅᑕᖃᑦᑕᖅᑐᓄᑦ ᐱᖁᔭᒃᓴᐅᔪᖅ ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ, ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ, 
ᐃᓵᓚᐅᕐᒥᒋᑦᑎ. ᓈᒻᒪᓴᓐᖏᑦᑐᑦ? ᐱᖁᔨᕗᖓᕈᑦ ᑲᔪᓯᔪᖅ. ᐱᖁᔭᒃᓴᖅ 40 ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᐳᖅ 
ᐊᒻᒪᓗ ᑲᑎᒪᔨᕋᓛᓄᑦ ᑲᒪᒋᔭᐅᔪᓐᓇᖅᓯᕗᖅ. 
 
ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 41 - ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ ᒪᓕᒐᖅ, 2008-2009 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᓂᕈᐊᖅᑕᐅᓯᒪᔪᒧᑦ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᐱᖁᔭᒃᓴᖅ 41 ᑕᒪᒃᑯᓄᖓ ᐊᑭᓕᒃᓴᓄᑦ ᐲᖅᑎᑦᑎᓂᖅ 
ᒪᓕᒐᒃᓴᖅ 2008-09 ᐱᖃᑖᓂᑦ ᐅᖃᓕᒫᖅᑕᐅᖁᓪᓗᒍ.  
 
ᐊᒻᒪ ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᐅᓂᐊᖅᑐᖅ ᑕᒪᒃᑯᓄᖓ ᒐᕙᒪᒃᑯᑦ ᑎᑎᖅᑲᖁᑎᖏᓐᓂᑦ ᐊᑭᓕᒃᓴᕆᔭᐅᒻᒪᑕ 
ᐲᖅᑕᐅᖁᓪᓗᒋᑦ ᑖᓐᓇ ᐃᓚᖓ 83 ᒪᓕᓪᓗᒍ ᑮᓇᐅᔭᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔨᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᑦᑎ. ᓈᒻᒪᓴᓐᖏᑦᑐᑦ? ᐱᖁᔨᕗᖔᖁᑦ ᑲᔪᓯᔪᖅ. ᐱᖁᔭᒃᓴᖅ 41 ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑐᖅ 
ᑲᑎᒪᔨᕋᓛᓅᑐᐃᓐᓇᕆᐊᖃᓕᖅᑐᓂᓗ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᓯᕗᓕᖅᑎ. 
 
ᒪᓕᒐᒃᓴᖅ 42 - ᒪᓕᒐᓕᕆᓂᕐᒧᑦ ᒪᓕᒐᐅᔪᓂᑦ ᐋᖅᑭᒋᐊᕈᑕᐅᔪᑦ ᒪᓕᒐᖅ, 2008 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᓂ ᖁᑦᑎᑦᑐᒧᑦ 
ᐱᖁᔭᔅᓴᖅ 42 ᑕᐃᑰᓇ ᐊᒥᐊᒃᑯᒋᔭᐅᔪᑦ ᒪᓕᒐᓕᕆᓂᕐᒧᑦ ᒪᓕᒐᐅᔪᓂᑦ ᐋᖅᑭᒋᐊᕈᑕᐅᔪᑦ. 
 
ᑖᒃᑯᐊ ᐋᖅᑭᒋᐊᕆᕙᓪᓕᐊᔪᑦ ᐱᖁᔭᐅᔪᓂᒃ ᐊᒻᒪᓗ ᓄᑖᓐᖑᖅᑎᑦᑎᒋᐊᖅᑐᑎᒃ ᐊᑕᐅᓯᕐᒥᒃ ᑐᕌᖓᔪᑦ ᓄᓇᑦᑎᐊᕐᒧᑦ 
ᑕᒪᐅᖓ ᓄᓇᑦᑎᐊᒨᓚᓯᒪᔪᖅ, ᓄᓇᕗᓐᖑᖅᑎᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᓈᒻᒪᑦᑐᖅ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᒻᒥ ᖁᔭᓈᖅᑕᐅᓗᒍ 
ᒪᓕᒐᖅ 67(2) ᑖᓐᓇ ᐱᖁᔭᒃᓴᖅ 42 ᑲᑎᒪᑐᐃᓐᓇᕈᑕᐅᔪᓐᓇᕐᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᒥᓂᔅᑕᐅᔪᖅ ᐊᖏᖅᑕᐅᔪᒪᒐᓗᐊᕐᖓᑦ ᒪᓕᒐᓕᐅᖅᑎᓄᑦ ᒫᓐᓇ 
ᐱᖁᔭᒃᓴᖅ 42 ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᕐᓂᐊᕐᖓᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐱᖁᔭᒃᓴᖅ 
42 ᑲᑎᒪᑐᐃᓐᓇᕈᑕᐅᒍᓐᓇᖅᓯᓂᐊᓕᖅᑯᖅ.  
 
18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᔅᑕ ᑕᐹᖅᔪᒃ.  
 
ᒪᓕᒐᒃᓴᖅ 43 - ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008-2009 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᓂᕈᐊᖅᑕᐅᓯᒪᔪᒧᑦ ᐃᖃᓗᐃᑦ ᑲᓇᓐᓇᖓᓄᑦ, ᑖᓐᓇ ᒪᓕᒐᒃᓴᖅ 43 ᑕᒪᒃᑯᐊ ᓇᒻᒥᓂᖁᑎᒋᔭᐅᔪᓪᓗ ᑎᑎᖅᑲᖏᑦ 
ᐱᖅᑕᐅᔭᕆᐊᓖᑦ, ᐊᑭᓕᔅᓴᕆᔭᐅᔪᓪᓗ ᐲᖅᑕᐅᔭᕆᐊᓖᑦ ᒪᓕᒐᖓ 2008-09 ᑖᓐᓇ ᐅᖃᓕᒫᖅᑕᐅᖁᓪᓗᒍ 
ᐱᖃᑖᓂᓚᐅᑲᒃ. ᐊᐃᑉᐹ.  
 
ᑖᓐᓇᓗ ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᐅᓂᐊᖅᑐᖅ ᑖᒃᑯᓂᖓ ᐱᔪᓐᓇᖅᓯᑎᑦᑎᓂᐊᕐᒪᑦ ᑕᒪᒃᑯᐊ ᓲᕐᓗ 
ᑎᑎᖅᑲᓂᓪᓗ ᐲᖅᑕᐅᖁᓪᓗᒋᑦ ᓇᒻᒥᓂᖁᑎᒋᔭᐅᔪᑦ ᐅᕝᕙᓘᓐᓃᑦ ᐊᑭᓕᔅᓴᖁᑎᒋᔭᐅᔪᑦ, ᑖᓐᓇ ᒪᓕᒐᖅ 
ᓇᓗᓇᐃᒃᑯᑖ 24 ᐊᒻᒪᓗ 82 ᒪᓕᑦᑐᒋᑦ ᑮᓇᐅᔭᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᑦᑎ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 43, ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᕐᖓᑦ 
ᑲᑎᒪᔨᕋᓛᓄᑦ ᑲᒪᕙᑦᑐᓅᕈᓐᓇᖅᓯᔪᖅ.  
 
ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᓴᐃᑦ, ᓚᕖᓐᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃᑯᖓ ᐅᑎᓚᐅᐱᓪᓚᒍᒪᒐᓗᐊᖅᑐᖓ ᑲᑎᒪᔾᔪᑏᑦ 
ᐃᓗᐊᓂ ᑕᓪᓕᒪᓕᒃ, ᑖᓐᓇ ᐃᓕᑕᖅᓯᓂᖅ ᑕᒡᕙᓂ ᑕᒡᕙᓃᑦᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᖅᓱᕐᒪᑦ ᐅᑎᑲᐃᓐᓇᕈᒪᓪᓗᓂ ᑲᑎᒪᔾᔪᑎᒃᓴᑦᑎᓐᓄᑦ 5-ᖓᓄᑦ 
ᐋᒃᑲᖅᑐᖃᖅᐸ? ᐋᒃᑳᖅᑐᖃᖏᒻᒪᑦ. ᒥᔅ ᐸᕋᐅᓐ ᐅᖃᕈᓐᓇᖅᑐᑎᑦ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒻᒪᕆᐊᓗᒃ ᐅᖃᖅᑎᑦᑎᔩ, ᑕᐃᒪᓐᓇᓗ ᐱᔭᕆᐅᕋᒪ ᓴᕆᒪᒍᓱᒃᐳᖓ 
ᐅᕙᒻᓂᑦ.  
 

 



ᕿᑎᖅᑰ, ᓯᑎᐱᕆ 11, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐃᓕᑕᖅᓯᔪᒪᔪᖓ, ᑕᐃᒪ ᐅᖃᖃᑦᑕᕋᒪᐃᓛᒃ ᐅᕙᓗ ᑕᐃᖕᓇᓗ ᐱᖃᑎᒐ ᑲᖏᖅᖠᓂᕐᒥᐅᑕᖅ Rankin North-
ᒥᐅᑕᖅ ᑕᒑᕐᓗ ᐃᓄᖁᑎᖃᓗᐊᕈᓐᓇᖏᓇᑦᑕ ᑕᒡᕙᓂ ᐃᒡᓘᑉ ᐃᓗᐊᓂ ᑲᑎᒪᕝᕕᐊᓘᑉ ᐃᓗᐊᓂ. ᒫᓐᓇ 
ᐱᑕᖃᖅᑎᓪᓗᕈ ᐃᓕᑕᕆᔪᒪᕙᕋ ᑕᐃᓐᓇ ᐳᑭᖅᑕᓕᒃ ᐃᓱᒪᑕᕐᔪᐊᖅᐳᑦ ᑕᐃᑲᓂ ᑲᖏᖅᖠᓂᕐᒥ, ᐊᒻᒪ ᐅᕙᖓ 
ᑭᒡᒐᖅᑐᖅᖢᒍ ᐲᑕ ᐱᐅᕈᒐᒻ ᑖᓐᓇ ᖃᐅᔨᒪᔭᐅᑦᑎᐊᖅᑐᖅ ᓄᓇᕗᑦ ᐃᓗᐊᓂ, ᑐᙵᓱᒋᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᕐᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 
ᐃᓕᓴᖅᓯᓂᖅ ᐳᓛᕆᐊᖅᑐᓂᒃ ᒪᓕᒐᓕᐅᕐᕕᖕᒧᑦ. ᐱᑕᖃᕈᓐᓃᖅᑐᖅ.  
 
ᑲᑎᒪᔾᔪᑎᒃᓴᑦᑎᓐᓄᑦ 19-ᒧᑦ ᑲᑎᒪᑐᐃᓐᓇᕐᓂᖅ ᒪᓕᒐᒃᓴᓂᒃ ᐱᔾᔪᑎᖃᕐᓗᓂ ᐊᒻᒪᓗ ᐊᓯᖏᓐᓂᒃ. ᒪᓕᒐᒃᓴᖅ 39 
ᐊᒻᒪᓗ 42. ᑖᒃᑯᐊᓗ ᓵᒧᑦ ᓴᖅᑭᑕᐅᓯᒪᔪᑦ ᓈᓴᐅᑎᓖᑦ 216 - 2(4) ᑖᓐᓇ ᒥᔅᑕ ᑲᑦᑐᒃ ᐃᒃᓯᕙᐅᑕᕐᒦᓐᓂᐊᖅᑐᖅ.  
 
ᑭᓯᐊᓂ ᑲᔪᓯᓚᐅᖏᓐᓂᑦᑎᓐᓂ ᒫᓐᓇ ᑲᑎᒪᑐᐃᓐᓇᕐᓂᕐᒧᑦ ᓄᖃᖓᐃᓐᓇᕐᓂᐊᖅᑐᒍᑦ 20 ᒥᓂᑦᒥᒃ.  
 
ᐃᖅᓱᒃᑏ. 
  
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:17ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:51ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑲᑦᑐᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ. ᒫᓐᓇ ᑲᑎᒪᓂᖅ ᐱᒋᐊᖁᓕᖅᐸᕋ ᑲᑎᒪᑐᐃᓐᓇᖅᑎᓪᓗᑕ. 
ᐱᒋᐊᓚᐅᖏᓐᓂᑦᑎᓐᓂ ᐅᖃᓕᒫᒑᒃᓴᖃᕋᒪ ᑲᑎᒪᔨᕋᓛᓄᑦ.  
 
ᑲᑎᒪᑐᐃᓐᓇᕆᐊᓚᐅᖏᓐᓂᑦᑎᓐᓂ ᐅᓪᓗᒥ ᑲᑎᒪᓪᓗᑕ ᓇᓗᓇᐃᖅᓯᔪᒪᔪᖓ ᑭᒡᓕᓕᐊᕆᔭᐅᓯᒪᔪᓂᑦ ᑲᑎᒪᑎᓪᓗᒋᑦ 
ᐅᖃᐅᓯᐅᖃᑦᑕᕆᐊᖃᑦᑕᖅᑐᑦ.  
 
ᑖᓐᓇ ᐱᓕᕆᐊᕆᔭᐅᓯᒪᔪᖅ ᓴᖅᑭᑕᐅᓯᒪᔪᑎᒍᑦ ᑎᑎᖅᑲᑎᒍᑦ 216 - 2(4) ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᖏᑦ 
ᐱᔪᒪᓇᓱᒍᑎᓄᑦ ᑳᓐᑐᕌᓂᑦ ᐊᖏᕈᑎᐅᓂᐊᖅᑐᑦ ᐃᓅᓕᓴᖅᑕᐅᔭᖅᑐᖅᑐᑦ ᖃᖓᑕᓲᒃᑯᑦ 
ᐅᓯᑲᑦᑕᖃᑦᑕᕐᓂᐊᖅᑎᓪᓗᒋᑦ  
 
ᑲᑎᒪᔨᐅᔪᑦ ᐊᐱᖅᓱᖃᑦᑕᖁᔭᐅᔪᑦ ᑖᒃᑯᓄᖓ ᑎᑎᕋᖅᓯᒪᔪᑦ ᒥᒃᓵᓅᓕᖓᔪᓂᑦ.  
 
ᑖᓐᓇ ᐆᒃᑑᑎᒋᓗᒍ ᓈᒻᒪᖏᒻᒪᑦ ᐃᓗᓕᑯᓘᔭᖃᖅᑐᓂᑦ ᐅᖃᐅᓯᖃᕆᐊᒃᓴᖅ ᒐᕙᒪᒃᑯᑦ ᐃᓅᓕᓴᖅᑕᐅᔭᖅᑐᖅᑐᓂᑦ 
ᐅᓯᑲᑦᑕᖃᑦᑕᕐᓂᖏᓐᓄᑦ ᐊᑐᐊᒐᖓ.  
 
ᑖᒃᑯᐊ ᒪᓕᒐᓕᐅᖅᑏᑦ ᐊᐱᖅᓱᕈᓐᓇᖅᑎᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 
ᓇᐅᑦᑎᖅᓱᐃᓂᖏᓐᓄᑦ ᐱᔨᔅᓯᕈᑎᓂᒡᓗ ᐊᑐᖅᑕᐅᖃᑦᑕᖅᑐᓄᑦ ᒪᓕᒐᖏᓐᓄᑦ ᐃᓅᓕᓴᖅᑕᐅᔭᖅᑐᓄᑦ 
ᐅᓯᔭᐅᖃᑦᑕᖅᑐᓄᑦ ᑳᓐᑐᕌᒃᑯᑦ.  
 
ᑭᓯᐊᓂ ᑲᑎᒪᔨᐅᔪᑦ ᐊᑐᖅᑕᐅᒋᐊᖁᔨᖏᑦᑐᑦ ᒫᓐᓇ ᑲᑎᒪᔾᔪᑕᐅᒃᑲᓐᓂᖁᔭᐅᓪᓗᓂ ᐅᖃᐅᓯᕆᔭᐅᓂᖓ 
ᕿᑭᖅᑖᓗᖕᒥ ᐊᐅᓪᓚᕐᕕᐅᖃᖅᑕᖅᑐᖅ ᑎᑎᕋᕐᕕᖓᓄᑦ ᐅᖃᐅᓯᐅᓐᖏᓪᓗᓂ ᑖᓐᓇ ᐅᖃᐅᓯᕆᔭᐅᓚᐅᖅᓯᒪᒻᒪᑦ 
ᐱᖁᔨᕗᖔᕈᑦ 8 - 2(4), ᑖᓐᓇ ᐃᓱᒪᔅᓴᖅᓯᐅᕈᑕᐅᓚᐅᖅᓯᒪᖕᒪᑦ ᓵᓚᐅᓪᓗᓂᓗ ᒪᓕᒐᓕᐅᕐᕕᖕᒥ ᒫᑦᓯ 27, 2007-
ᑎᓪᓗᒍ.  

ᑕᐃᒪᓕ ᐊᐱᕆᓕᖅᐸᒃᑲ ᑲᑎᒪᔨᐅᖃᑕᐅᔪᑦ ᑖᓐᓇ ᐃᖅᑲᐅᒪᐃᓐᓇᖁᓪᓗᒍ ᑲᑎᒪᑎᓪᓗᑕ ᐅᓪᓗᒥ ᐊᒻᒪᓗ 
ᐅᖃᐅᑎᔪᒪᔭᒃᑲ ᑲᑎᒪᔩᑦ ᐃᒃᓯᕙᐅᑕᓯ ᐱᓕᕆᔪᓐᓇᕐᓂᕐᒥᓂᒃ ᐃᓱᒪᖅᓱᕈᓐᓇᕐᓂᕐᒥᓂᒃ ᐊᑐᕐᓂᐊᕐᒪᑦ ᑖᓐᓇ 
ᑲᑎᒪᓂᕆᔭᕗᑦ ᓯᕗᒧᐊᑦᑎᐊᖁᓪᓗᒍ ᐋᖅᑭᑦᑎᐊᖅᓯᒪᓗᓂᓗ. ᖁᔭᓐᓇᒦᒃ. 
 
ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᑲᑎᒪᔾᔪᑎᒃᓴᖃᕋᑦᑕ: ᐱᖁᔭᒃᓴᖅ 39, ᓴᖅᑭᑕᐅᓯᒪᔪᖅ ᑎᑎᖅᑲ 216 - 2(4), 
ᐱᖁᔭᒃᓴᖅ 42-ᓗ. ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ? ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᐱᖁᔭᒃᓴᖅ 39, ᕿᒥᕐᕈᓇᒡᓗᑎᒍ ᑭᖑᕐᖓᒍᑦ 
ᓴᖅᑭᑕᐅᓯᒪᔪᖅ ᑎᑎᖅᑲ 216 - 2(4), ᐊᑐᕐᓗᑎᒍ ᐱᕕᒃᓴᖃᕈᑦᑕ ᐱᖁᔭᒃᓴᖅ 42 ᐱᓕᕆᓂᐊᕐᓗᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑕᐃᒪ ᐊᖏᖃᑎᒌᒃᐱᑖ ᓯᕗᓪᓕᕐᒥ ᐱᓕᕆᐊᖃᕐᓂᐊᕐᓗᑕ 
ᐱᖁᔭᒃᓴᖅ 39-ᒥᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ, 2008-2009 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕ ᑕᐹᖅᔪᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᑲᓄᖓ 
ᐊᐱᖅᓱᖅᑕᐅᕕᖕᒧᐊᖁᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕐᒪᑕ, ᒥᓂᔅᑕ ᑕᐹᖅᔪᒃ.  
 
ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑎᑦ ᐃᓕᔅᓯᓗ ᑕᐃᔪᓐᓇᖅᐱᒌᑦ? ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᖓᓕᕆᔭᕋ ᑕᕝᕙᓂ 
ᑮᓇᐅᔭᓕᕆᔨᒃᑯᓐᓂ ᒥᔅᑕ ᒫ, ᐲᑕ ᒫ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ ᐅᕙᓂ ᒪᒃᐱᒐᕐᒦᓚᐅᕋᑦᑕ 2008-09 ᐃᓚᒋᐊᕈᑏᑦ 
ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᑮᓇᐅᔭᓕᕆᓕᔨᒃᑯᑦ ᐱᓕᕆᕝᕕᖓᑦ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. ᐅᕙᓃᓚᐅᕋᑦᑕ ᒪᑉᐱᒐᖅ 10-ᖓᓂ. ᑐᖅᑲᕐᕕᒃ ᐊᑕᐅᓯᕐᒥᒃ ᑮᓇᐅᔭᐃᑦ ᐊᐅᓚᑕᐅᔪᑦ. 
ᐊᑕᐅᓯᕐᒦᑦᑎᑕᐅᔪᑦ ᑐᖅᑲᖅᑕᕐᕕᖕᒥ ᑮᓇᐅᔭᐃᑦ. ᒥᔅᑕ ᑰᓕ. ᐊᐱᖅᑯᑎᒃᓴᖃᖅᐲᑦ, ᒥᔅᑕ ᑰᓕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᕝᕙᓃᑦᑐᒍᑦ ᓱᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᕐᕉᒃ ᑎᑎᕋᖅᓯᒪᔫᒃ ᑐᓄᐊᓃᑦᑑᒐᓗᐊᒃ. ᐄ, ᐱᓕᕆᐊᖃᓚᐅᕋᑦᑕ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᒃᓵᓄᑦ ᑐᕌᖓᔪᖅ. ᑖᓐᓇ ᐊᖏᕈᑎᒋᓚᐅᖅᐱᑎᒎ ᐅᕝᕙᓘᓐᓃᑦ ᑕᕝᕙᓃᑉᐱᑕ ᓱᓕ? 
 
ᐊᐱᖅᑯᑎᒃᓴᖃᕋᒪ ᑖᔅᓱᒪ ᒥᒃᓵᓄᑦ. $100,000 ᑐᓂᔭᐅᓐᓂᕐᒪᑦ ᕿᒥᕐᕈᓇᒍᑎᐅᓂᐊᖅᑎᓪᓗᒍ, $200,000. 
ᐊᐱᖅᑯᑎᒐ ᒥᓂᔅᑕᒧᑦ ᐅᓇ: ᑐᑭᓯᑦᑎᐊᕈᒪᒐᒪ ᖃᓄᖅ ᖃᐅᔨᓴᐃᖃᑦᑕᕐᒪᖔᑕ ᐃᖅᑲᓇᐃᔭᖅᑎᑖᖃᑦᑕᖅᐱᓯ, 
ᐃᖅᑲᓇᐃᔭᖅᑎᑎᓐᓂᓪᓘᓐᓃᑦ ᐊᑐᖅᐸᑉᐱᓰ? ᓄᓇᒥᑦ ᐱᓱᕋᔭᒃᑐᑎᒃ?  

ᖃᓄᖅ ᑕᒪᓐᓇ ᖃᐅᔨᓴᖅᑕᐅᖃᑦᑕᖅᐸ? $100,000 ᒥᑭᑦᑐᑯᓘᔮᕐᒪᑦ ᑭᕙᓪᓕᓕᒫᒧᑦ ᖃᐅᔨᓴᕈᑕᐅᓪᓗᓂ 
ᐅᕝᕙᓘᓐᓃᑦ ᐊᑕᐅᓯᕐᒥᒃ ᐃᓂᒃᓴᐅᔪᒥᒃ ᕿᒥᕐᕈᓇᒍᑎᒋᔭᐅᓂᐊᖅᐸ, ᐃᓂᒃᓴᐅᓂᐊᖅᑐᓂᒃ ᐃᒥᕐᒧᑦ 
ᐆᒻᒪᖅᑯᑎᓕᐅᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐃᒻᒪ ᒥᓂᔅᑕ ᐲᑯ ᑭᐅᓚᐅᕐᒪᑦ ᐃᑉᐸᒃᓴᖅ ᐊᐱᖅᑯᑕᐅᔪᓂᒃ, 
ᑭᐅᔪᓐᓇᖅᐲᑦ, ᒥᔅᑕ ᐲᑯ? 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᐅᖃᓚᐅᕋᒪᐃᓛᒃ ᑲᑎᒪᑎᓪᓗᑕ 
ᐅᓄᕐᓂᕆᔭᖏᑦ ᑮᓇᐅᔭᐃᑦ ᑐᓂᔭᐅᔪᑦ ᐊᑭᑐᔪᖅᑐᕈᑎᒃᓴᐅᔪᑦ, ᐃᓛᕐᒃ ᖃᐅᔨᓴᕈᑎᒃᓴᐅᔪᑦ $100,000. ᑮᓇᐅᔭᖅ 
ᑖᓐᓇ ᐊᑐᖅᑕᐅᒐᔭᖅᑐᖅ ᕿᒥᕐᕈᓇᓪᓗᑎᒃ. 
 
ᐊᓯᖏᓐᓂᑦ ᖃᐅᔨᓴᖅᑕᐅᓯᒪᔪᓂᒃ ᓲᕐᓗ ᓯᕗᕐᖓᒍᑦ ᑮᓇᐅᔭᓕᐅᕈᓐᓇᕐᒪᖔᑕ ᖃᐅᔨᓴᖅᑕᐅᓲᖑᒻᒥᒻᒪᑕ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓚᐅᖅᓯᒪᒻᒪᑕ 1990-ᖏᓐᓂᑦ ᑕᐃᒪᓐᓇ ᐱᓕᕆᓚᐅᖅᓯᒪᒻᒪᑕ ᑕᐃᔅᓱᒪᓂ 
ᖃᐅᔨᓴᐃᑎᓪᓗᒋᑦ ᓇᓗᓇᐃᖅᓯᓚᐅᖅᓯᒪᒻᒪᑕ ᐃᓂᒃᓴᐅᔪᓐᓇᖅᑐᓂᒃ ᓯᒥᑦᑐᖅᑲᐅᓗᑎᒃ ᑕᐅᕙᓂ ᐊᕐᕕᐊᑉ ᖃᓂᒋᔮᓂ 
ᐊᒻᒪᓗ ᑕᐅᓇᓂ ᒫᓂᑑᕙᐅᑉ ᑭᓪᓕᖓᑕ ᒥᒃᓵᓂ. ᐊᒻᒪᓗᑦᑕᐅᖅ ᒪᕐᕉᒃ ᖃᒪᓂᑦᑐᐊᑉ ᖃᓂᒋᔮᓃᑦᑐᑦ ᖃᓂᔅᓴᖅᑐᑦ 
ᑲᖏᕐᖠᓂᕐᒧᑦ ᓴᓪᓕᕐᒧᓪᓗ.  
 
ᑖᓐᓇ ᑮᓇᐅᔭᖅ ᖃᐅᔨᓴᐃᓐᓂᖅᐹ ᑕᐃᒃᑯᐊ ᑐᓴᒐᒃᓴᓕᒫᑦ ᐱᓯᒪᔭᐅᔪᑦ ᖃᐅᔨᓴᖅᑕᐅᑉᐸᑕ ᕿᒥᕐᕈᓇᑦᑕᐅᓗᑎᒃ 
ᓄᑖᕈᕆᐊᖅᑕᐅᓗᑎᒃ ᕿᒥᕐᕈᓇᓕᕐᓗᑎᓪᓗ ᑭᖑᓪᓕᕐᒥ ᐱᓕᕆᔾᔪᑎᒋᔭᐅᓂᐊᖅᑐᑦ ᑕᐅᕙᓂ ᑰᒻᒧᑦ 
ᐆᒻᒪᖅᑯᑎᓕᐅᕈᑎᐅᔪᓐᓇᖅᑐᓂᒃ ᕿᒥᕐᕈᓇᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕐᔫᒥᕙᕋ ᑖᓐᓇ. ᑭᓯᐊᓂ ᑕᐃᒪᓐᓇᐃᑦᑐᓂᒃ 
ᖃᐅᔨᓴᐃᑐᐃᓐᓇᕐᒪᑕ ᐅᖃᐅᔾᔭᐅᒋᐊᒃᑲᓐᓂᖅᑐᕕᓂᐅ 
 
ᒋᐊᖃᕋᓱᒋᒐᓗᐊᖅᑐᒋᑦ ᐊᔾᔨᒌᓐᖏᑦᑐᓂᓪᓗ ᓂᐊᑦᑎᓗᑎᒃ ᐅᓂᒃᑳᓂᒃ. ᖃᐅᔨᒪᔨᑕᐃᖃᐃ ᑕᐃᒃᑯᐊ 
ᕿᒥᕐᕈᓇᒃᑎᑕᐅᓗᑎᒃ ᐃᓂᒃᓴᐅᔪᓐᓇᖅᑐᓂᒃ ᑰᖕᒧᑦ ᓯᒥᒃᑐᐃᕝᕕᒃᓴᓂᒃ ᐆᒻᒪᖁᑎᓕᐅᕐᕕᒃᓴᐅᓂᐊᖅᑐᓂᒃ ᒫᓐᓇ 
ᑮᓇᐅᔭᑦᑎᓐᓂᒃ ᐱᙳᐊᖃᕈᓐᓇᐃᓪᓕᒐᑦᑕ ᒫᓐᓇᐅᔪᖅ ᐆᒻᒪᖁᑏᑦ ᐊᑭᑦᑐᖅᑐᐊᓘᖕᒪᑕ.  
 
ᑕᒪᒃᑯᐊᓗ ᓂᐅᕕᖃᑦᑕᖅᑐᑦ ᑕᐃᒪᓐᓇ ᐆᒻᒪᖁᑎᓄᑦ ᐊᑭᑦᑑᔾᔨᖕᒪᑕ ᑕᕝᕙᓂ ᐅᓂᒃᑳᑦᑎᐊᒃᑲᓐᓂᕈᓐᓇᖅᐲᑦ 
ᐱᓪᓚᑦᑖᕐᓂᖅᓴᐅᓗᑎᑦ ᖃᓄᐃᒻᒪᑦ ᑕᐃᒃᑯᐊ ᐃᓂᒃᓴᐅᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᒃᑲᓐᓂᕈᓐᓇᖏᒻᒪᒑᖅᐱᒋᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒪᕐᕉᖕᓂ ᐱᓕᕆᐊᒃᓴᖃᖅᓯᒪᒐᑦᑕ 
ᐆᒻᒪᖁᑎᓕᕆᔨᒃᑯᑦ ᐱᓕᕆᕕᖏᑎᒍᑦ ᑲᑎᒪᔨ ᑕᒻᒪᖏᑦᑐᖅ ᑖᓐᓇ ᐱᒻᒪᕆᐊᓘᖕᒪᑦ ᐱᔾᔪᑎ. ᑮᓇᐅᔭᕐᔪᐊᓂᒡᓗ 
ᐊᑐᕆᐊᖃᖅᖢᑎᒃ.  
 
ᑕᕝᕗᖓ ᓴᖅᑭᑦᑎᓯᒪᒐᑦᑕ ᐅᓄᑲᓪᓚᒃᑐᓂᒃ ᐆᒻᒪᖁᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐱᓕᕆᔾᔪᑎᐅᔪᓂᒃ ᐊᒻᒪᓗᑦᑕᐅᖅ 
ᐆᒻᒪᖁᑎᓂᒃ ᐊᑐᓗᐊᖏᓐᓂᖅᓴᓂᒃ ᐊᑐᓕᕈᑎᒃ ᑮᓇᐅᔭᖅᑐᓚᐅᕐᓗᑎᒃ ᐅᑎᖅᑎᑦᑎᕕᐅᖃᑦᑕᕈᓐᓇᖅᑎᓪᓗᒋᑦ 
ᓄᓇᕗᓕᒫᒥ ᑕᐃᒪᐃᓕᐅᖅᖢᑎᒃ ᑭᓱᑐᐃᓐᓇᐃᑦ ᐆᒻᒪᖅᑯᑎᓂᒃ  

ᐊᑐᖏᓐᓂᖅᓴᐅᓕᖁᓪᓗᒋᑦ ᓄᓇᕘᒥᓗ ᐱᖁᔭᖃᓕᖅᖢᑕ ᐊᒻᒪᓗᑦᑕᐅᖅ ᑕᐃᒃᑯᓂᖓ ᓂᐅᕕᕈᑎᐅᖃᑦᑕᕐᓂᐊᖅᑐᓂᒃ 
ᒐᕙᒪᒃᑯᓐᓄᑦ ᐊᑐᐊᒐᓕᐅᖅᑐᒍᑦ ᐊᒻᒪᓗᑦᑕᐅᖅ $15,000 7-ᓗᑭᐊᖅ 8-ᓗᑭᐊᖅ ᑕᐃᒃᑯᐊ 
ᑕᐃᒪᐃᓐᓇᐃᑦᑐᓕᕆᔾᔪᑎᐅᖕᒪᑕ.  
 
ᑖᓐᓇ $100,000 ᓯᕗᓪᓕᖅᐹᖑᓪᓗᓂ ᐊᑐᖅᑕᐅᓇᓱᖕᒪᑦ ᑐᓴᒐᒃᓴᓂᒃ ᓄᐊᑦᑎᓗᑎᒃ. ᑕᐃᒃᑯᐊᓕ ᓴᖅᑭᔮᓕᕇᕐᒪᑕ 
ᑕᐅᕙᓃᑦᑐᑦ ᑭᕙᓪᓕᕐᒥ ᑕᐃᒃᑯᐊ ᑎᑎᕋᖅᓯᒪᔪᑦ ᓄᑖᕈᕆᐊᖅᑕᐅᓗᑎᒃ ᐋᖅᑭᒃᓱᖅᑕᐅᒍᑎᒡᓗ ᑕᐃᒃᑯᐊ 
ᐃᓂᒃᓴᐅᔪᓐᓇᑐᐃᓐᓇᕆᐊᓖᑦ ᑕᕝᕙ $100,000 ᑖᔅᓱᒧᖓ ᐊᑐᕋᔭᖅᑐᖅ.  
 
ᑭᖑᓪᓕᕐᒥ ᑕᐃᒃᑯᐊ ᖃᐅᔨᓴᐃᓚᐅᖅᑎᓪᓗᒋᑦ ᕿᒥᕐᕈᓇᒡᓗᑎᒃ ᑭᓱᓂᒃ ᓇᓕᐊᒃ ᓇᓗᓇᐃᖅᑕᐅᓐᓂᕐᒪᖔᑕ 
ᖃᐅᔨᓴᖅᑕᐅᓗᑎᒃ. ᐊᒻᒪᓗ ᑮᓇᐅᔭᒃᑲᓐᓂᕐᓂ ᓴᖅᑭᑦᑎᔪᒫᕐᓗᑎᒃ ᑕᕝᕙ ᑕᐃᒪᓐᓇᐃᓕᖓᔪᒍᑦ ᒫᓐᓇ. ᑖᓐᓇ 
ᓯᕗᓪᓕᖅᐹᒥ ᐊᓪᓗᕆᐊᕈᑎᒋᓗᒍ ᐱᐅᓇᓱᒋᔭᕋ ᐊᒻᒪ ᑭᖑᕐᖓᒍᑦ ᖃᐅᔨᒋᐊᕈᓐᓇᖅᓯᒐᔭᖅᑐᒍᑦ ᖃᐅᔨᓴᐃᓂᕐᒥ 
ᑕᕝᕙᖔᕐᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑕᕝᕙ ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᓂᒃ ᐅᓄᖏᑦᑐᕈᓗᖕᓂ 
ᐊᑐᖅᖢᑎᒃ ᑕᐃᒪᓐᓇ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, ᑕᐃᒃᑯᐊ ᐱᓕᕆᐊᖑᔪᖅ ᑖᓐᓇ ᓲᕐᓗ ᒥᑭᑦᑑᑎᑦ. ᓲᕐᓗ 
ᑕᐃᒃᑯᐊ ᒐᕙᒪᒃᑯᑦ ᑮᓇᐅᔭᓂᒃ ᐊᑐᖃᑦᑕᖅᓯᒪᕝᕕᒋᔭᖓᑦ ᑕᐃᒃᑯᐊ ᐃᓯᐊᕿᒥᖔᖅᑐᑦ 
ᐅᖅᑰᓴᐅᑎᐅᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᒐᕙᒪᒃᑯᓐᓂᑦ ᓇᖕᒥᓂᖅ ᐊᖏᕐᕋᖃᖅᑐᓅᖏᑦᑐᖅ ᑭᓯᐊᓂ 
ᐃᑲᔪᕈᑎᒃᓴᒃᑲᓐᓂᕐᓂᒃ ᑐᓂᓯᓗᑎᒃ ᑖᒃᓰᔭᖃᑦᑕᖅᑐᓄᑦ ᓇᖕᒥᓂᕐᓗ ᐃᒡᓗᖃᖅᑐᓄᑦ ᑕᕝᕙ ᑕᐃᒃᑯᐊ ᕿᒥᕐᕈᓇᒃᑕᒃᑲ 
ᐱᔾᔪᑎᒋᓪᓗᒋᑦ.  
 
ᑕᐃᒪᐃᓐᓇᐃᑦᑐᓂᒃ ᖃᐅᔨᓴᐃᑎᓪᓗᒋᑦ ᑰᖕᓂ ᓯᒥᒃᑐᐃᔪᓐᓇᕐᒪᖔᑕ ᑮᓇᐅᔭᓕᐅᕐᕕᐅᔪᓐᓇᕐᒪᖔᑦ ᑖᓐᓇ 
ᐃᑲᔪᕐᓂᖅᓴᐅᒐᔭᖅᑐᖅ ᐊᖏᓂᖅᓴᐅᓕᕈᓂ ᓄᓇᓕᖕᓂ ᐊᑕᐅᓯᐅᖏᓪᓗᓂ ᑖᓐᓇ $100,000 ᐊᕗᖓᐅᔨᔾᔮᖏᒻᒪᑦ. 
ᓱᓕᕗᖔ ᑕᒻᒪᖏᓚᖔ ᑖᓐᓇ ᑕᐃᒪᓐᓇᐃᓐᓇᓱᒋᓪᓗᒍ ᐅᖃᐅᓯᕆᒐᒃᑯ ᖁᔭᓐᓇᒦᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑕᒻᒪᖅᑐᖅ ᑖᓐᓇ ᒪᓕᒐᓕᐅᖅᑎ. 
ᓇᓗᓇᐃᖅᓯᒃᑲᓐᓂᐊᕐᔪᒍᒪᓪᓗᖓ ᑕᐃᒃᑯᐊ ᐅᖅᑰᓴᐅᑎᒧᑦ ᐃᓯᐊᕿᖏᓐᓄᑦ ᐅᖅᓲᓴᒃᑲᓐᓂᕋᓱᖃᑦᑕᕐᓂᖅ ᑕᐃᒃᑯᐊ 
ᒥᓕᐊᖏᓐᓃᑦᑐᐊᓗᖕᓂ ᐅᓄᖅᑐᓂᒃ ᐊᑐᖏᑉᐹᓪᓕᖅᑎᑦᑎᔪᑦ ᒐᕙᒪᒃᑯᑦ ᐱᓕᕆᕝᕕᑦ ᐊᑐᖃᑦᑕᕐᒥᖕᒪᑕ 
ᓇᖕᒥᓂᖃᖅᑐᓪᓗ ᑕᐃᒃᑯᐊ ᐃᓯᐊᕿᒥᒃ ᐅᖅᑰᓴᐅᑎᖃᖃᑦᑕᓕᕐᒥᖕᒪᑕ ᓴᓂᑭᓗᐊᕐᒥ ᐃᓕᓐᓂᐊᕐᕕᖓ ᐃᖃᓗᖕᓂᓗ 
ᐃᒡᓗᕐᔪᐊᑦ ᑕᐃᒃᑯᐊ ᑲᖏᖅᖠᓂᕐᒥ ᐊᒻᒪ ᑕᓗᕐᔪᐊᕐᒥᓗ ᑖᒃᑯᐊ ᓄᓇᓕᖕᓂ ᐊᑕᐅᓯᕐᒥ ᐱᖓᓱᓂᓘᓐᓃᑦ 
ᑕᐃᒪᓐᓇᐅᖏᒻᒪᑦ.  
 
$100,000 ᑖᓐᓇ ᓯᕗᓪᓕᖅᐹᑦᑎᐊᖅ ᐊᑐᕐᓗᒍ ᑎᑎᕋᖅᑕᐅᓯᒪᔪᕕᓕᒫᑦ ᑕᐃᒃᑯᐊ ᓄᐊᑕᐅᓗᑎᒃ, 
ᕿᒥᕐᕈᓇᒃᑕᐅᓂᐊᕐᒪᑕ ᓯᒥᒃᑐᐃᕝᕕᒃᓴᐅᒐᔭᖅᑐᒥᒃ ᑰᖕᒥ ᑭᕙᓪᓕᕐᒥ. ᐊᒻᒪᑦᑕᐅᖅ ᐃ,  

ᐃᓂᒃᓴᖅᑕᖃᖅᑐᐊᓗᒃ  
ᐅᓄᖅᑐᓂᒃ, ᖃᐅᔨᓴᐃᓯᒪᖃᑦᑕᕐᒪᑕ ᓯᕗᓂᑦᑎᓐᓂ.  
 
ᑕᒪᒃᑯᐊ ᓄᑖᕈᕆᐊᖅᑕᐅᔭᕆᐊᖃᕐᒪᑕ ᐆᒃᑑᑎᒋᓗᒍᓗ ᑕᒫᓂ ᐃᖃᓗᖕᓂ ᐱᓕᕆᔪᖃᓚᐅᖅᓯᒪᖕᒪᑦ ᐊᕐᕌᒍᓄᑦ 
ᐊᒥᓱᑲᓪᓚᖕᓄᑦ ᐆᒻᒪᖁᑎᓕᕆᔨᒃᑯᑦ NCPC-ᖑᑎᓪᓗᒍ ᐅᖃᖃᑦᑕᓚᐅᖅᓯᒪᒻᒪᑕ ᐋᖅᑭᒋᐊᖁᓪᓗᒍ ᑕᐃᓐᓇ 
ᐃᖃᓗᐃᑦ ᑰᖓᒎᖅ ᐊᑑᑎᖃᕐᓂᖅᐹᖑᒻᒪᑦ ᑰᒃ ᓯᒥᑦᑕᖅᑕᐅᓗᓂ ᑕᐃᓐᓇ, ᑰᒃ ᓯᒥᑦᑕᐅᔾᔪᑎᒋᒐᔭᖅᑕᖓ ᑰᓐᓄᓪᓗ 
ᐊᒃᓱᐋᓗᒃ ᐊᒃᑐᐃᓂᖃᕋᔭᕐᒪᑦ ᐃᖃᓗᖏᓐᓂᓪᓗ. 2001-02-ᒧᑦ ᑎᑭᖅᖢᒍ ᑕᐃᒃᑯᐊ ᐱᓕᕆᓕᖅᖢᑎᒍ ᓄᑖᑦ 
ᖃᐅᔨᓕᓚᐅᖅᓯᒪᒐᑦᑎᒍ ᑮᓇᐅᔭᓕᐅᕈᑕᐅᔪᓐᓇᕐᒪᑦ ᐊᔾᔨᖏᑦᑕᐅᖅ. 
 
ᑕᐃᒪᐃᒻᒥᒻᒪᑦ ᑖᓐᓇ $100,000 ᑐᓴᒐᒃᓴᓂᑦ ᓄᐊᑦᑎᔾᔪᑕᐅᓂᐊᖅᑐᑦ ᐊᒻᒪᓗᑦᑕᐅᖅ ᓯᕗᓪᓕᐅᔾᔭᐅᓂᐊᖅᑐᑦ 
ᑕᐃᒃᑯᐊ ᐋᖅᑭᓱᖅᑕᐅᓗᑎᑦ. ᓴᓪᓕᕐᓂ ᑕᐃᑲᓂ ᐱᕕᔅᓴᖃᑦᑎᐊᕐᒪᑕ ᑰᒻᒧᑦ ᐆᒻᒪᖅᑯᑎᓕᐅᕐᓂᕐᒧᑦ. ᑕᐃᒃᑯᐊ 
ᐱᓕᕆᐊᕆᔭᐅᓯᒪᔪᑦ ᑕᐃᑲᓂ ᒥᑭᑦᑐᑯᓘᓚᐅᖅᓯᒪᒻᒪᑕ ᑕᐃᒃᑯᐊ ᖄᑐᐃᓐᓇᑯᓗᐊᒍᑦ ᖃᐅᔨᓴᐃᓯᒪᒻᒪᑕ 
ᐅᒃᐱᕈᓱᒃᑲᑦᑕ ᒫᓐᓇ ᐱᕕᔅᓴᖃᕋᑦᑕ ᐊᑭᑭᓐᓂᖅᓴᒃᑯᑦ ᐆᒻᒪᖅᑯᑎᖃᕐᑎᑦᑎᓂᕐᒥᑦ.  
 
ᐃᒃᓯᕙᐅᑖᖅ, ᐅᖅᓱᐋᓗᒻᒥ ᐊᑐᓐᖏᓂᖅᓴᐅᔭᕆᐊᖃᓕᕋᑦᑕ ᐆᒻᒪᖅᑯᑎᓄᑦ ᐅᐸᓗᖓᐃᔭᐅᑎ 
ᑲᑎᒪᔾᔪᑎᒋᓚᐅᖅᓯᒪᔭᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓗᓐᓇᖏᑦ ᑲᑎᒪᔨᐅᖃᑕᐅᔪᑦ ᓂᓪᓕᐅᑎᖃᓚᐅᖅᓯᒪᓪᓗᑎᑦ 
ᐊᒻᒪᓗᑦᑕᐅᖅ ᑲᓇᑕᓕᒫᒥᑦ ᑕᑯᓚᐅᖅᑐᖅᓴᐅᕗᓯ ᐱᕙᓪᓕᐊᔪᓂᑦ D-minus ᐆᒻᒪᖅᑯᑎᓂᑦ ᐊᑐᖃᑦᑕᑎᐊᕐᓂᕐᒧᑦ B-
ᖑᖅᑎᑕᐅᒐᑦᑕ ᐊᒻᒪᓗᑦᑕᐅᖅ Province-ᒥᑦ ᐊᑕᐅᓯᕐᒥᑦ ᑭᖑᓪᓕᐊᕐᔫᔪᒍᑦ.  
 
ᒫᓐᓇ ᑕᕝᕙ ᐊᕐᕌᒎᒃ ᒪᕐᕉᒃ ᐃᓗᐊᓂ ᐊᒃᓱᐋᓗᒃ ᐊᕗᖓᐅᔾᔨᓯᒪᔪᖅ ᑖᓐᓇ $100,000, ᐱᓪᓗᑎᒍ ᖁᔭᓐᓇᒦᒃ ᐊᒻᒪ 
ᓯᕗᒧᐊᒍᑎᒋᕙᓪᓕᐊᓗᑎᒍᑦ ᑕᐃᒃᑯᐊ ᖃᐅᔨᓴᐃᓗᑎᑦ ᑮᓇᐅᔭᓕᐅᕈᑕᐅᔪᓐᓇᕐᒪᖔᑕ ᑰᒻᒧᑦ ᐆᒻᒪᖅᑯᑎᓕᕆᓂᖅ. 
ᑖᓐᓇ ᐊᐱᖅᑯᑎᒋᑉᐸᒍ ᑮᓇᐅᔭᓂᑦ ᐱᒃᑲᓐᓂᕈᓐᓇᖅᐱᑕ, ᐄ. ᒐᕙᒪᒃᑯᑦ ᐱᓕᕆᕝᕕᓕᒫᑦᑎᐊᖏᑦ 
ᓇᓕᐊᑐᐃᓐᓇᐅᒐᓗᐊᖅᐸᑦ ᐃᖅᑲᓇᐃᔮᔅᓴᐅᒐᓗᐊᖅᐸᑦ ᑮᓇᐅᔭᓂᑦ ᐱᒃᑲᓐᓂᕈᑎᑦ ᐊᑲᔅᓴᖃᑦᑕᕐᓂᖅ ᑭᓯᐊᓂ 
$100,000 ᑎᒍᒐᑦᑎᒍ ᐱᔭᕇᕐᓗᑎᒍ ᑕᐃᒃᑯᐊ ᑎᑎᕋᖅᓯᒪᔪᓂᑦ ᖃᐅᔨᓴᕈᑕᐅᖃᑦᑕᖅᓯᒪᔪᑦ ᑭᖑᓪᓕᕐᓄᑦ 
ᐊᓪᓗᕆᐊᕈᑎᒋᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᒐᒃᓴᐃᑦ ᐊᑑᑎᖃᖅᑐᑦ ᑭᓯᐊᓂ ᒥᓂᔅᑕ ᐅᖃᓕᕐᒪᑦ 
ᑕᒪᒃᑮᓐᓄᒃ ᐅᖃᐅᓯᕆᓪᓗᓂᐅᒃ ᐃᒪᓐᓇᑎᒍ ᐅᓄᖅᓯᓂᐊᖅᑐᖅ ᑕᐃᒃᑯᓂᖓ ᐆᒻᒪᖅᑯᑎᓄᑦ ᐊᒃᑐᐊᓂᖃᕐᑐᓄᑦ 
ᒥᑭᓪᓕᒋᐊᖅᑎᑦᑎᓂᐊᕐᒪᑕ ᐊᑭᖏᓐᓄᑦ. ᐊᒻᒪᓗᑦᑕᐅᖅ ᑖᓐᓇ $100,000 ᐊᑐᕐᓗᒍ ᐊᕗᖓᐅᔨᔾᔮᖏᒻᒪᑦ 
ᐃᓂᔅᓴᖅᓯᐅᕐᓗᑎᑦ ᑰᓐᓄᑦ ᐆᒻᒪᖅᑯᑎᓕᐅᓂᕐᒧᑦ ᑖᓐᓇ $100,000 ᐅᖓᑖᓃᓐᓂᖅᓴᓄᑦ ᐊᑐᕆᐊᖃᕐᒪᑕ. 
ᐅᖃᕈᒪᓪᓗᖓᓗ, ᑕᐃᒪᓐᓇ ᐱᔭᕆᐊᖃᖅᐸᑕ ᐅᓄᕐᓂᓴᒃᑲᓂᕐᓂᑦ ᐱᓕᕆᖁᓪᓗᒋᑦ  
 
ᑖᒃᑯᐊᓗ ᒥᑭᑦᑑᑎᑯᓗᐃᑦ ᐱᓕᕆᕝᕕᐅᔪᑦ ᐱᓕᕆᐊᔾᔪᑎᐅᓇᓱᑦᑐᑦ ᓱᕐᓗ ᑕᐃᑲᓂ ᓱᕐᓗ ᐅᖅᓴᒃᓴᐃᕕᒻᒥ ᑕᐃᑲᓂ 
ᐱᓕᕆᖔᖅᐸᑕ ᐊᑲᐅᓂᖅᓴᐅᓇᔭᖅᑐᖅ ᐱᓕᕆᕝᕕᒻᒥ ᑭᓯᐊᓂ ᐊᒃᑐᖅᑕᐅᓐᖏᖔᕐᓗᑎᑦ ᓂᐅᕕᖅᑎᐅᔪᑦ ᑕᕝᕙ 
ᐊᔾᔨᒋᓐᖏᑕᖓ ᐃᓱᒪᖃᖅᑐᒍ. 

ᐊᐱᖅᑯᑎᔅᓴᖃᕐᒥᒐᒪ ᒥᓂᔅᑕᒧᑦ ᐆᒻᒪᖅᑯᑎᓄᑦ ᑲᒪᔪᒥᑦ. ᖃᐅᔨᒪᔪᖓ ᖃᐃᔨᓴᐃᖃᑦᑕᖅᓯᒪᒻᒪᑕ 
ᐊᔾᔨᒌᓐᖏᑦᑐᐋᓗᓐᓂᑦ ᐆᒻᒪᖅᑯᑎᓕᕆᓂᕐᒧᑦ ᓇᓖᕌᕈᑎᔅᓴᓂᑦ. ᐃᓱᒪᔅᓴᖅᓯᐅᖅᓯᒪᕚ ᐱᕙᓪᓕᐊᑎᑦᑎᓂᕐᒧᑦ 
ᓴᓇᓕᖅᑎᓪᓗᒋᑦ ᒐᕙᒪᒃᑯᓐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᑕᕝᕙᓂ ᒪᓕᒐᓕᐅᕐᕕᒻᒥ ᑕᐃᒪᓐᓇ ᑲᑎᒪᖃᑎᒋᔭᐅᑎᓪᓗᒋᑦ ᐅᕙᓂᑦ 
ᖃᐅᔨᒪᓂᖅᓴᖅᑕᖃᓐᖏᒻᒪᑦ ᖁᔭᒋᓐᖏᑎᐊᖅᑕᕋ ᒪᕐᕉᓂᒡᒎᖅ ᐃᓪᓗᑦᑐᒎᖅ ᐱᓕᕆᒐᑦᑎᒍ. ᓈᒻᒪᓈᓐᖏᑦᑐᓂᑦ 
ᐅᖃᓕᕐᒪᑦ.  
 
ᑭᓯᐊᓂᓕ ᐅᖃᖅᐳᖓ ᒪᓕᒐᓕᐅᖅᑎᒧᑦ ᕿᒥᕐᕈᓇᓪᓗᓂ ᐱᓕᕆᓯᒪᔭᕗᑦ ᐊᕐᕌᒍᑦ ᑎᓴᒪᑦ ᐊᓂᒍᖅᓯᒪᓕᖅᑐᑦ ᑖᒃᑯᐊ 
ᓴᖅᑭᑦᑎᓯᒪᒐᑦᑕ ᐱᖁᔭᕐᓂᑦ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᑦ ᑳᓐᑐᕌᓯᒪᒐᑦᑕ $1-ᒥᓕᐊᓐ ᐊᑐᖅᑎᑦᑎᓗᑕ 
ᓄᑖᕈᕆᐊᖅᖢᑎᑦ ᐊᒻᒪᓗᑦᑕᐅᖅ ᐃᑲᔪᕈᑎᖃᕐᓂᖅᓴᐅᓪᓗᑕ ᓄᓇᓕᓐᓂ ᓇᒻᒥᓂᖅ ᐊᖏᕐᕋᕆᔭᐅᔪᓂᑦ.  
 
ᑕᐃᒃᑯᐊ ᐅᖅᓴᒃᓴᐃᕕᒻᒥ 60%-ᖏᓐᓂ ᑕᐃᒃᑯᐊ ᐃᓄᓕᕆᔨᒃᑯᓐᓂ ᓂᖃᐃᓱᖅᑎᐅᒻᒪᑕ ᑕᐃᒃᑯᐊᓗ 
ᐊᑭᓕᖅᓱᖅᑕᐅᓪᓗᑎᑦ ᐃᓪᓗᖁᑎᒋᔭᖏᑦ. ᓇᒻᒥᓂᖃᕐᑐᑦ ᑕᐃᒃᑯᐊ ᐊᖑᓇᓱᑦᑏᑦ ᐅᖅᓱᐋᓗᒻᒧᑦ 
ᐃᑲᔪᕈᑎᑖᖃᑦᑕᒥᒻᒪᑕ ᑕᐃᒃᑯᐊ ᐊᖑᓇᓱᑦᑏᑦ ᐊᒻᒪᓗᑦᑕᐅᖅ ᐱᕆᓕᕆᐊᖃᕐᒥᔪᒍᑦ ᐃᓐᓇᑐᖃᕐᓄᑦ ᐃᑲᔪᕈᑎᓂᑦ. 
ᐃᑲᔪᕈᑎᑕᖃᖅᑐᑦ ᐊᒥᓱᐋᓗᓐᓂᒃ ᑕᐃᒃᑯᐊ 35%-ᖏᑦ ᑕᐃᒃᑯᐊ ᑮᓇᐅᔭᖅᑐᕈᑎᔅᓴ ᐆᒻᒪᖅᑯᑎᓄᑦ 
ᐊᒃᑐᐋᓂᖃᕐᑐᓄᑦ ᐃᑲᔪᕈᑎᓂᓪᓗ. ᐊᓯᖏᓐᓂ ᒐᕙᒪᒃᑯᓐᓂ ᐊᓯᖏᓐᓂ, ᐃᒃᓯᕙᐅᑖᖅ, ᒐᕙᒪᒃᑯᓐᓂ 
ᑕᐃᒪᓐᓇᐃᑦᑐᓂᑦ ᑮᓇᐅᔭᖃᖅᑎᑦᑎᔾᔪᑎᖃᓲᖑᓐᖏᒻᒪᑕ. ᒐᕙᒪᒃᑯᑦ ᐊᓯᖏᑦ ᑕᐃᒪᐃᓕᐅᓲᖑᒻᒪᖔᑕ 
ᐃᓕᕿᓯᒪᒐᕕᑦ.  
 
ᑕᐃᒪᓐᓇᓕ ᐅᖃᕈᒪᔪᖓ $100,000, ᐄ, ᑮᓇᐅᔭᒃᑲᓂᕐᓂᑦ ᐱᔪᓐᓇᕈᒪ ᖁᕕᐊᓇᑦᑎᐊᕋᔭᖅᑐᑦ ᑭᓯᐊᓂᓕ 
ᐊᑐᕆᐊᖃᕋᑦᑎᒍ ᑕᒪᒃᑯᐊ ᑮᓇᐅᔭᐃᑦ ᐅᖓᑕᐅᔾᔨᔾᔮᖏᓪᓗᑎᑦ ᐊᕐᕌᒍᒧᑦ ᐊᑐᕈᒫᖅᑐᑦ. ᒫᓐᓇ ᑖᓐᓇ $100,000 
ᑕᐃᒃᑯᓂᖓ ᖃᐅᔨᒪᑎᑕᐅᔪᓂᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᑦ ᐱᓕᕆᕝᕕᖓᓐᓂᓪᓗ ᐅᖃᐅᔾᔨᔪᓐᓇᕐᒪᒎᖅ 
ᑕᐃᒃᑯᐊ ᖃᐅᔨᓴᐃᔾᔪᑎᓂᒃ ᑎᑎᕋᖅᓯᒪᔪᓂᒃ ᑭᖑᓪᓕᕐᒥᑦ ᐊᓪᓗᕈᑎᐅᓂᐊᖅᑐᓂᒃ ᐱᓕᕆᓕᕐᓗᑎᒃ.  
 
ᐱᒻᒪᕆᐅᓇᓱᒋᒐᒃᑯ ᐅᔭᕋᓐᓂᐊᖅᑐᓕᕆᓂᐅᓐᖏᒻᒪᑦ ᑖᓐᓇ, ᐅᔭᕋᒃᓴᖅᓯᐅᕐᓂᖅ [diamond]-ᓂᓪᓘᓐᓃᑦ, 
ᓄᖑᔪᐃᑦᑐᓂᓪᓘᓐᓃᑦ ᑭᓯᐊᓂ ᕿᒥᕐᕈᓇᒍᓐᓇᕈᑦᑕ ᓄᓇᕗᒻᒥ, ᐃᓐᓇ ᑰᕌᓘᒻᒪᑦ ᑕᐃᓐᓇ ᐊᑐᖅᑕᐅᔪᓐᓇᖅᐹ. ᑕᕝᕙ 
ᓯᕗᕐᖓᒍᑦ ᖃᐅᔨᓴᐃᖅᑳᕈᑎᐅᔪᖅ 1997-98-ᒥᑦ. ᑕᐃᒪᓕ ᑐᓴᒐᒃᓴᐃᑦ ᓄᐊᑕᐅᓚᐅᕐᓗᑎᒃ ᑲᑎᑦᑕᐅᓗᑎᒃ 
ᑭᖑᓪᓕᕐᒥᑦ ᖃᓄᖅ ᐱᓕᕆᓂᐊᕐᒪᖔᕐᒥᒃ ᖃᐅᔨᓴᐃᓕᕐᓗᑎᒃ $100,000 ᐊᑐᕐᓗᒍ ᓈᒻᒪᒃᑲᔭᖅᑐᖅ.  
 
ᖁᔭᓐᓇᒦᖅᑕᕋ ᑲᑎᒪᔨᐅᔪᖅ ᑖᒃᓱᒥᖓ ᓴᖅᑭᑦᑎᒻᒪᑦ ᐃᑲᔪᖅᑐᐃᒻᒪᓪᓗ ᑕᐃᒪᓐᓇᐃᑦᑐᓂᒃ ᑮᓇᐅᔭᓂᒃ 
ᐱᔪᓐᓇᖁᓪᓗᒋᑦ ᑭᕙᓪᓕᕐᒥᐅᓄᑦ ᐊᑐᖅᑕᐅᓂᐊᕐᒪᑕ, ᑕᐃᒪᓐᓇᐃᑦᑐᓂᒃ ᐊᑐᕈᑎᓂᒃ ᐊᑐᕈᓐᓇᕐᓂᐊᕐᒪᑕ ᐊᓯᖏᓐᓂᑦ 
ᐆᒻᒪᖅᑯᑎᓂᒃ ᑰᒻᒨᖓᐅᔪᓂᒃ ᐊᑐᕈᓐᓇᕐᒪᖔᑕ ᖃᐅᔨᓴᐃᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᕙᓇᓱᓐᖏᑦᑐᒍᑦ ᒐᕙᒪᒃᑯᑦ ᐊᑐᐊᒐᖏᓐᓂᑦ ᑭᓯᐊᓂᓕ 
ᒐᕙᒪᒃᑯᓅᓐᖏᑦᑐᖅ ᐊᑐᐊᒐᐅᔪᓂᒃ. ᑕᐃᒪ ᐊᐃᕙᕙᑉᐳᒍᑦ ᒪᓕᒐᖃᖁᓪᓗᒍ. 
 
ᒥᓂᔅᑕᐅᔪᖅ ᐅᖃᕋᑖᕐᖓᓪᓗ ᒐᕙᒪᒃᑯᓐᓂᑦ ᓇᓕᐊᓐᓂᑦ, ᒐᕙᒪᒃᑯᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᑐᖅᐸᑦᑕᖏᓐᓄᑦ 
ᓂᐅᕕᖅᐸᑦᑕᖏᓐᓄᑦ ᑕᖅᑲᒃᑯᓄᖓ ᓂᐅᓂᐊᖅᑐᓄᑦ ᑕᐃᒪᐃᑎᑦᑎᕙᓐᖏᑦᑐᑦ ᑖᒃᓰᔭᖅᑎᑦᑎᓂᒃᑯᑦ ᐱᔪᑦ. 
 
ᐄ, ᓇᓗᓇᓐᖏᑦᑐᖅ ᐊᒻᒪᓗ ᑭᓯᐊᓂ ᐊᑭᓖᑎᒃᑲᓐᓂᖃᑦᑕᕋᑦᑎᒍ ᑕᒪᕐᒥᓕᒫᖅ ᐊᓪᓛᑦ ᑖᒃᑯᐊ ᒐᕙᒪᒃᑯᑦ 
ᐊᑐᖅᑕᖏᓐᓄᑦ ᑕᐃᒫᒃ ᐊᑭᑐᓚᕿᕗᖅ ᑕᒪᒃᑯᐊ ᑕᐃᑲᓂ ᐃᒫᒃ ᐊᓯᐊᓄᑦ ᐊᑐᖅᑕᐅᒐᐊᓗᖅᑲᑦ ᒐᕙᒪᒃᑰᒐᓗᐊᖅᑲᑕ 
ᑎᒥᒋᔭᐅᔪᑦ. 
 
ᑕᐃᒪᓕ ᐊᐱᕆᖅᑲᐅᔪᖓ ᒥᓂᔅᑕᐅᔪᖅ ᑮᓇᐅᔭᖃᖅᑎᑦᑎᔪᓐᓇᕐᒪᖔᖅ ᑕᖅᑲᒃᑯᓇᓐᖓᑦ ᐅᕝᕙᓘᓐᓃᑦ 
ᑕᖅᑲᒃᑯᓇᓐᖓᑦ ᑮᓇᐅᔭᖃᕐᓂᐊᖅᑐᒋᕙ ᐃᓱᒪᓚᐅᖅᓯᒪᕚ ᓴᖅᑮᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ. ᑖᒃᑯᐊ ᐱᒻᒪᕆᐅᔪᑦ 
ᓴᓇᔭᐅᓂᐊᕐᓂᖏᓐᓄᑦ ᐅᕝᕙᓘᓐᓃᑦ ᑕᖅᑲᒃᑯᓂᖓ ᑮᓇᐅᔭᖃᖅᑎᑕᐅᒐᓱᑉᐸᑉᐸ. ᑖᓐᓇ 
ᕿᒥᕐᕈᔭᕆᐊᖃᕋᔭᖅᐸᓪᓚᐃᓕᕋᑦᑎᒍ ᐃᒥᕐᒨᖅᑐᒥᑦ ᐆᒻᒪᖅᑯᑎᓕᐅᕋᓱᐊᕐᓂᕐᒧᑦ ᐱᓚᐅᓐᖏᓂᑦᑎᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᒻᒪᕆᐅᔪᖅ ᐊᐱᖅᑯᑎᒋᔭᖓ ᓄᓇᕗᑦ 
ᒐᕙᒪᒃᑯᖏᑦ ᑕᐃᒪᐃᓕᐅᓚᐅᖅᓯᒪᓐᖏᓇᑦᑕ $50,000,000 ᐅᖓᑖᓃᑦᑐᓂᒃ ᑖᓐᓇᓗ ᖃᐅᔨᒪᒐᑦᑎᒍ $150-300-
ᒥᓕᐊᒨᕐᓂᐊᕐᖓᑦ.  
 
ᑭᓯᐊᓂᓕ ᐅᖃᖃᑦᑕᖅᓯᒪᔪᒍᑦ ᒐᕙᒪᑐᖃᒃᑯᓐᓂᑦ ᑖᓐᓇ ᓴᖅᑮᖁᓪᓗᒋᑦ ᐃᒫᒃ ᐊᑐᖅᑐᐊᕈᓐᓇᕋᔭᕋᑦᑕ, 
ᓯᓚᑖᒎᕈᓐᓇᕋᔭᕋᑦᑕ ᑮᓇᐅᔭᓂᒃ ᐊᑐᖅᑐᐊᕐᓗᑕ. ᕿᒥᕐᕈᒻᒥᔪᒍᑦ ᑕᖅᑲᒃᑯᓇᓐᖓᓪᓗ ᓇᒻᒥᓂᕐᓗ ᐱᖁᑎᖃᖅᑐᓂᒃ 
ᑲᑐᔾᔨᖃᑦᑕᑎᓪᓗᒋᑦ.  
 
ᐃᒪᐃᓕᒐᓱᑦᑐᒍᓪᓕ ᐅᕙᒍᑦ ᒐᕙᒪᒃᑰᓪᓗᑕ ᑮᓇᐅᔭᑎᒍᑦ ᐊᑐᑦᑎᐊᕈᓐᓇᕋᔭᖅᑐᑎᒃ ᓴᓇᓂᕐᒧᑦ ᓇᒻᒥᓂᕆᔭᑦᑎᓐᓂᑦ 
ᐃᒥᕐᒨᖅᑐᒥᒃ ᐆᒻᒪᖅᑯᑎᖃᕐᓂᕐᒧᑦ. ᑭᓯᐊᓂᓕ ᐊᑭᓕᖅᑕᐅᒐᓱᐊᓲᖑᒻᒪᑕ ᐅᑭᐅᑦ 30, 40-ᓘᓐᓃᑦ ᐊᒻᒪᓗ ᑖᒃᑯᐊ 
ᐊᕐᕙᐸᓪᓕᒋᐊᕈᓐᓇᖅᑐᑎᒃ. ᑕᐃᒃᑯᐊ ᑕᖅᑳᓐᖓᑐᐃᓐᓈᖅᑐᑦ ᐅᕝᕙᓘᓐᓃᑦ ᓇᒻᒥᓂᖃᖅᑐᑦ ᒐᕙᒪᑐᖃᒃᑯᓂᓪᓘᓐᓃᑦ.  
 
ᐊᐃᑉᐸᖓᓂᓗ ᓇᓗᓇᐃᕆᐊᒃᑲᓂᕐᓗᒍ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑖᖅᐸᓐᖏᑦᑐᑦ ᐅᖅᓱᐊᓗᒻᒧᑦ.  

ᐊᒻᒪᓗ ᑕᖅᑲᒃᑯᐊ ᐊᑭᓖᑎᖃᑦᑕᕋᑦᑎᒍ ᑎᑭᑎᑕᑦᑎᓐᓂᑦ, ᓄᓇᕗᑦ ᒐᕙᒪᒃᑯᖏᑦ ᐃᓚᖏᓐᓂᑦ ᐊᑭᓕᖅᓱᐃᒻᒪᑕ 
ᒑᓯᑖᖅᑎᓪᓗᒋᑦ. ᑕᐃᒪᓕ ᖃᐅᔨᒪᔭᕆᐊᖃᖅᑐᒍᑦ 100-ᒥᓕᐊᓂᒃ ᓂᐅᕕᖅᑎᓪᓗᑕ ᐊᑭᑭᓈᕆᓂᖅᓴᐅᕙᒃᑲᑦᑕ 10- 
ᒥᓕᐊᑐᐃᓐᓇᕐᓂᓪᓘᓐᓃᑦ ᓂᐅᕕᕐᓂᕈᑦᑕ. ᐊᒻᒪᓗ ᐊᔾᔨᒌᓐᖏᑦᑎᒍᓐᓇᕋᔭᖅᑲᑦ ᑕᕝᕙᓂ ᓂᐅᕕᐊᕆᔭᐅᔪᑦ 
ᑯᕝᕕᕕᕆᔭᐅᔪᓂ.  
 
ᓲᕐᓗ ᑲᖏᖅᑐᒑᐱᒻᒥ ᐃᓕᓐᓂᐊᕐᕕᖃᕐᖓᑦ ᐋᓐᓂᐊᕕᒻᒥ ᑖᒃᑯᐊ ᐊᖏᖅᐹᖑᒻᒪᑕ ᒐᕙᒃᑯᑦ ᐃᓪᓗᖁᑎᖏᑦ 
ᐊᑐᕐᓂᖅᐸᐅᔪᑦ ᑲᖏᖅᑐᒑᐱᒻᒥ ᑕᒪᒃᑯᐊ ᐃᓪᓗᖁᑎᒋᔭᐅᔪᑦ 60-ᐳᓴᓐᑎᒋᔭᖏᑦ ᑕᐃᒃᑯᐊ ᓇᒻᒥᓂᕆᔭᐅᓪᓗᑎᒃ 
ᒐᕙᒪᒃᑯᓪᓗ ᐸᓖᓯᒃᑯᓪᓗ ᒐᕙᒪᑐᖃᒃᑯᓂᓪᓗ  
 
ᑕᐃᒪᓕ 4 ᒥᓕᐊᓐ ᑕᐃᒃᑯᐊ ᑕᕝᕗᖓᕐᓗᒋᑦ ᐃᑲᔪᖅᑕᐅᒐᔭᖅᑐᒋᕕᒋᑦ 30-ᑐᐃᓐᓇᕐᓂᑦ 40-ᓂᓪᓘᓐᓃᑦ ᑕᐃᒃᑯᐊ 
ᒐᕙᒪᒃᑯᑦ ᓄᓇᓯᐅᑎᖏᓐᓄᑦ ᐊᑐᖅᑕᐅᓂᐊᕐᖓᑦ ᑕᐃᒃᑯᐊᓕ ᐃᑲᔪᖅᑕᐅᕙᒌᖅᑐᑦ ᕼᒻᓚᒃᑯᑦ ᐃᑲᖅᑐᐃᕙᑦᑐᑦ 
ᑕᐃᒃᑯᐊᓗ ᐃᓪᓗᐃᑦ ᐊᒥᓲᓂᖅᓴᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐊᑭᓕᖅᑕᐅᕙᒃᑭᓪᓗᑎᒃ.  
 
ᒫᓐᓇᐅᔪᕐᓗ ᐊᑭᑐᓂᖅᐹᖑᔪᖅ ᖃᐅᒻᒪᖁᑎᓄᑦ, ᖃᐅᒻᒪᖁᑎᓕᐅᕐᓂᕐᒧᑦ 100 ᒥᐊᓕᓐᓂ ᖃᐃᑦᑎᓐᓂᕈᑦᑕ 80 
ᒥᓕᐊᓐᖑᔪᑦ ᐊᐅᓚᑦᑎᓂᕐᒨᔪᑦ ᑕᒪᒃᑯᓂᖓ ᐊᐅᓚᐅᑎᖃᕐᕕᓐᓂ ᑖᓐᓇ ᓇᓗᓇᐃᕆᐊᖃᖅᑐᖅ ᑐᑭᓯᓇᑦᑎᐊᓂᐊᕐᖓᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖃᐅᔨᒪᑦᑎᐊᖅᑐᖅ ᐃ, ᖃᐅᔨᒪᑦᑎᐊᑕᒃᑲ ᑭᓯᐊᓂᓕ ᐊᑭᓖᑎᑦᑎᒻᒪᑦ 
ᑕᖅᑲᒃᑯᓂᖓ ᐊᑐᕋᓗᐊᖅᐸᑕ ᐊᑐᖏᒃᑲᓗᐊᖃᑕᓗ. ᐅᑉᐱᕈᓱᒃᑲᒪ ᒐᕙᒪᒃᑯᑦ 60-ᐳᓴᓐᖓᓂ ᐊᑐᖃᑦᑕᖅᑐᑦ 40-
ᐳᓴᓐ ᓇᒻᒥᓂᖃᖅᑐᓄᑦ. ᓱᒻᒪᓂᒃᑯᐊ 100-ᐳᓴᓐᒥ ᐊᑐᕆᐊᖃᖅᑲᑦ ᓂᐅᕕᕐᓂᖏᑕᖏᓐᓂ ᓂᐅᕕᖏᑕᖏᓐᓂᓗ ᑖᓐᓇ 
ᑖᒃᓯᐅᑎᒃᑲᒃᑯ. ᖃᓄᕐᓕᑭᐊᖅ ᐊᑎᖃᖅᑎᑕᕋᓗᐊᖓ…ᑖᒃᓰᔭᐃᓂᐅᖕᒪᑦ. 
 
ᐃᒪᐃᓕᕋᑦᑕ ᑖᒃᑯᐊ ᐃᓄᒋᐊᒃᓯᔪᐊᓘᒃᑲᓪᓚᓐᓂᕈᑦᑕ ᑖᒃᑯᐊ ᐅᖅᓱᐊᓗ ᐊᑭᑦᑐᕆᐊᕋᔭᖅᐸ ᐱᖓᓱᐊᖅᑎᓗᐊᕐᓗᒍ?  
ᐊᑭᑦᑐᑐᒻᒪᕆᐊᓘᒐᔭᖅᑐᖅ ᓲᕐᒃᓗ ᐃᒻᒥᓂ ᐱᓕᕆᕕᖃᖏᓐᓇᑦᑕ ᓂᐅᕕᐊᕆᖃᑦᑕᕋᑦᑎᒍᑦ ᓂᐅᕕᐊᒃᓴᐅᑎᓪᓗᒍ 
ᑭᓯᐊᓂᓕ ᒐᕙᒪᒃᑯᑦ ᖃᓄᖅ ᐊᑭᖃᕐᓂᐊᕐᒪᖔᑦ ᐋᖅᑭᒃᓱᐃᔨᐅᑎᓪᓗᒋᑦ ᓇᓗᓇᕐᖓᑦ  
 
ᑭᖑᓪᓕᕐᒥ ᐊᐱᖅᑯᑎᒋᓗᒍ ᑕᖅᑲᒃᑯᐊ ᖃᐅᔨᒃᑲᓐᓂᐊᕿᒋᑦ ᓇᒻᒥᓂᖁᑎᖃᖅᑐᑦ ᑕᒪᔅᓱᒧᖓ ᐃᒪᕐᒧᑦ 
ᖃᐅᒻᒪᖁᑎᓕᐅᕋᓱᐊᕐᓂᕐᒧᑦ ᑕᐃᒃᑯᐊ ᑮᓇᐅᔭᓂᒃ ᐊᑐᑦᑎᐊᕈᓐᓇᕋᔭᖅᐸᓪᓚᐃᒻᒥᒻᒪᑕᑦᑕᐅᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᓈᒻᒪᔅᓯᔾᔭᐅᓪᓗᑎᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᓱᓕᔪᖅ ᑕᖅᑲᒃᑯᐊ ᐅᖃᖃᑎᒋᖃᑦᑕᓛᕐᒥᔭᕗᑦ 
ᐃᓄᐃᑦ ᓇᒻᒥᓂᖁᑎᖃᖅᑐᓪᓗ ᖃᓄᐃᑦᑐᓂᒃ ᓴᖅᑭᔮᖅᑐᖃᑐᐃᓐᓇᕆᐊᖃᕐᒪᖔᑦ ᑖᓐᓇ ᐱᕙᓪᓕᐊᓂᖃᖅᑎᓪᓗᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐊᐱᖅᑯᑎᔅᓴᐃᑦ. ᐅᕙᓃᑦᑐᒍᑦ 2008-09 ᐃᓚᒋᐊᕈᑏᑦ 
ᑮᓇᐅᔭᑦ ᐊᑐᖅᑐᔅᓴᐃᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ ᓇᒻᒪ 2. ᑮᓇᐅᔭᓕᕆᓂᖅ. ᑖᒃᑯᐊ ᑐᑦᑕᕐᕕᓪᓗᐊᑕᐅᔪᑦ 
ᑮᓇᐅᔭᑦ ᑲᒪᒋᔭᐅᓂᖏᓐᓄᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ $2,375,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐅᔪᓕᒫᑦ $4,182,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ, 11, 2008-09 ᐃᓚᒋᐊᕈᑎ ᑮᓇᐅᔭᑦ ᒥᒃᓴᐅᓴᒃᑕᐅᓯᒪᔪᑦ ᐊᐅᓚᓂᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᐊᓪᓚᕝᕕᖓᓂ ᐊᖏᔪᖅᑳᖃᕐᕕᖓᓂ ᐊᓪᓚᕕᒻᒪᕆᖓᓂ 
ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ $187,000 ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓇᓗᓇᐃᖅᓯᕕᐅᔪᒪᔪᖓ 2ᒥ ᓈᓴᐅᑎᓕᒻᒥᒃ 
ᑮᓇᐅᔭᖃᖅᑎᑦᑎᓂᐊᕐᓗᑎᒃ $75,000 ᐊᑭᑦᑐᑉᐸᓪᓕᐊᔪᑦ ᐆᒻᒪᖁᑎᒨᖅᑐᑦ ᐱᓪᓗᒋᑦ. ᓇᓗᓇᐃᖅᓯᒋᐊᕈᓐᓇᖅᑮᑦ 
ᖃᓄᖅ ᑕᕝᕗᖓ ᑐᕌᖓᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑖᓐᓇ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᕋᐃᓐᓇᖏᑦᑑᒐᓗᐊᕐᒥᑦ ᐃᒃᐱᓇᕐᓂᖃᕐᓂᐊᒥᒻᒪᑦᓄ 
ᐊᑭᑦᑐᐸᓪᓕᐊᓂᖏᓐᓄᑦ ᐅᖅᓱᐋᓗᐃᑦ ᐊᒻᒪᓗ ᖃᖓᑦᑕᐅᑏᑦ ᐊᑭᑦᑐᕆᐊᖅᑕᐅᓯᒪᓕᕐᒪᑕ ᑕᒪᒃᑯᐊ ᐊᓪᓚᕕᒻᒥ 
ᐊᖏᔪᖅᑲᐅᑕᐅᔪᑦ ᐊᐅᓪᓚᖃᑦᑕᕆᐊᖃᕐᓂᐊᒥᒻᒪᑕ. ᑕᕝᕙᓂᓕᒫᕐᓗ ᑕᐃᒪᐃᓕᖓᓪᓗᑎᑦ. ᑕᕝᕙᓂ 
ᑕᑯᔭᕆᐅᖅᑕᔅᓴᕆᖅᑲᐅᔭᕋᓗᐊᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐊᕐᕚᕐᓗᒃ.  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᒐᐃᒐᒃᑯ ᑕᐃᒪᐃᓕᖓᔪᖅ ᓇᓗᓇᐃᖅᓯᒪᓂᐊᖅᑑᖅ 
ᐃᖅᑲᓇᐃᔭᖅᑎᓄᑦ ᐊᐅᓪᓚᕈᑎᖏᓐᓄᑦ ᑐᕌᖓᒐᔭᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᓱᓕᔪᖅ ᐊᒻᒪᓗ ᑖᒃᑯᐊ ᖃᓄᑎᒋ ᐊᑭᑦᑐᕆᐊᕈᑎᒋᒐᔭᕐᒪᖔᑎ 
ᖃᐅᔨᓴᖅᑕᐅᔾᔪᑎᖏᑦᑎᒍᑦ ᓈᓴᐅᑎᑦ ᒪᓕᔅᓯᒪᒻᒪᑕ ᔪᓚᐃ 1, 2008-ᒥ ᐊᑭᑦᑐᕆᐊᕈᑕᐅᓚᐅᖅᑐᓄᑦ. ᑖᒃᑯᐊ 
ᓈᓴᐅᑏᑦ ᑖᒃᑯᓄᖓ ᑐᕌᖓᔪᖅ ᖃᖓᑦᑕᐅᑎᔅᓴᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐊᐱᖅᑯᑏᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔪᖓ 2-ᒦᑦᑐᒧᑦ ᑕᕝᕙᓂ ᒪᒃᐱᒐᕐᒥ. ᐃᒪᐃᓕᖓᒻᒪᑦ ᒪᓕᓐᓂᐊᕐᖓᑕ 
ᐊᑭᑦᑐᕆᐊᕐᓂᖏᓐᓄᑦ ᐊᔾᔨᒌᓐᖏᑦᑐᓄᑦ ᐅᖅᓱᐋᓗᓄᑦ. ᐊᐱᖅᑯᑎᒋᔪᒪᔭᕋ ᑐᑭᓯᑦᑎᐊᖅᑎᑕᐅᔪᒪᔪᖓ. ᑐᑭᓯᐊᔭᕋ 
ᐅᖅᓱᐋᓗᐃᑦ ᐊᑭᑦᑐᕆᐊᖅᐸᓪᓕᐊᓂᖏᓪᓗ ᐊᒻᒪᓗ ᐊᑐᖅᑕᐅᕙᑦᑐᑦ ᑕᖅᑲᒃᑯᓄᖓ ᑖᒃᑯᐊ ᓂᐅᕕᖅᐸᑦᑕᕗᑦ 
ᐊᔾᔨᒌᓐᖏᑦᑐᑎᒍᑦ ᐅᑎᖃᑦᑕᕐᖓᑕ ᓄᓇᕗᑦ ᒐᕙᒪᒃᑯᖏᓐᓂ ᑕᕝᕗᖓ ᐊᑭᖏᓐᓄᑦ ᑕᐃᒫᖅᑲᐃ ᑐᑭᖃᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᒥᔅᑕ ᒫ ᑭᐅᒋᐊᕐᓂᐊᕐᒪᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕᔪᖅ ᒐᕙᒪᒃᑯᑦ ᓂᐅᕕᕋᐃᒻᒪᑕ ᐃᓱᒪᒋᕙᒻᒥᔭᕗᑦ 
ᐊᑭᒋᒋᐊᖃᕐᓂᐊᖅᑕᖏᑦ ᓂᐅᕕᕐᓂᐊᑎᓪᓗᑕ ᐊᒻᒪᓗ ᑕᖅᑲᒃᑯᓄᖓᐅᑎᓪᓗᒋᑦ ᐃᓚᖏᓪᓗ ᐃᓱᒪᒋᔭᐅᒋᐊᖃᕐᒥᔪᑦ 
ᐅᓯᔭᐅᔾᔪᑎᖏᑦ ᖃᓄᕐᓚᑦᑖᕐᓗ ᐊᑭᖃᓚᐅᕐᒪᖔᑦ ᓂᐅᕕᐊᕆᒐᑦᑎᒍ ᒪᓕᓪᓗᒋᓪᓗ ᑖᒃᑯᐊ ᐊᑭᖏᑦ 
ᐅᑎᖅᑎᒐᓱᐊᖅᐸᑦᑕᕗᑦ ᖃᓄᖅ ᐊᑭᖃᓚᐅᕐᒪᖔ. ᐄ, ᑖᓐᓇ ᒪᓕᒐᓕᐅᖅᑎ ᓱᓕᔪᖅ ᑕᐃᒪᐃᓕᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᔅᓱᒧᖓ $187,000-ᖑᒐᔭᕐᖓᑦ. ᒥᓂᔅᑕᐅᔪᖅ ᓇᓗᓇᐃᖅᓯᑲᓐᓂᕈᓐᓇᖅᑲ ᖃᓄᖅ 
ᐃᑲᔪᖅᐹᓪᓕᐅᑎᓂᐊᕐᒪᖔᖅ ᐊᑭᒋᔭᖏᓐᓄᑦ ᐊᔾᔨᒌᓐᖏᑦᑐᑦ ᐅᖅᓱᐋᓗᐃᑦ ᒑᓴᓖ. ᑖᒃᑯᓄᖓ ᓂᕈᐊᕈᑕᐅᖁᒐᔅᓯᐅᒃ 
ᐅᕙᑦᑎᓐᓄᑦ ᑖᒃᑯᐊ ᐊᑭᓕᕐᓂᐊᕐᒪᑕ. ᑕᐃᒃᑯᐊ ᓇᒧᓐᖓᖃᑦᑕᖅᑲᑦ? ᐊᑭᓖᕙᑉᐱᓰ ᓂᐅᕕᖅᐸᑦᑐᓂᑦ ᐅᕝᕙᓘᓐᓃᑦ 
ᓂᐅᕕᕐᕕᒋᔭᔅᓯᓐᓄᑦ ᐅᕝᕙᓘᓐᓃᑦ ᑕᖅᑲᐅᖓᑦᑕᐅᑎᒋᓪᓗᓂ ᒑᓯᑖᕐᕕᐅᔪᓂᑦ. ᑭᒃᑯᓐᓄᑦ ᐊᑐᖅᐸᑉᐱᓯᐅᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓈᓴᐅᑎᓕᒃ 2-ᒦᑦᑐᒍᑦ, $75,000, $187,000-ᖑᓐᖏᑦᑐᖅ. 
ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑐᑭᓯᓇᖅᓯᑎᒋᐊᒃᑲᓂᕐᓂᐊᕐᖓᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᔅᓴᐅᓴᑦᑕᐅᓯᒪᔪᑦ ᑕᒪᒃᑯᓄᖓ ᐊᑭᑦᑐᕆᐊᕈᑎᒋᓂᐊᖅᑕᖏᑦ 
ᐊᐅᓪᓚᖃᑦᑕᓂᕐᒧᑦ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ.  
 
ᐅᖃᖅᑲᐅᒐᒪ ᐊᕐᕚᕐᓗᒃ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᑕᒪᒃᑯᐊ ᔪᓚᐃ 1-ᖑᑎᓪᓗᒍ ᐊᑭᑦᑐᕆᐊᓚᐅᖅᓯᒪᒻᒪᑕ 
ᐊᑦᑐᐃᓂᖃᕋᔭᖅᑐᓂ ᑕᒪᒃᑯᓄᖓ, ᐃᓛᒃ ᐊᑭᑦᑐᐸᓪᓕᐊᔾᔪᑎᖏᓐᓄᑦ ᖃᖓᑦᑕᐅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᐃᖅᑲᓇᐃᔭᖅᑐᓕᕆᔪᓃᑦᑐᒍᑦ. ᑕᕝᕙᓂ ᐊᐅᓚᑦᑎᕕᐅᔪᖅ 
ᐱᓕᕆᕕᒻᒧᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $187,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑏᑦ. ᐃᖅᑲᓇᐃᔭᖅᑎᖃᕐᓂᕐᒧᑦ. ᑲᑎᑦᑐᒋᑦ $266,000. 
ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᐊᐅᓚᓂᐅᔪᑦ. ᑲᑎᑦᑐᒋᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $131,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 12-ᒨᕐᓗᑕ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ. ᐃᖅᑲᓇᐃᔮᖑᔪᑦ ᖃᐅᔨᓵᖑᓂᖏᓐᓂᑦ ᐋᖅᑭᓱᖅᓯᒪᓂᖏᓐᓄᓪᓗ ᐃᖅᑲᓇᐃᔭᕐᕕᐅᔪᑦ. ᑲᑎᑦᑐᒋᑦ 
ᐃᖅᑲᓇᐃᔮᑦ ᖃᐅᔨᓴᖅᑕᐅᓂᖏᓐᓄᑦ ᐋᖅᑭᔅᓯᒪᓂᖏᓐᓄᓪᓗ. $45,000. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ ᐸᕐᓇᓐᓂᐅᔪᖅ. ᑲᑎᑦᑐᒋᑦ $34,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᑲᓐᓂᓂᕐᒧᑦ ᐱᕙᓪᓕᐊᓂᕐᒧᓪᓗ. ᑲᑎᑦᑐᒋᑦ. ᐃᓕᓐᓂᐊᓂᕐᒧᑦ 
ᐱᕙᓪᓕᐊᓂᕐᒧᑦ. $168,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ. ᐃᖅᑲᓇᐃᔭᖃᑎᒌᑦᑐᓕᕆᓂᖅ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $64,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᓕᒫᖑᔪᑦ. $895,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ. ᒪᓕᒐᓕᕆᔨᒃᑯᑦ. ᐊᐅᓚᓂᖏᓐᓄ ᒪᑭᒪᓂᖏᓐᓄᑦ. 
ᐊᐅᓚᑦᑎᕕᖓᑦ ᐱᓕᕆᕕᐅᔫᑉ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $887,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᕐᓂᒃ ᒪᓕᑦᑎᑦᑎᓇᓱᐊᕐᓂᕐᒧᑦ. ᑲᑎᑦᑐᒋᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $160,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᐅᔪᓄᑦ ᐃᑲᔪᖅᑐᐃᓂᕐᒧᑦ. ᒪᓕᒐᓕᕆᔨᓄᑦ ᐃᑲᔪᖅᑐᐃᓂᕐᒧᑦ, 
ᐃᑲᔫᑏᑦ. ᑲᑎᑦᑐᒋᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $168,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 15. ᒪᓕᒐᓕᕆᔨᒃᑯᑦ. ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ. 
ᑎᑎᕋᖅᑕᐅᓂᖏᑦ ᐃᖅᑲᖅᑐᐃᕕᓕᕆᔨᒃᑯᓪᓗ. ᑲᑎᑦᑐᒋᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $356,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑲᔪᖅᑕᐅᕕᐅᔪᑦ. ᑲᑎᑦᑐᒋᑦ ᐃᑲᔪᖅᑕᐅᕕᓕᕆᓂᕐᒧᑦ. $909,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒪᓕᒐᓕᕆᓂᕐᒧᑦ. ᑲᑎᑦᑐᒋᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $123,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓕᒫᖅᑐᒍ ᐱᓕᕆᕕᐅᔪᖅ. $2,603,000 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 16. ᐃᓕᖅᑯᓯᓕᕆᓂᖅ, ᐅᖃᐅᓯᓕᕆᓂᖅ, ᐃᓐᓇᒻᒪᕆᓕᕆᓂᖅ, 
ᐅᕕᒃᑲᓕᕆᓂᖅ. ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. ᐊᐅᓚᑦᑎᕕᐅᔪᖅ ᐱᓕᕆᕕᒻᒧᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᓂᖏᑦᑐᑦ. $223,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ. ᑲᑎᒪᓕᒫᖅᑐᒋᑦ, ᑲᑎᑦᑐᒋᑦ ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᓂᖏᑦᑐᑦ $112,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᓂᖅ, ᐃᓕᖅᑯᓯᓕᕆᓂᖅ ᐃᑦᑕᕐᓂᓴᓕᕆᓂᖅ $112,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 17, ᐃᓕᖅᑯᓯᓕᕆᓂᐅᑉ ᐅᖃᐅᓯᓕᕆᓂᐅᑉ, ᐃᓐᓇᒪᕇᑦ, ᐅᕕᒃᑲᓕᕆᔨᒃᑯᑦ 
ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ ᓄᓇᓕᓐᓂ ᐱᓕᕆᐊᖑᔪᑦ, ᑲᑎᑦᑐᒋᑦ ᓄᓇᓕᓐᓂ ᐱᓕᕆᐊᑦ ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᖏᑦᑐᑦ $78,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ ᐱᖑᐊᖅᑐᓕᕆᓂᕐᒧᑦ ᓯᕗᓂᐊᒍᑦ ᐊᖏᖅᑕᐅᓯᒪᕙᒌᖏᑦᑐᑦ $81,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᑦᑐᒋᑦ ᐱᓕᕆᕕᐅᔪᑦ, $606,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 18 ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ 
ᐊᐅᓚᑦᑎᕖᑦ ᐱᓕᕆᕕᐅᔪᒧᑦ ᓯᕗᓂᐊᒍᑦ ᐊᖏᖅᑕᐅᕚᒌᖅᓯᒪᖏᑦᑐᑦ $237,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑐᐊᒐᓕᕆᓂᕐᒧᑦ ᐸᕐᓇᓐᓂᕐᒧᑦ ᑲᑎᑦᑐᒋᑦ ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᑦ ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᖏᑦᑐᑦ $79,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᑦᑎᕕᒻᒥ ᐱᓕᕆᕕᒻᒧᑦ ᐱᔨᑦᑎᕈᑏᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ 
$205,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ) 19 - ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᓱᒃᑯᐊᕿᓕᕆᓂᕐᒧᑦ 
ᓂᖃᐃᓱᖅᑐᓕᕆᓂᕐᒧᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ $109,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᖁᕝᕙᓯᓐᓂᖅᓴᓂᓪᓗ ᐃᓕᓐᓂᐊᓂᕐᒧᑦ ᑲᑎᑦᑐᒋᑦ 
ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ $1,412,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ ᓱᕈᓯᓛᓕᕆᓂᖅ 
ᐸᐃᕆᕕᓕᕆᓂᕐᓗ ᑲᑎᑦᑐᒋᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ $518,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ, ᓱᕈᓯᓛᓕᕆᓂᖅ 
ᐸᐃᕆᕕᓐᓄᑦ ᒪᑯᓄᖔ ᒥᑭᔫᑕᐅᓛᓄᑦ ᐃᓕᓐᓂᐊᕆᐊᓕᓵᖅᑐᓄᑦ ᐅᕝᕙᓘᓐᓃᑦ ᐸᐃᕆᕕᓐᓃᑦᑐᓄᑦ 
ᑕᐃᒪᐃᑦᑐᒨᖓᔪᕐᖑᓇ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᖃᐃ ᑭᐅᑦᑎᐊᕈᓐᓇᖅᑕᖓᐃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᐱᕆᒃᑲᓐᓂᑲᐃᓐᓇᕐᓕᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᒋᕋᑖᖅᑕᐃᑦ ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ career and early childhood services ᑐᑭᖃᖅᑐᖅ ᓲᕐᓗ ᑖᒃᑯᐊ 
ᐃᓕᓐᓂᐊᓕᓵᖅᑐᑯᓗᖕᓄᑐᐊᖅ? kindergarten? ᐅᕝᕙᓘᓐᓂᑦ ᐸᐃᕆᕝᕕᖕᓄᓪᓗ ᒪᑯᓄᖓ ᑭᓱᓪᓚᑦᑖᓄᑦ 
ᐅᖃᖅᓯᒪᖏᒻᒪᑦ ᑐᕌᕐᓂᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑖᓐᓇ ᓱᓕᔪᖅ. ᐃᓕᓐᓂᐊᕕᓐᓂ ᐊᔾᔨᒌᖏᒻᒪᑕ 
ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᑖᒃᑯᐊ ᓱᕈᓯᓛᓄᑦ ᐱᓕᕆᐊᖑᕙᑦᑐᑦ ᐃᖅᑲᓇᐃᔭᖅᑎᐅᔪᑦ ᑎᑎᕋᖅᑎᐅᓪᓗᑎᒃ 
ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑕᕝᕙᓃᑦᑐᒍᑦ ᓱᕈᓯᓛᓄᑦ ᐸᐃᕆᕕᓕᕆᓂᕐᒧᓪᓗ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $518,000. ᐊᖏᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᕈᑎᔅᓴᓄᑦ ᐃᓕᓴᕕᓐᓂᓗ ᐱᔨᑦᑎᕈᑏᑦ. ᑲᑎᑦᑐᒋᑦ. $504,000. 
ᐊᖏᖅᐱᓰ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᓄᖅᑲᐃ ᒥᓂᔅᑕᐅᔪᖅ 
ᐃᖅᑲᓇᐃᑎᑦᑎᒋᐊᒃᑲᓐᓂᕈᓐᓇᖅᑐᖅ ᑕᒪᒃᑯᐊ ᐊᑭᑦᑐᕆᐊᕈᑕᐅᔪᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᓂᖏᑦᑐᑦ 
ᑕᐃᒪᓐᓇᐅᓂᖏᑦ ᐊᔾᔨᒌᓐᖏᑦᑐᑦ ᐊᑭᑦᑐᕆᐊᕈᑕᐅᔪᓄᑦ. ᑕᐃᒃᑯᐊ ᑮᓇᐅᔭᖏᑦ ᓈᒻᒪᑉᐸᒌᕐᖓᑕ ᐃᓚᖏᑦ 
ᐊᒥᒐᖅᓯᓂᖅᓴᐅᓚᐅᖅᑳᑦ ᑭᓯᐊᓂ ᐃᓚᖏᑦ ᖃᑦᑏᓐᓇᐅᓂᖅᓴᐅᓪᓗᑎᒃ? ᓇᓗᓇᐃᖅᓯᔪᓐᓇᖅᑮᑦ ᖃᓄᐃᒻᒪᑦ ᑕᐃᒫᒃ 
ᐊᔾᔨᒌᓐᖏᐊᕐᔪᑦᑐᒡᒍᑕᐅᒻᒪᒥᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᖅᑭᒃᓱᖅᓯᒪᖃᑦᑕᖅᑐᑦ ᐃᖅᑲᓇᐃᔭᖅᑎᖏᑦᑕ 
ᐅᓄᕐᓂᖏᑦ ᒪᓕᒃᖢᒋᑦ. ᑕᕝᕙᓂ ᑕᐃᒪ ᖃᔅᓯᐅᕙᑦ ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᐊ ᐅᓄᕐᓂᖏᑦ 
ᒪᓕᒃᑕᐅᓪᓗᑎᒃ ᑖᒃᑯᐊ ᓇᐃᓴᐅᑏᑦ ᐋᖅᑭᒃᓯᒪᖃᑦᑕᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᖏᑦ ᐅᓂᕐᓂᖏᑦ ᑕᕝᕙᓃᑦᑐᑦ ᒫᓐᓇ ᐅᕝᕙᓘᓐᓃᑦ 
ᐃᓂᒃᓴᐃᑦ ᑕᐅᑐᖔᖅᑐᒋᑦ ᐃᓂᒋᔭᐅᔭᕆᐊᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ, ᑖᒃᑯᐊ ᐃᖅᑲᓇᐃᔭᖅᑐᑦ, 
ᐃᖅᑲᓇᐃᔭᓚᐅᖅᑐᑦ ᐅᑯᐊ ᓇᓗᓇᐃᕈᑎᒋᓗᐊᖅᓯᒪᖕᒪᒍ 2007-08. ᐊᒻᒪᓗ ᑕᐃᒪᓐᖓᓂᑦ ᐋᔩᖃᑎᒌᒃᑎᓪᓗᒋᑦ 
ᐃᖅᑲᓇᐃᔭᖅᑐᕕᓃᑦ 2008 ᒫᓐᓇᒧᑦ ᑎᑭᖦᖢᒍᓗ ᐊᒻᒪᓗ ᑖᒃᑯᐊ ᖃᔅᓯᐅᓈᕐᓂᖏᓐᓂᑦ ᓇᓚᐅᑦᑖᖅᓯᒪᓪᓗᑎᒃ. 
ᑖᒃᑯᐊ ᓈᒻᒪᒃᐸᓗᑦᑐᑦ ᓇᐃᓴᐅᑎᖏᑦ ᑕᕝᕘᓈᖅᑯᑦᑎᖅᓯᒪᕐᓚᒃᑐᑦ. 
 
ᑖᒃᑯᐊ ᐃᖅᑲᓇᐃᔭᓚᐅᖅᑐᑦ ᖃᔅᓯᐅᓚᐅᕐᒪᖔᑕ ᐊᑭᓕᕆᐊᖃᓚᐅᕋᑦᑎᒍᑦ, ᓲᖃᐃᒻᒪ ᐊᑭᓕᕆᐊᖃᖅᓯᒪᓐᖐᓐᓇᖅᐳᑦ. 
ᐊᖏᖃᑎᒌᓚᐅᖅᑎᓐᓇᒋᑦ ᑖᒃᑯᐊ ᓇᓗᓇᓚᐅᓐᖏᒻᒪᑕ ᑭᒃᑯᑦ ᐃᖅᑲᓇᐃᔭᓚᐅᕐᒪᖔᑕ. ᑕᐃᒃᑯᐊ ᓇᐃᓴᐅᑏᑦ 
ᒪᓕᒃᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐅᕙᓃᑦᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ. ᑲᑎᑦᑐᒋᑦ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᒍᓐᓃᕐᒥᒐᑦᑕ ᑕᕝᕙᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᓈᒻᒪᒃᓯᕗᒍᑦ. ᐃᓕᓐᓂᐊᖅᑐᓕᕆᔨᒃᑯᓃᑦᑐᒍᑦ. ᐃᓕᓴᕕᓐᓂᑦ 
ᐊᐅᓚᓂᖏᓐᓄᑦ. $3,699,000. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓕᒫᖅᑐᒋᑦ ᐱᓕᕆᕕᒻᒧᑦ. $6,763,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 21. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᒧᒃᑭᐊᖅ ᐊᐱᕆᓂᐊᕋᒪ ᖃᐅᔨᓂᐊᕐᒥᔮᓗᐊ ᒥᓂᔅᑕᐅᑉ, ᑭᓇᒧᑦ 
ᐊᐱᕆᐅᖕᒪᖔᕐᒪ. ᐅᑯᐊ ᑮᓇᐅᔭᑲᓪᓚᒻᒪᕆᐊᓗᖕᓂᑦ ᐊᑐᕋᑦᑕ ᒫᓐᓇ. 
 
ᐊᒻᒪᓗ ᒥᑦᑎᑕᒪᓕᖕᒥ ᓘᑦᑖᖃᕈᓐᓃᖅᑐᒍᑦ ᐊᑲᑦᕆᔪᐊᓘᓚᐅᕋᓗᐊᕋᑦᑕ ᓘᒃᑖᖃᖅᓲᔮᓗᓚᐅᕋᓗᐊᕋᑦᑕ 
ᑕᑉᐹᓂᕐᒥᐅᑕᐅᔪᒪᔪᒥᒃ ᖃᐅᔨᒪᓪᓗᑕᓗ ᑲᖏᖅᖠᓂᕐᒥᒎᖅ ᑭᕙᓪᓕᕐᒧᑦ ᓘᑦᑖᑦ ᑎᑭᐱᓪᓚᑐᐃᓐᓇᑦᑕᖃᑦᑕᕐᒪᑕ, 
ᑎᑭᓯᒪᑐᐃᓐᓇᓚᐅᑲᖃᑦᑕᕐᒪᑕ ᓄᓇᖃᕆᐊᖅᑐᖏᖦᖢᑎᒃ.  
 
ᐊᒻᒪᓗ ᐅᖃᐅᔾᔭᐅᓚᐅᕆᓪᓗᑕ ᓇᔭᓐᖑᐊᑦ ᐋᓐᓂᐊᓯᐅᖅᑏᑦ ᐊᒥᒐᐃᓐᓇᐅᔭᕐᒪᑕ ᑕᐃᒃᑯᐊ ᐊᑐᖃᑦᑕᕋᑦᑎᒍ. ᖃᓄᖅ 
ᐱᕙᓪᓕᐊᑎᒋᕐᔪᐊᖅᐸᑦ ᑖᒃᑯᐊ ᐃᓕᓐᓂᐊᖃᑦᑕᖅᑐᑦ ᐋᓐᓂᐊᓯᐅᖅᑎᕈᖅᖢᑎᑦ, ᐊᒥᓱᕈᖅᐸᓪᓕᐊᑎᐊᖅᐹᑦ 
ᑲᔪᓯᑦᑎᐊᖅᐹ ᐊᒻᒪᓗ ᖃᔅᓯᓐᖑᖅᓯᒪᓕᖅᐸᑦ ᐱᔭᕇᖅᓯᒪᔪᖅ ᐃᖅᑲᓇᐃᔭᓕᖅᑐᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᐊᐱᖅᑯᑕᐅᔪᓂᑦ ᑐᓴᒐᒃᓴᖃᓐᖏᖦᖢᑎᑦ ᐃᒻᒪᖃ ᒥᓂᔅᑕᕆᔭᐅᔪᖅ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᑖᒃᑯᓇᓂ ᖃᓄᐃᒐᓚᖕᒪᖔᑕ ᑕᒪᒃᑯᐊ ᐃᖅᑲᓇᐃᔭᖅᑕᐅᓇᓱᒃᑐᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᑕᐃᓐᓇ ᑭᐅᔪᓐᓇᕐᓂᖅᓴᐅᖅᑰᖅᑐᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᓪᓚᕝᕕᖓᓐᓂ ᐅᖃᐅᓯᖃᕋᑦᑕ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑕᐅᔪᖅ ᑐᕌᖓᓗᐊᖅᑰᖏᒻᒪᑦ ᑕᑲᒃᑯᓇᓂ 
ᓇᓪᓕᐊᓂᑭᐊᖅ ᐅᕙᓂ Public Health-ᖑᑉᐸᖅᑲᐃ ᐊᐱᕆᒍᑎᒋᒍᕕᐅᒃ ᓈᒻᒪᓂᑦᓴᐅᓂᐊᖅᑐᖅ ᒥᔅᑕ ᐊᕐᕚᕐᓗᒃ?  
 
(ᑐᓵᔨᑎᒍᑦ)ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᓪᓚᕝᕕᖓᓄᑦ. ᑲᑎᑦᑐᒋᑦ ᐊᓪᓚᕝᕕᖓᓄᑦ. ᓯᕗᓂᐊᒍᑦ 
ᐊᖏᖅᑕᐅᓯᒪᕙᒌᓐᖏᑦᑐᑦ. $1,093,000. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᓪᓚᕝᕕᒻᒧᑦ ᑐᕌᖓᔪᑦ ᐱᓗᐊᖅᑐᒥ ᖃᓄᖅ ᑐᑭᖃᕐᒪᑦ 
Directorate. ᑖᒃᑯᐊ ᐊᐅᓚᑦᑎᔩᑦ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᓐᓂ  

$24 ᒥᓕᐊᓐ ᑲᑎᑦᑐᒋᑦ ᑐᒃᓯᕋᖅᑰᔨᒻᒪᑕ ᐅᖃᐅᔾᔪᐃᒍᒪᑐᐃᓐᓇᒧᑦ ᐃᖅᑲᓇᐃᔭᖅᑎᒥᓂᑦ? ᑭᓱᓕᕆᔨᐅᖃᑦᑕᕐᒪᑕᐅᑯᐊ 
ᐊᓪᓚᕕᒻᒥ ᐱᓕᕆᔨᐅᓂᕋᖅᑕᓯ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ Business Plan-ᖃᖏᓐᓂᑎᓐᓄᑦ ᒫᓐᓇ ᐱᓯᒪᓐᖏᓐᓇᑦᑕ, ᑭᓯᐊᓂ ᐲᑕ ᒫ 
ᑭᐅᒋᐊᕌᓪᓚᒡᓕᐅᒃ ᑐᑭᓯᑦᑎᐊᕐᓂᐊᖅᑕᑦᑎᓐᓂ ᓇᓗᓇᕈᓐᓃᑦᑎᐊᕐᓂᐊᕐᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐋᖅᑭᔅᓱᓕᕋᐃᒐᑦᑎᒍ ᑕᐃᒫᒃ 
ᓇᓗᓇᐃᖅᑕᐅᖃᑦᑕᖅᑐᑦ ᐊᐅᓚᑦᓯᔨᒃᑯᑦ ᐱᓕᕆᕝᕕᐅᑉ ᐃᓗᐊᓂ.  
 
ᐱᓕᕆᕝᕖᑦ ᑕᐃᒪ ᐊᐅᓚᑦᓯᔨᒋᒐᔭᖅᑕᖏᑦ ᒥᓂᔅᑕᐃᑦ ᑐᒡᓕᒃᑯᖏᑦ ᐃᑲᔪᖅᑎᖏᓪᓗ ᒥᓂᔅᑕᒥᑦ ᐃᑲᔪᖃᑦᑕᖅᑐᑦ. 
ᑖᓐᓇ ᐱᒻᒪᕆᐅᒻᒪᑦ ᒪᓕᒐᓕᐅᖅᑎᐅᖃᑕᐅᔪᖅ ᐊᐱᖅᑯᑎᖓ ᖃᐅᔨᒋᐊᕐᓂᐊᕋᒃᑯ ᐱᔭᕇᑐᐊᕈᑦᑕ ᑭᐅᓛᕋᒃᑯᑦ. 
ᑕᒡᕙᓂ ᖃᐅᔨᒋᐊᓚᖓᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᑲᑎᑦᑐᒋᑦ. 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $1,093,000. ᐊᖏᖅᑐᑦ? 
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᑲᑎᑦᑐᒋᑦ ᐃᓄᓕᕆᔨᒃᑯᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ $414,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖁᒪᐃᓐᓂᓂᐊᖅᑎᒃᑯᑦ. ᑲᑎᑦᑐᒋᑦ ᐅᖁᒪᐃᓐᓂᓂᐊᖅᑎᒃᑯᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᖅᑲᐅᔭᕋ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖃᓄᐃᓕᖅᑲᑦ ᑕᐃᒃᑯᐊ ᐋᓐᓂᐊᓯᐅᖅᑎᔅᓴᐃᑦ ᐃᓕᓐᓂᐊᕐᓂᕆᕙᑦᑕᖏᑦ? 
ᓈᒻᒪᓈᖅᑕᔅᓯᒪᕕᑖ? ᖃᔅᓯᐅᓕᖅᐸᑦ ᐱᔭᕇᖅᐸᓪᓕᐊᔪᑦ? ᑲᔪᓯᕙᓪᓕᐊᑎᐊᖅᑭᑖ? ᐱᔭᕇᖅᐸᓪᓕᐊᔪᑦ 
ᑲᔪᓯᑦᑎᐊᓕᖅᐸᑦ?  
 
ᐅᑯᐊ ᐃᓱᒫᓗᒋᓪᓚᕆᒃᑲᒃᑭᑦ ᐃᓅᖃᑎᕗᑦ ᖃᓂᒪᓯᑖᑐᐃᓐᓇᓚᖓᒻᒪᑕ ᐋᓐᓂᐊᓯᐅᖅᑎᒃᑯᑦ ᑲᒪᑦᓯᐊᖏᒃᑯᑎᑦ 
ᐅᖁᒪᐃᓐᓂᓂᐊᒃᑯᑎᒍᑦ. ᐋᓐᓂᐊᓯᐅᖅᑏᑦ ᐃᓕᓐᓂᐊᖅᑐᑦ ᐃᓕᓐᓂᐊᕈᑎᑦᓴᑦᑎᐊᕚᓗᖏᑦ ᑕᐱᒃᑯᐊᖑᓕᕐᒪᑕ 
ᓂᕆᐅᒋᓚᐅᖅᑕᕗᑦ ᐱᔭᕇᕐᓂᐊᖅᑐᑦ ᑕᐃᒫ ᑲᔪᓯᑦᑎᐊᖅᓯᒪᓕᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓂᐊᕐᒪᒍ ᑖᓐᓇ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᓐᓇᑕᔅᓴᕆᓐᖏᑕᕋᓗᐊᕋ ᑕᐃᒪ ᒥᓂᔅᑕᑎᑐᑦ, ᑭᓯᐊᓂ 
ᐋᖅᑭᒋᐊᕆᐊᖃᖅᐸᑦ ᐅᖃᐅᔾᔭᐅᒋᐊᕐᓂᐊᖅᐳᖓ.  
 
ᑕᐃᒃᑯᐊ ᑎᓴᒪᑦ ᐱᔭᕇᕋᑖᓚᐅᖅᑐᑦ ᐋᓐᓂᐊᓯᐅᖅᑏᑦ ᐃᓕᓐᓂᐊᓚᐅᖅᑐᑦ, ᐃᓚᖓᑦ ᑕᐃᓐᓇ ᖃᓪᓗᓈᖑᓪᓗᓂ 
ᐊᕐᕌᓂ ᐱᔭᕇᖃᑕᐅᓚᐅᖅᑐᖅ. 8-ᖑᓯᒪᕙᓪᓚᐃᓕᖅᑐᓂᒃᑯᐊ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕇᖅᓯᒪᓕᖅᑐᑦ.  
 
ᐊᕐᕚᕐᓘᑉ ᐊᐱᖅᑯᑎᒋᕋᑖᖅᑕᖓ ᐊᐃᑉᐹ ᐳᐃᒍᖅᐸᓪᓚᐃᒐᒃᑯ, ᓈᒻᒪᓈᖅᓯᒪᒻᒪᖔ. ᐃᒫᓪᓕ ᐃᒪᐃᓕᖓᒍᓐᓇᖅᑐᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᒋᐊᕐᕕᒋᓚᐅᕐᓗᒋᑦ ᑭᐅᔪᓐᓇᕐᒥᔭᒋᑦ ᑭᖑᓂᐊᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 18-ᖑᓕᖅᑐᑦ ᐱᔭᕇᖅᓯᒪᓕᖅᑐᑦ 50-ᐳᓴᖏᑦ 
ᐱᔭᕇᓚᐅᖅᑐᐃᑦ ᐃᓄᐃᑦ, ᐃᓄᒻᒪᕇᑦ. ᐊᒻᒪ ᑕᐃᒃᑯᐊ ᐱᔭᕇᖅᐸᓪᓕᐊᔪᑦ ᐃᖅᑲᓇᐃᔮᔅᓴᓂᒃ 
ᐊᑐᐃᓐᓇᕈᕐᕕᒌᓐᓇᕋᓱᐊᖅᑕᓄᑦ ᐃᖅᑲᓇᐃᔮᖃᓛᕐᖓᑕ. ᑕᐃᓐᓇ ᐃᖅᑲᓇᐃᔭᖅᑎᒐ ᖃᐅᔨᒋᐊᒃᑲᓐᓂᓚᐅᕐᓗᓂ 
ᐱᓕᒻᒪᔅᓴᐅᑎᐅᖃᑦᑕᖅᑐᑦ ᐋᓐᓂᐊᓯᐅᖅᑎᔅᓴᓄᓪᓗ ᐃᓕᓐᓂᐊᕈᑕᐅᖃᑦᑕᖅᑐᑦ ᖃᐅᔨᒋᐊᓚᐅᕐᓗᒋᑦ 
ᑭᐅᒃᑲᓐᓂᕈᓐᓇᕋᔭᖅᑐᖓ. ᐊᒻᒪ 13-ᖑᒻᒪᑕ ᑕᐃᒃᑯᐊ ᐱᔭᕇᓚᐅᖅᑐᑦ 9 ᐃᓅᓪᓗᑎᒃ ᐱᔭᕇᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐅᖁᒪᐃᓐᓂᓂᐊᕐᕕᓕᕆᒐᑦᑕ. ᑲᑎᑦᑐᒋᑦ ᐅᖁᒪᐃᓐᓂᓂᐊᕐᕕᒻᒧᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
$306,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 22. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᒪᒥᓴᕐᓂᕐᒨᖓᔪᑦ. ᑲᑎᑦᑐᒋᑦ ᒪᒥᓴᕐᓂᕐᒧᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $6,911,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᑕᐃᒃᑯᐊ 
ᓇᓪᓕᐅᒃᑯᒫᖃᕆᐊᖃᖃᑦᑕᖏᑦᑐᐃᑦ ᑲᒪᒋᔭᐅᓂᖏᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $1,243,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒍ ᐱᓕᕆᕝᕕᖔᓐᓅᖓᔪᑦ. $9,967,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 23. ᐊᕙᑎᓕᕆᔨᒃᑯᑦ. ᑖᒃᑯᐊ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 
ᐊᐅᓚᑦᑎᔨᒃᑯᖏᓐᓄᑦ ᑐᕌᖓᔪᑦ. $278,000. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᓂᒃ ᐊᐅᓚᑦᑎᔩᑦ. ᑲᑎᓪᓗᒋᑦ ᐱᓕᕆᐊᓄᑦ ᐊᐅᓚᑦᑎᔩᑦ.  
ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $732,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᐱᓕᕆᕝᕕᖓᓄᑦ. $1,010,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᓕᕐᒥᓗᒍ 24. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑏᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ. ᐊᐅᓚᑦᑎᔨᖏᓐᓄᑦ ᐱᓕᕆᕝᕕᖓᓐᓂᑦ. ᑲᑎᓪᓗᒋᑦ ᐱᓕᕆᕝᕕᖓᓐᓄᑦ. ᑐᒃᓯᕋᐅᑏᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $460,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᐃᑲᔪᖅᑏᑦ. ᑲᑎᓪᓗᒋᑦ ᓄᓇᓕᓐᓄᑦ ᐃᑲᔫᑏᑦ. $500,000. 
ᓂᐅᕕᕈᓐᓇᐅᑎᒃᑰᖅᓯᒪᔪᑦ. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $328,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᒥᑭᑦᑐᒻᒪᕆᐋᓗᒻᒥᑦ ᐊᖏᓪᓕᒋᐊᖅᓯᒪᒻᒪᑦ. ᓱᕐᓗ ᑖᒃᑯᐊ ᐅᑯᐊᖃᐃ 
ᓄᓇᓕᓐᓄᑦ ᑐᓂᔭᐅᖃᑦᑕᖅᑐᑦ ᕼᐊᒻᒪᓚᒃᑯᖏᓐᓄᑦ.  
 
ᓲᕐᓗ ᐃᒪᓐᓇᐃᓕᒻᒪᑦ, ᑖᒃᑯᐊᒎᖅ ᓄᓇᕗᒻᒥ ᐋᔩᖃᑎᒋᑎᑎᒍᑦ ᐊᖏᖃᑎᒌᒻᒪᑕ $328,000-ᓂᑦ ᓄᒃᑎᖅᑎᕆᔪᒪᒻᒪᑕ 
ᑕᕝᕗᖓ $54-ᒥᓕᐊᓐᒧᑦ. ᒥᑭᑦᑐᒻᒪᕆᐋᓗᒻᒪᑦ ᐅᕝᕙᓘᓐᓃᑦ ᕼᐊᒻᒪᓚᒃᑯᑦ ᓂᕈᐊᖅᑎᖃᑦᑕᖅᑕᓯ ᐊᖏᖃᑎᒌᒻᒧᑦ 
ᐃᓚᐅᒻᒪᑖ ᐅᕝᕙᓘᓐᓃᑦ ᐃᓚᐅᓐᖏᒃᑲᓗᐊᖅᑎᓪᓗᖑ ᖃᓄᐃᒻᒪᑦ ᑐᓂᒃᑲᓐᓂᕆᐊᖃᕐᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᒥᔅᑕ ᒫ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᓪᓚᐃᔭᕋ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᑉ. ᑖᒃᑯᐊ ᑲᑎᑦᑐᒋᑦ 
$300,000 ᐅᖓᑖᓃᑦᑐᑦ ᒫᓐᓇᕋᑖᖅ ᐊᑭᑦᑐᕆᐊᓚᐅᕐᒪᑕ ᐃᖅᑲᓇᐅᔭᖅᑏᑦ ᑲᑐᔾᔨᖃᑎᒌᖏᑦ 
ᐋᔩᖃᑎᖃᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᕗᑦ ᐊᑭᑦᑐᕆᐊᓚᐅᕐᓂᖏᓐᓄᑦ. ᑖᒃᑯᐊ ᓈᓴᖅᓯᒪᔪᑦ ᒪᓕᑦᑐᑎᑦ 
ᐅᓄᕐᓂᖏᓐᓂ ᐃᖅᑲᓇᐃᔭᖅᑎᑕ ᑮᓇᐅᔾᔭᔅᓵᖏᓐᓂᓪᓗ. 

ᓈᓴᖅᑕᐅᓯᒪᓚᐅᕐᒪᑕ ᑮᓇᐅᔾᔭᔅᓵᖏᓪᓗ ᒪᓕᑦᑐᒋᑦ ᐊᕐᕌᒍᑎᓐᓄᑦ ᑐᕌᖓᓪᓗᑎᑦ. ᑕᐃᓐᓇ Special Warrant-ᖑᔪᖅ 
ᐱᑐᐃᓐᓇᐅᖏᑦᑐᒃᑯᑦ ᓂᐅᕕᕈᓐᓇᐅᑎᐅᖃᑦᑕᖅᑐᖅ ᑐᕌᖓᓪᓗᐊᑕᖅᑐᖅ ᐸᓐᓂᖅᑑᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓗᒋᓕᖅᓯᒪᓐᖏᑕᕋ ᐱᑐᐃᓐᓇᐅᖏᑦᑐᖅ ᓂᐅᕕᕈᑎᐅᓚᐅᖅᑐᖅ 
ᐱᓕᕆᔾᔪᑎᔅᓴᖓ ᐸᓐᓂᖅᑑᒥ. ᑖᓐᓇ ᓄᓇᓕᓐᓄᑦ ᐃᑲᔫᑎᐅᖃᑦᑕᖅᑐ, ᖃᓄᖅ, ᐊᐃᑦᑑᓯᐊᖑᖃᑦᑕᕐᒪᑖ 
ᕼᐊᒻᒪᓚᒃᑯᓐᓅ? ᓇᒧᒃᑭᐊᖅ. ᕼᐊᒻᒪᓚᒃᑯᓐᓅᓂᓐᖏᑉᐸᑕ ᓇᒧᓐᖓᖃᑦᑕᕐᒪᑕ? ᐅᓇ ᓇᓗᓕᐅᖅᑲᔾᔪᑎᒋᒐᒃᑯ 
ᓄᓇᓕᓐᓄᑦ ᐃᑲᔫᑏᑦ $64-ᒥᓕᐊᓐ ᐊᑎᑦᑎᐊᖓᓂ ᒐᕙᒪᒃᑯᓐᓄᓪᓗ ᑐᕌᖓᑦᑕᖅᑯ ᐃᑲᔫᑎᑦ? $100-ᒥᓕᐊᓐ 
ᐅᖓᑖᓃᑦᑑᔭᕐᒪᑕ ᕼᐊᒻᒪᓚᒃᑯᓐᓄᑦ ᐱᓕᕆᔾᔪᑎᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᒃᑯᓇᓂ ᓇᓗᓇᐃᖅᓯᕕᖏᓐᓂ, Corporate ᑕᐃᒃᑯᐊ ᐃᖅᑲᓇᐃᔭᖅᑎᑎᒃᑯᑦ 
Department -ᖑᒻᒪᖔᑕ ᐱᓯᒪᓐᖏᑦᑐᕈᓘᒐᒪ. ᐃᒻᒪᖃ ᒥᓂᔅᑕ ᐸᕋᐅᓐᖃᐃ ᓇᓗᓇᐃᑦᑎᐊᒃᑲᓐᓂᕈᓐᓇᖅᐸᒍ. 
ᑐᑭᓯᐅᒪᑎᑎᒍᓪᓕ ᑖᒃᑯᐊ Department-ᒋᔭᐅᔪᖅ ᒐᕙᒪᓕᕆᔨᒃᑯᓐᓄᑦ ᑖᓐᓇ ᑕᐃᒪᓐᓇᐃᓕᖓᖅᑰᖅᖢᓂ. ᑖᒃᑯᓇᓂ 
ᑭᐅᔭᐅᑦᑎᐊᕈᓐᓇᓂᖅᓴᐅᖅᑰᖅᑐ ᑕᐅᕗᖓ ᑖᔅᓱᒥᖓ ᑲᒪᔪᓂᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒫᓐᓇ ᓄᓇᓕᓐᓂ ᐃᑲᔪᕈᑎᓃᒃᑲᑦᑕ. ᐃᒻᒪᖃ ᒥᓂᔅᑕ 
ᐸᕋᐅᓐ ᑯᐅᔪᒪ? 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᑐᕌᖅᑐᑦ CGS-ᑯᑦ ᓴᓇᔨᖏᓐᓄᑦ 
Support Staff. ᑕᐃᑯᖓ ᓴᓇᔨᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ ᑖᓐᓇ $54,776,000 ᑖᓐᓇ ᐃᖅᑲᓇᐃᔭᖅᑎᑐᐃᓐᓇᕐᓄᑦ 
ᑐᕌᖓᓐᖏᑦᑑᖅ ᐊᓯᖏᓐᓄᑦᑕᐅᖅ ᐃᑲᔪᕈᑎᐅᖃᑦᑕᕐᒥᔫᖅ ᕼᐊᒻᒪᓚᒃᑯᓐᓄᑦᑕᐅᖅ? ᐅᓄᓐᖏᑦᑐᑯᓗᐃᑦ ᑖᒃᑯᐊ 
ᓄᓇᓕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐊᒻᒪᓚᒃᑯᓐᓅᖏᑦᑐᖅ ᑖᒃᑯᓄᖓ CGS-ᑯᓐᓄᑦ 
ᐃᑲᔫᑎᒃᓴᐃᑦ ᓴᓇᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒪᒃᐱᒐᖅ 24-ᒦᒃᑲᑦᑕ ᓄᓇᓕᓕᕆᔨᒃᑯᑦ ᒐᕙᒪᒃᑯᓄᓪᓗ 
ᐱᔨᑦᓯᖅᑏᑦ. ᒐᕙᒪᒃᑯᓐᓄᑦ ᐱᔨᑦᓯᕈᑏᑦ.  

ᓄᓇᓕᖕᓂᑦ ᐃᑲᔪᕈᑏᑦ. ᑲᑎᓪᓗᒋᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $328,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᒃᑯᓐᓄᑦ ᐱᔨᑦᓯᕈᑏᑦ. ᑲᑎᓪᓗᒋᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $7,231,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᕐᒧᑦ ᒪᑉᐱᕐᓗᒍ. ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑏᑦ. 
ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᓴᐳᒻᒥᒃᓯᖅᑐᓄᑦ ᑖᒃᑯᓄᖓ ᐊᑐᖅᑕᐅᓂᐊᖅᑐᑦ. ᓯᕗᓂᐊᒍᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. $152,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑏᑦ. ᐊᐅᓚᔾᔪᑎᓄᓪᓗ ᐱᔨᑦᓯᕈᑏᑦ. ᑲᑎᓪᓗᒋᑦ. 
ᐊᑭᑐᔪᖅᑐᕈᑎᒃᓴᓄᑦ ᐱᔭᕐᓂᖏᑦᑐᓄᓪᓗ ᐱᔨᑦᑎᕈᑏᑦ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. $1,044,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒍ ᐱᓕᕆᕝᕕᖕᒧᑦ ᑐᕌᖅᑐᑦ. ᓂᐅᕕᐅᑕᐅᔪᒃᑯᑦ. $500,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᐃᓕᕆᕝᕕᖕᒧᑦ. ᓯᕗᓂᐊᒍᑦ ᐊᖏᖅᑕᐅᖅᓯᒪᓐᖏᑦᑐᑦ. 
$9,215,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᒥᓗᒍ, ᒪᑉᐱᒐᖅ 26-ᖓᓄᑦ. ᐱᕙᓪᓕᐊᔪᓕᕆᔨᒃᑯᑦ 
ᑮᓇᐅᔭᓕᐅᕋᓱᐊᓂᕐᒧᑦ ᐊᒻᒪᓗᑦᑕᐅᖅ ᓄᑦᑕᐅᓯᕆᔨᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. ᐊᒡᓚᒡᕕᖕᒥ 
ᑮᓇᐅᔭᓕᕆᔨᖓᑦ. ᑲᑎᓪᓗᒋᑦ. ᓯᕗᕐᖓᒍᑦ ᐊᖏᖅᑕᐅᓯᒪᖏᑦᑐᑦ. $277,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ. ᑲᑎᓪᓗᒋᑦ. ᓯᕗᕐᖓᒍᑦ 
ᐊᖏᖅᑕᐅᓯᒪᖏᑦᑐᑦ. $465,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑦᑕᐅᓯᕆᔨᒃᑯᑦ. ᑲᑎᓪᓗᒋᑦ. ᓯᕗᕐᖓᒍᑦ ᐊᖏᖅᑕᐅᓯᒪᖏᑦᑐᑦ. $320,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᐱᓕᕆᕝᕕᒻᒨᓐᖓᐅᔪᑦ. $1,062,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᕐᒧᑦ 27-ᒨᕐᓗᒍ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑎᖏᓐᓄᓪᓗ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᓐᖓᑦ. ᑲᑎᓪᓗᒋᑦ ᑯᐊᐳᕋᐃᓴᒨᓐᖓᐅᔪᑦ. 
ᓯᕗᕐᖓᒍᑦ ᐊᖏᖅᑕᐅᓯᒪᖏᑦᑐᑦ. $5,115,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓪᓗᒋᑦ ᑯᐊᐳᕋᐃᓴᒨᓐᖓᐅᔪᑦ. $5,115,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᓯ ᒪᑉᐱᒐᕐᒧᑦ 2-ᖓᓄᑦ. ᐅᐃᒍᖓ 1. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑎᓄᓪᓗ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓄᓪᓗ. ᑐᓂᔭᐅᔪᑦ. $43,005,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 39-ᒧᐊᕐᓗᓯ ᑖᒃᑯᓇᓂ ᐱᖁᔭᒃᓴᔅᓯᓐᓃᑦᑐᓂᒃ. ᐱᖁᔭᒃᓴᖅ 39, 
ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓄᑦ. ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᐱᖁᔭᖅ ᓇᒻᒪ 2, 2008-09ᓪᓗ. 
ᓈᓴᐅᑎᖓ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᖓᑦ ᓈᓴᐅᑎᖓᑕ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 2-ᒧᐊᕐᓗᓯ. ᒪᓕᒐᒃᓴᖅ 39 ᐃᓗᐊᓂ. ᐅᐃᒍᐊᓂ. ᐃᓚᒋᐊᕈᑏᑦ 
ᑲᑎᓪᓗᒋᑦ ᑐᓂᔭᐅᔪᑦ, ᑮᓇᐅᔭᖅᑐᕐᓇᐅᑉ ᒫᔅᓯ 31, 2009 ᐃᓱᐊᓄᑦ ᑎᑭᓪᓗᒍ. vote-1. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑎᓄᓪᓗ ᑐᕌᖓᔪᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓄᓪᓗ. $43,005,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᖦᖢᒋᑦ ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᐃᑦ $43,005,000. ᐊᖏᖅᐱᓰ?.   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᒪᑉᐱᒐᖅ 1-ᒧᑦ. ᓈᓴᐅᑎᖓᑦ 4? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 5? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 6? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 7? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙ ᒪᓕᒐᓕᐅᖅᑏᑦ ᐊᖏᖅᐹᑦ ᐱᖁᔭᒃᓴᖅ 39 ᐃᓗᐃᑦᑑᓈᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ ᐱᖁᔭᒃᓴᖅ ᒪᓕᒐᖅ ᒪᓕᒡᓗᒍ 62(2) 
ᐱᖁᔭᒃᓴᖅ 29 ᐃᕐᖐᕐᓇᖅ ᐃᓕᔭᐅᔪᓐᓇᖅᓯᓂᐊᕐᒪᑦ ᑲᑎᒪᔾᔪᑎᒃᓴᑦᑎᓐᓂ ᐱᖓᔪᖓᓐᓂ 
ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. ᒥᓂᔅᑕ ᐊᒻᒪᓗ ᒥᔅᑕ ᒫ, ᑕᒫᓃᖅᑲᐅᒐᔅᓯ ᑭᐅᖃᑦᑕᖅᑲᐅᒐᔅᓯᓗ. 
ᖁᔭᓐᓇᒦᒃ.  
 
ᖁᔭᓐᓇᒦᒃ, ᑲᑎᒪᔩᑦ. ᒫᓐᓇ ᐊᐱᕆᔪᒪᔭᕋ ᒥᓂᔅᑕᖓᑦ, ᒥᓂᔅᑕ ᐸᕋᐅᓐ ᑲᒪᔪᖅ ᓄᓇᓕᓐᓄᑦ ᒐᕙᒪᒃᑯᓄᓪᓗ 
ᐱᔨᑦᓯᖅᑎᒃᑯᓐᓄᑦ ᒪᑐᐃᕆᐊᕈᑎᒥᓂᒃ ᐅᖃᓪᓚᖁᓪᓗᒍ. ᓴᖅᑭᑕᐅᓯᒪᔪᒧᑦ ᑎᑎᖅᑲᒧᑦ 216 - 2(4).  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 216 - 2(4): ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᓴᖏᑦ ᑕᐃᒪᓐᓇᑦᓴᐃᓐᓇᖅ 

ᐋᖅᑭᒃᓯᒪᓂᐊᕐᓗᓂ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᖅᑕᐅᖃᑦᑕᕐᓂᐊᕐᓂᖏᓐᓄᑦ ᐊᖏᕈᑎᒧᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨᕋᓛᑦ. ᑕᐃᒃᑯᐊ 
ᑳᓐᑐᕌᒃᑦ-ᖑᓚᐅᖅᑐᑦ ᐅᖓᕙᕆᐊᖅᑕᐅᓚᐅᙱᑦᑐᖅ ᕿᑭᖅᑖᓗᒻᒧᑦ ᑳᓐᑐᕌᒃᑦ-ᖃᓚᐅᙱᒻᒪᑕ ᑭᕙᓪᓕᕐᒥ 
ᐅᕝᕙᓘᓐᓃᑦ ᕿᑎᕐᒥᐅᑦ.  
 
ᑲᔪᓰᓐᓇᖅᑎᓪᓗᒋᑦ ᐱᓕᕆᐊᕆᔭᐅᖁᓪᓗᒍ ᒪᑐᐃᖓᑦᑎᐊᕐᓗᑎᑦ ᓴᖅᑭᔮᑦᑎᐊᕐᓗᑎᑦ ᑳᓐᑐᕌᒃᑦ-ᑕᐅᖃᑦᑕᖅᑐᓂᑦ 
ᐱᔾᔪᓯᐅᔪᐃᑦ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐅᖓᕙᕆᐊᖅᑎᑦᑎᔪᒪᓚᐅᙱᒻᒪᑕ ᑳᓐᑐᕌᒃᑦ-
ᖏᓐᓂᒃ ᒪᑐᐃᖅᓯᖔᕈᒪᓪᓗᑎᑦ ᑕᖅᑲᒃᑯᓄᖓ. ᐃᓅᓕᓴᖅᑕᐅᔭᖅᑐᖅᑐᑦ ᐅᓯᔭᐅᖃᑦᑕᕐᓂᖏᓐᓄᑦ. 
 
ᑖᒃᑯᐊ ᐱᔪᒪᓇᓱᒍᑏᑦ ᐊᒃᑑᕝᕙ 2007-ᒥ ᓴᖅᑭᑕᐅᓚᐅᖅᑐᖅ ᐃᓅᓕᓴᖅᑕᐅᔭᖅᑐᖅᑐᓄᑦ ᐅᓯᖃᑦᑕᕐᓂᐊᖅᑐᖅ 
ᖃᖓᑕᓲᖅ ᖃᖓᑕᓲᓕᕆᔪᓪᓗ ᕿᒥᕐᕈᓇᒃᑕᐅᓪᓗᑎᑦ ᐱᔪᒪᓇᓱᒃᑐᑦ ᒪᓕᒐᖏᑦ ᒪᓕᒃᖢᒋᑦ ᑎᑎᕋᖅᓯᒪᔪᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᐊᔾᔨᖏᓐᓂᒃ ᐱᓯᒪᑦᑎᙱᓐᓇᑦᑕ ᐅᖃᓕᒫᖅᑕᕕᑦ ᒪᑐᐃᕆᐊᕈᑎᕕᑦ. 
ᕿᑲᑲᐃᓐᓈᕐᔪᓐᓂᐊᖅᑐᒍᑦ 5-ᒥᓂᔅ. ᖁᔭᓐᓇᒦᒃ.  

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:03ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 17:21ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ. ᐱᒋᐊᕐᓂᐊᓕᖅᐳᒍᑦ. ᑲᑎᒪᓂᕆᔭᑦᑎᓐᓂ ᐅᓐᓄᓴ ᒫᓐᓇ 
ᐱᓕᕆᐊᕆᓂᐊᓕᖅᑕᕗᑦ ᓴᖅᑭᑕᐅᓯᒪᔪᖅ ᑎᑎᕋᖅ 216 - 2 (4). ᐊᐱᕆᓂᐊᖅᐸᕋ ᓅᑦᑎᒋᐊᓚᐅᖅᑐᖅ 
ᐱᖁᔨᕗᖔᕐᒥᒃ ᑲᑎᒪᔨᕋᓛᓄᑦ 216-ᒧᑦ ᑎᑎᕋᖅᓯᒪᔪᒥ ᓴᖅᑭᑕᐅᓚᐅᖅᑐᒧᑦ. ᑖᓐᓇ ᓅᑦᑎᒋᐊᓚᐅᖅᑐᖅ 
ᒪᑐᐃᕆᐊᕈᑎᒃᓴᓂ ᐅᖃᐅᓯᒃᓴᖃᖅᐹ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ, ᓇᐃᑦᑐᑯᓗᖕᒥᒃ.  ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊᓗ ᑖᓐᓇ ᐃᓱᒪᒋᓂᐊᖅᑎᓪᓗᑎᒍᑦ 
ᑕᐃᒪ ᒐᕙᒪᒃᑯᑦ ᐅᑭᐅᖅ ᐱᓕᕆᐊᕆᓪᓗᑎᒍᑦ RFP. ᑕᒪᒃᑯᐊ ᓇᓗᓇᐃᖅᓯᒪᓚᐅᕐᒪᑕ ᑖᒃᑯᐊ ᑮᓇᐅᔭᓂᒃ.  
 
ᒐᕙᒪᒃᑯᑦ ᐃᓱᒪᓚᐅᕐᒪᑕ ᐱᐅᓯᕚᓪᓕᕐᓂᐊᖅᑐᑦ ᐃᖢᐊᖅᓯᕚᓪᓕᕐᓂᐊᕐᓂᖓᓂᒃ. ᑖᓐᓇ ᐱᔾᔪᑎᒋᓪᓗᒍ ᑳᓐᑐᕌᒃ 
ᐃᓕᔭᐅᔪᒪᓕᓚᐅᕐᒪᑕ ᐃᓚᖏᑦ regions ᓲᕐᓗ ᑭᕙᓪᓕᕐᒥᓕ ᑕᐅᕙᓂ ᑕᐃᒃᑯᐊ medical contract-ᖃᓐᖏᖦᖢᑎᒃ 
ᐅᑭᐅᓂᒃ ᐊᒥᓱᒐᓚᖕᓂ ᐃᖏᕐᕋᓚᐅᕐᒪᑕ ᑕᐃᒃᑯᐊ ᑎᖕᒥᓲᓕᕆᔨᑦ ᐊᒻᒪᓗ ᑖᓐᓇ assembly ᒐᕙᒪᒃᑯᓐᓂᒃ 
ᐅᖃᐅᔾᔨᓯᒪᓚᐅᖅᖢᓂ ᐃᒫᒃ, ᑕᒪᒃᑯᐊ contract awarding-ᑕᐅᓂᐊᕐᓂᖏᑦ ᐃᓱᒪᒋᓚᐅᕋᑦᑎᒍᑦ evaluating-
ᑕᐅᓕᖅᑲᑕ economic impact ᑕᒪᒃᑯᐊ bids-ᖃᖅᑐᓄᑦ ᐃᒃᐱᖕᓇᕐᓂᐊᖅᑑᔮᖅᐳᑦ ᐃᓱᒪᒋᔭᐅᑦᑎᐊᕐᓂᐊᖅᐳᑦ. 
ᓲᕐᓗ ᐃᓚᖏᑦ ᑎᖕᒥᓲᑦ ᖃᖓᑕᔫᑦ ᐊᓯᖑᑳᓪᓚᒃᐸᑕ economy ᐃᒃᐱᒋᓚᖓᖕᒪᑦ transportation policy-
ᖃᖏᓐᓂᑦᑎᓐᓄᑦ ᒐᕙᒪᒃᑯᓐᓂ medical contract ᑖᓐᓇ ᐊᐅᓚᑦᑎᖃᑕᐅᓪᓚᕆᖕᒪᑦ economy-ᖓᓂ ᓄᓇᕗᑦ. 
 
ᐊᑐᕆᐊᖃᖏᓐᓂᖅ ᐱᔾᔪᑎᒋᓪᓗᒍ ᖃᖓᑕᔫᑦ ᐊᐅᓪᓚᔾᔭᒃᑕᐅᑲᓪᓚᒃᑳᖓᑕ medical contract-ᒥ awarding-
ᑕᐅᓪᓗᑎᒃ ᖃᖓᑕᓲᑦ competition-ᓗ ᐊᔪᓕᖅᐹᓪᓕᖃᑦᑕᖅᖢᑎᒃ ᑕᒪᒃᑯᐊ 
ᖃᐅᔨᓴᑦᑎᐊᕐᓂᐊᖅᐸᓰᓚᐅᖅᓯᒪᒐᑦᑎᒍᑦ ᒥᓂᔅᑕ, ᑕᐃᒪ ᑐᓴᕈᒪᓚᖓᔪᒍᑦ ᑕᒪᓐᓇ ᑕᐃᒪᓐᓇ ᓂᕆᐅᒋᔭᖓᓂᒃ 
ᐊᑐᖅᓯᒪᓕᕐᒪᖔᑦ impact ᖃᖓᑕᔫᓄᑦ, ᓄᓇᕗᑦᓕᒫᒥᒃ. ᑖᓐᓇᑐᐊᖅ ᑕᒡᕗᖓ ᓂᓪᓕᕈᒪᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᑕᐃᒃᑯᐊ ᐅᖃᐅᓯᕆᖃᐅᔭᑎᑦ ᐃᓱᒪᒋᔭᐅᑦᓯᐊᓂᐊᖁᑦ ᓂᓪᓕᐊᒍᑎᒋᖃᐅᔭᑎᑦ 
ᑕᒪᑦᓱᒪ ᒥᑦᓵᓄᑦ, ᐃᓛᒃ ᐅᓇ ᐊᐱᕆᔪᒪᔭᕋ ᒥᓂᔅᑕ ᐳᕋᐅᓐ ᐱᓕᕆᔨᒥᓂᒃ ᑕᑲᓄᖓ ᐃᒃᓯᕚᖃᑎᖃᕈᓐᓇᒪᖔᑦ. 
ᒥᓂᔅᑕ ᐸᕋᐅᓐ? 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃ, ᐱᓕᕆᔨᒃᑲ ᑕᐅᓇᓃᖃᑎᒋᔪᒪᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᐸᑦ? ᑕᐃᒃᑯᐊ ᐊᐱᖅᓱᖅᑕᐅᓂᐊᖅᑐᑦ ᑕᑲᓄᖓ ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᖅᓯᒃᑏ, ᐃᒃᑯᐊ ᐃᑲᔪᓚᐅᒃᑭᑦ ᐃᓯᖅᑎᑕᐅᑎᓪᓗᒋᑦ ᐊᐱᖅᓱᖅᑕᐅᕝᕕᖕᒧᑦ. . . 
 
ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑭᓇᒃᑰᒻᒪᖔᑕ ᑕᐃᓚᐅᒃᑭᑦ. ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖ. ᑖᓐᓇ ᓴᐅᒥᓐᓃᑦᑐᖅ ᑐᒡᓕᒐ, ᑕᐃᕕᑦ ᐊᕿᐊᕈᖅ ᐊᒻᒪᓗ 
ᐅᕙᓂ ᑕᓕᖅᐱᓃᑦᑐᖅ, ᑖᓐᓇ ᐃᓱᒪᑕᐅᔭᖅ ᑖᒃᑯᓇᓂ ᑳᑐᓐᕌᓕᕆᓂᕐᒧᑦ Procurement ᐊᒻᒪ ᒪᐃᒃ ᒪᑲᓚᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᔪᒪᔪᖓ ᑲᑎᒪᔨᓂᑦ 
ᐅᑯᓂᖓ: ᒪᓕᒃᖢᒍ 77(1), 10-ᒥᓂᔅᓯᒥᑦ ᐅᖃᓪᓚᒍᓐᓇᓂᐊᖅᑐᓯ, ᒪᓕᒃᖢᒋᑦ ᑕᐃᒃᑯᐊ 77(2) ᒪᓕᓪᓗᒋ 
ᐃᓱᒪᖅᓱᕈᓐᓇᕐᓂᖓ ᐃᒃᓯᕙᐅᑕᐅᑉ, ᑲᑎᒪᔨᐅᖃᑕᐅᔪᖅ ᐊᑕᐅᓯᐊᓐᖏᓪᓗᓂ ᓂᓪᓕᐅᑎᖃᕈᓐᓇᖅᑐᖅ 
ᑲᑎᒪᐅᑕᐅᔪᒧᑦ ᐅᖃᐅᑕᐅᔪᒧᑦ ᑭᓯᐊᓂ ᐃᓘᓐᓇᑦᑎᐊᖏᑦ ᑲᑎᒪᔨᐅᖃᑕᐅᔪᑦ ᐅᖃᓪᓚᒍᒪᔪᑦ 
ᐅᖃᓪᓚᖅᑳᓚᐅᖅᑎᓪᓗᒋᑦ.  
 
ᑭᓱᑐᐃᓐᓇᕐᒧᑦ ᑐᕌᖓᔪᓄᑦ ᐅᖃᐅᓯᔅᓴᖅᑕᖃᖅᐹ ᑲᑎᒪᔨᓂᑦ? ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᖃᐅᓯᖃᕈᒪᔪᖓ ᑭᓱᑐᐃᓐᓇᕐᒧᑦ ᑐᕌᖓᔪᓂᑦ ᒫᓐᓇ 
ᐱᒻᒪᕆᐅᖅᑰᕐᒪᑦ ᑖᓐᓇ ᑎᑎᕋᖅᓯᒪᔪᖅ ᓵᑦᑎᓃᑦᑐᖅ. ᑕᐃᒃᑯᓄᖓ ᑐᓂᓯᔾᔪᑎᐅᖃᑦᑕᖅᑐᓄᑦ ᐊᖏᕈᑏᑦ ᑳᓐᑐᕌᓄᑦ  
 
ᐅᓄᑲᓪᓚᑦᑐᓂᑦ ᐊᐱᖅᑯᑎᔅᓴᖃᕐᓂᐊᕋᑦᑕ ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲᓂ ᐅᕙᓐᓃᖔᖅᑐᓪᓗ ᐊᒻᒪᓗᑦᑕᐅᖅ 
ᐱᔨᑦᑎᕈᑎᐅᔪᖅ ᐱᓪᓗᒋᑦ. ᒐᕙᒪᒃᑯᓐᓄᑦ ᒥᓂᔅᑕᐅᔪᖅ ᑕᐃᒃᑯᐊ ᐱᔨᔅᓯᓂᕐᒧᓂᓛᒃ ᐊᖏᖃᑎᖃᖅᑐᔅᓴᐅᔪᖅ ᓄᓇᕗᑦ 
ᒐᕙᒪᒃᑯᖏᑦ ᐊᑐᐊᒐᖃᓐᖏᒻᒪᑕ ᓄᑦᑕᐅᓯᕆᔨᒃᑯᑦ ᖃᖓᑕᓲᓕᕆᔨᒃᑯᑦ ᐊᑐᐊᒐᖓᓐᓂᑦ ᑕᐃᒃᑯᐋᓘᓐᓃᑦ 
ᐃᓅᓕᓴᖅᑕᐅᔭᖅᑐᖅᑐᑦ ᐅᓯᔭᐅᔾᔪᑎᖏᓐᓄᑦ ᐊᑐᐊᒐᖃᓐᖏᒻᒪᑕ ᐱᓗᐊᖅᑐᒥ ᖃᖓᑕᓲᒃᑯᑦ ᐅᓯᑲᖅᑕᖃᑦᑕᓂᐊᖅᑐᑦ 
ᓄᓇᕗᒻᒥ.  
 
ᑖᓐᓇ ᐱᑕᖃᓐᖏᑎᓪᓗᒍ ᐊᑐᐊᒐᖅ ᖃᖓᑕᓲᓕᕆᔨᕗᑦ ᐱᔨᑦᑎᕋᖅᑏᑦ ᑭᓱᑐᐃᓐᓇᕐᓄᑦ 
ᐊᔾᔨᒋᓐᖏᑕᖓᓃᓪᓚᕆᓕᕐᒪᑕ ᒫᓐᓇᒧᑦ. ᐱᒻᒪᕆᐅᕗᖅ ᒥᓂᔅᑕᐅᔪᖅ ᓇᓗᓇᐃᖅᓯᒪᑦᑎᐊᖅᑐᒥᒃ ᑐᑭᑎᑦᑎᓗᓂ 
ᑲᑎᒪᔨᕋᓛᓄᑦ ᓄᓇᕗᒻᒥᐅᓄᓪᓗ. ᑕᕝᕙᓃᑐᐃᓐᓇᖏᓐᓇᑦᑕ ᓄᓇᕗᒻᒥᐅᑕᐅᒐᑦᑕ ᑭᒡᒐᖅᑐᐃᓪᓗᑕ 
ᓄᓇᓕᖁᑎᒋᔭᑦᑎᓐᓂ ᓄᓇᕗᒻᒥ. ᓄᑦᑕᐅᓯᕆᓂᖅ ᑕᒪᓐᓇ ᐱᒻᒪᕆᐋᓘᒻᒪᑦ, ᑮᓇᐅᔭᓕᐅᕋᓱᐊᕐᓂᕐᓗ 
ᐊᒃᑐᐃᓂᖃᖅᖢᓂ. ᕿᒥᕐᕈᓇᓕᕌᖓᑕ ᕿᒥᕐᕈᓇᕐᓂᒧᓪᓗ ᐱᓕᕆᔭᐅᔪᑦ ᐱᑦᑎᐊᖅᑕᐅᓐᖏᑦᑕᕌᖓᑕ.  
 
ᐅᖃᐅᓯᔅᓴᕆᔭᕋᓕ ᐅᓇ. ᓈᒻᒪᒋᓐᖏᓇᒃᑯ ᕿᒥᕐᕈᓇᑦᑕᐅᔾᔪᑎᒋᖃᑦᑕᖅᑕᖏᑦ ᐃᓚᖏᑦ ᑳᓐᑐᕌᖑᔪᑦ 
ᖃᖓᑕᓲᓕᕆᔨᒃᑯᓐᓄᑦ ᑐᓂᐅᖅᑲᖅᑕᐅᓪᓗᑎᑦ. ᑕᐃᒪᒻᒪᑦ ᐃᒃᓯᕙᐅᑖᖅ, ᐊᐱᖅᓱᑲᑕᓐᓂᐊᕋᒪ ᓇᓗᓇᐃᖅᓯᒪᔪᓂᑦ. 
ᒥᓂᔅᑕ ᓈᒻᒪᓴᒻᒪᖔᖅ ᐱᔨᔅᓯᕈᑕᐅᔪᓂᑦ ᐅᓪᓗᒥᒧᑦ ᑎᑭᓪᓗᒍ, ᒫᓐᓇᓗ ᐋᖅᑭᑦᑕᐅᓯᒪᔪᖅ ᐃᓅᓕᓴᖅᑕᐅᔭᖅᑐᖅᑐᑦ 
ᐅᓯᑲᑦᑕᖅᑕᐅᖃᑦᑕᕐᓂᖏᓐᓄᑦ ᖃᖓᑕᓲᒃᑯᑦ ᑳᓐᑐᕌᑦ ᐃᑲᔪᓪᓚᕆᒻᒪᖔᖅ ᓄᓇᕗᒻᒥᐅᓄᑦ, ᓄᓇᓕᓐᓄᓪᓗ 
ᐊᓯᖏᓐᓄᑦ ᖃᓪᓗᓈᓃᖔᖃᑦᑕᖅᑐᓂᑦ?  
 
ᑖᓐᓇ ᒥᓂᔅᑕᐅᑉ ᑲᒪᒋᒻᒪᒍ ᑭᐅᔭᕆᐊᔅᓴᖅ ᑕᒪᒃᑯᓂᖓ ᑕᒻᒪᖏᓪᓗᓂᓗ ᓇᓕᖅᑯᑎᑦᑎᐊᕐᓗᓂ ᑖᒃᑯᐊ ᐋᖅᑭᒋᐊᕈᑏᑦ 
ᑎᒍᔭᐅᔪᓐᓇᓂᐊᕐᒪᑕ ᐊᔪᕐᓇᖏᑉᐸᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒫᓐᓇ ᑭᓱᑐᐃᓐᓇᕐᒧᑦ ᑐᕌᖓᔪᓃᒃᑲᑦᑕ. ᐅᖃᐅᓯᔅᓴᖃᖅᑐᖃᖅᐸ 
ᓱᓕ? ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᓇᐃᓈᕐᓗᒌᒃ ᐅᖃᐅᓯᔅᓵᒃᑲ ᐃᓅᓕᓴᖅᑕᐅᔭᖅᑐᖅᑐᑦ 
ᐅᓯᑲᑦᑕᖅᑕᐅᖃᑦᑕᕐᓂᖏᓐᓄᑦ ᑳᓐᑐᕌᖓᓄᑦ.  

ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᕐᒥ ᐊᓪᓚᕝᕕᖓ ᑲᖏᖅᖠᓂ ᐊᕐᕌᒍᓄᑦ ᐊᒥᓱᓄᑦ ᑖᓐᓇ ᖃᒪᓂᑦᑐᐊᕐᒥᐅᑦ 
ᐅᓯᑲᑦᑕᖅᑕᐅᖃᑦᑕᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᖢᑎᑦ ᖃᖓᑕᓲᒃᑯᑦ ᐅᐃᓂᐸᐃᒡ-ᓕᐊᖅᑎᓪᓗᒋᑦ. ᑖᒃᑯᐊ 
ᖃᖓᑕᓲᒃᑯᑦ ᐃᑭᒐᒥ ᖃᖓᑕᓲᕐᒧᑦ ᐃᑭᓲᑦ ᖃᒪᓂ'ᑐᐊᕐᒥ 8:00-ᒥ ᐅᓪᓛᒃᑯᑦ, 2:00-ᒧᐊᖅᑎᓪᓗᒍ ᕕᓂᐱᒡᓕᐊᖅᖢᓂ 
ᐃᑲᕐᕋᓄᑦ 6-ᓄᑦ. ᐃᓛᓐᓂ ᐱᖓᓱᐊᖅᑎᖅ ᑎᓴᒪᐃᖅᑎᕐᓗ ᓄᓇᓕᖕᓄᑦ ᓄᖅᑲᖅᑕᖃᑦᑕᖅᖢᑎᑦ. 
 
ᐃᓛᓐᓂ ᑖᓐᓇ ᕕᓂᐱᒡᒥ ᐊᖏᕐᕋᐅᓇᓱᒃᑐᖅ ᐱᓚᒃᑕᐅᕐᔪᐊᕇᓚᐅᖅᑎᓪᓗᒍ ᖃᖓᑕᓲᒧᐊᕋᒥ ᕕᓂᐱᒡᒥ ᐃᓛᓐᓂ 
ᐱᖓᓱᓄᑦ ᐊᔾᔨᒌᙱᑦᑐᓄᑦ ᐃᑭᖃᑦᑕᕆᐊᓕᒃ ᖃᒪᓂ'ᑐᐊᕐᒧᑦ ᐊᖏᕐᕋᐅᓇᓱᑐᐃᓐᓇᖅᖢᓂ. ᐅᓄᖅᑐᐃᖅᓱᐊᓗᒃᖢᓂ 
ᐃᓐᓇᐅᒐᔪᒃᑐᑦ ᑕᐃᒃᑯᐊ ᐱᓚᒃᑕᐅᕋᑖᖅᑐᑦ ᐃᑲᕐᕋᔪᓄᓪᓗ 6-ᓄᑦ ᐅᖓᑖᓄᑦ ᕕᓂᐱᒡᒥ ᐊᖏᕐᕋᐅᓇᓱᒃᐸᒃᖢᑎᑦ.  
ᖃᖓᑕᓲᕐᓗ ᑖᓐᓇᑦᓴᐃᓐᓇᐅᒍᓗᐊᖅ ᖃᖓᑕᓲᑦ ᐊᔾᔨᖐᙱᑦᑐᑦ ᐱᖓᓱᐃᑦ ᓲᑦᓯᐊᒥ ᑰᔾᔪᐊᕐᒥ ᐊᓯᐊᓂ 
ᖃᖓᑕᓲᒨᖅᖢᑎᑦ. ᑖᒃᑯᐊᓗ ᐃᒃᑎᕐᕕᖏᑦ ᑕᐃᑯᖓ ᐊᓯᐊᓄᑦ ᖃᖓᑕᓲᕐᒨᔾᔭᐅᓗᑎᑦ ᐊᖏᕐᕋᐅᓕᑕᐃᓐᓇᖅᐸᒃᖢᑎᑦ 
ᖃᒪᓂ'ᑐᐊᕐᒧᑦ.  
 
ᐊᒻᒪᓗᑦᑕᐅᖅ ᓄᑖᕐᒥᒃ ᑳᓐᑐᕌᒃᑦ-ᕆᔭᐅᔪᒥ ᑕᐃᒃᑯᐊ ᖃᒪᓂ'ᑐᐊᕐᒦᖔᖅᑐᑦ ᐃᓅᓕᓴᖅᑕᐅᔭᖅᑐᖅᑐᑦ 
ᖃᖓᑕᓲᕐᒧᐊᖅᑕᐅᒐᒥ ᖃᒪᓂ'ᑐᐊᕐᒥ, ᑲᖏᖅᖠᓂᕐᒧᐊᓚᐅᖅᖢᓂ ᐃᑲᕐᕋᓂ ᑕᐃᑲᓂ ᐅᑕᖅᑭᔅᓲᔭᑲᐃᓐᓇᓚᐅᖅᖢᓂ 
ᑲᖏᖅᖠᓂᕐᒥ ᑕᐅᓄᖓ ᕕᓂᐱᒡᒧᐊᓕᖅᖢᓂ ᐸᐅᙵᒃᑲᓐᓂᓚᐅᖅᖢᓂ, ᑕᐃᒪᓐᓇᐃᒐᔪᖕᒪᑦ. 
 
ᑖᓐᓇ ᐃᓅᓕᓴᖅᑕᐅᔭᖅᑐᖅᖢᓂ ᐊᐅᓪᓚᖅᑐᖅ ᐃᓚᖏᑦ ᐋᓐᓂᐊᖅᑐᒻᒪᕆᐊᓘᓲᑦ. ᑲᖏᖅᖠᓂᕐᒥ 
ᐃᒃᓯᕚᑐᐃᓐᓇᓕᖅᖢᑎᑦ ᐱᔨᑦᓯᖅᑕᐅᓇᑎᑦ ᒥᑦᑕᕐᕕᖕᒦᒃᖢᑎᑦ. ᐱᓕᕆᕝᕕᒻᒥ ᐃᑲᔪᖅᑕᐅᙱᒃᖢᑎᑦ ᑲᖏᖅᖠᓂᕐᒥ 
ᒥᑦᑕᕐᕕᖕᒥ ᐅᑕᖅᑭᑐᐃᓐᓇᓕᖃᑦᑕᖅᑐᑦ. ᑖᓐᓇ ᓈᒻᒪᙱᒻᒪᑦ. ᐱᓕᕆᕝᕕᐅᔪᖅ ᖃᐅᔨᒪᓕᖅᑐᖅ ᑕᒪᑐᒥᖓ 
ᐊᑯᓂᐊᓗᒃ. ᑳᓐᑐᕌᒃᑦ ᑖᒃᑯᐊ ᑳᓐᑐᕌᒃ-ᖏᑎᒍᑦ ᑭᐅᔾᔪᑎᒃᓴᖅᑕᖃᙱᒻᒪᑦ ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐅᖃᐅᓯᒃᓴᖅᑕᖃᖅᐸ ᓱᓕ? ᐱᑕᖃᕈᓐᓃᕐᒪᑦ.  
ᐊᑎᖁᑎᖃᕈᓐᓃᕋᒪ ᐅᖃᓪᓚᒍᒪᔪᓂᒃ. ᐊᐱᖅᑯᑎᒃᓴᖅᑕᖃᖅᐹ ᑲᑎᒪᔪᓃᙶᖅᑐᓂ? ᐊᐱᖅᑯᑎᒃᓴᖅᑕᖃᖅᐹ?  ᒥᔅᑕ 
ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᖅᑰᕐᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖃᑦᑕᕆᐊᓖᑦ 
ᓄᓇᓕᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᒃᑯᐊ ᑕᕝᕙ ᐊᐅᓚᑦᑎᖃᑦᑕᕐᒪᑕ ᐃᓅᓕᓴᖅᑕᐅᔭᖅᑐᖅᑐᓄᑦ ᑳᓐᑐᕌᒃᑦ-ᓄᑦ.  
ᓄᓇᓕᓕᕆᔨᒃᑯᑦ ᑖᒃᑯᐊ ᐊᑐᐊᒐᕐᓂᒃ ᐱᓕᕆᐊᖃᕈᓐᓇᖅᑰᙱᒻᒪᑕ.   
 
ᑳᓐᑐᕌᒃᑖᕈᓐᓇᖅᑐᑦ ᑐᑭᓯᑦᑎᐊᖅᑐᖓ ᓄᓇᓕᓕᕆᔨᒃᑯᑦ ᐱᓕᕆᕝᕕᖓᑦ ᑕᒪᐅᙵᖅᑎᑕᐅᓯᒪᖕᒪᑕ 
ᐊᐱᖅᓱᖅᑕᐅᕝᕕᖕᒧᑦ ᑐᑭᓯᑦᑎᐊᖅᑕᕋᓗᐊᕋ ᑭᓯᐊᓂᓕ ᐊᒃᑐᐃᓂᖃᕐᒪᑕ ᐃᓅᓕᓴᖅᑕᐅᔭᖅᑐᑦᑐᓄᑦ ᑲᒪᔪᓂᒃ.  
ᐃᓱᒪᓕᐅᖃᑦᑕᖅᑐᓂᒃ ᖃᐅᑕᒫᖅᓯᐅᑎᖏᓐᓄᑦ, ᐃᓅᓕᓴᖅᑕᐅᔭᖅᑐᖅᑐᑦ. ᐱᔾᔪᑎᒋᓪᓗᒍ ᐃᒃᓯᕙᐅᑖᖅ ᑖᓐᓇ 
ᐅᖃᐅᓯᕆᓕᖅᑕᕋ… 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᒥᔅᑕ ᑰᓕ ᐅᓄᕐᓂᖏᑦ ᑲᑎᒪᔩᑦ ᓈᒻᒪᒍᓐᓃᕐᒪᑕ ᒫᓐᓇ.  
 
ᑲᑎᒪᔩᑦ ᓈᒻᒪᒃᓯᒻᒪᑕ ᐅᓄᕐᓂᕆᔭᖏᑦ. ᐊᑏᒃ ᑲᔪᓯᓕᕆᔨᑦ ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐱᔾᔪᑎᒋᓪᓗᒍ ᐅᖃᐅᓯᕆᔭᕋ ᑖᒃᑯᐊ ᓴᖅᑭᑕᒃᑲ ᐃᓅᓕᓴᖅᑕᐅᔭᖅᑐᑦᑐᑦ. ᑖᓐᓇ ᑲᑎᒪᔨᐅᖃᑎᒐ 
ᐅᖃᕋᑖᕐᒪᑦ ᐃᓐᓇᑐᖃᐃ ᖃᓂᒪᒃᖤᖅᐳᑦ, ᐋᓐᓂᐊᖅᖢᑎᑦ, ᐱᓚᒃᑕᐅᔭᕇᖅᖢᑎᒡᓗ ᐊᖏᕐᕋᐅᓇᓱᒃᑐᑦ ᐃᒪᓐᓇ 
ᐱᓕᕆᑲᑕᒃᑎᑕᐅᔭᕆᐊᖃᙱᒃᑲᓗᐊᕐᒪᑕ ᐃᒃᖠᕐᕕᒻᒥᓂᒡᓗ ᕿᔪᖁᑎᒥᓂᖏᓛᑦ ᐊᔾᔭᖅᓯᑲᑕᒡᓗᑎᑦ.  

ᑖᓐᓇ ᐱᔭᕐᓂᖏᑦᑐᕈᓘᓕᖃᑦᑕᕐᒪᑦ. ᖃᓄᐃᒻᒪᒃᑭᐊᕐᖓᐃ ᑐᑭᓯᓇᕈᓐᓃᕐᒪᑦ ᒐᕙᒪᒃᑯᑦ ᑕᐃᒪᓐᓇ ᐊᐅᓚᖃᑦᑕᕐᒪᖔᑕ.   
 
ᐃᒃᓯᕙᐅᑖᖅ ᐊᐱᖅᑯᑎᒐ ᓯᕗᓪᓕᖅᐹᖑᔪᖅ ᐅᓇ ᑮᓇᐅᔭᓕᕆᓂᕐᒧᑦ ᑐᕌᖓᓂᐊᖅᑐᖅ, ᓯᕗᓪᓕᖅᐹᖅ.  
ᓴᖅᑭᑕᐅᓂᖓᑦ ᓄᓇᕘᑦ ᒐᕙᒪᒃᑯᖏᑕ ᐱᓇᓱᒍᑎᖏᑦ ᐃᓅᓕᓴᖅᑕᐅᔭᖅᑐᖅᑐᑦ ᐅᓯᑲᖅᑕᖅᑕᐅᖃᑦᑕᕐᓂᖏᑦ 
ᖃᖓᑕᓲᒃᑯᑦ ᓇᓗᓇᐃᖅᓯᒪᖕᒪᑕ ᒐᕙᒪᒃᑯᑦ ᑮᓇᐅᔭᖅᑐᕈᑎᒋᖃᑦᑕᖅᑕᖓᑦ ᐊᖏᓪᓕᒋᐊᓚᐅᕐᒪᑕ ᐅᓄᖅᓯᒋᐊᖅᖢᑎᒃ 
ᐃᒻᒪᖃ 43-ᐳᓴᒥ. ᐊᑯᕐᖓᓐᓂ 2003-04 ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐊᒻᒪ 2006-07 ᑮᓇᐅᔭᐅᓕᕆᓂᐅᑉ 
ᐊᕐᕌᒍᐊᓂ. 2006-07-ᒥ ᒐᕙᒪᒃᑯᑦ $25,841,296-ᓂᒃ ᐊᑐᓚᐅᖅᑐᑦ. ᖃᑦᓯᓂᒃ ᓄᓇᕗᑦ ᒐᕙᒪᒃᑯᖏᑦ ᐊᑐᓚᐅᖅᐸᑦ 
2007-08-ᒥ ᖃᑦᓯᓪᓚᕆᓐᓂᒃ ᐊᑐᖅᓯᒪᓕᖅᐸᑦ ᐅᓪᓗᒥᒧᑦ ᑎᑭᑦᑐᒋᑦ 2008-09-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᒃᑯᐊ ᐊᐱᖅᑯᑕᐅᔪᑦ ᐊᐱᖅᑯᑎᑦᑎᐊᕚᓗᐃᑦ, 
ᑭᓯᐊᓂ ᑐᕌᖓᓗᐊᖅᑑᔭᕐᒪᑕ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓄᑦ. ᑕᐃᑯᖓ ᑭᐅᔭᐅᔪᓐᓇᖅᑰᖅᑐᑦ, ᐅᕙᒍᓪᓕ 
process-ᓕᕆᔨᑐᐃᓐᓇᐅᒐᑦᑕ ᑕᒪᒃᑯᓂᖓ ᐱᓕᕆᓚᐅᖅᑕᑦᑎᓐᓂᑦ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᑖᓐᓇᖃᐃ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑭᐅᒍᓐᓇᖅᐳᖃᐃ? ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᓐᖏᓇᒃᑭᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᓇᓪᓕᐊᑦ 
ᑕᐅᓄᖓ ᐃᖏᑲᐃᓐᓇᕈᓐᓇᖅᐸᑦ ᑭᐅᖃᑕᐅᖃᑦᑕᕈᓐᓇᓂᐊᕐᒪᑕᐃᒃᑯᐊ. ᐱᓯᒪᓐᖏᓇᑦᑎᒍᐃᓛᒃ, ᐱᓯᒪᓐᖏᓇᒃᑮᓛᒃ 
ᓈᓴᐅᑏᑦ. ᑕᕝᕙᓐᖓᓪᓗ ᓇᓕᐊᓐᓃᓐᖔᕐᒪᖔᖅ ᐊᐱᖅᑯᑏᑦ ᐅᕙᓐᖔᖅᑐᐃᑦ, ᑕᐃᒃᑯᐊ ᐊᐱᖅᓱᖅᑐᐃᑦ ᓇᓪᓕᐊᓐᓂᑦ 
ᒪᑉᐱᖅᑐᒐᕐᒦᒻᒪᖔᖅ ᐅᖃᖃᑦᑕᖅᐸᑕ ᐱᐅᒐᔭᖅᑐᖅ ᑕᑯᖃᑦᑕᕐᓂᐊᕋᑦᑎᒍ ᐅᕙᓐᖔᖅᑐᒥᑦ ᐊᐱᖅᑯᑎᖃᖅᑎᓪᓗᒋᑦ. 
ᑕᐃᒃᑯᐊ ᓇᓪᓕᐊᓐᓃᒻᒪᖔᑕ ᒪᑉᐱᖅᑐᒐᖓᓂ ᐱᐅᒐᔭᖅᑐᖅ ᐅᕙᓐᖔᖅᑐᓂᒃ ᐊᐱᖅᓲᑎᖃᖅᑐᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᒃᑯᐊ ᑭᐅᒍᓐᓇᖂᓐᖏᒻᒪᑕ ᑕᑲᓇᓂ ᐃᑦᓯᕚᖅᑐᖅ ᐃᒻᒪᖃ ᓈᒻᒪᓴᖅᐸᑕ 
ᑖᒃᑯᐊ ᑲᑎᒪᔩᑦ ᑖᓐᓇ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᑦᓯᕙᑲᐃᓐᓇᕆᐊᖃᖅᐳᖃᐃ. ᑖᒃᑯᐊ ᐊᐱᕆᔭᒃᑲ 
ᑲᑎᒪᔩᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᐅᔪᓂᓪᓗ ᐅᕙᓂ 
ᐊᐱᖅᑯᑎᐅᔪᑦ. ᐅᕙᓂᖃᐃ ᑎᑎᖅᑲᐅᔪᓂᒃ ᐱᑕᖃᖅᑲ ᓴᖅᑭᑕᐅᓯᒪᔪᓂᒃ? ᑖᒃᑯᐊ ᐊᐱᖅᑯᑎᐅᔪᑦ 
ᐅᕙᓐᖔᖅᓯᒪᓐᓂᖅᐸᑕ ᓴᖅᑭᑕᐅᔪᓂᒃ ᓱᑯᑦᑎᐊᓃᒻᒪᖔᑕ. 
 
ᓇᓗᓇᐃᖃᑦᑕᕐᓗᒋᑦ ᒥᔅᑕ ᑳᒻᐳᓪ ᐃᔅᓯᕚᖃᑎᒋᓗᓂᐅᒃ ᒥᔅ ᐳᕋᐅᓐ ᑖᓐᓇ ᑎᑎᖅᑲᖁᑎᒋᔭᐅᒻᒪᑦ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᑐᖏᓕᕆᔭᖃᐃ ᐃᔅᓯᕚᖃᑎᒋᓗᓂᐅᒃ ᑕᐅᓇᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᐱᕆᔪᖃᕋᑖᕐᖓᑦ, ᒥᔅᑕ ᑰᓕ ᐊᐱᕆᕋᑖᕐᖓᑦ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᖅᑕᐅᓕᓂᐅᒐᓂ ᓇᓗᓇᖅᑐᖃᐃ ᑭᐅᔭᕆᐊᒃᓴ. ᑕᐃᒪ ᐅᖃᖅᑲᐅᒐᒪ 
ᐅᐊᑦᑎᐊᖅ. ᒥᓂᔅᑕ officials-ᖏᑦ health officials-ᖏᑦ ᑕᐅᓇᓃᒋᐊᓖᑦ. ᒥᓂᔅᑕ ᑕᒫᓃᕌᓂᒻᒪᑦ 
ᑕᕝᕙᓃᒃᑲᓗᐊᖅᐸᑦ ᓱᖁᑕᐅᓐᖏᒻᒪᑦ. directing-ᑕᐅᓗᓂ questions ᑕᐃᑰᓇ ᑭᐅᒍᓐᓇᕐᒪᑦ. ᑕᐃᒃᑯᐊᓕ ᑭᓯᐊᓂ 
deputy minister of health ᒥᓂᔅᑕ ᐅᖃᐅᑎᒐᔭᖅᑕᕋ ᑕᐃᑲᓂ ᐃᒃᓯᕚᖃᑕᐅᔭᕆᐊᖃᖅᑰᖅᑐᖅ deputy 
minister of health. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒥᓂᔅᑕᐅᑉ ᑐᖏᓕᖓ ᐋᓚᒃᔅ, ᑭᓇᑭᐊᖅ ᑕᐅᓄᓐᖓᕐᓂᐊᕐᒪᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᓇᓗᓇᐃᖅᓯᒪᓕ ᓂᐱᓕᖅᑕᐅᔪᒃᑯᑦ ᐋᓕᒃᔅ ᑲᒻᐳᓪ ᑕᕝᕙᓂ ᐃᓚᒋᔭᐅᓕᕐᖓᑦ 
ᐊᐱᖅᓱᖅᑕᐅᕕᒻᒥ ᐃᒃᓯᕚᖃᑕᐅᔪᖅ. ᖁᔭᓐᓇᒦᒃ. ᑐᙵᓱᒋᑦ. ᒥᔅᑕ ᑰᓕ. ᐊᐱᖅᑯᑎᒋᕋᑖᖅᑕᐃᑦ 
ᐊᐱᖅᑯᑎᒋᒃᑲᓐᓂᕈᓐᓇᖅᑕᐃᑦ. ᐱᕕᖃᖅᑎᓐᓂᐊᖃᒋᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃ, ᓯᕗᓪᓕᖅᐹᒥ ᑖᒃᑯᐊ ᑮᓇᐅᔭᑎᒍᑦ ᐃᑉᐱᓐᓇᕐᓂᕆᔭᖏᓐᓂ ᓄᓇᕗᑦ ᒐᕙᒪᒃᑯᖏᓐᓂ ᑖᓐᓇ 
ᓄᓇᕗᑦ ᒐᕙᒪᒃᑯᖏᑦᑕ ᓴᖅᑮᓂᕆᓚᐅᖅᑕᖓ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓄᑦ ᓇᓗᓇᐃᖅᓯᓯᒪᒻᒪᑕ 
ᐊᒥᓱᕈᕆᐊᓚᐅᕐᖓᑕ 43ᐳᓴᓐᒥᒃ ᐊᑯᕐᖓᓂ 2003-04 ᐊᒻᒪᓗ 2006-07-ᓗ ᐊᕐᕌᒍᖓᓂᒃ. 2006-07-ᒥ ᒐᕙᒪᒃᑯᑦ 
ᑮᓇᐅᔭᓂᒃ ᐊᑐᓚᐅᖅᑐᑦ $25,841,296 ᑖᓚᔅᓂᒃ ᖃᑦᑎᓂᒃ ᓄᓇᕗᑦ ᒐᕙᒪᒃᑯᖏᑦ ᐊᑐᓚᐅᖃᑦ ᑮᓇᐅᔭᓂᒃ 2007-
08 ᐊᒻᒪᓗ ᖃᑦᑎᐸᓘᓚᐅᖃᑦ ᐅᓪᓗᒥᒧᑦ ᐊᑐᖅᓯᒪᔭᖏᑦ 2008-09-ᒥᓗ. ᖁᔭᓐᓇᒦᒃ ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐳᕋᐅᓐ. 
  
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᐊᓐᓂᐊᖅᑐᓕᕆᔨᒃᑯᓐᓂ ᑐᒡᓕᕆᔭᐅᔪᖅ ᐋᓕᒃᔅ 
ᑲᒻᐳᓪ ᑭᐅᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐳᕋᐅᓐ. ᒥᔅᑕ ᑲᒻᐳᓪ. 
 
ᑲᒻᐳᓪ (ᑐᓵᔨᑎᒍᑦ): [ᖁᔭᓐᓇᒦᒃ ᐃᒃᓯᕙᐅᑕᖅ] ᑖᒃᑯᐊ ᐊᑐᖅᑕᐅᓚᐅᖅᑐᑦ 2007 ᐊᒻᒪ 2008 $24,984,000-
ᖑᓚᐅᖅᑐᑦ ᑕᒫᓂ ᒥᔅᓴᐅᓴᔅᓯᒪᔪᑦ. ᑕᐃᒃᑯᐊᓕ ᒫᓐᓇᒧᑦ ᑎᑭᓪᓗᒍ ᐊᑐᖅᑕᐅᓯᒪᔪᑦ ᐃᖅᑲᓇᐃᔭᖅᑎᓐᓂ 
ᖃᐅᔨᔭᐅᒋᐊᖑᓱᕋᑖᕐᒥᒻᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᒻᐳᓪ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒥᔅᑕᐅᔪᕐᓘᓐᓃᑦ ᓇᓗᓇᐃᖅᓯᒍᓐᓇᖃ ᑕᐃᒃᑯᐊ ᓴᖅᑭᑕᐅᓂᐊᖅᑐᑦ ᑕᕝᕙᓂ ᑲᑎᒪᓂᑦᑎᓐᓂ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐳᕋᐅᓐ. 
 

 



ᕿᑎᖅᑰ, ᓯᑎᐱᕆ 11, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4776

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓇᓗᓇᐃᖅᓯᕋᑖᖅᑐᖅ ᑐᖏᓕᐅᔪᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃ, ᓴᖅᑭᑕᐅᒍᓐᓇᓂᐊᖅᑐᑦ ᑲᑎᒪᓂᖅᐳᑦ ᓄᖅᑲᓚᐅᖅᑎᓐᓇᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐳᕋᐅᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃ, ᐱᓯᒪᔭᕆᐊᖃᓪᓚᕆᒃᑲᑦᑎᒍᑦ ᑖᓐᓇ ᓱᓕ ᑮᓇᐅᔭᓕᕆᓂᕐᒨᖓᒪᔪᑦ 
ᓄᓇᕘᑦ ᒐᕙᒪᒃᑯᖏᓐᓂ ᑲᓐᑐᕌᒃᑖᕈᑎᑦᑎᔾᔪᑎᖏᑦ ᓇᓗᓇᐃᖅᓯᓚᐅᕐᖓᑕ ᐊᑯᕐᖓᓂ 2003-04 ᐊᒻᒪᓗ 2006-07 
ᐊᑐᓚᐅᕐᒪᑕ ᖃᖓᑦᑕᐅᑎᐅᔪᓄᑦ ᐋᓐᓂᐊᕕᓕᐊᖅᑐᓄᑦ ᐊᒥᓱᕈᕆᐊᓚᐅᖅᑐᑦ 22-ᐳᓴᓐᑎ ᕿᑎᕐᒥᐅᓂ, 37-ᐳᓴᓐᑎ 
ᑭᕙᓪᓕᕐᒥ, 63-ᐳᓴᓐᑎ ᕿᑭᖅᑖᓗᖕᒥ. ᖃᓄᐃᒻᒪᓄᑯᐊ ᐊᔾᔨᒌᖏᑦᑐᒻᒪᕆᐊᓘᕙᑦ ᐊᕕᒃᑐᖅᓯᒪᔪᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ,  ᐃᓛᒃ ᑕᐃᒪ ᑭᐅᒃᑲᓐᓂᖁᓂᐊᕋᒃᑯ 
ᑐᖏᓕᕆᔭᖓ ᐋᓕᒃᔅ ᑲᒻᐳᓪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐳᕋᐅᓐ. ᒥᔅᑕ ᑲᒻᐳᓪ. 
 
ᑲᒻᐳᓪ (ᑐᓵᔨᑎᒍᑦ): [ᖁᔭᓐᓇᒦᒃ ᐃᒃᓯᕙᐅᑕᖅ] ᑕᐃᒪ, ᑕᐃᒪᐃᑦᑐᓄᑦ ᐅᐸᓗᖓᐃᔭᖅᓯᒪᖃᐅᖏᑦᑎᐊᕋᒪ 
ᑕᐃᒪᐃᑦᑐᓂᒃ ᐊᐱᖅᓱᖅᑕᐅᓂᐊᕆᐊᔅᓴᖅ. ᑭᓯᐊᓂ ᑖᓐᓇ ᑐᓴᖅᑎᑦᑐᓐᓇᓛᖅᑕᕋ ᑕᒪᒃᑯᓂᖓ ᐊᐱᖅᑯᑎᒋᔭᖏᓐᓂᒃ 
ᑮᓇᐃᔭᐃᑦ ᒥᔅᓵᓅᖓᔪᓂᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᒻᐳᓪ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊᖏᓛᒃ ᐱᒻᒪᕆᐊᓘᖕᒪᑕ ᑐᓴᕆᐊᖃᕋᑦᑎᒍᑦ ᖃᓄᑎᒋ 
ᐊᒃᑐᐃᓂᖃᕐᓂᐊᕐᓂᖓᓂᒃ ᑮᓇᐅᔭᑎᒍᑦ ᑮᓇᐅᔭᓕᐅᕈᑎᒧᓪᓗ ᓄᓇᕗᒻᒥᑦ. 
 
ᐊᒻᒪᑦᑕᐅᖅ ᐊᐱᖅᑯᑎᔅᓴᖃᒃᑲᓐᓂᖅᑐᖓ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᖏᓐᓄᑦ. ᖃᐅᔨᓴᖅᑎᓪᓗᒋᑦ ᑖᒃᑯᓂᖓ 
ᐱᓇᓱᓚᐅᖅᑐᓄᑦ ᓄᓇᓯᒃᑯᑦ ᐱᓇᓱᐊᖃᑕᐅᓚᐅᖅᓯᒪᒻᒪᑕ ᕿᒥᕐᕈᑎᓪᓗᒋᑦ ᖃᐅᔨᓴᖅᑎᓪᓗᒋᑦ ᑳᓐᑐᕌᒃᑖᖁᔨᓂᕐᒧᑦ 
ᑕᒫᓂ ᐊᕐᕌᒍᒥ. ᖃᓄᕐᓕ ᐅᑯᐊ ᒐᕙᒪᒃᑯᑦ ᐃᓱᒪᖃᓚᐅᖅᐸᑦ ᑲᒪᓚᐅᖅᐸᑦ ᐃᓄᐃᑦ ᐱᖁᑎᖃᕐᓂᖏᓐᓂᒃ ᓄᓇᕘᑉ, 
ᓄᓇᓯᒃᑯᑦ ᐱᓇᓱᒃᑕᖓᑦ ᐊᓯᔾᔨᖅᑕᐅᓚᐅᖅᐸᑦ ᐃᓄᓐᓄᑦ ᐱᖁᑎᖃᕐᓂᖓᓄᑦ ᐊᒻᒪᓗ ᑖᒃᑯᐊ ᓄᓇᕗᑉ ᒐᕙᒪᒃᑯᖏᑦ 
ᐃᓱᒪᕙᑦ Canadian North ᐃᓄᓐᓄᑦ ᐱᖁᑎᒋᔭᐅᒋᐊᖓᑦ? ᐄ', ᐅᕝᕙᓗ ᐋᒡᒐ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᑐᖏᓕᕆᔭᖓᑦ ᑭᐅᓂᐊᖅᑐᖅ. ᑐᖏᓕᕆᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᑖᓐᓇ ᕿᓂᕋᒃᑯ ᒫᓐᓇᐅᔪᖅ NNI ᒥᔅᓵᓅᖓᔪᖅ ᑕᕝᕙᓂ ᐃᓚᒋᐊᖅᓯᒪᒃᑲᓐᓂᓚᐅᕐᒪᑦ 
ᑖᒃᑯᐊ 7-ᐅᒻᒪᑕ ᐃᓚᒋᐊᕐᓂᑯᕕᓃᑦ.  

ᑖᓐᓇ ᐊᐱᖅᑯᑕᐅᓚᐅᕐᒪᑦ ᑖᒃᑯᓄᖓ Airlines-ᓕᒫᓄᑦ ᖃᓄᖅ ᐊᑐᕐᓂᐊᕋᑦᑎᒍᑭᐊᖅ ᑖᔅᓱᒪᐅᑉ 
ᐃᓗᓪᓚᕆᑯᓗᐊᓃᒃᑲᓗᐊᕐᒪᑦ ᑭᓱᑦ NNI ᖃᓄᖅ ᐊᑐᖅᑕᐅᓚᐅᕐᒪᒃᑭᐊᖅ. ᑖᒃᑯᐊᓕᒫᑦ Airlines-ᓕᒫᑦ ᑕᐃᒪᓐᓇ 
ᑖᔅᓱᒧᖓ ᑐᑭᓯᒋᐊᖅᑎᑦᑎᓯᒪᓪᓗᑎᑦ ᖃᓄᖅ ᐱᓂᐊᕋᑦᑎᒍᒃᑭᐊᖅ ᑎᑎᕋᖅᓯᒪᓚᐅᖅᑐᑦ.  
 
ᐄ, ᐊᖏᖅᐳᖓ NNI ᑖᒃᑯᓄᖓ ᐃᓚᒋᔭᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑐᑭᓯᔭᕋ ᑖᓐᓇ ᐊᑐᖅᑎᑕᐅᓚᐅᕐᓂᖓᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᓄᑦ ᑭᓯᐊᓂ 
(ᑐᓵᔨ ᓄᖅᑲᖅᐳᖅ) ᑕᐃᓐᓇ ᓄᓇᓯ Proposal-ᖃᓚᐅᕐᒪᑦ qualify-ᖢᓂᓗ ᓄᓇᓯ NNI ᑕᐃᒃᑯᓄᖓ NNI-ᒃᑯᓐᓂ 
ᐃᓄᐃᑦ Firm-ᖑᓂᖓᓂᒃ. ᑭᓯᐊᓂᓕ Canadian North, Inuit Firm-ᖑᙱᒻᒪᑦ under NNI Policy. ᐊᔪᕐᒪᑦ 
qualify-ᓐᓂᖅ Inuit Firm-ᖑᓂᖅ Bidding ᑳᓐᑐᕌᒃᑦ ᐱᓪᓗᒋᑦ. ᑕᐃᒪ ᐊᐱᕆᖅᑲᐅᕗᖓ Canadian North 
Inuit Firm-ᖑᕚ ᐄᓘᕝᕙ ᐋᒃᑲᓘᕝᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᔅᑕ ᐊᕿᐊᕈᖅ ᑭᐅᓂᐊᖅᑐᖅ 
ᑖᔅᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ.  
 
ᐊᕿᐊᕈᖅ: ᖁᔭᓐᓇᒦᒃ. ᑐᑭᓯᐅᒪᔭᒃᑯᑦ Canadian North, Inuit Firm-ᖑᓂᖓᑦ 50-ᐳᓴᓐᑎᐅᒻᒪᑦ ᑭᓯᐊᓂ 
ᑖᒃᑯᓄᖓ ᑭᐅᓚᐅᖅᑐᑦ Request for Proposal-ᒧᑦ ᓄᓇᓯ ᑯᐊᐳᕇᓴᓐᑰᓚᐅᕐᒪᑕ ᑕᐃᒃᑯᐊ 
ᑕᐅᑐᒐᓚᖅᑭᖔᓚᐅᖅᑕᕗᑦ Canadian North ᑖᒃᑯᓄᖓ ᐃᓚᒋᔭᐅᓪᓗᑎᐅᓚᐅᕐᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᒻᒪ ᑕᐃᒪ, ᑕᐃᒪ ᒥᓂᔅᑕ advise-ᑕᐅᓚᐅᕐᒪᑦ (ᑐᓵᔨᑎᒍᑦ) ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ 
(ᑐᓵᔨ ᓄᖅᑲᖅᐳᖅ) ᑖᒃᑯᐊ evaluate-ᑕᐅᓕᖅᐸᑕ ᑳᓐᑐᕌᒃᑦ ᑕᒪᒃᑯᐊ economy impact-ᖑᓂᐊᖅᑐᑦ ᑎᒻᒥᓲᑦ 
ᖃᖓᑕᔫᑦ ᐃᖏᕐᕋᓕᖅᐸᑕ.  
 
ᑕᒪᓐᓇ ᐃᓱᒪᒋᔭᓯ impact-ᒋᓂᐊᖅᑕᖓᑦ ᒪᓕᒃᖢᒍ ᑕᐃᒪᓐᓇᐃᑦᑑᔮᕆᕕᓯᐅᒃ ᑕᐃᒪᓐᓇᐃᓐᓂᐊᖅᑑᔭᕆᓚᐅᖅᑕᓯ 
ᒫᓐᓇ ᒪᓕᒃᖢᒍ ᑕᐃᒪᓐᓇᐃᑉᐸ? Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᕆᐊᖃᓕᖅᑰᕐᒥᔪᑦ ᐅᑯᐊ ᐃᓄᖁᑎᕗᑦ ᒥᓂᔅᑕ 
Deputy ᒥᓂᔅᑕᕗᑦ ᐃᓐᓇ ᒫᒃ ᒪᑲᓚᒻ ᖃᐃᖁᕋᓗᐊᖅᓱᕈ ᐊᖏᕐᓂᕈᔅᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᑲᑎᒪᔨᑦ ᐊᖏᖅᐹᑦ ᑖᓐᓇ ᐅᑎᖁᓗᒍ Deputy-ᒋᔭᐅᔪᖅ ᒐᕙᒪᓕᕆᔨᒃᑯᑦ? Agreed? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᑲᓚᒃ. Thanks ᐋᓕᒃᔅ ᑳᒻᕗᓪ, ᐊᕿᐊᕈᖅ. (ᑐᓵᔨᑎᒍᑦ) ᐅᑕᖅᑭᑦᑎᐊᑐᐃᓐᓇᕆᔅᓯ.  
 
ᑐᙵᓱᒋᑦ ᐅᑎᕐᒥᒐᕕᑦ ᒥᔅᑕ ᒪᑲᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᕋᒃᑯ ᒥᔅᑕ ᒪᑲᓚ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ.  
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ. ᑖᒃᑯᓇᓂ ᑳᓐᑐᕌᑕᕈᑎᔅᓴᐅᔪᓂᑦ 
ᑐᓂᓯᓚᐅᖅᑐᒍᑦ ᐃᓚᖓᓂᑦ ᑕᑭᔪᐊᓘᓚᐅᕐᖓᑦ. 15-ᓂᖃᐃ ᒪᒃᐱᒐᓕᒃ ᓇᓗᓇᐃᖅᓯᓯᒪᑦᑎᐊᓚᐅᖅᑐᖅ ᖃᓄᖅ 
ᑐᕌᖓᑎᑕᐅᒐᔭᕐᒪᖔ. ᑖᓐᓇ ᓄᓇᕗᒻᒥ ᓇᒻᒥᓂᖃᕐᑐᖅ ᐃᑲᔫᑎᓄᑦ. ᐊᐱᖅᑯᑎᒋᔭᐅᓚᐅᕐᖓᑦ ᖃᓄᖅ 
ᐊᑐᕐᓂᐊᕐᒪᖔᑦᑎᒍ ᐆᒃᑑᑎᒋᔭᐅᔪᒥᑦ ᐋᖅᑮᓚᐅᖅᑐᒍᑦ ᖃᓄᖅ ᑐᕌᖓᓂᖃᕐᓂᐊᕐᒪᖔᖅ. ᑕᐃᒫᒃ 
ᓇᓗᓇᐃᖅᓯᒪᔭᐅᓚᐅᖅᑐ ᐅᐃᒍᖏᓐᓂ.  
 
ᑭᐅᓗᑎᑦ, ᑕᐃᒃᑯᐊ ᐋᖅᑭᒋᐊᖅᑕᐅᓚᐅᖅᐸᑦ, ᐄ ᐊᒻᒪᓗ ᓄᓇᓯᒃᑰᓪᓗᑎᑦ ᑭᐅᓚᐅᕐᖓᑕ ᐋᖅᑭᒋᐊᖅᑎᑕᐅᓚᐅᖅᑐᖅ. 
ᖁᔭᓐᓇᒦᒃ. ᐅᖃᕈᓐᓇᖅᑐᖓ ᑖᒃᑯᐊ ᐋᖅᑭᒋᐊᕈᑎᐅᓚᐅᖅᑐᑦ ᐊᒥᓲᓂᖏᑦ ᑕᐃᒃᑯᓄᖓ 
ᐋᖅᑭᒋᐊᖅᑕᐅᔪᐃᓐᓇᐅᓚᐅᖅᑐᑦ. ᐋᖅᑭᒋᐊᖅᑕᐅᓚᐅᖅᑐᖅ ᕘᔅᑎᐊ ᐊᒻᒪᓗ ᑭᖑᓪᓕᐅᓪᓗᑎᑦ ᑭᕙᓪᓕᖅ ᐃᐊ 
ᐊᒻᒪᓗ ᓄᓇᓯᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕇᕋᐃᒍᕕᑦ ᖁᔭᓐᓇᒦᖃᑦᑕᕆᑦ ᐃᒃᓯᕙᐅᑕᕐᒥᑦ ᓇᓗᓇᐃᒃᑯᑕᐅᖃᑦᑕᓂᐊᕐᖓᑦ. 
ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᓱᑦᑐᒍᐃᓛᖅ ᖃᓄᐃᓕᖓᓪᓚᕆᒻᒪᖔᖅ ᑖᒃᑯᐊ ᒪᓕᒐᑎᒎᖓᔪᓪᓗ ᐃᒫᒃ 
ᑐᑭᓪᓚᕆᖓᓂ ᑐᑭᓯᓇᓱᑦᑐᓂ. ᐊᐱᖅᑯᑎᒋᖅᑲᐅᔭᕋᓕ ᐅᖃᐅᓯᕆᖅᑲᐅᔭᕋ ᑲᓇᐃᑎᐊᓐ ᓄᐊᑦᑯᑦ ᐃᓄᓐᓄᑦ 
ᐱᖁᑎᒋᔭᐅᓐᖏᒻᒪᑦ. ᐊᖏᖅᐲᑦ ᐃᓄᓐᓄᑦ ᐱᖁᑎᒋᔭᐅᓐᖏᒻᒪᑦ ᒪᓕᑦᑐᒍ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᓄᑦ? ᐄ 
ᐅᕝᕙᓗ ᐋᒡᒐ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ ᖁᔭᒋᒋᐊᖃᕐᒥᒐᕕᓐᖓ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚ ᑭᐅᓂᐊᕐᒪᒍ. ᖁᔭᓐᓇᒦᒃ. 
 
ᒪᑲᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒐᕕᑦ. ᑕᒪᒃᑯᐊ ᒪᓕᒐᑎᒍᑦ ᐃᓕᓴᕆᔭᐅᓯᒪᔪᑦ ᐱᓇᓱᓚᐅᖅᑐᑦ ᑳᓐᑐᕌᒥᑦ 
ᐱᖃᓯᐅᔾᔨᓯᒪᓚᐅᓐᖏᑦᑐᑦ ᑲᓇᐃᑎᐊᓐ ᓄᐊᑦ, ᓄᓇᓯᒥ ᐊᑎᖃᓚᐅᖅᑐ. ᐋᖅᑭᒋᐊᕆᓕᓚᐅᖅᑐᑦ ᓄᓇᓯ 
ᐱᔪᒪᔾᔪᑎᖓᓄᑦ ᒪᓕᓚᐅᖅᑐᑎᑦ ᐋᖅᑭᒋᐊᕈᑎᒋᔭᖏᑦ ᐅᐃᒍᖏᓐᓄᑦ ᓇᓗᓇᐃᖅᓯᒪᑦᑎᐊᖅᑐᑦ ᖃᓄᖅ 
ᑐᕌᖓᓂᐊᕐᒪᖔᑕ ᒪᓕᑦᑐᒋᑦ ᐃᓄᓐᓄᑦ ᐱᖁᑎᒋᔭᐅᓂᖏᑦ, ᐃᖅᑲᓇᐃᔭᖅᑎᖏᑦ, ᐱᓕᕆᖃᑦᑕᕐᓂᖏᑦ, 
ᓇᓗᓇᐃᔭᐃᓯᒪᑦᑎᐊᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᐅᕋᓱᒃᑲᑦᑕ ᑕᕝᕘᓇ ᓈᒻᒪᖏᔾᔪᑎᒋᔭᖓᓂᑦ 
ᖃᐅᔨᓇᓱᒃᑲᓗᐊᕋᑦᑕ ᑖᒃᑯᐊ ᐃᓄᓐᓄᑦ ᐱᖁᑎᒋᓐᖏᒻᒪᒍ ᑳᒻ ᐃᐊ ᐃᓄᓐᓄᑦ ᐱᖁᑎᒋᔭᐅᓐᖏᒻᒪᑦ ᑕᐅᕙᓂ 
ᐊᑐᖅᑕᐅᕙᒻᒥᔪᑦ. ᐊᖏᖅᐱᑦᑕᐅᖅ ᑳᒻ ᐃᐊ ᐱᖁᑎᒋᔭᐅᓐᖏᒻᒪᑦ ᐃᓄᓐᓄᑦ? ᐄ ᐅᕝᕙᓗ ᐋᒡᒐ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐸᕋᐅᓐ. ᓂᐱᖃᓐᖏᑲᐃᓐᓇᕆᔅᓯ. ᑐᓴᕋᑖᓐᖏᓐᓇᒪ ᐱᔪᓐᓇᐅᑏᑦ ᐊᑐᕐᓗᒍ 
ᐅᖃᕈᒪᕋᑖᖅᑮᑦ ᒥᔅᑕ ᐲᑯ?  
 

ᐃᓂᖅᑎᕈᑎᒃ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᖓᑕᓲᓕᕆᔨᐅᔪᑦ ᐃᖅᑲᑐᖅᑕᐅᓐᖏᒻᒪᑕ 
ᑖᒃᑯᐊ ᐃᒻᒥᓂ ᐃᓱᒪᒋᔭᖏᓐᓂ ᐊᐱᖅᓱᑐᐃᓐᓇᖅᑭᓰ, ᐃᒫᒃ ᐊᖏᖅᐲ ᐃᓱᒪᒋᕕᓯᐅᒃ? ᐃᒪᐃᓕᐅᕐᒪᑕ. ᑖᓐᓇᓕ 
ᑕᕝᕙᓂ ᖃᐅᔨᒪᓐᖏᒻᒪᑕᑦᑕᐅᖅ ᑭᒃᑯᓐᓄᑦ ᐱᖁᑎᒋᔭᐅᒻᒪᖔᑕ.  
 
ᑭᓯᐊᓂᓕ ᑖᓐᓇ ᐅᖃᕋᑖᕐᖓᑦ ᐅᐃᒍᐃᓐᓇᖏᓐᓂᑦ ᐃᓚᖏᓐᓂ ᑳᓐᕌᖑᔪᒥᑦ ᓄᓇᓯ ᐱᑕᖃᓚᐅᕐᖓᑦ, ᓄᓇᓯ 
ᑯᐊᐳᕋᐃᓴᒃᑯᑦ, ᕘᔅᓯᐅᒃᑯᑦ ᐱᖁᑎᒋᔭᐅᔪᑦ ᕗᕌᑦᓕᑯᓐᓂᑦ. ᐃᒫᒃ ᐊᐅᓚᔾᔪᑎᖏᓪᓗᓂᐅᓐᖏᑦᑐᖅ ᑕᐃᒫᒃ 
ᐆᑦᑑᑎᒋᑐᐃᓐᓇᖅᑐᖅ ᖃᐅᔨᒪᑦᑎᐊᕆᐊᖃᕐᓂᐊᖅᑕᓯᓐᓂᑦ. 
 
ᑕᐃᒪᓕ ᐱᔪᓐᓇᐅᑎᒐ ᐊᑐᕐᓗᒍ ᐅᖃᕈᒪᔾᔪᑎᒋᕋᑖᖅᑕᕋ ᑖᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ ᑭᐅᔪᓐᓇᑎᐊᕐᓂᐊᕐᖓᑕ, 
ᐃᓱᒪᒋᑐᐃᓐᓇᖅᑕᖏᓐᓂᑦ ᑭᐅᔪᓐᓇᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. ᑖᔅᓱᒥᖓ ᐱᔪᓐᓇᐅᑎᓂᒃ ᐊᑐᕐᓗᓂᐅᒃ 
ᐅᖃᕈᒪᔾᔪᑎᖓᓄᑦ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᓐᖏᑦᑐᖅ. ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏ ᑖᓐᓇ 
ᐱᕐᔪᐊᒻᒪᕆᐅᒻᒪᑦ ᑎᑎᖅᑲᐅᔪᖅ. ᓇᓗᓇᐃᖅᓯᒪᑦᑎᐊᕐᖓᑦ ᐃᓄᐃᑦ ᐱᔪᓐᓇᐅᑎᖏᓐᓂᑦ ᐱᖃᕐᓂᖏᓐᓂᑦ ᐊᑭᖏᓐᓄᑦ 
ᐃᓗᓕᕆᔭᖏᓐᓂᑦ ᐃᓄᐃᑦ ᐱᖁᑎᒋᔭᖏᓐᓂᑦ ᒐᕙᒪᒃᑯᓐᓄᑦ  

ᑳᓐᑐᕌᑦᑖᕋᓱᑦᑐᑦ ᐊᔪᓐᖏᑎᑕᐅᒋᐊᖃᕐᒪᖔᑕ ᐱᔨᑦᑎᕈᒪᓂᐊᕐᒪᖔᑕ ᑳᓐᑐᕌᑖᕋᓱᐊᕐᓗᑎᒃ. ᑕᕝᕙᓂ 
ᑎᑎᕋᖅᑕᐅᓯᒪᔪᐃᓐᓇᐅᒻᒪᑕ ᐱᓯᒪᔭᑦᑎᓐᓂᑦ.  
 
ᑕᒪᑐᒪᓂ ᓇᓗᓇᓐᖏᓚᖅ ᐅᕙᖓᓖᓛᒃ ᑭᕙᓪᓕᕐᒥ ᑳᒻ ᐃᐊᒃᑯᑦ ᑖᒃᑯᐊ, ᖃᐅᔨᒪᔪᖓ ᐃᓄᓐᓄᑦ 
ᐱᖁᑎᒋᔭᐅᓐᖏᑦᑐᖅ ᑖᒃᑯᐊ ᒪᓕᓪᓗᒋᑦ. ᐊᐱᕆᕋᑖᖅᑐᖓᓕ ᖃᓄᐊᓗᒃ ᐃᓄᓐᓄᑦ ᐱᒋᔭᐅᒍᓐᓇᖅᑐᖅ ᑕᐃᒃᑯᐊ 
ᐱᔪᓐᓇᐅᑎᒃᑲᓐᓂᐅᕙᑦᑐᑦ ᑐᓂᔭᐅᔪᓐᓇᑕᕐᒪᖔᑕ. ᑖᓐᓇ ᐊᐃᕙᔾᔪᑎᒋᒋᐊᖃᓐᖏᒻᒪᕆᑦᑕᕗᑦ ᐱᖁᔨᕗᖔᕈᑦ 
ᑲᒪᒋᔪᒪᒐᑦᑎᒍ ᓴᖅᑭᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᒋᖅᑲᐅᔭᐃᖅᑲᐃ ᓇᓗᓇᐃᕆᐊᒃᑲᓐᓂᑲᐃᓐᓇᕈᕕᐅᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᖅᑲᐅᔭᕋ ᒥᓂᔅᑕᐅᔪᒧᑦ ᓱᒻᒪᑦ ᒐᕙᒪᒃᑯᑦ ᐃᒫᒃ 
ᑐᓂᓯᔪᓐᓇᑎᑦᑎᓂᖅᑲᑦ ᐃᓄᓐᓄᑦ ᐱᖁᑎᒋᔭᐅᓐᖏᑦᑐᒧᑦ, ᑳᓐᑐᕌᑦᑕᐅᒃᑲᓐᓂᖅᓯᒪᓪᓗᑎᒃ? ᐊᒻᒪ ᒐᕙᒪᒃᑯᑦ ᓲᕐᓗ 
ᐃᒫᒃ, ᐊᑐᖅᑎᑦᑎᔫᔮᖅᑐᑎᒃ ᑭᒃᑯᑦ ᐱᔪᓐᓇᖅᑎᑕᐅᔭᕆᐊᖃᕐᒪᖔᑕ. ᑖᒃᑯᐊ ᐃᒫᒃ, 
ᓇᓗᓇᐃᖅᓯᒪᑦᑎᐊᓐᖏᑦᑐᑎᑑᓚᐅᓐᖏᑦᑐᑦ.  
 
ᑕᐃᒪᓖ ᓈᒻᒪᓴᖅᑭᑦ ᑖᒃᑯᐊ ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ ᑐᑭᓯᓇᑦᑎᐊᖏᓐᓂᖏᓐᓂᓪᓘᓐᓃᑦ ᐃᓗᓕᖏᓐᓂᑦ, ᓲᕐᓗ 
ᑕᐃᒃᑯᐊ ᐋᓐᓂᐊᕕᓕᐊᕆᐊᖃᖅᑐᑦ ᐊᑲᐅᓈᓐᖏᓂᖅᓴᒃᑰᖔᓕᕐᓗᑎᒃ?. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃ ᑭᐅᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᒥᔅᑕ ᒪᑲᓚᒃ. 
 
ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑑᔪᑦ ᑖᒃᑯᓇᓂ ᐃᓚᖏᓐᓂ 
ᐅᐃᒍᖏᓐᓂ ᓇᓗᓇᐃᖅᓯᒪᔪᓂᒃ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᐅᔪᑦ ᑎᑎᕋᖅᓯᒪᔪᑦ ᐃᓄᓐᓄᑦ ᐱᖁᑎᒋᔭᐅᔪᑦ 
ᖃᓄᑎᒋᓗ ᑮᓇᐅᔭᕐᓂᒃ ᐊᑐᕐᒪᖔᑕ ᖃᑦᑎᓪᓗ ᐃᓄᐃᑦ ᐃᖅᑲᓇᐃᔭᕐᒪᖔᑕ ᐊᔾᔨᒌᓐᖏᑦᑐᓂᒃ ᐱᓕᕆᕕᐅᔪᓂᑦ.  
 
ᑕᕝᕙᓂᓕ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᐅᔪᑦ ᐃᓚᖏᓐᓂᑦ ᓇᓗᓇᐃᖅᓯᓯᒪᔪᒍᑦ ᖃᓄᖅ ᒥᔅᓴᐅᓴᑦᑕᐅᒐᔭᕐᒪᖔᑕ. 
ᐃᓛᒃ, ᑕᐃᔭᐅᓃᓐᓇᑯᓗᖓᒎᕐᓗᑎᒃ ᑭᓯᐊᓂᓕ ᐃᓗᓪᓚᑦᑖᖏᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᐸᑕ 
ᐱᖁᑎᖃᖅᐸᑕᓘᓐᓃᑦ ᑕᐃᒃᑯᐊ ᐃᓄᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᐅᓯᖃᖅᑲᐅᔪᖓ ᒐᕙᒪᒃᑯᑦ ᐊᑐᖁᓕᖁᓪᓗᒋᑦ 
ᒐᕙᒪᒋᔭᐅᓚᐅᖅᑐᓄᑦ ᒥᓂᔅᑕᐅᔪᑦ ᐃᓱᒪᒋᔭᐅᒋᐊᕐᓗᓂ ᖃᖓᑕᓲᓕᕆᔨᐅᔪᓄᑦ ᐃᓱᒪᒋᐊᖁᓪᓗᒋᑦ 
ᐊᑦᑐᐃᓂᖃᕐᓂᕆᒐᔭᖅᑕᖏᓐᓄᑦ ᐊᕕᒃᑐᖅᓯᒪᔪᓂ ᐊᒻᒪᓗ ᑕᐃᒃᑯᐊ ᖃᖓᑕᓲᖁᑎᖃᖅᑐᑦ.  
 
ᑕᐃᒪᓕ ᓈᒻᒪᓴᖅᐲᓐ ᐊᐅᓚᓂᖃᖅᓯᒪᓕᕋᔅᓯ ᑕᖅᑭᓂᖃᐃ ᑎᓴᒪᓂᒃ ᑖᒃᑯᐊᖃᐃ ᑮᓇᐅᔭᑎᒍᑦ ᑕᐃᒫᒃ 
ᓂᕆᐅᒋᓚᐅᕋᔅᓯᐅᒃ ᑕᐃᒫᒃ ᓴᖅᑭᓕᖅᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇᓕ ᒥᔅᑕ ᑲᒻᐳᓪ ᑭᐅᔪᒪᖕᒪᑦ ᑭᐅᑎᓐᓂᐊᕋᒃᑯ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑲᒻᐳᓪ. 
 
ᑲᒻᐳᓪ: ᖁᔭᓐᓇᒦᒃ ᐃᒃᓯᕙᐅᑕᖅ (ᑐᓵᔨᑎᒍᑦ) ᑖᒃᑯᐊ ᑖᔅᓱᒪ ᐊᐱᖅᑯᑎᒋᔭᖓᓄᑦ ᑕᒪᒃᑯᐊ ᓈᓴᐅᑎᐅᔪᑦ 
ᐱᓯᒪᖏᓐᓇᑦᑎᒍᑦ ᒫᓐᓇᐅᔪᖅ ᐊᐅᓚᓯᒪᓕᕋᑦᑕ ᑕᖅᑭᓂᒃ ᑎᓴᒪᐃᓐᓇᕐᓂᑦ ᐊᕐᕌᒍᒥ ᓄᑖᒥ ᐋᖅᑭᒃᓯᒪᓂᐅᔪᖅ 
ᓄᑖᖑᔪᖅ ᐊᑐᖅᑐᒍ.  
 
ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᖃᖅᐸᓪᓕᐊᔪᑦ ᐋᖅᑭᑦᑕᐅᓯᒪᔪᓂ ᐃᓚᒋᔭᖏᓐᓂᑦ 
ᐅᖃᖅᑕᕐᕕᐅᖏᓐᓇᖅᑐᑎᓪᓗ ᐊᓪᓚᕝᕕᒋᔭᖏᓐᓂᑦ ᑕᒪᒃᑯᐊ ᐊᑐᖅᑕᐅᓂᖏᓐᓄᑦ ᖃᖓᑕᓲᑦ ᑖᒃᑯᐊ ᐳᓴᓐᑎᒋᔭᖏᑦ 
ᑕᕝᕗᖓ ᑐᕌᖓᑎᑕᐅᓂᐊᕐᖓᑕ ᓇᒧᓕᒫᒧᑦ.  
 
ᒫᓐᓇᐅᔪᕐᓕ ᑐᓴᖅᑎᑦᑎᒍᓐᓇᖏᑦᑐᖓ ᑮᓇᐅᔭᑎᒍᑦ ᐊᑦᑐᐃᓂᖓᓂ ᖃᓄᐃᓕᖓᓂᕆᔭᖓᓂᒃ ᐊᑐᖅᑕᐅᓕᖅᑐᒥᒃ 
ᑕᖃᒃᑯᓄᖓ ᓄᓇᕗᒻᒥᐅᓄᑦ ᓇᓗᓇᐃᖅᓯᓗᖓᓗ ᐋᖅᑭᒃᓯᒪᔪᒥ ᑲᓐᑐᕌᒃᑕᖃᓚᐅᖅᓯᒪᖏᒻᒪᑦ ᐋᓐᓂᐊᕕᓕᐊᖅᑐᓄᑦ 
ᐊᐃᑉᐳᕈᓪ 1 ᓯᕗᕐᖓᓂ. 
 
ᑕᒫᓂ ᐊᕐᕌᒍᒥ, ᐅᕙᒍᓪᓕ ᐋᓐᓂᐊᖃᕐᓇᖏᑦᑐᓕᕆᓕᒃᑰᓪᓗᑕ ᑕᒪᒃᑯᐊ ᐅᖃᐅᓯᐅᔪᑦ ᐃᓱᒫᓗᒍᑕᐅᔪᑦ 
ᓈᓚᑦᑎᐊᖃᓱᑦᑕᕗᑦ ᐱᒻᒪᕆᐅᔫᑎᒋᒐᑦᑎᒍᑦ ᐅᔾᔨᖅᓱᑦᑎᐊᕐᓗᒋᑦ ᑕᒪᒃᑯᐊ ᖃᖓᑕᓲᓕᕆᔨᐅᔪᑦ ᐋᖅᑭᒃᓯᒪᓂᕆᔭᖏᑦ 
24, 25 ᒥᓕᐊᓐᓂ ᐊᑭᓖᕙᒻᒪᑕ ᓄᓇᕗᑦ ᒐᕙᒪᒃᑯᓐᓂᑦ ᑕᕝᕗᖓ, ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᒻᐳᓪ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): [ᖁᔭᓐᓇᒦᒃ ᐃᒃᓯᕙᐅᑕᖅ]. ᐃ, ᑕᐃᒪᐃᓛᒃ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᖃᓄᐃᓕᓐᓂᖃᑦ 
ᐊᔾᔨᒌᖏᑦᑐᒥ ᑭᕙᓪᓕᕐᒥ ᐱᓗᐊᖅᑐᖅ, ᑮᓇᐅᔭᑎᒍᑦ ᐊᑦᑐᐃᓂᖃᕐᓂᕆᓂᐊᖅᑕᖏᑦ ᐃᓱᒪᒋᔭᐅᑦᑎᐊᕐᓗᓂ 
ᑮᓇᐅᔭᓕᐅᕈᑕᐅᓇᓱᑦᑐᓂᒃ ᐊᑦᑕᕐᓇᕈᓐᓇᕐᖓᑦ ᑖᓐᓇ ᐃᒫᒃ, ᐃᓱᒪᖁᔨᖏᑦᑐᖓ ᐋᓐᓂᐊᕕᓕᐊᖅᑐᓄᑦ 
ᑳᓐᑐᕌᒃᑐᐃᓐᓇᐅᒻᒪᑦ, ᑭᓯᐊᓂ ᐊᑐᐊᒐᖅᑕᖃᕆᐊᖃᕐᖓᑦ.  

ᑐᓂᔭᐅᖃᑦᑕᓚᐅᖅᑎᓐᓇᒋᑦ ᑕᒪᒃᑯᓄᖓ ᖃᖓᑕᓲᓄᑦ ᑭᕙᓪᓕᕐᒥ ᐱᔾᔪᑎᒋᓪᓗᒍ ᐊᑭᑦᑐᕋᐅᑎᓂᕆᓚᐅᖅᑕᖏᑦ. 
ᑖᒃᑯᐊ ᖃᖓᑕᓲᖑᔪᑦ ᐃᓚᒋᔭᐅᖃᑦᑕᓚᐅᕐᒪᑕ ᐊᑲᐅᓂᖅᐸᐅᖃᑦᑕᓚᐅᖅᑐᖅ ᐃᒫᒃ ᐃᓱᒪᖅᓱᕈᓐᓇᕐᓂᖏᑦ 
ᒐᕙᒪᒃᑯᓐᓂ ᐸᑉᕕᓴᑦᑕᐅᓪᓗᑎᒃ ᒐᕙᒪᒃᑯᑦ ᐋᖅᑭᒃᓯᔪᐃᑦ ᐋᖅᑭᒃᓱᐃᔨᐅᒐᓱᓕᕋᓗᐊᖅᑎᓪᓗᒋᑦ 
ᐊᑲᐅᓂᖅᐹᖑᐃᓐᓇᕈᓐᓇᖏᒻᒪᑦ. 
 
ᑕᐃᒪᓕ ᐅᖃᓚᐅᖅᓯᒪᒐᒪ ᖃᐅᔨᓴᓚᐅᖏᓐᓂᑎᓐᓂ ᖃᓄᖅ ᑮᓇᐅᔭᑎᒍᑦ ᐊᑦᑐᖅᑕᐅᓂᖃᕐᓂᐊᕐᒪᖔᑦᑕ ᐃᓛᒃ, 
ᐊᑲᐅᓂᖅᐸᐅᓂᐊᕐᒪᖔᕐᓘᓐᓃᑦ ᑕᒪᒃᑯᐊ ᕿᒥᕐᕈᔭᐃᓐᓇᕆᓗᒋᑦ ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᒋᐊᒃᑲᓐᓂᓚᐅᖄᑦ? 
ᑕᕝᕗᖓ ᑲᓐᑐᕌᒃᒧᑦ ᑐᑭᒧᐊᕈᑕᐅᒋᐊᒃᑲᓐᓂᕋᓱᑦᑐᑎᒃ ᑕᒪᓐᓇ ᐃᓱᒪᒋᖃᐅᓯᐅᔾᔭᐅᓚᐅᖃ? ᑖᔅᓱᒧᖓ 
ᐅᖃᓚᐅᖅᓯᒪᒐᓗᐊᕐᒥᒐᑦᑕ ᐃᓕᓐᓄᑦ. ᖁᔭᓐᓇᒦᒃ ᒪᓕᒐᓕᐅᕐᕕᒻᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ.  ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑖᓐᓇ ᒥᔅᑕ ᒪᑲᓚᒻ ᑭᐅᑎᓐᓂᐊᖅᑕᕋ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᑲᓚ.   
 
ᒪᑲᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᒃᑕᐅᖅ ᒥᔅᑕ ᑰᓕ ᐊᐱᖅᓱᕋᕕᑦ. ᑕᐃᒃᑯᐊ ᐱᔪᒪᓇᓱᒍᑏᑦ 
ᑳᓐᑐᕌᒃᑦ-ᓄᑦ ᓴᖅᑭᑕᐅᖕᒪᑦ ᑕᐃᒃᑯᐊ ᒪᓕᒐᕆᔭᖏᑦ ᕿᒥᕐᕈᓇᕈᑕᐅᖃᑦᑕᖅᑐᓄᑦ ᓇᓗᓇᐃᖅᓯᒪᓚᐅᙱᒻᒪᑦ 
ᐅᖃᐅᓯᖃᓚᐅᙱᒻᒪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᔾᔪᑎᓂᒃ ᑭᓯᐊᓂᓕ ᐃᓅᓕᓴᖅᑕᐅᔭᖅᑐᖅᑐᓄᑦ 
ᐅᓯᑲᖅᑕᖅᑕᐅᔾᔪᑎᒋᔭᖏᑦ. ᑭᓯᐊᓂ ᐃᑲᔪᕋᔭᕐᒪᑦ ᒪᑐᐃᖓᑎᑕᐅᖕᒪᑦ ᑕᐃᒃᑯᐊ ᒪᑐᐃᖓᑎᑕᐅᑎᓪᓗᒍ  
ᐊᑭᑦᑐᕋᐅᑎᐅᔪᓐᓇᕐᒪᑕ. ᑖᒃᑯᐊ ᑕᕝᕙ ᓴᖅᑭᔮᖅᑎᑕᐅᓚᐅᖅᑐᑦ ᑭᒃᑯᓕᒫᑦᑎᐊᑦ ᒪᑐᐃᖓᒃᑎᐊᖅᖢᑎᑦ ᑕᐃᒪᓐᓇ 
ᐱᓇᓱᒍᓐᓇᖅᑐᐃᓐᓇᐅᑦᑎᐊᓚᐅᖅᑐᑦ ᒪᑐᐃᖓᓪᓗᑎᑦ ᓴᖅᑭᔮᖅᑎᑕᐅᓚᐅᕐᒪᑦ ᑕᒪᓐᓇ.   
 
ᐅᑉᐱᕈᓱᒃᑐᖓ ᑖᒃᑯᐊ ᐊᑭᓴᖅᑐᖃᑦᑕᐅᑎᓇᓱᓐᓂᒃᑯᑦ ᐃᖏᕐᕋᓂᖃᓚᐅᕐᒪᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᓄᓇᕗᒥ 
ᑕᑯᓚᐅᖅᑕᕗᑦ ᖃᖓᑕᓲᓕᕆᔨᑦ ᐊᑭᑦᑐᕋᐅᑎᓕᕐᒪᑕ ᐊᒃᑐᖅᑕᐅᓯᒪᔪᖅ.  ᐃᓄᖕᓂᒡᓗ ᐅᓄᕐᓂᖅᓴᓂᒃ 
ᐃᖅᑲᓇᐃᔭᖅᑎᑖᖅᖢᑎᑦ, ᑮᓇᐅᔭᓂᒡᓗ ᐊᑐᕐᓂᖅᓴᐅᓕᖅᖢᑎᑦ. ᓄᓇᕗᒥ ᑖᓐᓇ ᑕᑯᔭᐅᓯᒪᖅᑰᖅᑐᖅ. 
 
ᑭᓯᐊᓂ ᕿᒥᕐᕈᓇᒍᑎᓄᑦ ᒪᓕᒐᖏᑦ ᑕᕝᕙᓂ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᓯᒪᓚᐅᙱᒻᒪᑦ ᐅᖃᐅᓯᖃᓚᐅᙱᒻᒪᑦ. 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ ᐊᐅᓪᓗᔾᔨᖔᓚᐅᕐᒪᑕ ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᖃᑦᑕᕐᓂᕆᔭᖏᓐᓄᑦ 
ᐊᒻᒪᓗᑦᑕᐅᖅ ᑕᖅᑲᒃᑯᐊ ᐃᓱᒪᖅᓱᕐᓗᑎᑦ ᐱᓇᓱᖃᑦᑕᖁᔭᐅᓗᑎᑦ. ᐊᖏᖃᑎᖃᖅᑐᖓ ᑖᓐᓇ ᐱᒻᒪᕆᐅᒻᒪᑦ 
ᑕᖅᑲᒃᑯᐊ ᐱᓇᓱᒃᑐᐃᓐᓇᐅᔪᓐᓇᖁᓪᓗᒋᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑖᒃᑯᐊᓗ ᐃᑲᔪᕈᑎᐅᔪᑦ ᒫᓐᓇ ᐃᓚᖏᑦ 
ᑕᐅᑐᓕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᑲᓚ.  ᒫᓐᓇ ᒪᓕᒃᖢᒍ ᓄᖅᑲᖅᐸᓪᓕᐊᔪᒪᓕᕋᒪ ᒪᓕᒐᖅᐳᑦ.  
ᖁᔭᓐᓇᒦᒃ. ᖁᔭᓐᓇᒦᖅᑕᒃᑲ ᐃᖅᑲᓇᐃᔭᖅᑎᓯ.   
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔾᔪᑎᒃᓴᕗᑦ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 39 ᓴᖅᑭᑕᐅᓯᒪᔪᑦ 
216 ᐊᒻᒪ ᓴᖅᑭᑕᐅᓯᒪᔪᑦ 216-2(4). ᐊᒻᒪ ᐅᓂᒃᑳᕈᒪᓕᖅᑐᒍᑦ ᐱᖁᔭᒃᓴᖅ 39 ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᖅᓯᒻᒪᑦ. ᐊᒻᒪᓗ ᐅᖃᖅᑎ, ᐱᖁᔨᕗᖓ ᐅᓂᒃᑳᕆᔭᖓᑦ ᑲᑎᒪᔨᕋᓛᑦ ᐊᖏᖅᑕᐅᖁᓪᓗᒍ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐲᔪᖅ? ᒥᔅᑕ ᐊᕐᕚᕐᓗᒃ. ᐱᖁᔨᕗᖔᕈᑦ  
ᓈᒻᒪᒻᒪᑦ, ᓈᒻᒪᓴᖅᑐᑦ ᐃᓵᓪᓕ. ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 36 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 4, 2007-2008 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ 36 ᑖᒃᑯᐊ ᑮᓇᐅᔭᐃᑦ ᐊᑭᑐᔫᑎᓄᑦ ᓇᓗᓇᐃᖅᑕᐅᓯᒪᓂᖏᑦ ᐊᖏᖅᑕᐅᓯᒪᓐᖏᑦᑐᑦ 
ᐊᖏᖅᑕᐅᖁᓪᓗᒋᑦ, ᓇᒻᒪ 4 2007-08 ᐱᖓᔪᖓᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ ᑖᔅᓱᒥᖓ? ᓈᒻᒪᒃᓴᓐᖏᑦᑐᑦ? ᑲᔪᓯᔪᖅ. ᐊᒻᒪᓗ 
ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 36-ᒥᑦ ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑐᓂ ᐊᒻᒪᓗᑦᑕᐅᖅ 
ᐊᖏᖅᑕᐅᑐᐃᓐᓇᕆᐊᖃᓕᖅᑐᓂ ᐱᖁᔭᓐᖑᖅᑎᑕᐅᓗᓂ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 37 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 2007-2008 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᓂᕈᐊᖅᑕᐅᓯᒪᔪᒧᑦ ᓇᓄᓕᖕᒧᑦ. ᑖᓐᓇ ᒪᓕᒐᒃᓴᖅ 37, ᑖᒃᑯᐊ ᑮᓇᐅᔭᐃᑦ ᐃᖏᕐᕋᔾᔪᑎᒃᓴᐃᑦ, ᐊᐅᓚᔾᔪᑎᒃᓴᐃ. 
ᒪᓕᒐᒃᓴᐃᑦ ᓇᒻᒪ 4 ᐊᒻᒪ ᓇᒻᒪ 7, 2007-2008 ᐱᖓᔪᖏᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᑖᒃᓱᒥᖓ ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗᑦᑕᐅᖅ ᐱᖁᔭᒃᓴᖅ ᓈᓴᐅᑎᓕᒃ 37-ᒥᑦ ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑐᓂ. 
ᐊᒻᒪᓗᐅᑦᑕᐅᖅ ᐊᖏᖅᑕᐅᔪᓐᓇᖅᓯᓪᓗᓂ ᐱᖁᔭᓐᖑᖅᑎᑕᐅᓗᓂ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 38 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2008-2009 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᓂᕈᐊᖅᑕᐅᓯᒪᔪᒧᑦ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᐱᖁᔭᒃᓴᖅ 38 ᑕᒪᒃᑯᓄᖓ ᐊᑭᑐᔫᑎᓄᑦ 
ᑮᓇᐅᔭᖅᑑᑕᐅᓂᐊᖅᑐᑦ, ᒪᓕᒐᒃᓴᖅ 2, 2008-09-ᒧᑦ ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᑖᔅᓱᒧᖓ ᓈᒻᒪᒃᓴᖅᑐᑦ ᐃᓵᒡᓕᑦ? ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ. ᐊᒻᒪᓗᑦᑕᐅᖅ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 38-ᒥᑦ ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑐᓂ. 
ᐊᒻᒪᓗᑦᑕᐅᖅ ᑲᔪᓯᑎᑕᐅᔪᓐᓇᖅᓯᓪᓗᓂ ᐱᖁᔭᒃᓴᓐᖑᖅᑎᑕᐅᓗᓂ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᓯᑎᐱᕆ 12, 2008-ᒧᑦ: 
  

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 42 

• ᓴᖅᑭᖅᑕᐅᔪᖅ ᑎᑎᖅᑲᒃ 216 - 2(4) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 39 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ ᐅᓪᓗᑐᐃᓐᓇᕐᒥ, ᓯᑎᐱᕆ 
12, ᐅᓪᓛᓴᒃᑯᑦ 10:00-ᒥ ᐱᒋᐊᓛᕆᕗᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:13ᒧᐊᖅᑎᓪᓗᒍ



 

 

 


